
ᒥᓂᔅᑕᐅᑉ ᐅᖃᐅᓯᒃᓴᖏᑦ

ᖁᕕᐊᓱᒃᐳᖓ ᐅᓂᒃᑳᓕᐊᒥᒃ ᓴᖅᑭᑎᑦᑎᔪᓐᓇᕋᒪ 
ᐃᓕᓐᓂᐊᕐᓂᓕᕆᔨᒃᑯᓐᓂ ᐱᓕᕆᐊᖑᔪᓂᑦ 
ᐊᓂᒍᖅᑕᐅᕙᓪᓕᐊᔪᓂᓪᓗ ᐊᕐᕌᒎᓵᖅᑐᒥ. 2024-25 
ᐃᓕᓐᓂᐊᕐᓇᐅᑉ ᐊᕐᕌᒍᖓᓂ, ᐃᖅᑲᓇᐃᔭᖅᑏᑦ ᐊᒃᓱᕈᖅᖢᑎᒃ 
ᐱᓕᕆᖃᑦᑕᖅᓯᒪᕗᑦ ᐋᖅᑭᒃᓱᐃᓪᓗᑎᒃ, ᐱᕙᓪᓕᐊᑎᑦᑎᓪᓗᑎᒃ 
ᐊᑐᓕᖅᑎᑦᑎᓪᓗᑎᒡᓗ ᐱᓕᕆᐊᖏᓐᓂᒃ, 
ᐱᓕᕆᐊᖑᕙᓪᓕᐊᔪᒪᔪᓂᒃ, ᐱᓕᕆᐊᖑᓂᐊᖅᑐᓂᒡᓗ 
ᐃᑲᔪᖅᑐᐃᔪᓂᒃ ᐃᓕᓐᓂᐊᖅᑕᐅᔪᒪᔪᓂᒃ ᐃᓕᓐᓂᐊᖅᑎᓄᑦ 
ᖃᔅᓯᑐᐃᓐᓇᕐᓂᒃ ᐅᑭᐅᓕᖕᓄᑦ, ᑕᑯᒃᓴᐅᑎᑦᑎᓪᓗᑎᒡᓗ 
ᐃᓄᐃᑦ ᐃᓕᖅᑯᓯᖏᓐᓂᒃ, ᐊᓐᓂᕆᔭᖏᓐᓂᒃ ᐊᒻᒪᓗ ᐃᓄᒃᑐᑦ.  

ᐊᕐᕌᒎᓵᖅᑐᒥ, ᐱᓕᕆᐊᖃᐃᓐᓇᓚᐅᖅᐳᒍᑦ 
ᓴᖅᑭᑎᑦᑎᔪᒪᓪᓗᑕ ᐅᓪᓗᓕᒫᖅ ᐃᓕᓐᓂᐊᓕᓵᖅᑐᑦ 
ᐃᓕᓐᓂᐊᖃᑦᑕᖁᓪᓗᒋᑦ, ᐊᓯᒃᑲᓐᓂᖏᓐᓄᓪᓗ 
ᖃᐅᔨᓴᕈᑕᐅᓗᓂ 7-ᓄᑦ ᐃᓕᓐᓂᐊᕐᕕᖕᓄᑦ. ᑖᓐᓇ 
ᐊᓪᓗᕆᐊᕈᑎᒻᒪᕆᐅᕗᖅ ᒪᓂᒪᑎᑦᑎᓂᐊᕐᓗᓂ 
ᐱᓕᕆᐊᒃᓴᒥᒃ ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐅᑭᐅᖅᑕᖅᑐᒥ 
ᐊᕕᒃᓯᑐᖅᓯᒪᔪᓕᒫᓂ. ᑖᒃᑯᐊ ᐱᓇᔪᒃᑕᐅᔪᑦ, ᐃᓚᖃᖅᖢᑎᒃ 
ᐊᖏᖅᑕᐅᓂᖏᓐᓂᒃ ᓄᑖᑦ ᐃᓕᓐᓂᐊᓕᒻᒪᒃᓴᔪᓕᕆᕕᒃ 
ᐸᐃᕆᕕᓪᓗ ᐱᖁᔭᖓᓂ, ᑭᒡᒐᖅᑐᐃᕗᑦ ᐱᒻᒪᕆᐊᓗᖕᒥᒃ 
ᐱᕙᓪᓕᐊᓂᕆᔭᐅᔪᒥᒃ ᓄᑕᖅᑲᑦ ᓄᓇᕗᒻᒥ 
ᐊᑐᕈᓐᓇᑦᑎᐊᖁᓪᓗᒋᑦ ᐃᓕᖅᑯᓯᑐᖃᕐᒥᓂ ᐊᒃᑐᐊᓂᓕᖕᓂᒃ 
ᐱᐅᔪᓂᒡᓗ ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐱᓕᕆᐊᖑᕙᒃᑐᓂᒃ.

ᐋᖅᑭᒃᓱᐃᕙᓪᓕᐊᖏᓐᓇᓚᐅᖅᐳᒍᑦ 
ᐃᓕᓐᓂᐊᓕᓵᖅᑐᓂᑦ ᐊᔪᙱᓐᓂᓕᖕᓄᑦ 12-
ᒧᑦ ᓄᓇᕗᒻᒥ ᐃᓕᓐᓂᐊᕈᑕᐅᖃᑦᑕᕐᓂᐊᖅᑐᓂᒃ 
ᐊᑐᓕᖅᑎᑦᑎᓂᕐᒥᒡᓗ ᒪᕐᕉᖕᓂᒃ ᐅᖃᐅᓯᓕᖕᓄᑦ 
ᐃᓕᓐᓂᐊᖅᑎᑦᑎᓂᕐᒧᑦ ᐊᑐᖅᑕᐅᔭᕆᐊᓕᖕᓂᒃ. 
ᐃᓕᓐᓂᐊᕈᑎᒃᓴᑦ ᐃᓕᓐᓂᐊᓕᓵᖅᑐᓂᑦ ᖁᕝᕙᓯᖕᓂᓕᖕᓄᑦ 
6-ᒧᑦ ᐱᐊᓂᒃᑕᐅᓚᐅᖅᐳᑦ ᑕᒪᑐᒪᓂ ᐊᕐᕌᒍᒥ, 
ᐃᑲᔫᑎᒃᓴᑦ ᑐᓂᐅᖅᑲᖅᑕᐅᓪᓗᑎᒃ ᐊᒻᒪ ᐱᓕᒻᒪᒃᓴᐅᑎᑦ 
ᐊᑐᓕᖅᑎᑕᐅᓪᓗᑎᒃ ᐃᓕᓐᓂᐊᓕᓵᖅᑐᓄᑦ 
ᐊᒻᒪ ᖁᕝᕙᓯᖕᓂᓕᖕᓄᑦ 1-ᒥ ᐃᓕᓴᐃᔨᓄᑦ. 
ᓄᑖᙳᕆᐊᖅᓯᒪᔪᑦ ᐅᖃᐅᓯᖅ ᐃᓕᓴᐃᔾᔪᑕᐅᔪᒧᑦ 
ᒪᓕᒋᐊᓕᑦ ᐋᖅᑭᒃᓱᖅᑕᐅᓚᐅᕆᕗᑦ ᐊᖏᖅᑕᐅᓪᓗᑎᒡᓗ, 
ᕿᒥᕐᕈᐊᖅᑕᐅᕌᓪᓚᓚᐅᖅᖢᑎᒃ ᒪᕐᕉᖕᓂᒃ ᐅᖃᐅᓰᖕᓂᒃ 
ᐊᑐᖅᖢᑎᒃ ᐊᔪᕈᓐᓃᖅᓴᒐᒃᓴᐃᑦ ᐅᓄᖅᑐᓂᒡᓗ 
ᐅᖃᖃᑎᖃᓚᐅᖅᖢᑎᒃ 1,600-ᓂᒃ ᓄᓇᕗᒻᒥᐅᓂᒃ ᑕᒪᐃᓐᓂ 
25-ᓂ ᓄᓇᓕᖕᓂ. ᑖᒃᑯᐊ ᐊᒃᓱᕉᑕᐅᔪᑦ ᐃᑲᔫᑕᐅᔪᓐᓇᖅᐳᑦ 
ᓄᓇᕗᒻᒥ ᐃᓕᓐᓂᐊᖅᑐᓕᕆᔾᔪᑎᑦ ᓈᒻᒪᒃᑲᓗᐊᕐᒪᖔᑕ ᐊᒻᒪ 
ᐊᒃᑐᐊᓂᖃᕐᓗᑎᒃ ᐃᓄᒃᑐᑦ.

ᐋᖅᑭᒃᓯᓚᐅᕆᕗᒍᑦ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑎᑦ 
ᐃᑲᔪᖅᑕᐅᔾᔪᑎᖏᓐᓄᑦ ᐱᖁᔭᖅ, ᐃᓇᖐᓂᐊᖅᖢᓂ 
ᓯᕗᓂᐊᒍᑦ ᐃᓕᓐᓂᐊᖅᑎᑦ ᑮᓇᐅᔭᑎᒍᑦ ᐃᑲᔫᓯᐊᖏᓐᓄᑦ 

ᐱᖁᔭᕐᒥᒃ, ᐃᓗᓕᖃᖅᑐᖅ ᐱᐅᓯᕚᓪᓕᕈᑎᒃᓴᓂᒃ 
ᑲᒪᒋᓂᐊᕐᓗᒋᑦ ᐊᑐᓕᖁᔭᐅᓯᒪᔪᑦ ᑕᐃᑲᙵᑦ 
ᑮᓇᐅᔭᑎᒍᑦ ᐃᑲᔫᑏᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ 
ᓈᒪᔪᒥᒃ ᐱᓕᕆᐊᒃᓴᓂᒃ ᕿᒥᕐᕈᓂᕐᒥᒃ. ᐊᑯᓐᓂᖅᓱᖅᑐᑦ 
ᐱᓕᕆᐊᒃᓴᑦ ᐱᐅᓯᒋᐊᖅᑕᐅᔪᑦ ᒪᓕᒃᖢᑎᒃ ᓄᑖᒧᑦ ᒪᓕᒐᕐᒧᑦ 
ᐋᖅᑭᒃᑕᐅᓚᐅᖅᐳᑦ ᑕᒪᑐᒪᓂ ᐊᕐᕌᒍᒥ ᖃᐅᔨᒪᔭᐅᖁᓪᓗᒋᑦ 
ᐃᓕᓐᓂᐊᖅᑎᑦ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖃᑕᐅᔪᑦ 
ᐃᑲᔪᖅᓱᖅᑕᐅᑦᑎᐊᕋᓗᐊᕐᒪᖔᑕ ᐊᓂᒍᐃᑦᑎᐊᖁᓪᓗᒋᑦ.

ᐃᓕᓴᕆᓪᓗᒍ ᐱᒻᒪᕆᐅᓂᖓ ᐃᑲᔪᕐᓂᕆᖃᑦᑕᖅᑕᖓ 
ᐃᓕᓴᐃᔨᑦ ᓄᓇᕘᑉ ᐃᓕᓐᓂᐊᕐᓂᓕᕆᔾᔪᑎᖓᓄᑦ, 
ᑲᔪᓯᑎᑦᑎᓚᐅᖅᐳᒍᑦ ᐊᔾᔨᒌᙱᑦᑑᑎᓂᒃ ᐃᓕᓴᐃᔨᓄᑦ 
ᐱᕚᓪᓕᕈᑎᒃᓴᓂᒃ ᐱᓕᕆᐊᒃᓴᓂᒃ ᐃᑲᔪᖅᓱᐃᓂᕐᒧᑦ 
ᐃᓕᓴᐃᔨᓂᒃ ᑕᒪᑐᒪᓂ ᐊᕐᕌᒎᓵᖅᑐᒥ, ᐅᑯᓂᖓᓗ 
ᐃᓕᓴᐃᔨᑦ ᐊᖓᔪᖅᑳᖏᑕ ᑲᑎᒪᕐᔪᐊᕐᓂᖓ ᓯᑎᐱᕆ 
2024-ᒥ, ᓴᖅᑭᑕᐅᓂᖓᓗ ᐋᖅᑭᒋᐊᖅᑕᐅᒃᑲᓐᓂᖅᓯᒪᔪᖅ 
ᐃᓕᓐᓂᐊᕐᕕᖕᒥ ᐊᖓᔪᖅᑳᓄᑦ ᓇᓗᓇᐃᒃᑯᑕᖅᑖᕐᓂᕐᒧᑦ 
ᐃᓕᓐᓂᐊᒐᒃᓴᖅ, ᓯᕗᓕᐊᖅᑐᑦ. ᐊᑎᓕᐅᓚᐅᕆᕗᒍᑦ 
ᓄᑖᒥᒃ ᑲᑐᔾᔨᖃᑎᒌᒃᖢᑎᒃ ᐊᖏᖃᑎᒌᒍᑎᒥᒃ 
ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᓐᓂᒃ 
ᐃᓚᖃᖅᖢᓂ ᐱᓪᓗᐊᑕᕐᓂᒃ ᐊᑐᖅᑕᐅᔭᕆᐊᓕᖕᓂᒃ 
ᑐᕌᕆᔭᖃᖅᑐᓂᒃ ᐃᑲᔪᖅᑐᐃᔪᒪᓪᓗᑎᒃ ᐃᓄᒃᑐᑦ 
ᐊᔪᕈᓐᓃᖅᓴᖅᑎᑦᑎᓂᕐᒥᒃ, ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒥᒃ, 
ᐃᖅᑲᓇᐃᔭᖅᑎᖃᐃᓐᓇᕐᓂᕐᒥᒡᓗ ᐃᓕᓴᖅᓯᓂᕐᒥᓪᓗ 
ᐃᓕᓴᐃᔩᑦ ᐱᒻᒪᕆᐅᒋᔭᖏᓐᓂᒃ ᐃᓕᓐᓂᐊᕐᕕᖏᓐᓂ 
ᓄᓇᓕᖏᓐᓂᓪᓗ. 

ᑖᒃᑯᐊ ᐊᓂᒍᖅᑎᑕᐅᓚᐅᖅᑐᑦ ᑲᑐᔾᔨᖃᑎᒌᖕᓂᒃᑯᑦ 
ᐱᓕᕆᖃᑎᒌᖕᓂᒃᑯᓪᓗ ᐱᓕᕆᖃᑎᒋᓪᓗᐊᑕᖅᑕᑦᑎᓐᓂᑦ, 
ᐃᓚᐅᓪᓗᑎᒃ ᐃᓕᓴᐃᔩᑦ, ᐊᖓᔪᖅᑳᑦ ᖃᑕᙳᑎᒌᓪᓗ, 
ᓄᓇᓕᖕᓂ ᓯᕗᓕᖅᑏᑦ ᐃᓐᓇᐃᓪᓗ, ᐃᓄᐃᑦ 
ᑲᑐᔾᔨᖃᑎᒌᖏᑦ, ᐅᑭᐅᖅᑕᖅᑐᒥᓪᓗ ᑲᓇᑕᒥᓪᓗ ᒐᕙᒪᒃᑯᑦ. 
ᑕᓯᐅᖅᓯᓂᖏᑦ ᐃᑲᔪᕐᓂᕆᕙᒃᑕᖏᓪᓗ ᐃᓚᒋᔭᐅᓪᓚᕆᒃᐳᑦ 
ᑲᔪᓯᑦᑎᐊᖅᓯᒪᔪᓄᑦ, ᐱᓕᕆᐊᖃᓪᓚᕆᒍᒪᕗᒍᓪᓗ 
ᐱᓕᕆᖃᑎᒋᔪᒪᓪᓗᒋᑦ ᐃᓕᓐᓂᐊᖅᑎᓕᒫᑦ ᐱᐅᓛᒥᒃ 
ᐃᓕᓐᓂᐊᕈᑎᒃᓴᖃᖁᓪᓗᒋᑦ ᐊᔪᕐᓇᙱᓐᓂᓕᒫᖓᓂ.

ᖁᔭᓐᓇᒦᒃ,

ᒪᓕᒐᓕᐅᖅᑎ ᑕᐃᕕᑎ ᐊᕿᐊᕈᖅ 
ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ

ᖃᓄᐃᓕᖓᓂᖏᑦ ᐱᓕᕆᕝᕖᑦ 

ᐃᓕᓐᓂᐊᕐᓂᓕᕆᔨᒃᑯᑦ, ᐃᓕᓐᓂᐊᕐᓂᓕᕆᓂᕐᒧᑦ ᒥᓂᔅᑕᐅᑉ 
ᐊᐅᓚᖦᖢᓂᒋᑦ, ᑲᒪᒋᔭᒃᓴᖃᖅᐳᑦ ᐱᓕᕆᐊᒃᓴᓂᒃ 
ᐱᔨᑦᑎᕋᐅᑎᓂᓪᓗ ᐅᑯᓂᖓ ᐃᑲᔪᖅᑐᐃᔪᓂᒃ: 
ᐃᓕᓐᓂᐊᕆᐅᖅᓴᔪᓄᑦ ᐃᓕᓐᓂᐊᖅᑎᑦᑎᓂᖅ, 
ᐃᓕᓐᓂᐊᓕᓵᖅᑐᓂᑦ ᖁᕝᕙᓯᖕᓂᓕᖕᓄᑦ 12-
ᒧᑦ ᐃᓕᓐᓂᐊᕐᓂᐅᑉ ᐊᐅᓚᑕᐅᓂᖓ, ᐊᒻᒪ 
ᐃᓐᓇᐃᑦ ᐃᓕᓐᓂᐊᖅᑎᑦ. ᐱᓕᕆᕝᕕᒋᔭᐅᔪᖅ 
ᐱᓕᕆᐊᖃᓪᓚᕆᒍᒪᕗᖅ ᑐᕌᖅᑎᑦᑎᓂᐊᖅᑐᓂᒃ 
ᐱᓪᓚᕆᒃᑐᓂᒃ ᑕᑯᒃᓴᐅᔪᓂᒡᓗ ᐱᕙᓪᓕᐊᑎᑦᑎᔪᓂᒃ 
ᓄᓇᕗᒻᒥᐅᓄᑦ ᐃᓕᓐᓂᐊᕈᑎᒃᓴᑦᑎᐊᕙᖕᓂᒃ ᓴᖅᑭᑎᑦᑎᓗᑎᒃ 
ᐃᓕᓐᓂᐊᕈᑎᒃᓴᑎᒍᑦ ᐊᑐᖅᑕᐅᔪᓐᓇᖅᑐᓂᒡᓗ 
ᐋᖅᑭᒃᓱᐃᕙᓪᓕᐊᓗᑎᒃ, ᐃᓕᓐᓂᐊᕆᐅᖅᓴᓕᓵᖅᑐᓄᑦ 
ᐱᓕᕆᐊᒃᓴᓂᒃ, ᐃᑲᔪᖅᑐᐃᓂᕐᒥᒃ ᐃᓐᓇᕐᓂᒃ 
ᐃᓕᓐᓂᐊᕐᕕᖕᓂᓗ ᓯᓚᑦᑐᖅᓴᕐᕕᖕᒧᑦ 
ᐃᓕᓐᓂᐊᒃᑲᓐᓂᖅᐸᒃᑐᓂᒃ ᐃᓕᑦᑎᕙᓪᓕᐊᕙᒃᑐᓂᒃ, 
ᐃᓚᓕᐅᔾᔨᓂᕐᒥᒡᓗ ᐃᓄᐃᑦ ᐃᓅᖃᑎᒌᑦ ᐊᓐᓂᕆᔭᖏᓐᓂᒃ, 
ᐊᒻᒪᓗᑦᑕᐅᖅ ᐅᖃᐅᓯᕐᒥᒃ ᐃᓕᖅᑯᓯᕐᒥᒡᓗ, ᑕᒪᐃᓐᓄᑦ 
ᐱᓕᕆᐊᒃᓴᓄᑦ ᐱᔨᑦᑎᕋᐅᑎᓄᓪᓗ. 

ᐱᓕᕆᕝᕕᐅᑉ ᐱᓕᕆᐊᒃᓴᖏᑦ ᐃᓗᓕᖃᖅᐳᑦ 
ᐃᓕᓐᓂᐊᕆᐅᖅᓴᓕᓵᖅᑐᓂᑦ ᐃᓐᓇᕐᓄᑦ ᑎᑭᓪᓗᒍ 
ᐊᔾᔨᒌᙱᕈᓘᔭᖅᑐᓂᒡᓗ ᐱᓕᕆᐊᒃᓴᓂᑦ ᓲᕐᓗ 
ᐱᔪᓐᓇᐅᑎᑖᖅᑎᑦᑎᕙᒃᖢᑎᒃ ᐃᓕᓐᓂᐊᕆᐅᖅᓴᓕᓵᖅᑐᓄᑦ 
ᐸᐃᕆᕝᕕᖕᓄᓪᓗ, ᐃᓕᓐᓂᐊᕐᑎᓄᑦ ᐃᑲᔪᖅᑐᐃᕙᒃᖢᑎᒃ 
ᖃᐅᔨᓴᖅᐸᒃᖢᑎᒡᓗ, ᐋᖅᑭᒃᓱᐃᕙᒃᖢᑎᒃ 
ᐊᑐᓕᖅᑎᑦᑎᕙᒃᖢᑎᒡᓗ ᐃᓕᖅᑯᓯᕐᒨᖓᔪᓂᑦ ᒪᕐᕉᖕᓂᓪᓗ 
ᐅᖃᐅᓯᓕᖕᓄᑦ ᐃᓕᓐᓂᐊᕈᑎᒃᓴᓂᑦ, ᓇᓗᓇᐃᔭᐃᕙᒃᖢᑎᒡᓗ 
ᒪᓕᒋᐊᓕᖕᓂᑦ ᓯᓚᑦᑐᖅᓴᕐᕕᖕᒥᑦ ᐃᓕᓐᓂᐊᕐᑎᓄᑦ 
ᑮᓇᐅᔭᑎᒍᑦ ᐃᑲᔫᓯᐊᓂᑦ. 

ᑲᔪᓯᑦᑎᐊᕐᓂᐊᖅᐸᑕ ᐱᓕᕆᐊᒃᓴᑦ ᐊᒻᒪ ᓄᓇᕗᒻᒥ 
ᑭᙴᒪᔭᐅᔪᑦ ᓈᒻᒪᖕᓂᐊᕐᒪᑕ, ᐃᓕᓐᓂᐊᕐᓂᓕᕆᔨᒃᑯᑦ 
ᐋᖅᑭᒃᓯᓯᒪᔪᑦ ᐱᓕᕆᖃᑎᒌᒋᐊᖃᕐᓂᖏᓐᓂᒃ ᓄᓇᕗᒻᒥ ᐊᒻᒪ 
ᑲᓇᑕᓕᒫᒥ ᐱᓕᕆᖃᑎᒌᒃᑐᒃᓴᓂᒃ. ᑖᒃᑯᐊ ᐱᓕᕆᖃᑎᒌᒃᑐᑦ 
ᐃᓐᓇᖃᖅᑐᑦ, ᐃᓕᓐᓂᐊᕐᕖᑦ, ᓄᓇᓖᑦ, ᓄᓇᕗᒻᒥ 
ᓯᓚᑦᑐᖅᓴᕐᕕᖕᒥᑦ, ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐃᓚᐅᓪᓗᑎᑦ 
ᐅᐃᕖᒃᑯᑦ ᐃᓕᓐᓂᐊᖅᑐᓕᕆᔨᒃᑯᖏᑦ ᓄᓇᕗᒻᒥᑦ, 
ᑲᑐᔾᔨᖃᑎᒌᑦ ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᓐᓂᑦ, 
ᐊᓯᖏᓐᓂᑦ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᑦ, ᐊᓯᖏᑦ 
ᓄᓇᕗᑦ ᒐᕙᒪᒃᑯᓐᓂ ᐱᓕᕆᕝᕖᑦ, ᑲᓇᑕᒥ ᒐᕙᒪᒃᑯᑦ, 
ᓇᖕᒥᓂᖃᖅᑎᐅᔪᑦ, ᐃᓄᐃᑦ ᑲᑐᔾᔨᖃᑎᒌᖏᑦ, ᑭᒃᑯᓕᒫᓂᓪᓗ 
ᑮᓇᐅᔾᔭᒃᓴᓇᓱᐊᙱᑦᑐᓂᒡᓗ ᑲᑎᒪᔨᓂᑦ ᑐᑦᑕᕐᕕᖕᓂᓪᓗ.

 
1 ᑐᑭᓯᒋᐊᒃᑲᓐᓂᕈᒪᒍᕕᑦ ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᑦ 
ᑮᓇᐅᔭᖅᑐᕈᑎᒃᓴᖏᓐᓂᒡᓗ, ᖃᐅᔨᒋᐊᕈᓐᓇᖅᐳᑎᑦ ᑮᓇᐅᔭᑦ ᐊᑐᖅᑐᒃᓴᑦ ᐊᕐᕌᒍᑎᒍᑦ 
ᓄᓇᕗᑦ ᒐᕙᒪᒃᑯᖏᑦᑕ ᐃᑭᐊᖅᑭᕕᐊᓂᑦ. 

ᑲᑐᔾᔨᖃᑎᒌᒡᕕᖕᒥ ᑎᑎᕋᖅᓯᒪᔪᑦ

ᐊᔾᔨᙳᐊᖅ 1 ᖃᓄᐃᓕᖓᓂᖓᓂ ᓴᖅᑭᑎᑦᑎᕙᒃᐳᑦ ᐱᓕᕆᕝᕕᐅᔪᑦ ᖃᓄᖅ ᐋᖅᑭᒃᓱᖅᓯᒪᖕᒪᖔᑦ ᐱᔭᒃᓴᕆᔭᒥᓂᒃ 
ᑲᔪᓯᑎᑦᑎᓂᐊᖅᑎᓪᓗᒋᑦ. ᐅᓂᒃᑳᖅᓯᒪᔪᑦ ᐊᑐᓂ ᐱᓕᕆᕝᕖᑦ ᑲᒪᒋᔭᒃᓴᓪᓗᐊᑕᖏᑦ ᐃᓚᓕᐅᔾᔭᐅᓯᒪᔪᑦ ᐅᐃᒍᖓ A-ᒥ.  

ᐊᔾᔨᙳᐊᖅ 1: ᑲᑐᔾᔨᖃᑎᒌᑦ 
ᐋᖅᑭᒃᓱᖅᓯᒪᓂᖓ 
ᐃᓕᓐᓂᐊᕐᓂᓕᕆᔨᒃᑯᓐᓂ 
2024-2025

ᑐᑭᒧᐊᒃᑎᑦᑎᔨ, 
ᐃᓕᓐᓂᐊᕈᑎᒃᓴᓂᒃ 
ᐱᕙᓪᓕᐊᑎᑦᑎᓂᖅ

ᑐᑭᒧᐊᒃᑎᑦᑎᔨ, 
ᑮᓇᐅᔭᑎᒍᑦ 
ᐃᑲᔫᑎᓄᑦ ᓄᓇᕗᒻᒥ 
ᐃᓕᓐᓂᐊᖅᑎᓄᑦ

ᑐᑭᒧᐊᖅᑎᑦᑎᔨ, 
ᐃᖅᑲᓇᐃᔭᖅᑐᓕ-
ᕆᔨᒃᑯᓐᓄᑦ

ᒥᓂᔅᑕᐅᑉ ᑐᖓᓕᐊ, 
ᐃᓕᓐᓂᐊᕐᓂᓕᕆᓂᖅ

ᐊᖓᔪᖅᑳᑉ ᑎᑎᕋᖅᑎᖓ

ᒥᓂᔅᑕᐅᑉ ᑐᓪᓕᐊᑕ 
ᐃᑲᔪᖅᑎᖓ, 
ᐃᑲᔪᖅᑐᐃᔨᒃᑯᓐᓂ 

ᑐᑭᒧᐊᒃᑎᑦᑎᔨ, 
ᐃᖅᑲᓇᐃᔭᕐᕕᐅᑉ 
ᐱᔨᑦᑎᕋᖅᑎᖏᓐᓄᑦ

ᑐᑭᒧᐊᒃᑎᑦᑎᔨ, 
ᐱᖃᖃᑕᐅᔪᑦ 
ᐃᓚᐅᑎᑕᐅᓂᖏᑦ

ᑐᑭᒧᐊᒃᑎᑦᓯᔨ, 
ᐊᑐᐊᒐᓕᕆᓂᕐᒧᑦ 
ᐸᕐᓇᐃᓂᕐᒧᓪᓗ

ᐃᑲᔪᖅᑎ ᒥᓂᔅᑕᐅᑉ 
ᑐᖓᓕᐊᓄᑦ, ᐃᓕᓐᓂ-
ᐊᕐᓂᕐᒧᑦ ᐱᓕᕆᐊᑦ 

ᑐᑭᒧᐊᒃᑎᑦᑎᔨᓪᓗᐊᑕᖅ, 
ᑭᕙᓪᓕᕐᒥ 
ᐃᓕᓐᓂᐊᕐᕕᓕᕆᔨᒃᑯᑦ

ᑐᑭᒧᐊᒃᑎᑦᑎᔨᓪᓗᐊᑕᖅ, 
ᕿᑭᖅᑕᓂ 
ᐃᓕᓐᓂᐊᕐᕕᓕᕆᔨᒃᑯᑦ

ᑐᑭᒧᐊᒃᑎᑦᑎᔨᓪᓗᐊᑕᖅ, 
ᕿᑎᕐᒥᐅᓂ 
ᐃᓕᓐᓂᐊᕐᕕᓕᕆᔨᒃᑯᑦ

ᑐᑭᒧᐊᑦᑎᑦᓯᔨ, 
ᐃᓕᓐᓂᐊᒃᑲᓐᓂᕈᒪᔪᓄᑦ

ᑐᑭᒧᐊᑦᑎᑦᓯᔨ, 
ᐃᓕᓐᓂᐊᕆᐅᖅᓴᔪᑦ 
ᐸᐃᕆᕕᓪᓗ

ᑐᑭᒧᐊᑦᑎᑦᑎᔨ, 
ᐃᓕᓐᓂᐊᖅᑎᑦ 
ᐱᔭᕇᖅᐸᓪᓕᐊᔪᓄᑦ

ᑐᑭᒧᐊᑦᑎᑦᓯᔨ, 
ᐃᓕᓐᓂᐊᑎᑦᓯᔨᓄᒃ 
ᐱᕙᓪᓕᐊᓂᕐᒧᑦ

ᑐᑭᒧᐊᖅᑎᑦᑎᔨ, ᐅᐃᕖᑦ 
ᐃᓕᓐᓂᐊᖅᑐᓕᕆᔨᒃᑯᑦ

ᑐᑭᒧᐊᑦᑎᑦᓯᔨ, 
ᐃᑲᔫᑎᒃᓴᓄᑦ 
ᐱᔨᑦᑎᕐᓂᕐᒧᑦ

ᐃᓄᐃᑦ ᐃᖅᑲᓇᐃᔭᖅᑏᑦ ᖃᓄᐃᓕᖓᓂᖓ ᓇᐃᓈᖅᓯᒪᓪᓗᓂ ᐊᒡᒍᖅᑐᖅᓯᒪᔪᑦ
ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᔪᒪᓪᓚᕆᒃᑐᑦ ᐅᓄᖅᓯᒋᐊᕐᓗᒋᑦ ᐃᓄᐃᑦ ᐃᖅᑲᓇᐃᔭᖅᑐᑦ ᑭᒡᒐᖅᑐᖅᑎᐅᔪᓂᑦ ᐊᖑᒻᒪᑎᓗᑎᒡᓗ 
ᐊᑐᕆᐊᓕᖏᓐᓂᒃ ᑎᑎᕋᖅᓯᒪᔪᑦ 23-ᒥ. ᑎᑎᕋᖅᓯᒪᔪᑦ 1-ᒥᑦ ᓇᐃᓈᖅᓯᒪᓪᓗᑎᒃ ᐃᖅᑲᓇᐃᔮᑦ ᐃᓕᓐᓂᐊᖅᑐᓕᕆᔨᒃᑯᓐᓂ ᔫᓂ 
30, 2025-ᒥ ᐱᒋᐊᖅᖢᓂ, ᐋᖅᑭᒃᓱᖅᓯᒪᔪᑦ ᒪᓕᒃᖢᒋᑦ ᐊᕕᒃᑐᖅᓯᒪᔪᑦ ᐊᒻᒪ ᐃᖅᑲᓇᐃᔮᑦ ᖃᓄᐃᑦᑑᓂᖏᑦ. ᑎᑎᕋᖅᓯᓯᒪᖕᒥᔪᖅ 
ᐊᑖᓂ ᖃᔅᓯᑦ ᐃᓐᓄᒃᑕᐅᓯᒪᖕᒪᖔᑕ ᐊᒻᒪ ᐃᓐᓄᒃᑕᐅᓯᒪᙱᑦᑐᑦ ᐃᖅᑲᓇᐃᔮᑦ ᐊᒻᒪ ᖃᔅᓯᐅᓂᖏᑦ ᐃᓄᐃᑦ ᐃᖅᑲᓇᐃᔭᖅᑐᓄᑦ 
ᐃᓕᓐᓂᐊᖅᑐᓕᕆᔨᒃᑯᓐᓂ. 

ᑎᑎᖅᓯᒪᔪᖅ 1: ᐃᓄᐃᑦ ᐃᖅᑲᓇᐃᔭᖅᑏᑦ ᓇᐃᓈᖅᓯᒪᓪᓗᓂ ᐊᒡᒍᖅᑐᖅᓯᒪᔪᑦ

ᑲᑎᓪᓗᒋᑦ ᐃᖅᑲᓇᐃᔮᑦ ᓄᓇᕗᒻᒥ ᐃᓄᐃᑦ

ᐃᖅᑲᓇᐃᔮᖓ ᑲᑎᓪᓗᒋᑦ 
ᐃᖅᑲᓇᐃᔮᑦ

ᐃᓄᖃ-
ᙱᑦᑐᑦ

ᐃᓐᓄᒃᑕ- 
ᐅᓯᒪᔪᑦ

% ᐃᓐᓄᒍ-
ᓐᓇᖅᑐᑦ

ᐃᖅᑲᓇᐃᔭ- 
ᓕᖅᑎᑕᐅᔪᑦ

% ᐃᓄᖕᓂᒃ 
ᐃᖅᑲᓇᐃᔭᖅ- 
ᑎᑦᑎᓂᕐᒧᑦ 
ᐸᕐᓇᐅᑏᑦ 

(IEP)
ᓯᕗᓕᖅᑎ 3.00 0.00 3.00 100% 1.00 33%

ᐊᐅᓚᑦᑎᔨᒻᒪᕇᑦ 23.00 2.00 21.00 91% 2.00 10%

ᐊᑯᓐᓂᖓᓂ ᐊᐅᓚᑦᑎᔩᑦ 79.00 22.00 57.00 72% 11.00 19%

ᐱᓕᕆᒻᒪᕇᑦ 832.50 142.00 690.50 83% 224.50 33%

ᐱᓕᕆᔨᓪᓚᕆᙳᖅᓴᔪᑦ 197.07 57.50 139.57 71% 114.57 82%

ᑎᑎᕋᕐᕕᖕᒥ ᐃᑲᔪᖅᑐᐃᔨᑦ 373.81 96.05 277.76 74% 259.76 94%
ᑲᑎᖦᖢᒋᑦ ᐃᖅᑲᓇᐃᔭᖅᑏᑦ 
ᖃᓄᐃᑦᑑᓂᖏᑦ 1,508.38 319.55 1,188.83 79% 612.83 52%

ᓇᑭᙶᕐᓂᖏᑦ: ᐃᓄᖕᓂᒃ ᐱᔨᑦᑎᕐᓂᕐᒧᑦ ᑭᒡᒐᖅᑐᖅᑎᒧᑦ.

ᔫᓂ 30, 2025-ᒥ ᐱᒋᐊᖅᖢᒍ, ᐃᓕᓐᓂᐊᖅᑐᓕᕆᔨᒃᑯᑦ 
612.83-ᓂᑦ ᐃᓄᖕᓂᒃ ᐃᖅᑲᓇᐃᔭᖅᑎᖃᓚᐅᖅᑐᑦ 
ᐅᕝᕙᓘᓐᓃᑦ 52%-ᒥᒃ ᑭᒡᒐᖅᑐᖅᑕᐅᓪᓗᑎᒃ ᐃᓄᐃᑦ. ᑖᓐᓇ 
ᐳᓴᓐᑎᖓ ᑭᒡᒐᖅᑐᐃᔪᖅ ᐅᓄᖅᓯᒋᐊᕌᕐᔪᒃᓯᒪᓂᖏᓐᓂᒃ 
ᐊᑐᓵᖅᑐᓂ ᒪᕐᕉᖕᓂ ᐊᕐᕌᒎᖕᓂ.

ᐃᓕᓐᓂᐊᕐᓂᓕᕆᔨᒃᑯᑦ ᐱᐊᓂᒃᓯᓚᐅᖅᑐᑦ ᓄᑖᒥᒃ ᐅᑭᐅᓄᑦ 
ᖁᓕᓄᑦ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎ 
ᐸᕐᓇᐅᑎᒥᒃ 2024-25-ᒥ. ᓄᑖᙳᕆᐊᖅᓯᒪᔪᖅ ᐸᕐᓇᐅᑦ 
ᐃᓚᖃᓚᐅᖅᐳᖅ ᐱᓕᕆᐊᒃᓴᓂᒃ ᐃᑲᔪᖅᑐᐃᔪᒪᓪᓗᑎᒃ 
ᐃᓄᖕᓂᑦ ᐃᖅᑲᓇᐃᔭᖅᑎᑕᐅᔪᓂᑦ. ᕿᓚᒻᒥᐅᔪᖅ ᑐᕌᕆᔭᐅᔪᑦ 
ᐅᑯᓂᖓ ᐃᓚᖃᖅᐳᑦ:

	• ᕿᒥᕐᕈᐊᒃᑲᓐᓂᕐᓗᒍ ᐱᓕᕆᕝᕕᒋᔭᐅᔫᑉ ᑲᑐᔾᔨᖃᑎᒌᑦ 
ᐋᖅᑭᒃᓱᖅᓯᒪᓂᖓ ᕿᓂᕐᓂᐊᕐᓗᑎᒃ ᐊᑐᖅᑕᐅᔪᓐᓇᖅᑐᓂᒃ 
ᐃᑲᔪᖅᑐᐃᓂᐊᕐᓗᓂ ᐃᖅᑲᓇᐃᔭᖅᑎᐅᓂᕐᒧᑦ 
ᖁᕝᕙᖅᐸᓪᓕᐊᑎᑦᑎᓂᕐᒥᒃ (2025-ᒥᒃ), ᐃᓚᒋᔭᐅᓗᓂ 
ᓴᖅᑭᑎᑦᑎᓂᕐᒥᒃ ᓄᑲᖅᖠᕐᓄᑦ ᐃᓂᓂᒃ ᐅᓄᕐᓂᖅᓴᓂ 
ᐱᓕᕆᕝᕕᒋᔭᐅᔪᓂ. ᐃᓚᖏᑦ ᐆᒃᑑᑕᐅᔪᑦ 
ᐅᑯᐊᖑᔪᓐᓇᖅᐳᑦ: 
	• ᐃᓕᓐᓂᐊᕐᕕᖕᓂᑦ (ᐃᓕᓐᓂᐊᖅᑏᑦ ᐃᑲᔪᖅᑎᖓ 
ᐃᓕᓴᐃᔨᒧᑦ, ᐃᓕᓐᓂᐊᕐᕖᑦ ᐊᖏᔪᖅᑳᒻᒪᕆᖓᓄᑦ 
ᑐᑭᒧᐊᒃᑎᑦᑎᔨᒻᒪᕆᖕᒧᑦ). 

	• ᐃᓗᐊᓂ ᐊᑐᐊᒐᓕᕆᓂᕐᒧᑦ ᐱᓕᕆᕝᕕᒃ 
(ᐊᑐᐊᒐᕐᓂᑦ ᖃᐅᔨᓴᖅᑎᒻᒪᕆᒃ ᐊᑐᐊᒐᕐᓂᑦ 
ᖃᐅᔨᓴᖅᑎᒻᒪᕆᒃᓂᖅᓴᒧᑦ. ᐊᑐᐊᒐᓕᕆᓂᕐᒧᑦ 
ᓇᓗᓇᐃᔭᐃᔨ, ᐊᐅᓚᑦᑎᔨᒧᑦ ᑐᑭᒧᐊᒃᑎᑦᑎᔨᒧᑦ) 

	• ᐃᓗᐊᓂ ᑮᓇᐅᔭᓕᕆᔨᒃᑯᑦ ᐃᖅᑲᓇᐃᔭᖅᑐᓕᕆᔨᒃᑯᓪᓗ 
ᐃᖅᑲᓇᐃᔭᕐᕕᖏᓐᓂ (ᐱᒋᐊᓕᓵᖅᑐᓄᑦ ᑎᑎᕋᖅᑎᒧᑦ 
ᐱᓕᕆᔨᒧᓪᓘᓐᓃᑦ ᖁᑦᑎᖕᓂᖅᓴᒥ ᖁᑦᑎᖕᓂᓕᖕᒧᑦ 
ᐊᐅᓚᑦᑎᔨᓄᑦ ᖁᑦᑎᖕᓂᖅᓴᒥ ᐊᐅᓚᑦᑎᔨᓄᑦ) 

	• ᐃᓱᒪᒋᓗᒍ ᐃᖅᑲᓇᐃᔮᓄᑦ ᖁᕝᕙᖅᐸᓪᓕᐊᓂᖅ 
ᐋᖅᑭᒃᓱᒃᑲᓐᓂᕐᓂᕐᓂ ᑮᓇᐅᔭᑎᒍᑦ ᐃᑲᔪᖅᑕᐅᓂᕐᓂ 
ᓄᓇᕗᒻᒥ ᐃᓕᓐᓂᐊᖅᑎᓄᑦ ᐃᖅᑲᓇᐃᔭᕐᕕᖓᓂ. 

	• ᐃᓚᓗᒍ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᖅ ᑲᑎᒪᔨᕋᓛᓄᑦ 
ᐊᒻᒪ ᓯᕗᓕᖅᑎᓄᑦ ᐊᐅᓚᑦᑎᔨᑦ ᑲᑎᒪᔨᕋᓛᑦ 
ᑲᑎᒪᔾᔪᑎᒃᓴᖏᓐᓂᒃ. 

	• ᐊᑕᐅᓰᓐᓇᒃᑰᓕᖅᑎᓪᓗᒋᑦ ᑲᒪᔨᒋᔭᐅᔪᑦ ᖃᓄᖅ 
ᐱᓕᕆᑦᑎᐊᖅᑎᒋᓂᖏᓐᓄᑦ ᕿᒥᕐᕈᐊᒃᑲᓐᓂᕐᓂᕐᒧᑦ 
ᑎᑎᕋᕆᐊᓖᑦ ᐃᓚᓕᐅᔾᔨᔪᒪᓂᕐᒧᑦ ᐃᓄᖕᓂᒃ 
ᐃᖅᑲᓇᐃᔭᖅᑎᑦᑎᓂᕐᒧᑦ ᑐᕌᕆᔭᐅᔪᓂᒃ 
ᓂᕆᐅᒋᔭᐅᔪᓂᒡᓗ.

	• ᐱᓕᕆᖃᑎᒋᓗᒋᑦ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐋᖅᑭᒃᓱᐃᓂᐊᕐᓗᑎᒃ ᐊᒥᓲᓂᖅᓴᓂᑦ 
ᐃᖅᑲᓇᐃᔭᖅᑎᔅᓴᐅᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᑦ 
ᐱᒋᐊᕈᑎᖏᓐᓂ. ᐆᒃᑑᑎᒋᓗᒍ, ᐊᕐᕌᒍᑕᒫᑦ ᐅᓂᒃᑲᐅᓯᐅᔪᑦ 
ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐱᓕᕆᐊᒃᓴᑦ 
ᐱᓕᕆᕝᕕᖕᒥ ᐊᐅᓚᑦᑎᔨᒻᒪᕇᑦ ᑲᑎᒪᔨᕋᓛᖏᓐᓄᑦ. 

	• ᑐᓴᖅᑎᓪᓗᒋᑦ ᐃᓄᐃᑦ ᐃᖅᑲᓇᐃᔭᖅᑏᑦ ᐊᐅᓚᑦᑎᔨᓪᓗ 
ᑎᓕᐅᕐᓗᒋᓪᓗ ᐃᓄᐃᑦ ᐃᖅᑲᓇᐃᔭᖅᑏᑦ ᐃᓚᐅᖁᓗᒋᑦ 
ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐱᓕᕆᖃᑎᒌᓂ. 
ᑎᓕᔭᐅᓗᑎᒃ ᐊᐅᓚᑦᑎᔨᑦ ᐱᕕᒃᓴᖃᖅᑎᑦᑎᖁᓗᒋᑦ 
ᑎᓕᐅᖅᓯᖁᓗᒋᓪᓗ ᐃᖅᑲᓇᐃᔭᖅᑎᓂᒃ 
ᖃᓄᐃᓕᐅᖅᑐᓂᑦ ᐅᐸᒍᑎᖃᑦᑕᖁᔨᓗᑎᒃ. 

	• ᐱᕙᓪᓕᐊᓗᑎᒃ ᐊᒻᒪᓗ ᐃᓄᖕᓂᒃ 
ᐃᖅᑲᓇᐃᔭᖅᑎᖃᐃᓐᓇᕐᓂᕐᒧᑦ ᐃᖅᑲᓇᐃᔭᖅᑎᑖᕐᓂᕐᒧᓪᓗ 
ᐱᓕᕆᔾᔪᑎᒃᓴᓄᑦ ᐸᕐᓇᐅᑎᒥᒃ ᓇᓗᓇᐃᖅᓯᖁᓪᓗᒋᑦ 
ᐱᓕᕆᐊᖑᓪᓗᐊᑕᕐᓂᐊᖅᑐᓂᒃ ᐅᓄᖅᓯᒋᐊᖁᓪᓗᒋᑦ 
ᐃᑲᔪᖅᑐᖅᑕᐅᖁᓪᓗᒋᓪᓗ ᐃᓄᐃᑦ ᐃᓕᓴᐃᔨᑦ.

2024-2025 ᐃᓕᓐᓂᐊᕐᓇᐅᑉ ᐊᕐᕌᒍᐊ ᕿᒥᕐᕈᔭᐅᓂᖓ

ᐃᓕᓐᓂᐊᕆᐅᖅᓴᓕᓵᖅᑐᑦ ᐸᐃᕆᕕᓪᓗ ᓇᓗᓇᐃᔭᖅᓯᒪᓂᖏᑦ
ᑎᑎᖅᓯᒪᔪᖅ 2: ᐱᔪᓐᓇᐅᑎᓖᑦ ᐸᐃᕆᕝᕖᑦ ᐃᓂᒋᔭᐅᔪᑦ ᐊᕕᒃᑐᖅᓯᒪᔪᑎᒍᑦ

ᐊᕕᒃᑐᖅᓯᒪᔪᑦ ᓄᑕᕋᓛᑦ
ᐅᓪᓗᓕᒫᖅ 

ᐃᓕᓐᓂᐊᕆᐅ- 
ᖅᓴᓕᓵᖅᑐᑦ

ᐃᓕᓐᓂᐊᕆᐅ- 
ᖅᓴᓕᓵᖅᑐᑦ/

ᐃᓕᓐᓂᐊᕆᐅᖅᓴᕝᕕᒃ
ᐃᓕᓐᓂᐊᕌᓂ- 
ᒃᑎᓪᓗᒋᑦ ᑲᑎᖢᒋᑦ

ᐃᖃᓗᐃᑦ 96 308 16 131 551

ᕿᑭᖅᑕᓂ 63 151 68 30 312
ᑭᕙᓪᓕᖅ 50 145 50 17 262
ᕿᑎᕐᒥᐅᑦ 31 126 82 0 239

ᑲᑎᖦᖢᒋᑦ 240 730 216 178 1,364

ᑎᑎᖅᓯᒪᔪᖅ 3: ᖃᔅᓯᐅᓂᖏᑦ ᐱᔪᓐᓇᐅᑎᓖᑦ ᐃᓂᐅᔪᑦ ᐊᕕᒃᑐᖅᓯᒪᔪᓂᑦ

ᐱᔪᓐᓇᐅᑎ-
ᖃᖅᑐᑦ 
ᐸᐃᕆᕝᕖᑦ

ᑮᓇᐅ- 
ᔭᓕᐅᕋᓱ- 
ᐊᙱᑦᑐᑦ

ᐃᓕᓐᓂᐊᖅ- 
ᑐᓕᕆᔨᒃᑯᑦ 

ᑲᑎᒪᔨᖏᑦ/ᓄᓇᕗᒥᑦ  
ᐅᐃᕖᓄᑦ 

ᐃᓕᓐᓂᐊᖅᑐᓕᕆᔨᑦ

ᕼᐋᒻᒪ-
ᓚᒃᑯᑦ

ᐊᖏᕐᕋᒥ 
ᐸᐃᕆᕝᕖᑦ

ᓄᓇᕗᑦ 
ᒐᕙᒪᖓᓂ 
ᐊᐅᓚᑕᐅᔪᑦ

ᑲᑎᓪ-
ᓗᒋᑦ

ᐃᓕᓐᓂᐊᕐ- 
ᕕᖕᒦᑦᑐᑦ 
ᐸᐃᕆᕝᕕᑦ

ᕿᑎᕐᒥᐅᓂ 5 3 2 0 0 10 1
ᑭᕙᓪᓕᖅ 12 0 1 0 0 13 0
ᕿᑭᖅᑕᓂ 8 4 2 0 0 14 6
ᐃᖃᓗᐃᑦ 12 1 0 8 1 22 5
ᑲᑎᖦᖢᒋᑦ 37 8 5 8 1 59 12
 
ᑎᑎᖅᓯᒪᔪᖅ 4: ᖃᔅᓯᐅᓂᖏᑦ ᓄᑕᖅᑲᑦ ᐅᑕᖅᑭᔪᑦ ᐊᕕᒃᑐᖅᓯᒪᔪᑎᒍᑦ (95% ᑭᐅᔪᑦ)*

ᐊᕕᒃᑐᖅᓯᒪᔪᑦ ᓄᑕᕋᓛᑦ ᐃᓕᓐᓂᐊ- 
ᕆᐅᖅᓴᔪᑦ

ᐃᓕᓐᓂᐊᓪ- 
ᓗᐊᖅᑐᓂᒃ- 
ᐅᑭᐅᓖᑦ

ᑲᑎᖦᖢᒋᑦ

ᑭᕙᓪᓕᖅ 133 155 0 288

ᕿᑎᕐᒥᐅᓂ 17 57 0 74
ᕿᑭᖅᑕᓂ 28 72 0 100
ᐃᖃᓗᐃᑦ 339 620 199 1,158

ᓄᓇᕗᑦ 517 904 199 1,620

ᐅᓪᓗᓕᒫᖅ 
ᐸᐃᕆᕝᕕᖕᒦᖃᑦᑕᖅᑐᑦ 
ᓄᑕᕋᓛᑦ

16

37
ᐅᓪᓗᓕᒫᖅ 
ᐃᓕᓐᓂᐊᕆᐅᖅᓴᓕᓵᖅᑐᑦ

*ᑎᑎᕋᖅᑕᐅᓯᒪᔪᑦ: ᐅᑕᖅᑭᔪᑦ 
ᖃᔅᓯᐅᓂᖏᑦ ᓴᖅᑭᔮᖅᑎᑦᑎᖅᑰᙱᑦᑐᑦ 
ᑭᙳᒪᖏᔭᐅᓪᓚᑦᑖᖅᑐᓂᒃ. 
ᐃᓚᖏᑦ ᐃᓚᒌᑦ ᓄᑕᖅᑲᒥᖕᓂᒃ 
ᐅᑕᖅᑭᔪᓄᐊᖅᓯᓯᒪᖅᑰᙱᑦᑐᑦ, 
ᐊᒻᒪ ᐊᑐᓂ ᐸᐃᕆᕝᕖᑦ 
ᓇᖕᒥᓂᖅ ᐅᑕᖅᑭᔪᓂᒃ 
ᑎᑎᕋᖅᓯᓯᒪᑐᐃᓐᓇᕆᐊᓖᑦ, ᐃᓚᖏᑦ 
ᐃᓚᒌᑦ ᐊᑎᓕᐅᖅᓯᒪᑐᐃᓐᓇᕆᐊᓖᑦ 
ᐊᑕᐅᓯᐊᙱᓪᓗᑎᒃ ᐅᑕᖅᑭᔪᓄᑦ.ᐱᔪᓐᓇᐅᑎᓖᑦ ᐃᓃᑦ

1,364
ᑎᑎᖅᓯᒪᔪᖅ 5: ᓄᓇᕘᒥ ᑮᓇᐅᔭᖃᖅᑎᑕᐅᔪᑦ ᐃᑲᔫᓯᐊᖅᑎᑦᑎᓂᕐᒧᑦ ᐊᖏᕈᑎᑦ

ᐊᕕᒃᑐᖅᓯᒪᔪᑦ
ᒪᒃᑯᒃᑐᑦ 

ᐊᖓᔪᖅᑳᖑᔪᑦ 
ᐃᓕᓐᓂᐊᖏᓐ- 
ᐱᑎᑕᐅᔪᑦ

ᖃᓄᐃᙱᑦᑎ-
ᐊᖁᓪᓗᒋᑦ ᓄᑕᖅᑲᑦ 
ᐱᒋᐊᖅᑕᐅᔪᒪᔪᑦ 
ᖃᔅᓯᐅᓂᖏᑦ 

ᐊᖏᖅᑕᐅᓯᒪᔪᑦ

ᐃᓄᐃᑦ 
ᐅᖃᐅᓯᖏᓐᓄᑦ 

ᐃᓕᖅᑯᓯᖏᓐᓄᓪᓗ 
ᑮᓇᐅᔭᖃᖅᑎᑕᐅ- 
ᓂᕐᒧᑦ ᖃᔅᓯᐅᓂᖏᑦ 

ᐊᖏᕈᑏᑦ 

ᐊᐅᓚᔾᔪᑏᑦ 
ᐋᖅᑭᐅᒪᔾᔪᑎᓪᓗ 
ᑮᓇᐅᔭᖃᖅ- 
ᑎᑕᐅᓂᕐᒧᑦ 
ᖃᔅᓯᐅᓂᖏᑦ 
ᐊᖏᕈᑏᑦ 

ᑭᕙᓪᓕᖅ 0 12 11 12

ᕿᑎᕐᒥᐅᑦ 2 8 8 8
ᕿᑭᖅᑕᓂ 13 36 24 34
ᑲᑎᖦᖢᒋᑦ ᓄᓇᕘᒧᑦ 15 56 43 54

ᑐᓂᐅᖅᑲᖅᑕᐅᓚᐅᖅᑐᑦ $35,340 $633,131 $588,893 $2,386,557

3ᓄᑖᑦ 
ᐱᔪᓐᓇᐅᑎᑖᖅᑐᑦ 
ᐸᐃᕆᕝᕖᑦ 
ᐅᒃᑯᐃᖅᑐᑦ 2024-25

ᑲᑎᖦᖢᒋᑦ ᐃᓚᒋᐊᖅᑐᑦ 

47ᓄᑖᓂᒃ 
ᐱᔪᓐᓇᐅᑎᑖᖅᑐᑦ   
ᓇᐃᓴᖃᓯᐅᑎᓪᓗᒋᑦ 
   ᒪᑐᓂᑰᔪᑦ 

ᓄᑖᑦ ᐸᐃᕆᕝᕖᑦ 
ᓴᖅᑭᑕᐅᔪᑦ 
2024-25-ᒥᑦ:

2024-2025 ᐃᓕᓐᓂᐊᕐᓇᐅᑉ ᐊᕐᕌᒍᐊ ᕿᒥᕐᕈᔭᐅᓂᖓ

ᐃᓕᓐᓂᐊᕌᓂᒃᑐᑦ**

ᐃᓕᓐᓂᐊᓕᓵᖅᑐᓂᑦ ᖁᕝᕙᓯᖕᓂᓕᖕᓄᑦ 12-ᒧᑦ ᓇᓗᓇᐃᔭᖅᓯᒪᔪᑦ

45 
ᐃᓕᓐᓂᐊᕐᕖᑦ

282 
ᐊᓂᒍᐃᔪᑦ

*ᖃᐅᔨᒪᔭᕆᐊᓕᒃ: ᐊᑐᖅᑕᐅᓂᖏᑦ ᐱᓕᕆᖃᑎᒌᖕᓂᖏᑦ ᐃᓕᓐᓂᐊᕐᕖᑦ ᑲᑎᖢᒋᑦ ᐃᓕᓐᓂᐊᖅᑏᑦ ᐃᓕᓐᓂᐊᖅᑎᑕᐅᕝᕕᖏᑦ ᐃᓂᐅᔪᓐᓇᖅᑐᑦ ᐊᒻᒪ 
ᓈᓴᐅᑎᓪᓚᑦᑖᖏᑦ ᐃᓕᓐᓂᐊᖅᑏᑦ ᐃᓕᓐᓂᐊᖅᑐᑦ ᐃᓕᓐᓂᐊᕐᕕᖕᒥ. ᐊᑐᖅᑕᐅᓂᖏᑦ ᐊᑭᖏᑦ ᖃᐅᔨᔭᐅᖃᑦᑕᖅᑐᑦ ᐳᓴᓐᑎᐅᓪᓗᑎᒃ ᐃᓕᓐᓂᐊᕐᕕᐅᑉ 
ᐃᓕᓐᓂᐊᖅᑎᖃᕈᓐᓇᕐᓂᖏᑦ ᑕᑯᖔᖅᖢᒋᑦ ᖃᔅᓯᐅᓂᖏᑦ ᐃᓕᓐᓂᐊᖅᑏᑦ ᐃᓕᓐᓂᐊᕈᓐᓇᕐᓂᕐᒧᑦ ᐊᑎᓕᐅᖅᑕᐅᓯᒪᔪᑦ.

83.5%  
ᐃᓕᓐᓂᐊᕐᕖᑦ 
ᐊᑐᖅᑕᐅᓂᖏᓐᓄᑦ*

11,327  
ᐃᓕᓐᓂᐊᖅᑏᑦ

66% 
ᐃᓕᓐᓂᐊᕆᐊᖃᑦᑕᕐᓂᖏᑦ

794 
ᖃᔅᓯᐅᓂᖏᑦ ᐃᓕᓴ- 
ᐃᔩᑦ (ᐃᓐᓄᒃᑕᐅᓯᒪᔪᑦ  
ᐃᖃᓇᐃᔮᑦ)

244 
ᖃᔅᓯᐅᓂᖏᑦ ᐃᓕᓴ-
ᐃᔩᑦ ᑐᓂᔭᐅᕙᒃᑐᑦ 
ᐃᓄᒃᑐᑦ ᐅᖃᐅᓯᕐᒧᑦ 
ᑮᓇᐅᔾᔭᒃᓴᒃᑲᓐᓂᕈᑏᑦ 

**ᖃᐅᔨᒪᔭᕆᐊᓕᒃ: 2025 ᑲᑎᖢᒋᑦ 
ᐃᓕᓐᓂᐊᕌᓂᒃᑐᑦ ᖃᔅᓯᐅᓂᖏᑦ 
38.4%-ᖑᓚᐅᖅᑐᑦ. ᑲᑎᖢᒋᑦ 
ᐃᓕᓐᓂᐊᕌᓂᒃᑐᑦ ᓈᓴᐅᓯᕆᔭᐅᓲᑦ 
ᐊᕕᒃᖢᒋᑦ ᖃᔅᓯᐅᓂᖏᑦ 
ᐃᓕᓐᓂᐊᕌᓂᒃᑐᑦ ᒪᓕᒃᑕᐅᓪᓗᑎᒃ 
ᐃᓄᒋᐊᖕᓂᖏᑦ 17-ᓂᒃ ᐊᒻᒪ 18-ᓂᒃ 
ᐅᑭᐅᖃᖅᑐᑦ.

25ᓄᑖᑦ 
ᐃᖅᑲᓇᐃᔮᖅᑖᖅᑎᑕᐅᔪᑦ ᓄᓇᕗᒻᒥ 
ᐃᓕᓴᐃᔨᒃᓴᓄᑦ ᐃᓕᓐᓂᐊᕐᓂᕐᒧᑦ 
ᐊᓂᒍᐃᔪᑦ 2024-25 ᐃᓕᓐᓂ-
ᐊᕐᓇᐅᑉ ᐊᕐᕌᒍᖓᓂ (12 ᓄᑖᑦ 
ᐃᓕᓐᓂᐊᕌᓂᒃᑐᑦ, 13 ᖃᖓᑦᑎ-
ᐊᓕᓴᑦ ᐃᓕᓐᓂᐊᕌᓂᒃᑐᑦ/ 	
    ᐃᓕᓐᓂᐊᕌᓂᒃᑐᑦ ᓯᕗᓂᐊᓂ   	
       ᑲᑎᙵᓂᐅᔪᓂᑦ)

42 ᕿᑎᕐᒥᐅᓂ

84 ᑭᕙᓪᓕᕐᒥ 
 
156 ᕿᑭᖅᑕᓂ

ᑎᑎᖅᓯᒪᔪᖅ 6: ᕿᑎᕐᒥᐅᓂᑦ ᐃᓕᓐᓂᐊᕐᕖᑦ ᓄᓇᓕᒃᑎᒍᑦ

ᓄᓇᓕᒃ ᐃᓕᓐᓂᐊᕐᕕᐅᑉ ᐊᑎᖓ: 2024/25 
ᐊᑎᓕᐅᖅᓯᒪᔪᑦ

2024/25-ᒥ 
ᐊᑐᖅᑕᐅᓂᖓ

ᐃᖃᓗᒃᑑᑦᑎᐊᖅ
ᑮᓕᓂᒃ ᐃᓕᓐᓂᐊᕐᕕᒃ 204 67%

ᑯᓪᓕᒃ ᐃᓕᕼᐊᕐᕕᒃ 221 73%

ᐅᖅᓱᖅᑑᖅ
ᕿᕿᖅᑕᖅ ᖁᑦᑎᖕᓂᖅᓴᓄᑦ ᐃᓕᓐᓂᐊᕐᕕᒃ 208 109%

ᖁᖅᓲᓐ ᐃᓕᕼᐊᕐᕕᒃ 249 101%

ᑰᒑᕈᒃ ᐊᕐᕕᓕᒡᔪᐊᖅ ᐃᓕᓐᓂᐊᕐᕕᒃ 358 80%

ᖁᕐᓗᖅᑑᖅ
ᔨᒥ Hᐃᑯᒃ ᐃᓕHᐊᒃᕕᒃ 216 87%

ᖁᕐᓗᖅᑑᖅ ᐃᓕᓐᓂᐊᕐᕕᒃ 254 125%

ᑕᓗᕐᔪᐊᖅ ᓇᑦᑎᓕᒃ ᐃᓕᓐᓂᐊᕐᕕᒃ 392 126%

ᐊᒻᒪ ᐊᕐᕌᒍᑦ ᐊᔾᔨᒌᓐᓇ ᐊᕙᓪᓕᕆᔭᐅᔪᖅ, ᑭᖑᓂᒃ ᐃᓕᓐᓂᐊᖅᑎᑦ ᐃᓕᓐᓂᐊᕐᓂᖅ ᐊᑐᓕᖅᑕᐅᔪᖅ ᐃᓱᒪᔮᒃ ᐱᔾᔨᑎᖏᓐᓂᒃ 
ᐊᒻᒪ ᐆᒻᒪᓗᐊᓕᖅᑕᖃᑦᑕᐅᔪᖅ.



10 ᐃᓕᓐᓂᐊᕐᓂᓕᕆᔨᒃᑯᑦ

ᑎᑎᖅᓯᒪᔪᖅ 7: ᑭᕙᓪᓕᕐᒥᑦ ᐃᓕᓐᓂᐊᕐᕖᑦ ᓄᓇᓕᒃᑎᒍᑦ

ᓄᓇᓕᒃ ᐃᓕᓐᓂᐊᕐᕕᐅᑉ ᐊᑎᖓ 2024/25 
ᐊᑎᓕᐅᖅᓯᒪᔪᑦ

2024/25-ᒥ 
ᐊᑐᖅᑕᐅᓂᖓ

ᐊᕐᕕᐊᑦ

ᔮᓐ ᐊᕐᓇᓗᒡᔪᐊᖅ ᐃᓕᓐᓂᐊᕐᕕᒃ 355 84%

ᓕᕙᐃ ᐊᖕᒪᒃ ᐃᓕᓐᓂᐊᕐᕕᒃ 400 103%

ᕿᑎᖅᖠᖅ ᐃᓕᓐᓂᐊᕐᕕᒃ 210 112%

ᖃᒪᓂ’ᑐᐊᖅ
ᔫᓇ ᐊᒥᑦᓈᖅ ᐃᓕᓐᓂᐊᕐᕕᒡᔪᐊᖅ 390 102%

ᕋᐃᑦᓱ ᐊᕐᓇᒪᒃᑎᖅ ᐃᓕᓐᓂᐊᕐᕕᒃ ᓄᑲᖅᖠᕐᓄᑦ 260 83%

ᐃᒡᓗᓕᒑᕐᔪᒃ ᕕᒃᑐ ᓴᒻᒧᖅᑐᖅ ᐃᓕᓐᓂᐊᕐᕕᒃ 103 66%

ᓴᓪᓕᖅ ᓴᒃᑯ ᐃᓕᓐᓂᐊᕐᕕᒃ 323 96%

ᓇᐅᔮᑦ
ᑐᓴᕐᕕᒃ ᐃᓕᓐᓂᐊᕐᕕᒃ 273 104%

ᑑᒑᓕᒃ ᐃᓕᓐᓂᐊᕐᕕᐊᓗᒃ 286 108%

ᑲᖏᖅᖠᓂᖅ

ᓕᐅ ᐅᓴᒃ ᐃᓕᓐᓂᐊᕐᕕᒃ 305 88%

ᒫᓂ ᐅᓗᔪᒃ ᐃᓕᓐᓂᐊᕐᕕᒃ 321 73%

ᓴᐃᒪᓐ ᐊᓚᐃᑦᑐᖅ ᐃᓕᓐᓂᐊᕐᕕᒃ 137 78%

ᑎᑭᕋᕐᔪᐊᖅ ᐃᓄᒡᓚᒃ ᐃᓕᓐᓂᐊᕐᕕᒃ 188 101%
 
 
ᑎᑎᖅᓯᒪᔪᖅ 8: ᕿᑭᖅᑖᓗᖕᒥᑦ ᐃᓕᓐᓂᐊᕐᕖᑦ ᓄᓇᓕᒃᑎᒍᑦ

ᓄᓇᓕᒃ ᐃᓕᓐᓂᐊᕐᕕᐅᑉ ᐊᑎᖓ 2024/25 
ᐊᑎᓕᐅᖅᓯᒪᔪᑦ

2024/25-ᒥ 
ᐊᑐᖅᑕᐅᓂᖓ

ᐃᒃᐱᐊᕐᔪᒃ ᐃᓅᔭᖅ ᐃᓕᓐᓂᐊᕐᕕᒃ 387 111%

ᑲᖏᖅᑐᒑᐱᒃ ᖁᓗᐊᖅ ᐃᓕᓐᓂᐊᕐᕕᒃ 307 70%

ᐊᐅᓱᐃᑦᑐᖅ ᐅᒥᖕᒪᒃ ᐃᓕᓐᓂᐊᕐᕕᒃ 29 32%

ᐃᒡᓗᓕᒃ

ᐊᑕᒍᑦᑖᓗᒃ ᓄᑲᖅᖡᑦ ᐃᓕᓐᓂᐊᕐᕕᖓ 395 106%

ᓯᕗᓃᑦ ᐃᓕᓐᓂᐊᕐᕕᒃ 165 83%

ᐃᒡᓗᓕᒃ ᐃᓕᓐᓂᐊᕐᕕᐊᓗᒃ 277 121%

ᐃᖃᓗᐃᑦ

ᐊᖅᓴᕐᓃᑦ ᐃᓕᓐᓂᐊᕐᕕᒃ 319 62%

ᐃᓄᒃᓱᒃ ᐃᓕᓐᓂᐊᕐᕕᐊᓗᒃ 447 72%

ᔫᒥ ᐃᓕᓐᓂᐊᕐᕕᒃ 214 88%

ᓇᑲᓱᒃ ᐃᓕᓐᓂᐊᕐᕕᒃ 416 79%

ᐃᖃᓗᐃᑦ (ᓂᐊᖁᙴ) ᓇᓄᖅ ᐃᓕᓐᓂᐊᕐᕕᒃ ᓄᑲᖅᖠᕐᓄᑦ 42 51%

ᑎᑎᖅᓯᒪᔪᖅ 9: ᑲᑎᖦᖢᒋᑦ ᑮᓇᐅᔭᑎᒍᑦ ᐃᑲᔫᑎᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ ᐱᓇᔫᑎᒋᔭᐅᔪᑦ

ᐃᓕᓐᓂᐊᕐᕕᐅᔪᒥ ᓇᒦᓐᓂᖓ ᐃᓄᐃᑦ ᐃᓄᓪᓚᑦᑖ- 
ᖑᙱᑦᑐᑦ ᑲᑎᖦᖢᒋᑦ

ᓄᓇᕗᒻᒥ (ᓄᓇᕗᑦ ᓯᓚᑦᑐᖅᓴᕐᕕᒃ): 194 21 215

ᓄᓇᕗᑦ ᓯᓚᑖᓂ (ᖃᓪᓗᓈᓂ): 246 95 341

ᑲᑎᖦᖢᒋᑦ 440 116 556

ᐃᓕᓐᓂᐊᓕᓵᖅᑐᓂᑦ ᖁᕝᕙᓯᖕᓂᓕᖕᓄᑦ 12-ᒧᑦ ᓇᓗᓇᐃᔭᖅᓯᒪᔪᑦ

ᐃᓐᓇᕐᓄᑦ ᐃᓕᓐᓂᐊᒃᑲᓐᓂᕈᒪᔪᓄᑦ ᐃᓕᓐᓂᐊᒐᒃᓴᑦ (PASS):

545 
ᑲᑎᖢᒋᑦ ᐃᓕᓐᓂᐊᖅᑏᑦ  
432 ᐃᓄᑦ | 113 ᖃᓪᓗᓈᑦ

$11.5M 
2024-25-ᒥ ᑮᓇᐅᔭᖅᑐᕈᑎᒃᓴᑦ 

27 
ᐃᓐᓇᐃᑦ 
ᐃᓕᓐᓂᐊᒃᑲᓐ-
ᓂᕋᓱᒃᑐᑦ 
ᐃᓕᓐᓂᐊᖅᑏᑦ

33 
ᐃᓐᓇᐃᑦ 
ᐃᓕᓐᓂᐊᒃᑲᓐ-
ᓂᕋᓱᒃᑐᑦ 
ᐃᓕᓐᓂᐊᒐᒃᓴᒥ 
ᐃᓕᓐᓂᐊᕌᓂᒃᑐᑦ

3 
ᐃᓕᓐᓂ- 
ᐊᒐᒃᓴᒥ 
ᐃᓕᓐᓂᐊᕌᓂᒃᑐᑦ 

$182K 
ᑮᓇᐅᔭᖃᖅᑎ- 
ᑦᑎᓂᖅ ᓄᓇᕗᑦ 
ᓯᕗᓂᒃᓴᕗᒻᒥᒃ

$175K 
ᒃᑯᒃᑐᑦ ᐃᓕᓐᓂᐊ- 
ᒐᒃᓴᖏᑦ ᑮᓇᐅᔭᖃᖅ-
ᑎᑕᐅᔪᑦ ᐊᑐᖅᑕᐅᓪᓗᑎᒃ 
ᐃᓕᓐᓂᐊᕐᓂᓕᕆᔨᒃᑯᑦ

ᓄᓇᓕᒃ ᐃᓕᓐᓂᐊᕐᕕᐅᑉ ᐊᑎᖓ 2024/25 
ᐊᑎᓕᐅᖅᓯᒪᔪᑦ

2024/25-ᒥ 
ᐊᑐᖅᑕᐅᓂᖓ

ᐃᖃᓗᐃᑦ-ᐅᐃᕖᑎᑐᑦ ᐅᐃᕖᑦ ᐃᓕᓐᓂᐊᕐᕕᖓ 114 82%

ᑭᒻᒥᕈᑦ ᖃᖅᑲᓕᒃ ᐃᓕᓐᓂᐊᕐᕕᒃ 156 77%

ᑭᙵᐃᑦ
ᐲᑕ ᐱᑦᓯᐅᓛᖅ ᐃᓕᓐᓂᐊᕐᕕᒃ 236 100%

ᓵᒻ ᐳᓪᓚᑦ ᐃᓕᓐᓂᐊᕐᕕᒃ 250 81%

ᐸᖕᓂᖅᑑᖅ 
ᐊᓗᑭ ᓄᑲᖅᖡᑦ ᐃᓕᓐᓂᐊᕐᕕᖓ 197 80%

ᐊᑕᒍᔪᒃ ᐃᓕᓴᕕᒃ 251 72%

ᒥᑦᑎᒪᑕᓕᒃ
ᓇᓯᕝᕕᒃ ᐃᓕᓐᓂᐊᕐᕕᐊᓗᒃ 259 81%

ᐅᓛᔪᒃ ᐃᓕᓐᓂᐊᕐᕕᒃ ᓄᑲᖅᖠᕐᓄᑦ 308 70%

ᕿᑭᖅᑕᕐᔪᐊᖅ ᐃᓄᒃᓱᐃᑦ ᐃᓕᓐᓂᐊᕐᕕᒃ 169 76%

ᖃᐅᓱᐃᑦᑐᒥ ᖃᕐᒪᕐᑕᓕᒃ ᐃᓕᓐᓂᐊᕐᕕᒃ 53 51%

ᓴᓂᑭᓗᐊᖅ
ᓄᐃᔭᒃ ᓄᑲᖅᖠᕐᓄᑦ ᐃᓕᓐᓂᐊᕐᕕᒃ 184 74%

ᐹᑦᓵᓕ ᐃᓕᓐᓂᐊᕐᕕᐊᓗᒃ 121 50%

ᓴᓂᕋᔭᒃ ᐊᕐᓇᕐᔪᐊᖅ ᐃᓕᓐᓂᐊᕐᕕᒃ 378 121%

ᖃᓄᐃᓕᕙᓪᓕᐊᓂᖏᑦ
ᐅᓄᖅᑐᓂᒃ ᐱᔾᔪᑎᑕᖃᕈᓐᓇᖅᑐᖅ ᓄᓇᓕᖕᓂ ᐃᓕᓐᓂᐊᕐᕕᖕᓂᓗ ᐃᑲᔪᖅᐸᒃᑐᓂᒃ ᐃᓕᓐᓂᐊᕐᓂᕐᒧᑦ ᓴᖅᑭᑕᐅᔪᑦ 
ᓇᓕᐊᖕᓂᑐᐃᓐᓇᖅ ᐃᓕᓐᓂᐊᕐᓇᐅᑉ ᐊᕐᕌᒍᖓᓂ. ᑭᓯᐊᓂ, ᓇᐅᑦᑎᖅᓱᖅᑕᐅᔪᑦ ᑎᑎᕋᖅᓯᒪᔪᑦ ᖃᖓᙳᖅᐸᓪᓕᐊᑎᓪᓗᒍ 
ᐱᕕᒃᓴᖃᖅᑎᑦᑎᔪᓐᓇᖅᐳᖅ ᐱᓕᕆᕝᕕᒃ ᖃᓄᐃᓕᕙᓪᓕᐊᓂᖓᓂᒃ ᓇᓗᓇᐃᖅᓯᔪᓐᓇᕐᓗᑎᒃ ᐃᑲᔪᕐᓂᖃᖅᑐᓂᒃ 
ᐸᕐᓇᒃᑕᐅᓇᓱᒃᑐᓂᑦ ᐃᑲᔪᖅᑐᐃᔪᓂᓪᓗ ᐱᐅᓯᒋᐊᕈᑎᑦᑎᐊᕙᖕᓂᒃ ᐱᓕᕆᐊᒃᓴᓄᑦ, ᐱᓕᕆᐊᖑᕙᓪᓕᐊᔪᒪᔪᓄᑦ 
ᐃᑲᔪᖅᑐᐃᔾᔪᑎᓄᓪᓗ. ᑖᓐᓇ ᐊᒡᒍᖅᓯᒪᓂᖓ ᐃᓚᖃᖅᐳᖅ ᖃᓄᐃᓕᕙᓪᓕᐊᓂᖏᓐᓂᒃ ᐅᑭᐅᑦ ᐱᖓᓱᑦ ᐊᓂᒍᓵᖅᑐᓂᒃ 
ᖃᔅᓯᑲᓪᓚᖕᓄᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ ᐱᓕᕆᕝᕕᖕᒥ ᖃᐅᔨᓴᖅᐸᒃᑕᖏᑦ. ᑖᓐᓇ ᐊᕐᕌᒍᓄᑦ-ᐱᖓᓱᓄᑦ ᐱᕕᒃᓴᖅ 
ᐊᑐᙱᖦᖢᓂ ᑎᑎᕋᖅᓯᒪᔪᓂᒃ ᐊᕐᕌᒍᓂ ᐊᑐᖅᑎᓪᓗᒍ ᓄᕙᒡᔪᐊᕐᓇᖅ-19-ᒥ ᖃᓂᒪᓐᓇᐅᑎᓪᓗᒍ, ᐊᒃᑐᐊᓂᖃᓚᐅᖅᖢᓂ 
ᑎᑎᕋᖅᓯᒪᔪᓂᒃ ᑲᑎᑕᐅᔪᓂᒃ ᐅᓂᑳᓕᐅᕐᓂᕐᒧᓪᓗ ᐊᒃᓱᕈᕐᓇᖅᑐᓂᑦ. ᓯᕗᓂᒃᓴᑦᑎᓐᓂ ᐊᕐᕌᒍᓂ, ᖃᓄᐃᓕᕙᓪᓕᐊᓂᖏᑦ 
ᐅᓄᖅᓯᒋᐊᖅᑕᐅᓂᐊᖅᐳᑦ ᐊᑯᓂᐅᓂᖅᓴᖅ ᐊᑐᖅᑕᐅᓕᕐᓗᑎᒃ.

ᐃᓕᓐᓂᐊᖃᑕᐅᔪᑦ ᓱᖁᓯᓗᐊᙱᑦᑐᑦ
ᕿᑭᖅᑖᓗᖕᒥ ᐅᓄᓛᓂᒃ ᐃᓕᓐᓂᐊᖅᑎᓂᒃ ᐊᑎᓕᐅᖅᓯᒪᔪᖃᐃᓐᓇᐅᔭᖅᐳᖅ. ᐅᓄᖅᓯᕚᓪᓕᐊᕐᔪᒃᑐᑦ ᖃᐅᔨᔭᐅᓯᒪᔪᑦ 2022-2023 
ᐊᒻᒪ 2024-2025 ᐊᑯᓐᓂᖓᓂ ᑕᒪᐃᓐᓂ ᐱᖓᓱᓂ ᐊᕕᒃᑐᖅᓯᒪᔪᓂ ᑭᓯᐊᓂ ᐊᑕᖏᖅᖢᒍ, ᐃᓕᓐᓂᐊᖃᑕᐅᔪᑦ ᐅᓄᕐᓂᖏᑦ 
ᓱᕐᕌᓗᐊᙱᑦᑐᑦ ᐊᑯᓂᐅᔪᒃᑯᑦ.

ᐃᓕᓐᓂᐊᖃᑕᐅᔪᑦ ᐅᓄᕐᓂᖏᑦ ᐃᓚᒋᔭᐅᖕᒥᔪᑦ ᐆᒃᑐᕋᖅᑕᐅᑎᓪᓗᒋᑦ ᐊᑐᖅᑕᐅᓂᖏᑦ, ᑕᐅᑐᒃᑕᐅᓪᓗᑎᒃ ᐃᓐᓄᒃᑕᐅᓯᒪᔪᑦ 
ᐅᓄᕐᓂᖏᑦ ᓇᓕᐊᖕᓂᑐᐃᓐᓇᖅ ᐃᓕᓐᓂᐊᕐᕕᖕᒥ ᐊᒻᒪ ᐃᓄᒋᐊᓗᐊᕐᒪᖔᑕ. 

ᓇᓗᓇᐃᒃᑯᑕᖅ 2: ᐃᓕᓐᓂᐊᖃᑕᐅᔪᑦ ᓄᓇᕗᒻᒥ ᐊᕕᒃᑐᖅᓯᒪᔪᓂᑦ, 2022-2025



85%

13ᐊᕐᕌᒍᒧᑦ ᐅᓂᒃᑳᖅ 2024 - 2025

ᐊᑐᖅᑕᐅᓂᖓ ᐅᓄᖅᓯᕙᓪᓕᐊᔪᑦ 
ᖃᖓᙳᖅᐸᓪᓕᐊᓪᓗᓂ
ᐊᑐᖅᑕᐅᓂᖓ ᐱᔾᔪᑕᐅᖃᑕᐅᕗᖅ ᐱᓕᕆᕝᕕᒋᔭᐅᔪᒥᑦ 
ᐊᑐᖅᑕᐅᖃᑦᑕᖅᑐᒥᑦ ᐋᖅᑭᒃᓯᓇᓱᒃᑎᓪᓗᒋᑦ ᓯᕗᓂᒃᓴᒥ 
ᐃᓕᓐᓂᐊᕐᕕᖕᒥ ᐃᓂᒋᔭᐅᔭᕆᐊᓕᖕᓂᒃ ᐅᑯᐊᓗ 
ᓄᑕᐅᙱᑦᑐᑦ ᖃᓄᐃᓕᖓᓂᖏᓪᓗ ᐃᓂᒋᔭᐅᔪᑦ. 
ᐊᑐᖅᑕᐅᓂᖓ ᐳᓴᓐᑎᖓᓂ ᐆᒃᑐᕋᖅᑕᐅᕙᒃᐳᖅ ᒫᓐᓇ 
ᐃᓕᓐᓂᐊᖅᑏᑦ ᐊᑎᓕᐅᖅᑕᐅᓯᒪᔪᓂᑦ ᐃᓕᓐᓂᐊᕐᕕᖕᒥ, 
ᐊᒡᒍᖅᑕᐅᓪᓗᓂ ᖃᔅᓯᐅᔪᓇᕐᓂᖓ ᐃᒡᓗᕐᔪᐊᖅ. 
ᐊᑐᖅᑕᐅᓗᐊᕐᓂᖓ (ᓲᕐᓗ ᖁᑦᑎᖕᓂᖅᓴᐅᒃᐸᑦ 100%-ᒥᑦ) 
ᐃᒪᓐᓇ ᑐᑭᖃᖅᐳᖅ, ᐃᓕᓐᓂᐊᕐᕕᒃ ᐃᓄᒋᐊᓗᐊᓕᕐᓂᖓᓂᒃ, 
ᐊᒃᑐᐃᓇᔭᖅᖢᓂᓗ ᐱᓕᕆᐊᒃᓴᓂᒃ ᑲᔪᓯᑎᑦᑎᑦᑎᐊᕆᐊᒃᓴᖅ. 
ᐱᓕᕆᕝᕕᒋᔭᐅᔪᖅ ᑐᕌᕆᔭᐅᔪᒥᒃ ᐊᑐᖃᑦᑕᖅᐳᖅ 
ᐅᓄᕐᓂᖓ 85%-ᖑᓪᓗᓂ ᐊᑐᖅᑕᐅᓇᔭᖅᑐᒥᒃ 
ᐸᕐᓇᐅᑎᒥᒃ ᐃᓂᒋᔭᐅᒃᑲᓐᓂᕋᔭᖅᑐᒥᒃ. ᐊᔾᔨᙳᐊᖅ 3 
ᑕᑯᒃᓴᐅᑎᑦᑎᕗᖅ ᐊᕕᒃᑐᖅᓯᒪᔪᒥ ᐊᑐᖅᑕᐅᒐᔪᒃᑐᒥᒃ 
2022-23 ᐃᓕᓐᓂᐊᕐᓇᐅᑉ ᐊᕐᕌᒍᖓᓂ ᐊᒻᒪ 2024-25 ᐃᓕᓐᓂᐊᕐᓇᐅᑉ ᐊᕐᕌᒍᖓᓂ, ᑐᕌᒐᕆᔭᐅᔪᒥ 85%. ᐊᑐᖅᑕᐅᒐᔪᒃᑐᑦ 
ᐅᓄᕐᓂᖏᑦ ᐊᕕᒃᑐᖅᓯᒪᔪᓕᒫᓂᑦ ᐅᓄᖅᓯᒋᐊᖅᓯᒪᕗᑦ, ᕿᑭᖅᑖᓗᖕᒥᑦ ᐊᒻᒪ ᑭᕙᓪᓕᕐᒥ ᐅᓄᖅᓯᕚᓪᓕᖅᓯᒪᓪᓗᑎᒃ ᑐᕌᒐᕆᔭᐅᔪᒥᑦ 
ᐅᓄᕐᓂᖓᓂ. ᐊᑐᓂ ᐃᓕᓐᓂᐊᕐᕖᑦ ᐊᕕᒃᑐᖅᓯᒪᔪᓂᑦ ᑕᑯᒃᓴᐅᑎᑦᑎᕗᑦ ᐊᔾᔨᒌᙱᓐᓂᖃᓪᓚᕆᒃᑐᓂᑦ ᓇᓕᐊᖕᓂᑐᐃᓐᓇᖅ 
ᐊᕐᕌᒍᒥᑦ (ᑕᑯᓗᒋᑦ ᓇᐃᓴᐅᑎᑦ 2024-2025 ᐊᕐᕌᒍᒥᑦ ᕿᒥᕐᕈᔭᐅᔪᑦ ᓇᓗᓇᐃᔭᖅᓯᒪᔪᑦ 2024-25-ᒥᑦ ᐊᑐᖅᑕᐅᔪᑦ 
ᓇᐃᓴᐅᑎᖏᑦ, ᐃᓕᓐᓂᐊᕐᕕᖕᓂ). 

ᐊᔾᔨᙳᐊᖅ 3: ᐊᕕᒃᑐᖅᓯᒪᔪᓂᑦ ᐊᑐᖅᑕᐅᔪᑦ ᖃᔅᓯᐅᓂᖏᑦ, 2022-2025

ᐅᐸᖃᑦᑕᖅᑐᑦ ᐅᓄᕈᓐᓃᖅᐹᓪᓕᖅᓯᒪᔪᑦ
ᐅᐸᖃᑦᑕᖅᑐᑦ ᖃᔅᓯᐅᓂᖏᑦ 
ᐅᓄᕈᓐᓃᖅᐹᓪᓕᖅᓯᒪᕗᑦ 
ᐊᕕᒃᑐᖅᓯᒪᔪᓕᒫᓂᑦ ᑕᐃᒪᙵᑦ 2022-23 
ᐊᕐᕌᒍᖓᓂ. ᕿᑭᖅᑖᓗᒃ ᐊᒻᒪ ᑭᕙᓪᓕᕐᒥᐅᑦ 
ᐅᐸᒐᔪᖕᓂᖅᓴᐅᕗᑦ ᕿᑎᕐᒥᐅᓂ 
ᑕᐅᑐᒃᖢᒋᑦ, ᐅᕙᓂ ᑕᑯᒃᓴᐅᑎᑕᐅᓪᓗᓂ 
ᐊᔾᔨᙳᐊᖅ 4. ᐃᓕᓐᓂᐊᖅᑏᑦ 
ᐃᓕᓐᓂᐊᕆᐊᖃᑦᑕᖅᙱᑦᑐᑦ 
ᐊᔾᔨᒌᙱᑦᑐᓂᒃ ᐱᔾᔪᑎᖃᕈᓐᓇᖅᐳᑦ, 
ᐅᑯᓂᖓ ᖃᓂᒪᓗᑎᒃ, 
ᐊᐅᓪᓛᖅᓯᒪᖃᑕᐅᓗᑎᒃ ᐃᓚᒥᓂᒃ, 
ᐊᐅᓪᓚᖅᓯᒪᓗᑎᒃ ᐱᙳᐊᕆᐊᖅᑐᕐᓗᓂ, 
ᐋᓐᓂᐊᕐᕕᓕᐊᕐᓗᑎᒃ ᐊᓯᖏᓐᓄᓪᓘᓐᓃᑦ 
ᑕᑯᔭᐅᕝᕕᒃᓴᖃᕐᓗᑎᒃ. ᐱᓕᕆᕝᕕᒋᔭᐅᔪᖅ 
ᐱᓕᕆᖃᑎᖃᐃᓐᓇᖅᐳᖅ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ 
ᐃᓕᓐᓂᐊᕐᕕᓪᓗ ᐊᖓᔪᖅᑳᖏᓐᓂᒃ 
ᐋᖅᑭᒃᓱᐃᓪᓗᑎᒃ ᐃᓕᓐᓂᐊᖏᓐᓇᖁᓪᓗᒋᑦ 
ᐱᓕᕆᐊᖑᕙᓪᓕᐊᔪᓂᒃ.  

ᐊᔾᔨᙳᐊᖅ 4: ᐊᕕᒃᑐᖅᓯᒪᔪᓂ 
ᐃᓕᓐᓂᐊᕐᕕᖕᓄᑦ ᐅᐸᖃᑦᑕᖅᑐᑦ ᐅᓄᕐᓂᖏᑦ, 
2022-2023-ᒥ 2024-2025-ᒧᑦ

ᐃᓕᓐᓂᐊᖅᑕᒥᓂᒃ ᐊᓂᒍᐃᔪᑦ 
ᐅᓄᖅᓯᕙᓪᓕᐊᑐᐃᓐᓇᖅᐳᑦ 
ᑕᒪᒃᑭᖅᖢᒋᑦ, ᐊᓂᒍᐃᔪᑦ ᐅᓄᕐᓂᖏᑦ 
ᐅᓄᖅᓯᕙᓪᓕᐊᖏᓐᓇᖅᐳᑦ. ᑭᓯᐊᓂ, ᐊᓂᒍᐃᔪᑦ 
ᐅᓄᕐᓂᖏᑦ 2024-2025-ᒥ, 282, ᑕᑯᒃᓴᐅᑎᑦᑎᕗᖅ 
ᐅᓄᕈᓐᓃᖅᐹᓪᓕᐊᕐᔪᒃᑐᓂᒃ 2023-24-ᒥ ᐃᓕᓐᓂᐊᕐᓇᐅᑉ 
ᐊᕐᕌᒍᖓᓂ, 310-ᖑᓚᐅᖅᖢᑎᒃ ᐊᓂᒍᐃᔪᑦ. ᐊᔾᔨᙳᐊᖅ 
5 ᐊᑖᓂ ᑕᑯᒃᓴᐅᑎᑦᑎᕗᖅ ᑲᑎᖦᖢᒋᑦ ᖃᔅᓯᐅᓂᖏᓐᓂᒃ 
ᐊᓂᒍᐃᓯᒪᔪᑦ ᐊᕐᕌᒍᓂ ᐱᖓᓱᓂ ᐊᓂᒍᖅᑐᓂᒃ, 
ᐊᒡᒍᖅᑐᖅᓯᒪᓪᓗᑎᒃ ᐊᕕᒃᑐᖅᓯᒪᓂᖏᑎᒍᑦ. ᐊᓂᒍᐃᔪᑦ 
ᖃᔅᓯᐅᓂᖏᑦ ᕿᒥᕐᕈᔭᐅᕙᒃᐳᑦ ᐋᖅᑭᒋᐊᖅᑕᐅᕙᒃᖢᑎᒡᓗ 
ᐊᕐᕌᒍᑕᒫᑦ ᑕᑯᒃᓴᐅᖁᓪᓗᒋᑦ ᐃᓚᖏᑦ ᐃᓕᓐᓂᐊᖅᑎᑦ 
ᐃᓕᓐᓂᐊᖅᑕᒥᓄᑦ ᑕᒻᒪᖅᓯᒪᔪᓐᓃᖅᑎᑕᐅᕙᒃᖢᑎᒃ 
ᐅᕝᕙᓘᓐᓃᑦ ᑭᖑᓂᐊᒍᑦ ᖃᐅᔨᓴᖅᑕᐅᔭᕆᐊᖃᖅᐸᒃᖢᑎᒃ 
ᑎᑎᕋᖅᑕᐅᒃᑲᓐᓂᖅᐸᒃᖢᑎᒡᓗ. 

ᖃᔅᓯᐅᓂᖏᑦ ᐃᓕᓐᓂᐊᖅᑕᒥᓂᒃ ᐊᓂᒍᐃᔪᑦ 
ᐊᓂᒍᐃᔪᓪᓗ ᓄᓇᕗᒻᒥ ᑭᒡᓕᓯᓂᐊᖅᑕᐅᓯᒪᔪᓂᒃ 
ᐅᓄᙱᓐᓂᖅᓴᐅᒐᓗᐊᖅᑎᓪᓗᒋᑦ ᐊᓯᖏᓐᓂᒃ 
ᑭᒡᒐᖅᑐᐃᕕᐅᔪᓂᒃ, ᐅᓄᖅᓯᕙᓪᓕᐊᑐᐃᓐᓇᖅᐳᑦ. 
ᐅᔾᔨᕐᓇᖅᑐᒥᒃ ᐊᔾᔨᒌᙱᓐᓂᖃᖅᐳᑦ ᓄᓇᓕᖕᓂ 
ᐃᓕᓐᓂᐊᖅᑕᒥᓂᒃ ᐊᓂᒍᐃᔪᑦ ᐱᔾᔪᑎᒋᓪᓗᒋᑦ, ᐱᔾᔪᑕᐅᓪᓗᓂ 
ᐊᔾᔨᒌᙱᓐᓂᖏᓐᓄᑦ ᐃᓄᒋᐊᖕᓂᖏᑦ ᐅᑭᐅᖏᑦ ᒪᓕᒃᖢᒋᑦ, 
ᐱᓗᐊᖅᑐᒥ ᓄᓇᓕᕋᓛᖑᓂᖅᓴᓂ.  

ᐊᔾᔨᙳᐊᖅ 5: ᐃᓕᓐᓂᐊᖅᑕᒥᓂᒃ ᐊᓂᒍᐃᔪᑦ 
ᐊᕕᒃᑐᖅᓯᒪᔪᑎᒍᑦ, ᐃᓕᓐᓂᐊᕐᓇᐅᑉ ᐊᕐᕌᒍᓂ, 2023-ᒥ 
2025-ᒧᑦ

ᓇᓗᓇᐃᒃᑯᑕᖅ 7: ᓄᓇᕗᒻᒥ ᐃᓕᓐᓂᐊᖅᑎᑦ ᐃᑲᔫᓯᐊᖏᓐᓂ ᐊᑎᓕᐅᖅᓯᒪᔪᑦ, 2022-2023-ᒥ 2024-2025-ᒧᑦ

ᐱᔪᒥᒍᓱᒃᑐᑦ ᐊᖏᖅᑕᐅᔪᓪᓗ ᐃᓕᓐᓂᐊᕐᓂᐊᖅᑐᓄᑦ ᓄᓇᕗᒻᒥ ᐃᓕᓐᓂᐊᖅᑎᑦ ᐃᑲᔫᑎᑖᖅᐸᒃᑐᑦ 
ᓱᖁᓯᓗᐊᙱᓚᖅ
ᑲᑎᖦᖢᒋᑦ ᐅᓄᕐᓂᖏᑦ ᑐᒃᓯᕋᖅᑐᑦ ᓄᓇᕗᒻᒥ ᐃᓕᓐᓂᐊᖅᑎᑦ ᐃᑲᔫᓯᐊᖏᓐᓂᑦ ᓱᖁᓯᓗᐊᖅᓯᒪᙱᑦᑐᑦ ᐊᕐᕌᒍᓂ ᐱᖓᓱᓂ, 
ᐊᒻᒪᓗ ᖃᔅᓯᐅᓂᖏᑦ ᓄᓇᑖᖃᑕᐅᓯᒪᔪᑦ ᓄᓇᑖᖃᑕᐅᓯᒪᙱᑦᑐᓪᓗ ᐃᓕᓐᓂᐊᖅᑎᑦ.  

ᓇᓗᓇᐃᒃᑯᑕᖅ 6: ᓄᓇᕗᒻᒥ ᐃᓕᓐᓂᐊᖅᑎᑦ ᐃᑲᔫᓯᐊᖏᓐᓂᑦ ᐱᓇᔪᒃᑐᑦ, 2022-2023-ᒥᑦ 2024-2025-ᒧᑦ

ᑕᒪᐃᓐᓂ ᐱᓇᔪᒃᑐᓂ ᐊᒻᒪ ᐃᓕᓐᓂᐊᖃᑕᐅᔪᓂᒃ, ᑲᑎᖦᖢᒋᑦ ᖃᔅᓯᐅᓂᖏᑦ ᐅᓄᖅᓯᕚᓪᓕᖅᓯᒪᕗᑦ ᖃᖓᙳᖅᐸᓪᓕᐊᑎᓪᓗᒍ. 
ᓄᓇᑖᖃᑕᐅᓯᒪᔪᑦ ᐃᓕᓐᓂᐊᖅᑏᑦ ᑭᒡᒐᖅᑐᐃᖏᓐᓇᖅᑐᑦ ᐅᓄᕐᓂᖅᓴᓂᒃ ᑕᒪᐃᓐᓂᒃ ᐱᓇᓱᐊᖅᑐᓂᒃ ᐊᒻᒪᓗ 
ᐊᑎᓕᐅᖅᑕᐅᓯᒪᔪᓂᒃ ᐃᓕᓐᓂᐊᖅᑎᓂᒃ, ᐊᒥᓲᓂᖏᑦ ᓄᓇᑖᖃᑕᐅᓯᒪᙱᑦᑐᑦ ᐃᓕᓐᓂᐊᖅᑏᑦ ᖃᑦᑏᓐᓇᐅᓂᖅᓴᐅᑎᓪᓗᒋᑦ.

ᐱᔭᕇᖅᑕᐅᓪᓗᐊᑕᖅᑐᑦ

2024-25 ᐃᓕᓐᓂᐊᕐᓇᐅᑉ ᐊᕐᕌᒍᖓᓂ, 
ᐃᓕᓐᓂᐊᕐᓂᓕᕆᔨᒃᑯᑦ ᖃᔅᓯᑲᓪᓚᖕᓂᓂᒃ ᐊᓂᒍᐃᓚᐅᖅᐳᑦ 
ᓯᕗᒻᒧᐊᒃᑎᑦᑎᓪᓗᑎᒡᓗ ᐱᕙᓪᓕᐊᑎᑕᐅᔪᓂᒃ 
ᐊᔾᔨᒌᙱᕈᓘᔭᖅᑐᓂᒃ ᐱᓕᕆᐊᖑᓗᐊᑕᕈᒪᔪᓂᑦ, 
ᐃᓚᒋᔭᐅᓪᓗᑎᒃ ᓄᑖᑦ ᐃᓕᓐᓂᐊᕆᐅᖅᓴᓕᓵᖅᑐᓄᑦ 
ᓄᑕᖅᑲᓪᓗ ᑲᒪᒋᔭᐅᕙᒃᑐᑦ ᒪᓕᒐᕆᔭᐅᔪᑦ, ᐅᓪᓗᓕᒫᖅ 
ᐃᓕᓐᓂᐊᓕᓵᖅᑐᓄᑦ ᐅᓄᖅᓯᒋᐊᖅᑕᐅᓂᖓ, 
ᓄᑖᖅ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑐᓂᑦ 
ᐃᑲᔪᖅᑐᐃᓂᕐᒧᑦ ᒪᓕᒋᐊᓕᑦ, ᐋᖅᑭᒃᓱᐃᕙᓪᓕᐊᓂᖅ 
ᓄᑖᙳᕆᐊᖅᓯᒪᔪᓂᒃ ᐅᖃᐅᓯᖅ ᐃᓕᓴᐃᔾᔪᑕᐅᔪᒧᑦ 
ᐊᑐᐊᒐᐃᑦᐃᓕᓐᓂᐊᕈᑎᒃᓴᓕᐅᕐᓂᖅ, ᓄᑖᖅ ᐊᖏᖃᑎᒌᒍᑎ 
ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᓐᓄᑦ, ᐃᓕᓴᐃᔨᓄᑦ 
ᐱᕙᓪᓕᐊᑎᑦᑎᓂᖅ, ᐊᒻᒪ ᐊᑭᑐᔫᑎᑦ ᐱᓕᕆᐊᑦ - 
ᒪᓕᒃᑕᐅᕙᒃᑐᑦ ᐋᖅᑭᒃᓯᒪᓂᒃᓴᖏᑦ. ᐅᓂᒃᑳᖅᓯᒪᔪᑦ 
ᑖᒃᑯᓄᖓ ᐱᓕᕆᐊᖑᔪᓄᑦ ᐊᓂᒍᖅᑕᐅᕙᓪᓕᐊᔪᓄᓪᓗ 
ᐃᓚᓕᐅᔾᔭᐅᓯᒪᕗᑦ ᒪᒃᐱᖅᑐᒐᖏᓐᓄᑦ.

ᓄᑖᖅ ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐸᐃᕆᕝᕕᖕᓄᓪᓗ ᒪᓕᒐᖅ
ᓄᑖᖅ ᐱᖁᔭᖅ ᐅᑯᓂᖓ ᐃᓚᖃᖅᐳᖅ:

	• ᐱᐅᓯᒋᐊᖅᑕᐅᓪᓗᓂ ᐱᔪᓐᓇᐅᑎᖃᕆᐊᓕᑦ 
ᐱᓕᕆᐊᒃᓴᖏᓪᓗ ᐊᐅᓚᑦᑎᔨᐅᔪᑦ ᐊᑦᑕᕐᓇᖅᑕᐃᓕᒪᓂᖅ 
ᓵᑕᐅᔪᓐᓇᕐᓂᕐᓗ ᐱᐅᓯᒋᐊᖅᑕᐅᖁᓪᓗᒍ.

	• ᑲᑎᒪᔨᑦᑖᖅᑎᑕᐅᓗᑎᑦ ᐃᓕᓐᓂᐊᕆᐅᖅᓴᔪᓕᕆᓂᖅ 
ᐸᐃᕆᕕᓕᕆᓂᕐᓗ, ᑎᒥᐅᔪᑦ ᐅᖃᐅᔾᔪᐃᕙᒡᓗᑎᒃ 
ᐊᑐᓕᖁᔨᕙᒡᓗᑎᒡᓗ ᒥᓂᔅᑕᒧᑦ;

	• ᐊᑐᐃᓐᓇᐅᓂᖅᓴᐅᓕᕐᓗᑎᒃ, ᐊᑭᑐᓗᐊᙱᓪᓗᑎᒃ, ᐊᒻᒪᓗ 
ᐃᓚᓕᐅᔾᔨᔪᓐᓇᓂᖅᓴᐅᓕᕐᓗᑎᑦ ᐃᓚᒌᓄᑦ ᓄᓇᕗᓕᒫᒥ; 
ᐊᒻᒪᓗ

	• ᐃᑲᔪᖅᑐᖅᑕᐅᓂᖅᓴᐅᓕᕐᓗᑎᑦ 
ᖃᓄᐃᙱᑦᑎᐊᕆᐊᖃᕐᓂᖏᑦ ᓱᕈᓰᑦ, ᓱᕈᓯᓕᕆᔩᑦ, 
ᐊᒻᒪᓗ ᐃᓕᓐᓂᐊᖅᑎᑦᑎᔨᐅᔪᑦ.

 
ᐱᖁᔭᖅ ᐊᖏᖅᑕᐅᓚᐅᖅᑎᓪᓗᒍ 2024-25-ᒥ, ᐱᓕᕆᕝᕕᒃ 
ᐋᖅᑭᒃᓱᐃᔭᕆᐊᖃᖅᐳᖅ ᐃᓚᓕᐅᑎᓯᒪᔪᓂᒃ ᒪᓕᒋᐊᓕᖕᓂᒃ 
ᐱᖁᔭᖅ ᐊᑐᓕᖅᑎᑕᐅᖁᓪᓗᒍ.

ᔫᓂ 3, 2025-ᒥᑦ, ᐱᖁᔭᒃᓴᖅ 66 – 
ᐃᓕᓐᓂᐊᕆᐅᖅᓴᓕᓵᖅᑐᑦ ᐸᐃᕆᕕᓪᓗ ᐱᖁᔭᖓ 
ᐊᖏᖅᑕᐅᓚᐅᖅᐳᖅ. ᐱᖁᔭᖅ ᓴᖅᑭᓚᐅᖅᑐᖅ 
ᐊᒃᓱᕉᑕᐅᒻᒪᕆᒃᑐᒥᑦ ᐊᓯᔾᔩᓇᓱᒃᖢᑎᒃ ᓄᓇᕘᒥ 
ᐃᓕᓐᓂᐊᓕᓵᖅᑐᓄᑦ ᐸᐃᕆᕝᕕᖕᓄᓪᓗ 
ᓴᖅᑭᔮᖅᑎᑦᑎᒃᑲᓐᓂᕋᓱᒃᖢᑎᒃ ᐃᓄᖕᓅᖓᔪᓂᑦ 
ᐱᓕᕆᐊᒃᓴᓂᑦ; ᐊᑐᐃᓐᓇᐅᓗᑎᒃ, ᐊᑭᑐᓗᐊᙱᓪᓗᑎᒃ, 
ᐃᓚᓕᐅᔾᔨᓯᒪᓗᑎᒃ, ᑲᒪᒋᔭᐅᑦᑎᐊᕐᓂᕐᒥᓪᓗ; 
ᓵᑕᐅᔪᓐᓇᕐᓂᕐᒥᑦ; ᐊᒻᒪᓗ ᐊᑦᑕᕐᓇᖅᑕᐃᓕᒪᑎᑦᑎᓂᖅ 
ᖃᓄᐃᙱᑦᑎᐊᖅᑎᑦᑎᓂᕐᓗ ᓄᑕᖅᑲᓂᑦ. ᑖᓐᓇ ᒪᓕᒐᖅ 
ᐱᒻᒪᕆᐊᓘᕗᖅ ᓄᑕᖅᑲᑦ ᑕᒫᓂ ᐅᑭᐅᖅᑕᖅᑐᒥ 
ᐊᕕᒃᑐᖅᓯᒪᔪᓂ ᐊᑐᕈᓐᓇᑦᑎᐊᖁᓪᓗᒋᑦ ᐃᓕᖅᑯᓯᑐᖃᕐᓄᑦ 
ᐊᒃᑐᐊᓂᓕᖕᓂᒃ ᐃᓕᓐᓂᐊᕆᐅᖅᓴᓕᓵᖅᑐᓄᑦ 
ᐃᓕᓐᓂᐊᕈᑎᒃᓴᑦᑎᐊᕙᖕᓂᑦ.

ᑭᒃᑯᑐᐃᓐᓇᓂᒃ ᑐᓴᕋᓱᑲᑕᓚᐅᖅᐳᑦ ᓄᑖᒥᑦ ᐱᖁᔭᕐᒥᒃ 
14-ᓂ ᓄᓇᓕᖕᓂ ᐅᐱᕐᙶᖑᑎᓪᓗᒍ 2024-ᒥ; 
ᐱᓕᕆᕝᕕᒋᔭᐅᔪᖅ ᓇᐃᓈᖅᓯᒪᔪᒥᒃ ᐅᖃᐅᓯᖃᓚᐅᖅᐳᑦ 
ᓄᓇᓕᖕᓂ ᐅᖃᐅᓯᐅᓯᒪᔪᓂᒃ ᑲᑎᖅᓱᖅᑕᐅᔪᓂᒃ 
ᐸᐃᕆᕝᕕᖕᓄᑦ ᐱᖁᔭᕐᒥ ᑐᓴᕋᓱᒃᑎᓪᓗᒋᑦ ᐅᓂᒃᑳᓕᐊᒥᑦ. 
ᑐᓴᕋᓱᒃᑎᓪᓗᒋᑦ ᖃᐅᔨᓇᓱᓚᐅᖅᐳᑦ ᐱᔾᔪᑕᐅᓪᓗᐊᑕᖅᑐᓂᒃ 
ᐱᕐᔪᐊᖑᓚᐅᖅᑐᓂᒃ ᐋᖅᑭᒃᓱᐃᑎᓪᓗᒋᑦ ᓄᑖᒥᒃ ᐱᖁᔭᕐᒥᒃ.

2024-2025-ᒥ, ᐱᓕᕆᕝᕕᒃ ᐱᓕᕇᓐᓇᓚᐅᖅᐳᖅ 
ᐅᓄᖅᓯᒋᐊᖁᓪᓗᒋᑦ ᓴᖅᑭᑎᑕᐅᕙᓪᓕᐊᔪᑦ ᐅᓪᓗᓕᒫᖅ 
ᐃᓕᓐᓂᐊᓕᓵᖅᑐᑦ, ᑲᔪᓯᑎᑦᑎᓪᓗᓂ 2023-2024-
ᒧᑦ ᖃᐅᔨᓴᕈᑕᐅᔪᒥᒃ ᑕᓪᓕᒪᓂ ᐃᓕᓐᓂᐊᕐᕕᖕᓂ. 
2024-25-ᒥ, ᐃᓕᓐᓂᐊᕐᕖᑦ 7-ᑲᓐᓂᕐᓂᒃ ᓄᓇᓕᖕᓂ 
ᐃᓕᓐᓂᐊᖅᑎᑦᑎᖃᑦᑕᓕᓚᐅᖅᐳᑦ ᐅᓪᓗᓕᒫᖅ 
ᐃᓕᓐᓂᐊᓕᓵᖅᑐᓂᒃ. ᑎᑎᕋᖅᓯᒪᔪᖅ 10 ᓇᐃᒡᓕᒋᐊᖅᓯᒪᔪᒥᒃ 
ᑎᑎᕋᖅᓯᒪᕗᖅ ᐃᓕᓐᓂᐊᕐᕖᑦ ᐅᓪᓗᓕᒫᖅ 
ᐃᓕᓐᓂᐊᓕᓵᖅᑐᓂᒃ ᐃᓕᓐᓂᐊᖅᑎᑦᑎᕙᓕᕐᓗᑎᒃ 
ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓕᒫᓂ.

ᐃᓚᔭᐅᑎᓪᓗᒋᑦ ᑖᒃᑯᐊ 7 ᐃᓕᓐᓂᐊᕐᕖᑦ ᓴᖅᑭᑕᐅᔪᓄᑦ 
ᐅᓪᓗᓕᒫᖅ ᐃᓕᓐᓂᐊᓕᓵᖅᑐᓄᑦ, 13-ᖑᔪᑦ 27-ᖑᔪᓂᑦ 
ᐃᓕᓐᓂᐊᕐᕖᑦ ᐃᓕᓐᓂᐊᓕᓵᖅᑐᓂᑦ ᐊᑐᐃᓐᓇᐅᑎᑦᑎᔪᑦ 
ᓄᓇᕘᓕᒫᒥ ᒫᓐᓇ ᐅᓪᓗᓕᒫᖅ ᐃᓕᓐᓂᐊᓕᓵᖅᑐᑦ, 
ᐃᓚᖃᖅᖢᓂ ᐅᐃᕖᑦ ᐃᓕᓐᓂᐊᕐᕕᖓᓂ ᐅᓪᓗᓕᒫᖅ 
ᐃᓕᓐᓂᐊᓕᓵᖅᑐᓂᒃ ᐃᓕᓐᓂᐊᖅᑎᑦᑎᖃᑦᑕᓚᐅᖅᑐᑦ. 

ᐱᓕᕆᕝᕕᒋᔭᐅᔪᖅ ᐃᑲᔪᖅᑐᐃᓚᐅᖅᐳᖅ ᐃᓕᓴᐃᔨᓂᒃ 
ᑖᒃᑯᓇᓂ 7-ᓂ ᐃᓕᓐᓂᐊᕐᕕᖕᓂ ᑐᓂᐅᖅᑲᐃᓪᓗᑎᒃ 
ᐅᓪᓗᓕᒫᖅ ᐃᓕᓐᓂᐊᓕᓵᖅᑐᓄᑦ ᒪᒃᐱᖅᑐᒐᕐᒥᒃ, 
ᐅᐸᒍᑎᔪᓂᑦ ᐃᓕᓐᓂᐊᖅᑎᑦᑎᓪᓗᑎᒃ ᐃᓕᓐᓂᐊᕈᑎᒃᓴᓂᓪᓗ 
ᐊᑐᓕᖅᑎᑕᐅᓵᓚᐅᖅᑐᓂᒃ ᑕᓪᓕᒪᓂ ᐃᓕᓐᓂᐊᕐᕕᖕᓂ 
ᐃᓚᐅᔪᓂ ᓯᕗᓪᓕᖅᐹᒥᒃ ᖃᐅᔨᓴᕈᑕᐅᔪᒥ.

ᑭᐅᔾᔪᑕᐅᔪᑦ ᐱᐅᔫᖏᓐᓇᖅᐳᑦ ᐃᓕᓴᐃᔨᓪᓗ 
ᓇᓗᓇᐃᖅᓯᓪᓗᑎᒃ ᐃᑲᔪᖅᓱᖅᑕᐅᑦᑎᐊᕐᓂᖏᓐᓂᒃ 
ᓅᑉᐸᓪᓕᐊᑎᓪᓗᒋᑦ ᐅᓪᓗᓕᒫᖅ ᐃᓕᓐᓂᐊᓕᓵᖅᑐᓄᑦ. 
ᐃᓕᓐᓂᐊᕐᓂᓕᕆᔨᒃᑯᑦ ᖃᐅᔨᓇᓱᒃᑐᑦ 
ᑮᓇᐅᔭᖅᑖᕆᔭᐅᔪᓐᓇᖅᑐᓂᒃ ᐃᑲᔪᖅᑐᐃᔪᒪᓪᓗᑎᒃ 
ᓴᖅᑭᑎᑕᐅᒃᑲᓐᓂᖁᓪᓗᒍ ᐃᓕᓐᓂᐊᕐᕕᒃᑲᓐᓂᕐᓂ.

ᑎᑎᖅᓯᒪᔪᖅ 10: ᑎᑎᕋᖅᓯᒪᔪᑦ ᐃᓕᓐᓂᐊᕐᕖᑦ ᐃᓕᓐᓂᐊᓕᓵᖅᑐᓂᑦ ᐅᓪᓗᓕᒫᖅ ᐃᓕᓐᓂᐊᖅᑎᑦᑎᓂᐊᖅᑐᑦ

ᐃᓕᓐᓂᐊᕐᕖᑦ ᐃᓕᓐᓂᐊᓕᓵᖅᑐᓂᑦ ᐅᓪᓗᓕᒫᖅ 
ᐃᓕᓐᓂᐊᖅᑎᑦᑎᖃᑦᑕᖅᑐᑦ 2023-24-ᒥ

ᐃᓕᓐᓂᐊᕐᕖᑦ ᐃᓕᓐᓂᐊᓕᓵᖅᑐᓂᑦ ᐅᓪᓗᓕᒫᖅ 
ᐃᓕᓐᓂᐊᖅᑎᑦᑎᖃᑦᑕᖅᑐᑦ 2024-25-ᒥ

ᓇᓄᖅ ᐃᓕᓐᓂᐊᕐᕕᒃ, ᓂᐊᖁᙴ ᐃᓄᒃᓱᐃᑦ ᐃᓕᓐᓂᐊᕐᕕᒃ, ᕿᑭᖅᑕᕐᔪᐊᖅ

ᖃᖅᑲᓕᒃ ᐃᓕᓐᓂᐊᕐᕕᒃ, ᑭᒻᒥᕈᑦ ᓇᑦᓯᓕᒃ ᐃᓕᕼᐊᒃᕕᒃ, ᑕᓗᕐᔪᐊᖅ

ᕕᒃᑐᕐ ᓴᒻᒧᖅᑐᖅ ᐃᓕᓐᓂᐊᕐᕕᒃ, ᐃᒡᓗᓕᒑᕐᔪᒃ ᓄᐃᔭᒃ ᐃᓕᓐᓂᐊᕐᕕᒃ, ᓴᓂᑭᓗᐊᖅ

ᐃᓄᒡᓚᒃ ᐃᓕᓐᓂᐊᕐᕕᒃ, ᑎᑭᕋᕐᔪᐊᖅ ᖃᕐᒪᖅᑕᓕᒃ ᐃᓕᓐᓂᐊᕐᕕᒃ, ᖃᐅᓱᐃᑦᑐᖅ

ᔨᒥ Hᐃᑯᒃ ᐃᓕHᐊᒃᕕᒃ, ᖁᕐᓗᖅᑐᖅ ᖁᖅᓲᓐ ᐃᓕᕼᐊᒃᕕᒃ, ᐅᖅᓱᖅᑑᖅ

ᐅᓛᔪᒃ ᐃᓕᓐᓂᐊᕐᕕᒃ, ᒥᑦᑎᒪᑕᓕᒃ 

ᐅᒥᒻᒪᒃ ᐃᓕᓐᓂᐊᕐᕕᒃ, ᐊᐅᓱᐃᑦᑐᖅ

* ᐅᐃᕖᑦ ᐃᓕᓐᓂᐊᕐᕕᖓ ᐅᓪᓗᓕᒫᖅ ᐃᓕᓐᓂᐊᓕᓵᖅᑐᓂᒃ ᐃᓕᓐᓂᐊᖅᑎᑦᑎᖃᑦᑕᓕᓚᐅᖅᐳᑦ, ᐃᓛᒃᑰᖅᖢᑎᒃ ᖃᐅᔨᓴᕈᑕᐅᔪᒥᒃ 7-ᑲᓐᓂᕐᓂᓪᓗ ᐃᓕᓐᓂᐊᕐᕕᖕᓂᒃ 
ᐃᓚᒋᐊᖅᑕᐅᓵᓚᐅᖅᑐᓂᒃ

ᐅᓄᖅᓯᒋᐊᖅᑕᐅᓗᑎᒃ ᐅᓪᓗᓕᒫᖅ ᐃᓕᓐᓂᐊᓕᓵᖅᑐᑦ

ᓄᑖᖅ ᓯᓚᑦᑐᖅᓴᕐᕕᖕᒥ 
ᐃᓕᓐᓂᐊᖅᑎᓂᑦ ᐃᑲᔪᖅᑐᐃᓂᕐᒧᑦ 
ᒪᓕᒐᖅ 
ᒫᑦᓯ 11, 2025-ᒥ, ᐅᑯᐊ ᓯᓚᑦᑐᖅᓴᕐᕕᖕᒥ 
ᐃᓕᓐᓂᐊᖅᑎᑦ ᐃᑲᔪᖅᑕᐅᓂᖏᓐᓄᑦ ᐱᖁᔭᖅ 
(PSSSA) ᐊᖏᖅᑕᐅᓚᐅᖅᐳᖅ. ᓄᑖᖅ ᓯᓚᑦᑐᖅᓴᕐᕕᖕᒥ 
ᐃᓕᓐᓂᐊᖅᑎᑦ ᐃᑲᔪᖅᑕᐅᓂᖏᓐᓄᑦ ᐱᖁᔭᖅ 
ᐃᓇᖐᓂᐊᖅᑐᖅ ᐃᓕᓐᓂᐊᖅᑎᑦ ᑮᓇᐅᔭᑎᒍᑦ 
ᐃᑲᔫᓯᐊᖏᓐᓄᑦ ᐱᖁᔭᕐᒥᒃ ᐃᓚᓕᐅᑎᓯᒪᔪᑦ 
ᒪᓕᒃᑕᐅᔭᕆᐊᓖᑦ ᐋᖅᑭᒃᑕᐅᓯᒪᓕᖅᐸᑕ. ᓯᓚᑦᑐᖅᓴᕐᕕᖕᒥ 
ᐃᓕᓐᓂᐊᖅᑎᑦ ᐃᑲᔪᖅᑕᐅᓂᖏᓐᓄᑦ ᐱᖁᔭᖅ 
ᓴᖅᑭᑎᑦᑎᕗᑦ ᒪᓕᒐᑎᒍᑦ ᐊᑐᖅᑕᐅᖃᑦᑕᕐᓂᐊᖅᑐᒥᒃ 
ᐃᑲᔪᖅᐸᒃᖢᓂ ᐊᑐᓕᖅᑎᑦᑎᓂᕐᒥᒃ ᐊᑐᓕᖁᔨᔾᔪᑎᓂᒃ 
ᓄᓇᕗᒻᒥ ᐃᓕᓐᓂᐊᖅᑎᑦ ᐃᑲᔫᓯᐊᖏᓐᓂᒃ ᕿᒥᕐᕈᔭᐅᔪᒥᑦ, 
ᐅᑯᓂᖓᓗ:

	• ᐃᓚᓕᐅᔾᔨᓂᖅ ᑮᓇᐅᔭᑎᒎᖓᙱᑦᑐᓂᒃ 
ᐱᕚᓪᓕᕈᑎᒃᓴᓂᒃ ᓲᕐᓗ ᐊᑕᖐᔪᓂᒃ 
ᐃᑲᔪᖅᑐᐃᔾᔪᑎᓂᒃ
	• ᓇᓗᓇᐃᖅᓯᒪᔪᑦ ᓄᑖᑦ ᐱᔭᕆᐊᖃᖅᑐᑦ 
	• ᐊᖏᖅᑕᐅᔪᑦ ᐋᒃᑳᖅᑕᐅᔪᓪᓗ ᑮᓇᐅᔭᖃᖅᑎᑕᐅᓂᕐᒧᑦ 
ᒪᓕᒃᑕᐅᔭᕆᐊᓖᑦ
	• ᐊᔪᐃᓐᓇᕆᐊᖅᑎᑦ ᑲᑎᒪᔩᑦ ᓴᖅᑭᑎᑕᐅᔪᑦ
	• ᓴᖅᑭᑦᑎᓂᖅ ᓯᓚᑦᑐᖅᓴᕐᕕᖕᒥ ᑲᑎᒪᖃᑎᒌᖕᓂᕐᒥᒃ 
ᐊᓯᖏᓐᓂᒃ ᓯᓚᑦᑐᖅᓴᕐᕕᖕᒥ ᐱᓕᕆᖃᑎᒋᔭᐅᔪᓂᒃ 
ᓄᓇᕗᒻᒥ ᐃᓚᒋᔭᐅᓪᓗᑎᒃ ᓄᓇᕗᑦ ᑐᙵᕕᒃᑯᑦ, 
ᐊᒡᒍᖅᑐᖅᓯᒪᓂᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ, ᐊᒻᒪ 
ᑲᑭᕙᒃᑯᑦ
	• ᓄᑖᙳᕆᐊᖅᑎᑦᑎᓂᖅ ᐅᖃᐅᓯᓕᕆᓂᕐᒥᒃ

ᐱᖁᔭᖅ ᐅᓄᖅᓯᒋᐊᖅᑎᑦᑎᓚᐅᕆᕗᖅ ᑎᑎᕋᖅᓯᒪᔪᓂᒃ 
ᒪᓕᒋᐊᓕᖕᓃᒃᑲᔭᖅᑐᓂᒃ, ᐱᓕᕆᕝᕕᒋᔭᐅᔪᖅ 
ᓂᕆᐅᖕᓂᖓᓄᑦ ᐅᓄᕐᓂᖅᓴᐃᑦ ᐊᑐᓕᖁᔭᐅᓯᒪᔪᑦ 
ᕿᒥᕐᕈᔭᐅᔪᓂᑦ ᐱᓕᕆᐊᖑᔪᓐᓇᕐᓂᖏᓐᓂᒃ ᒪᓕᒐᖅᑎᒍᑦ. 

ᐋᖅᑭᒃᓱᐃᕙᓪᓕᐊᓂᖅ 
ᓄᑖᙳᕆᐊᖅᓯᒪᔪᓂᒃ ᐅᖃᐅᓯᕐᒧᑦ 
ᐃᓕᓐᓂᐊᖅᑎᑦᑎᓂᕐᒧᑦ 
ᒪᓕᒃᑕᐅᔭᕆᐊᓕᖕᓂᒃ
2024-25 ᐊᑐᖅᑎᓪᓗᒍ, ᐃᓕᓐᓂᐊᕐᓂᓕᕆᔨᒃᑯᑦ 
ᐃᓚᐅᖏᓐᓇᓚᐅᖅᐳᑦ ᐅᖃᐅᓯᕐᒧᑦ ᐃᓕᓴᐃᔾᔪᑕᐅᔪᒧᑦ 
ᐱᓕᕆᖃᑎᒌᓄᑦ, ᐃᓚᒋᔭᐅᓪᓗᑎᒃ ᑭᒡᒐᖅᑐᐃᔨᑦ 
ᐃᓕᖅᑯᓯᓕᕆᔨᒃᑯᓐᓂᙶᖅᑐᑦ, ᓄᓇᕗᑦ ᑐᙵᕕᒃᑯᓐᓂ, ᐊᒻᒪ 
ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᒌᖏᓐᓂᒃ, 
ᕿᒥᕐᕈᖁᓪᓗᒋᑦ ᓄᑖᙳᕆᐊᖅᑎᑦᑎᓗᑎᒡᓗ ᐅᖃᐅᓯᖅ 
ᐃᓕᓴᐃᔾᔪᑕᐅᔪᖅ ᒪᓕᒐᖏᑦ. ᔭᓄᐊᕆ ᓄᙳᐊᓂᑦ ᒫᑦᓯ 
2025-ᒧᑦ, ᐱᓕᕆᕝᕕᒃ, ᐃᓚᐅᓪᓗᑎᒃ ᓄᓇᕗᑦ ᑐᙵᕕᒃᑯᑦ 
ᑎᒥᖓᑦ ᐊᒻᒪ ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ 
ᐱᓕᕆᖃᑎᒌᑦ ᐊᔪᕐᓇᙱᒃᑳᖓᑦ, ᓄᓇᓕᓕᒫᓄᑦ 
ᐳᓛᕆᐊᓚᐅᖅᐳᑦ ᑐᓴᕋᓱᒃᖢᑎᒃ ᑎᑎᕋᖅᑕᐅᒋᐊᙵᖅᑐᓂᒃ 
ᓄᑖᙳᕆᐊᖅᓯᒪᔪᓂᒃ ᒪᓕᒋᐊᓕᖕᓂᒃ. 

ᐱᔭᕇᖅᑕᐅᓂᖏᑦ ᒪᓕᒐᐃᑦ ᓇᓗᓇᐃᖅᓯᓚᐅᖅᑐᑦ 
ᑭᖑᓪᓕᖅᐹᖑᓪᓗᓂ ᐊᕐᕌᒎᖕᓄᑦ ᒪᕐᕉᖕᓄᑦ ᓈᒻᒪᔪᒥᒃ, 
ᑲᑐᔾᔨᖃᑎᒌᖕᓂᕐᒥᑦ ᕿᒥᕐᕈᓂᕐᒥᑦ, ᐱᒻᒪᕆᐅᓪᓗᓂᓗ 
ᐱᒋᐊᕈᑕᐅᓪᓗᓂ ᑲᔪᖏᖅᓴᐃᓂᕐᒥᑦ ᒪᕐᕉᖕᓂᒃ ᐅᖃᐅᓰᖕᓂᒃ 
ᐊᑐᕐᓗᓂ ᐃᓕᓐᓂᐊᕐᓂᓕᕆᓂᕐᒥᑦ ᑐᙵᕕᖃᖅᑐᓂᑦ 
ᐃᓄᒃᑐᑦ. 

ᐃᓕᓐᓂᐊᕈᑎᒃᓴᓄᑦ 
ᐱᕙᓪᓕᐊᑎᑦᑎᓂᖅ
ᒫᔾᔨ 2025-ᒥ, ᓄᓇᕗᒻᒥ ᐃᓕᓐᓂᐊᓕᓵᖅᑐᓂᑦ 
ᖁᕝᕙᓯᖕᓂᓕᖕᓄᑦ 6-ᒧᑦ ᐃᓕᓐᓂᐊᕈᑎᒃᓴᑦ 
ᑭᖑᓪᓕᖅᐹᖅᓯᐅᑎᖏᑦ ᐋᖅᑭᒃᑕᐅᓚᐅᖅᐳᑦ 
ᐊᖏᖅᑕᐅᓪᓗᑎᒡᓗ ᒥᓂᔅᑕᒧᑦ. ᐃᓕᓐᓂᐊᕈᑎᒃᓴᑦ 
ᐃᓕᓐᓂᐊᓕᓵᖅᑐᓂᑦ ᖁᕝᕙᓯᖕᓂᓕᖕᓄᑦ 6-ᒧᑦ 
ᐱᐊᓂᒃᓯᒪᓕᖅᑎᓪᓗᒋᑦ, ᐃᓕᓐᓂᐊᕐᓂᓕᕆᔨᒃᑯᑦ 
ᐋᖅᑭᒃᓱᐃᕙᓪᓕᐊᕗᑦ ᐃᓕᓐᓂᐊᖅᑎᑦ ᐃᓕᓴᐃᔨᓪᓗ 
ᐃᑲᔫᑎᒃᓴᖏᓐᓂᑦ ᐊᒃᑐᐊᓂᓕᖕᓂᑦ, ᐊᒻᒪᓗᑦᑕᐅᖅ 
ᖃᐅᔨᓴᕈᑕᐅᕙᒃᑐᓂᑦ ᐃᑲᔪᖅᑐᐃᔪᒪᓪᓗᑎᒃ 
ᐃᓕᓐᓂᐊᕈᑎᒃᓴᓂᒃ ᐊᑐᓕᖅᑎᑕᐅᔪᓂᑦ.  
ᐃᓕᓴᐃᔨᑦ ᐸᕐᓇᐃᖃᑦᑕᓗᐊᕆᐊᖃᕈᓐᓃᕐᓂᐊᖅᐳᑦ 
ᐱᓇᓱᐊᕈᓯᑕᒫᑦ ᐱᕙᒌᔭᖅᓯᒪᔪᓂᒃ 
ᐃᓕᓴᐃᔾᔪᑎᒃᓴᓂᒃ ᐱᑎᑕᐅᕙᒡᓗᑎᒃ. 
ᐱᓕᕆᕝᕕᒋᔭᐅᔪᖅ ᐋᖅᑭᒃᓱᐃᓚᐅᕆᕗᖅ 
ᑐᓂᐅᖅᑲᐃᓪᓗᑎᒡᓗ ᐊᑐᖅᑕᐅᔪᓐᓇᖅᑐᓂᒃ 
ᐃᓕᓐᓂᐊᕐᕕᖕᓄᑦ ᐅᑯᓂᖓᓗ 
ᒪᓕᒃᑕᐅᕙᓪᓕᐊᕙᒃᑐᓂᒃ ᒪᒃᐱᖅᑐᒐᐃᓪᓗ 
ᐃᓕᓴᐃᔨᑦ ᑐᕌᖓᔪᑦ, ᐊᒻᒪᓗᑦᑕᐅᖅ 
ᐃᓕᓐᓂᐊᖅᑎᓄᑦ ᑐᕌᖓᔪᑦ ᐅᖃᐅᓰᑦ ᑐᑭᖏᑦ.

ᐊᖏᖅᑕᐅᓯᒪᔪᑦ ᓄᓇᕗᒻᒥ ᐃᓕᓐᓂᐊᕈᑎᒃᓴᑦ 
ᓴᖅᑭᑕᐅᓂᐊᖅᐳᑦ ᐊᑐᓕᖅᑎᑕᐅᕙᓪᓕᐊᓗᑎᒃ 
ᐋᖅᑭᒃᑕᐅᓯᒪᔪᑦ, ᐱᒋᐊᕐᓗᑎᒃ ᐃᓕᓐᓂᐊᓕᓵᖅᑐᑦ 
ᐊᒻᒪ ᖁᕝᕙᓯᖕᓂᓖᑦ 1 2025-26 ᐃᓕᓐᓂᐊᕐᓇᐅᑉ 
ᐊᕐᕌᒍᖓᓂ. ᐃᑲᔪᖅᑐᕈᒪᓪᓗᒋᑦ ᐃᓕᓐᓂᐊᕈᑎᒃᓴᑦ 
ᐊᑐᓕᖅᑎᑕᐅᓂᖏᑦ, ᐃᓕᓴᐃᔨᑦ ᐃᓚᐅᓚᐅᖅᐳᑦ 
ᐊᔪᕈᓐᓃᖅᓴᖅᑎᑕᐅᔪᓂᒃ ᐃᖃᓗᖕᓂ 
ᐱᔾᔪᑎᖃᓪᓗᐊᑕᖅᖢᑎᒃ ᐃᓕᓐᓂᐊᕈᑎᒃᓴᓂᒃ 
ᑲᔪᓯᑎᑦᑎᓂᕐᒥᒃ, ᐃᓕᓐᓂᐊᕐᕕᐊᕈᓯᕐᒥ 
ᐊᐅᓚᑦᑎᓂᕐᒥᒃ, ᐃᓕᓴᐃᔾᔪᑎᒃᓴᓂᒃ, 
ᖃᐅᔨᓴᕈᑎᒃᓴᓂᓪᓗ. 

ᓄᑖᖅ ᐃᖅᑲᓇᐃᔭᖅᑏᑦ 
ᑲᑐᔾᔨᖃᑎᒌᖏᓐᓄᑦ ᐊᖏᖃᑎᒌᒍᑎ 
ᓄᓇᕗᒻᒥ ᐃᓕᓴᐃᔩᑦ 
ᑲᑐᔾᔨᖃᑎᖐᖏᓐᓄᑦ
ᔫᓂ 5, 2025-ᒥ, ᓄᓇᕗᒻᒥ ᒐᕙᒪᒃᑯᑦ ᓄᓇᕗᒻᒥᓪᓗ 
ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᐅᓪᓗᒥ ᓄᑖᒥᒃ 
ᐃᖅᑲᓇᐃᔭᖅᑎᓄᑦ ᐊᖏᖃᑎᒌᒍᑎᒥᒃ ᐊᑎᓕᐅᖅᑲᐅᔪᑦ ᔫᓂ 
30, 2028-ᖑᕋᓱᖕᓂᖓᓄᑦ ᐊᑐᕐᓂᐊᖅᑐᖅ. ᐊᖏᖃᑎᒌᒍᑎ 
ᐊᖏᖅᑕᐅᓚᐅᖅᐳᖅ ᐱᓕᕆᖃᑎᒌᓚᐅᖅᖢᑎᒃ ᐊᒻᒪ 
ᐅᖃᖃᑎᒌᑦᑎᐊᓚᐅᖅᖢᑎᒃ ᓄᓇᕗᑦ ᒐᕙᒪᒃᑯᑦ ᐊᒻᒪ 
ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᑦ. ᐊᖏᖃᑎᒌᒍᑎ 
ᑭᒡᒐᖅᑐᐃᕗᖅ ᑲᑐᔾᔭᐅᔪᒥᒃ ᐊᖏᕈᑕᐅᓯᒪᔪᒥᒃ 
ᐃᑲᔪᖅᑐᐃᓪᓗᑎᒃ ᐃᓕᓴᐃᔨᑦ ᐱᓕᕆᐊᖏᓐᓂᒃ 
ᐅᖃᐅᓯᖃᕐᓗᑎᒡᓗ ᐱᔭᕆᐊᖃᖅᑕᖏᓐᓂᒃ 
ᐊᓂᒍᖅᑎᓐᓇᓱᒋᐊᖃᖅᑕᖏᓐᓂᒡᓗ.

ᓄᑖᖅ ᐃᖅᑲᓇᐃᔭᖅᑎᓄᑦ ᐊᖏᖃᑎᒌᒍᑎ ᐃᓚᖃᖅᐳᖅ 
ᓄᑖᓂᒃ ᒪᓕᒋᐊᓕᖕᓂᒃ ᑐᕌᖓᔪᓂᒃ ᓴᙱᒃᑎᒋᐊᖅᑎᑦᑎᓂᕐᒥᒃ 
ᐃᓕᓴᐃᔨᓂᒃ ᐃᖅᑲᓇᐃᔭᖅᑎᑖᕐᓂᕐᒥᒃ 
ᐃᖅᑲᓇᐃᔭᖅᑎᖃᐃᓐᓇᕐᓂᕐᒥᒡᓗ. ᐅᑯᓂᖓ ᐃᓚᖃᖅᐳᖅ 
9%-ᒥᒃ ᐊᑭᑦᑐᕆᐊᖅᑕᐅᓗᑎᒃ ᐱᒋᐊᕐᓗᓂ ᔪᓚᐃ 1, 2025-
ᒥ, 3%-ᒥᒡᓗ ᐊᑭᑦᑐᕆᐊᖅᑕᐅᓗᑎᒃ ᐊᑐᓕᕐᓂᐊᖅᖢᓂ 
ᔪᓚᐃ 1, 2026-ᒥ, ᔪᓚᐃ 1, 2027-ᒥᓗ. ᓄᓇᕗᒻᒥ 
ᐃᓕᓴᐃᔩᑦ ᐱᔪᓐᓇᕐᓂᐊᓕᕐᒥᔪᑦ ᐃᖅᑲᓇᐃᔭᐃᓐᓇᕐᓂᕐᒧᑦ 
ᐊᑭᓕᐅᑎᓂᒃ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓕᒫᖏᓐᓄᑦ 
ᐃᓕᑕᖅᓯᖃᑕᐅᓗᑎᒃ ᐱᒻᒪᕆᐅᔪᓂᒃ ᐱᔨᑦᑎᕋᐅᑎᖏᓐᓂᒃ 
ᐃᓕᓐᓂᐊᕐᓂᕐᒧᑦ ᓴᖅᑭᑉᐸᓪᓕᐊᔪᓂᑦ. ᓄᑖᖅ 
ᐃᖅᑲᓇᐃᔭᖅᑎᓄᑦ ᐊᖏᖃᑎᒌᒍᑎ ᐱᐅᓯᒋᐊᖅᑎᑦᑎᒋᕗᖅ 
ᐃᓄᒃᑐᑦ ᐅᖃᐅᓯᕐᒧᑦ ᑮᓇᐅᔭᑦ ᐱᓕᕆᐊᒥᒃ; ᒪᕐᕈᐃᖅᓱᕐᓗᒍ 
ᐅᓄᕐᓂᖏᑦ ᖁᕝᕙᕆᐊᖅᑎᓪᓗᒍ ᐃᓕᓴᐃᔨᑦ 
ᐱᓕᕆᐊᒃᓴᖏᑦ ᐃᑲᔪᖅᓱᐃᔪᑦ ᐊᑐᓕᖅᑎᑦᑎᓂᕐᒥᒃ ᒪᕐᕉᖕᓂᒃ 
ᐅᖃᐅᓯᓕᖕᓄᑦ ᐃᓕᓐᓂᐊᕐᓂᓕᕆᓂᖅ ᐅᖃᐅᓯᕐᒥᒡᓗ 
ᓴᖅᑭᔮᖅᑎᑦᑎᒃᑲᓐᓂᕐᓂᕐᒥᒃ. 

ᐃᓕᓐᓂᐊᖅᑎᑦᑎᔨᓄᑦ ᐱᕚᓪᓕᕈᑎᒃᓴᑦ

ᐃᓕᓴᐃᔩᑦ ᐱᓕᕆᐊᖃᓪᓗᐊᑕᖅᑐᑦ ᐃᓕᓐᓂᐊᖅᑎᓂᑦ 
ᑐᑭᒧᐊᒃᑎᑦᑎᓪᓗᑎᒃ ᐃᓄᐃᑦ ᐅᒃᐱᕆᔭᖏᓐᓂᑦ 
ᐃᓅᖃᑎᒌᖕᓂᕐᒧᓪᓗ ᐱᒻᒪᕆᐅᒋᔭᖏᓐᓂᑦ ᐃᑲᔪᖅᑐᐃᔪᓂᒃ 
ᐱᕙᓪᓕᐊᑎᑦᑎᓂᕐᒥᑦ ᖃᓄᐃᖏᑦᑎᐊᕐᓂᕐᒧᑦ, ᐱᐅᔪᒥᑦ, 
ᐃᑲᔪᕐᓂᕐᒧᑦ ᐃᓚᒋᔭᐅᔪᑦ ᓄᓇᓕᖏᓐᓂᑦ. ᐃᑲᔪᖅᑐᕐᓗᒋᑦ 
ᐃᓕᓴᐃᔩᑦ ᑕᒪᑐᒧᖓ ᐱᓕᕆᐊᖑᔪᒧᑦ, ᐱᓕᕆᕝᕕᐅᔪᖅ 
ᐋᖅᑭᒃᓱᐃᕙᓪᓕᐊᖏᓐᓇᖅᐳᖅ ᓴᖅᑭᑎᑦᑎᓪᓗᑎᒡᓗ 
ᐱᓕᒻᒪᒃᓴᒐᒃᓴᓂᒃ, ᐃᑲᔫᑎᒃᓴᓂᒃ ᐃᓕᓴᐃᔨᓪᓗ 
ᐱᕙᓪᓕᐊᒃᑲᓐᓂᕈᑎᒃᓴᖏᓐᓂᒃ ᐃᓕᓴᐃᔨᓄᑦ.

ᒫᔾᔨ 2025-ᒥᑦ, ᐃᓕᓐᓂᐊᓕᓵᖅᑐᑦ ᐊᔪᙱᓐᓂᓕᓪᓗ 1 
ᐃᓕᓴᐃᔨᖏᑦ ᐃᓚᐅᓚᐅᖅᐳᑦ ᐊᔪᕈᓐᓃᖅᓴᖅᑎᑕᐅᔪᓂᒃ 
ᐃᖃᓗᖕᓂ ᐱᔾᔪᑎᖃᓪᓗᐊᑕᖅᖢᑎᒃ ᐃᓕᓐᓂᐊᕈᑎᒃᓴᓂᒃ 
ᑲᔪᓯᑎᑦᑎᓂᕐᒥᒃ, ᐃᓕᓐᓂᐊᕐᕕᐊᕈᓯᕐᒥ ᐊᐅᓚᑦᑎᓂᕐᒥᒃ, 
ᐃᓕᓴᐃᔾᔪᑎᒃᓴᓂᒃ, ᖃᐅᔨᓴᕈᑎᒃᓴᓂᓪᓗ. ᐱᓕᒻᒪᒃᓴᖅᑎᑦᑎᓂᖅ 
ᐃᑲᔪᕐᓂᐊᖅᐳᖅ ᓴᙱᒃᑎᒋᐊᖅᑎᓪᓗᒋᑦ 
ᐃᓕᓴᐃᔾᔪᑕᐅᕙᒃᑐᑦ ᐃᓕᓴᐃᔨᓪᓗ ᐱᕙᒌᔭᖅᓯᒪᑦᑎᐊᕐᓗᑎᒃ 
ᐊᑐᓕᖅᑎᑦᑎᓂᐊᕐᓗᑎᒃ ᓄᑖᓂᒃ ᐃᓕᓐᓂᐊᕈᑎᒃᓴᓂᒃ 
ᐊᑐᕐᓗᑎᒃ ᐊᒃᑐᐊᓂᖃᖅᑐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐊᓐᓂᕆᔭᖏᓐᓂᒡᓗ.

ᓯᑎᐱᕆ 2024-ᒥ, ᐱᓕᕆᕝᕕᒋᔭᐅᔪᖅ ᓄᓇᕗᒻᒥ 
ᐃᓕᓴᐃᔩᑦ ᐊᖓᔪᖅᑳᖏᓐᓂ ᑲᑎᒪᕐᔪᐊᖅᑎᑦᑎᓚᐅᖅᐳᑦ, 
ᐃᓚᐅᖅᑐᑦ ᐃᓕᓴᐃᔩᑦ ᐊᖓᔪᖅᑳᖏᑦ ᑕᒪᐃᓐᓂ 45-ᓂᑦ 
ᐃᓕᓐᓂᐊᕐᕕᖕᓂᑦ 9-ᓂᒡᓗ ᐊᕕᒃᑐᖅᓯᒪᔪᓂ ᐃᓕᓐᓂᐊᕐᕕᖕᓂ 
ᐊᐅᓚᑦᑎᔨᒋᔭᐅᔪᑦ ᐃᖅᑲᓇᐃᔭᖅᑎᖏᓐᓂᒃ. ᐅᓪᓗᓄᑦ 
ᑎᓴᒪᓄᑦ ᑲᑎᒪᕐᔪᐊᕐᓂᖅ ᐃᓕᓴᐃᔨᓄᑦ ᐱᕚᓪᓕᕈᑎᒃᓴᓄᑦ 
ᐱᕕᒃᓴᐅᓚᐅᖅᐳᖅ ᑲᑎᑎᑦᑎᓪᓗᓂ ᐃᓕᓐᓂᐊᕐᕕᖕᒥ 
ᐊᖓᔪᖅᑳᓂᒃ ᐊᒻᒪ ᐊᕕᒃᑐᖅᓯᒪᔪᓂᒃ ᐃᓕᓐᓂᐊᕐᕕᓕᕆᔨᑦ 
ᐃᖅᑲᓇᐃᔭᖅᑎᖏᓐᓂᒃ ᑲᑎᙵᓪᓗᑎᒃ ᐱᓕᕆᖃᑎᒌᒃᖢᑎᒃ 
ᐃᓚᐅᔪᓐᓇᖅᖢᑎᒡᓗ ᐃᓕᓐᓂᐊᖅᑕᐅᔪᒃᓴᓂᒃ. ᖃᐅᑕᒫᑦ 
ᑲᑎᒪᕐᔪᐊᕐᓂᐅᔪᒥ ᐃᓚᖃᓚᐅᖅᐳᖅ ᐅᓂᒃᑳᕆᐊᖅᑐᖅᓯᒪᔪᓂᒃ, 
ᖃᐃᖁᔭᐅᓯᒪᔪᓂᒃ ᐅᖃᓪᓚᒋᐊᖅᑐᖅᑐᓂᒃ 
ᐅᖃᐅᓯᖃᖅᖢᑎᒡᓗ ᐱᔾᔪᑎᖃᓗᐊᖅᑐᓂᒃ ᐊᔾᔨᒌᙱᑦᑐᓂᑦ 
ᐱᓕᕆᐊᒃᓴᓂᑦ ᐊᒃᑐᐊᓂᓕᖕᓂᒃ ᓴᖅᑭᑎᑦᑎᔪᒪᓪᓗᑎᒃ 
ᐱᓕᕆᐊᒃᓴᖏᓐᓄᑦ:

	• ᐱᔾᔪᑎᖃᑦᑎᐊᕐᓗᓂ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ
	• ᐱᓕᕆᖃᑎᒌᒍᒪᓪᓚᑦᑖᖅᑐᑦ
	• ᐅᖃᐅᓯᓕᕆᔪᒪᓪᓚᕆᖕᓂᖅ
	• ᐃᓚᓕᐅᔾᔨᔪᒪᓪᓚᕆᖕᓂᖅ

 
ᑭᐅᔾᔪᑕᐅᔪᑦ ᑲᑎᒪᔭᖅᑐᖃᑕᐅᔪᓂᑦ ᐱᐅᓚᐅᖅᐳᑦ, 
ᓇᓗᓇᐃᖅᓯᓪᓗᑎᒃ ᐅᓂᒃᑳᖅᑎᑦᑎᐊᕙᐅᓂᖏᓐᓂᒃ ᐊᒻᒪ 
ᖁᔭᓕᓪᓗᑎᒃ ᐊᐱᖅᓱᕈᓐᓇᖅᑎᑕᐅᓚᐅᕐᒪᑕ ᐊᓯᖏᓐᓂᒡᓗ 
ᐱᓕᕆᖃᑎᖃᕈᓐᓇᖅᖢᑎᒃ. 

2024-25 ᐊᕐᕌᒍᖓᓂ ᑕᑯᓚᐅᕆᕗᑦ ᓴᖅᑭᑕᐅᒃᑲᓐᓂᖅᑐᒥᒃ 
ᐋᖅᑭᒋᐊᖅᓯᒪᔪᒥᒃ ᐃᓕᓐᓂᐊᕐᕕᖕᒥ ᐊᖓᔪᖅᑳᓄᑦ 
ᓇᓗᓇᐃᒃᑯᑕᖅᑖᕐᓂᕐᒧᑦ ᐃᓕᓐᓂᐊᒐᒃᓴᒥᒃ, ᒫᓐᓇ 
ᖃᐅᔨᒪᔭᐅᓕᖅᑐᖅ ᓯᕗᓕᐊᖅᑐᑦ. ᓄᑖᑦ ᐃᖅᑲᓇᐃᔭᓕᓵᖅᑐᑦ 

ᐃᓕᓐᓂᐊᕐᕕᖕᒥ ᓯᕗᓕᖅᑎᑦ ᑎᓴᒪᓂᒃ ᐊᕐᕌᒍᓂᒃ 
ᐱᐊᓂᒍᓐᓇᖅᐳᑦ ᓇᓗᓇᐃᒃᑯᑕᖅᑖᕐᓗᑎᒃ. ᕕᕗᐊᕆ 
17-ᒥᑦ 20-ᒧᑦ, 2025-ᒥ, ᐱᓕᕆᕝᕕᒋᔭᐅᔪᖅ 
ᒪᓂᒪᑎᑦᑎᓚᐅᖅᐳᖅ ᓯᕗᓪᓕᖅᐹᒥᒃ ᐊᔪᕈᓐᓃᖅᓴᒐᒃᓴᒥᒃ 
ᐋᖅᑭᒃᓱᖅᑕᐅᒃᑲᓐᓂᖅᓯᒪᔪᒥ ᐱᓕᕆᐊᒃᓴᒥ, ᑐᙵᕕᖏᑦ 
ᐃᓕᖅᑯᓯᕐᒨᖓᔪᒥᒃ ᓯᕗᓕᖅᑎᐅᓂᕐᒧᑦ ᓄᓇᕗᒻᒥ. ᑖᓐᓇ 
ᐃᑲᕐᕋᓄᑦ 40-ᓄᑦ ᐃᓕᓐᓂᐊᒐᒃᓴᖅ ᐃᑲᔫᑕᐅᔪᓐᓇᖅᖢᓂ 
ᒪᓕᒃᖢᑎᒃ ᐃᑲᕐᕋᓄᑦ 240-ᓄᑦ ᐊᔪᕈᓐᓃᖅᓴᕈᑕᐅᓗᓂ 
ᐊᒻᒪ ᒪᕐᕉᖕᓄᑦ ᐊᔪᕈᓐᓃᖅᓴᖅᑐᓄᑦ ᐱᓕᕆᐊᖑᔪᓄᑦ 
ᐱᔭᐅᔭᕆᐊᓕᖕᓄᑦ ᐃᓕᓐᓂᐊᕐᕖᑦ ᐊᖓᔪᖅᑳᖏᓐᓄᑦ 
ᓇᓗᓇᐃᒃᑯᑕᖅᑖᕈᑎᓄᑦ ᒪᓕᒋᐊᓕᑦ. ᐃᓕᓐᓂᐊᖅᑐᓂᑦ 
18-ᓂᒃ ᐃᓚᐅᔪᖃᓚᐅᖅᑐᖅ ᐊᒻᒪᓗ ᐊᐅᓚᑕᐅᓪᓗᓂ 
ᒪᕐᕉᖕᓄᑦ ᐃᓕᓴᐃᔨᑦ ᐊᖓᔪᖅᑳᖏᓐᓂᑦ. ᐱᓕᕆᕝᕕᒃ 
ᐊᑐᐃᓐᓇᐅᑎᑦᑏᓐᓇᕐᓂᐊᖅᐳᑦ ᐊᔪᕈᓐᓃᖅᓴᒐᒃᓴᒃᑲᓐᓂᕐᓂᒃ 
ᐱᓕᕆᐊᖑᔪᒥᑦ ᓯᕗᒻᒧᐊᖅᐸᓪᓕᐊᓗᓂ. 

208 ᐃᓕᓐᓂᐊᖅᑎᑦ ᐃᑲᔪᖅᑎᖏᑦ ᐃᓚᐅᓚᐅᖅᐳᑦ 
ᐃᓕᓐᓂᐊᖅᑕᐅᔪᒃᓴᓂᒃ ᐃᓚᒋᔭᐅᓪᓗᓂ ᐃᓕᓴᐃᔨᓄᑦ 
ᐱᕚᓪᓕᕈᑎᒃᓴᓄᑦ ᐱᓇᓱᐊᕈᓯᕐᒥ ᕕᕗᐊᕆ 10-ᒥᑦ 14-
ᒧᑦ, 2025. ᐅᑯᐊ ᐊᑐᐃᓐᓇᐅᑎᑕᐅᔪᑦ ᑲᑎᖅᓱᖅᓯᒪᔪᑦ 42 
ᑕᑯᒃᓴᐅᑲᐅᑎᒋᔪᑦ ᓇᖕᒥᓂᕐᓗ-ᐊᐅᓚᑕᐅᔪᒥᑦ ᖃᕆᑕᐅᔭᒃᑯᑦ 
ᐃᓕᓐᓂᐊᒐᒃᓴᑦ ᐱᔾᔪᑎᖃᖅᖢᑎᒃ ᐃᓚᒋᔭᐅᓪᓗᑎᒃ 
ᐃᓱᒪᒃᑯᑦ ᖃᓄᐃᙱᑦᑎᐊᕐᓂᕐᒧᑦ ᐃᑲᔪᖅᑐᐃᓂᖅ, 
ᐅᐃᕆᓯᒪᔪᓂᑦ ᐃᓕᓐᓂᐊᕐᓂᖅ, ᐃᓕᓴᐃᓂᖅ ᐃᓕᓐᓂᐊᕐᓂᕐᓗ 
ᐃᓄᒃᑎᑐᑦ ᑎᑎᕋᐅᓯᕐᓂᒃ, ᐊᑐᕐᓂᖅ ᑕᑯᒃᓴᐅᔪᓂᒃ, 
ᖁᐊᖅᓵᖅᓯᒪᔪᓂᑦ ᑐᓴᐅᒪᑎᑕᐅᓂᕐᒧᑦ ᐊᑐᖅᑕᐅᕙᒃᑐᑦ, 
ᐊᒃᓱᕈᓗᐊᕈᓐᓃᖅᑎᑦᑎᕙᓪᓕᐊᓂᖅ ᐊᐅᓚᑦᑎᖃᑎᒌᖕᓂᕐᒥᒡᓗ, 
ᐃᑲᔪᖅᑐᐃᓂᕐᒥᒃ ᐃᓕᓐᓂᐊᖅᑎᓂᒃ ᐱᑐᐃᓐᓇᐅᙱᑦᑐᓂᒃ 
ᐃᑲᔪᖅᑕᐅᔭᕆᐊᓕᖕᓂᒃ, ᐊᓯᒃᑲᓐᓂᖏᓐᓂᒡᓗ. 
ᐃᓕᓐᓂᐊᖅᑎᑦ ᐃᑲᔪᖅᑎᖏᑦ ᐃᓱᒪᖅᓱᕈᓐᓇᓚᐅᖅᐳᑦ 
ᐋᖅᑭᒃᓱᐃᔪᓐᓇᖅᖢᑎᒃ ᐱᓇᓱᐊᕈᓯᕐᒥ ᐃᖅᑲᓇᐃᔮᒥᓄᑦ 
ᐱᓕᕆᐊᒃᑯᒥᒋᔭᖏᓐᓂᒃ ᐊᒻᒪ ᐱᔭᕆᐊᖃᖅᑕᖏᓐᓂᒃ. 
ᑖᓐᓇ ᓯᕗᓪᓕᖅᐹᖑᓚᐅᖅᐳᖅ ᐊᕐᕌᒍᒥ ᐊᑎᓕᐅᕆᓂᕐᒧᑦ 
ᐱᓕᕆᓂᐅᔪᒥ ᐱᓕᕆᐊᖑᓚᐅᖅᐳᖅ ᖃᕋᓴᐅᔭᒃᑯᑦ. 
ᐱᓕᕆᕝᕕᒋᔭᐅᔪᖅ ᑲᑎᖅᓱᐃᓚᐅᕆᕗᖅ ᐅᖃᐅᓯᐅᓯᒪᔪᓂᒃ 
ᓇᓗᓇᐃᖅᓯᔪᒪᓪᓗᑎᒃ ᐱᐅᓯᒋᐊᕈᑕᐅᑐᐃᓐᓇᕆᐊᓕᖕᓂᒃ 
ᐃᓕᓴᐃᔨᓂᑦ ᐱᕙᓪᓕᐊᓂᕐᒧᑦ ᓯᕗᒻᒧᐊᖅᐸᓪᓕᐊᓂᐊᕐᓗᓂ.  



22 ᐃᓕᓐᓂᐊᕐᓂᓕᕆᔨᒃᑯᑦ

ᐊᑭᑐᔫᑎᑦ ᐱᓕᕆᐊᑦ - ᒪᓕᒃᑕᐅᕙᒃᑐᑦ ᑕᐅᑦᑐᒃᓴᖓ
ᓄᑖᙳᕆᐊᖅᑎᑕᐅᓂᖏᑦ ᓴᓇᔭᐅᓂᖏᓪᓗ ᓄᑖᑦ ᐃᓕᓐᓂᐊᕐᕖᑦ ᓯᕗᓪᓕᐅᔾᔭᐅᖏᓐᓇᖅᐳᑦ ᐱᓕᕆᕝᕕᒋᔭᐅᔪᒥᑦ. 
ᐃᑲᔪᖅᑐᑦᑎᐊᕈᒪᓪᓗᒋᑦ ᐸᕐᓇᐃᑦᑎᐊᕐᓗᑎᒡᓗ, ᐱᓕᕆᕝᕕᐅᔪᖅ ᐱᓕᕆᖃᑎᖃᓚᐅᖅᐳᖅ ᓄᓇᓕᖕᓂ ᒐᕙᒪᒃᑯᓐᓂᓪᓗ 
ᐱᔨᑦᑎᕋᖅᑎᒃᑯᓐᓂᒃ (ᒫᓐᓇ ᑕᐃᔭᐅᓕᖅᖢᓂ ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᓪᓗ) ᐃᖅᑲᓇᐃᔭᖅᑎᑖᕋᓱᒃᖢᑎᒃ 
ᐅᖃᐅᔾᔪᐃᔨᒥᒃ ᕿᒥᕐᕈᓇᔭᖅᑐᒥᒃ ᓄᑖᙳᕆᐊᖅᑎᑦᑎᓗᓂᓗ ᐃᓕᓐᓂᐊᕐᕖᑦ ᑕᐅᑦᑐᒃᓴᖏᓐᓄᑦ ᐊᑐᖅᑕᐅᕙᒃᑐᓂᒃ. 
ᐃᓕᓐᓂᐊᕐᕕᖕᒥ ᐸᕐᓇᐃᓂᖅ ᑕᐅᑦᑐᒃᓴᖓᓂᓪᓗ ᖃᐅᔨᒪᔾᔪᑎᑦ ᓄᑖᙳᕆᐊᖅᑎᑕᐅᓚᐅᖅᐳᑦ 2023-ᒥ ᐊᒻᒪ 2024-ᒥ 
ᓴᖅᑭᑕᐅᓚᐅᖅᖢᑎᒡᓗ ᒪᓕᒐᓕᐅᕐᕕᖕᒥ ᓄᕕᐱᕆ 2024-ᒥ. ᓄᑖᑦ ᐊᑐᐊᒐᐃᑦ ᐊᑐᖅᑕᐅᔪᑦ ᐊᖏᓪᓕᒋᐊᖅᑕᐅᓪᓗᑎᒃ ᒫᓐᓇᓗ 
ᐊᖏᔫᑎᓄᑦ ᐊᑭᑐᔫᑎᓄᑦ ᐱᓕᕆᐊᓄᑦ ᐱᖃᓯᐅᑎᓪᓗᒋᑦ:

ᓴᒃᑯ ᐃᓕᓐᓂᐊᕐᕕᒃ  
ᓄᑖᙳᕆᐊᖅᑕᐅᓂᖓ ᓴᓪᓕᕐᒥ 
ᓴᓇᔭᐅᕙᓪᓕᐊᖏᓐᓇᓚᐅᖅᐳᖅ ᓄᑖᖅ ᐃᓕᓐᓂᐊᕐᕕᒃ 
2024-25 ᐊᕐᕌᒍᖓᓂ ᓂᕆᐅᒋᔭᐅᔪᖅ ᐱᓕᕆᐊᖅ 
ᐱᐊᓂᒃᑕᐅᕝᕕᒃᓴᖓ ᐅᑐᐱᕆ 2028-ᒥ. ᐱᓕᕆᐊᖑᓂᐊᕐᒥᔪᖅ 
ᐱᕙᓪᓕᐊᑎᑕᐅᓂᖓ ᓄᑖᖅ ᓄᓇᓕᖕᓂ ᐃᓐᓇᕐᓄᑦ 
ᐃᓕᓐᓂᐊᕐᕕᒃᓴᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒧᑦ. 

ᓴᓇᔭᐅᓂᖓ ᓄᑖᖅ ᐸᖕᓂᖅ ᐊᖓᔪᒃᖡᑦ 
ᐃᓕᓐᓂᐊᕐᕕᖓ ᑕᓗᕐᔪᐊᓂ 
ᓴᓇᔭᐅᕙᓪᓕᐊᓂᖓ ᓄᑖᖅ ᖁᑦᑎᖕᓂᖅᓴᒥ ᐃᓕᓐᓂᐊᕐᕕᒃᓴᖅ 
ᐱᒋᐊᓚᐅᖅᐳᖅ 2023-ᒥ ᑲᔪᓯᓪᓗᓂᓗ 2024-25 
ᐊᕐᕌᒍᖓᓂ, ᓂᕆᐅᒋᔭᐅᓪᓗᓂ ᐱᔭᕇᖅᑕᐅᕝᕕᒃᓴᖓ 
ᔪᓚᐃ 2026-ᒥ. ᓄᑖᖅ ᐊᖓᔪᒃᖡᑦ ᐃᓕᓐᓂᐊᕐᕕᒃᓴᖓ 
ᑐᕌᖓᑎᑕᐅᕗᖅ ᐊᖑᒻᒪᑎᖁᓪᓗᒋᑦ ᐅᓄᖅᓯᕙᓪᓕᐊᔪᓄᑦ 
ᐃᓕᓐᓂᐊᕆᐊᖅᐸᒃᑐᓄᑦ ᐊᒻᒪ ᐃᓄᒋᐊᒃᓯᕙᓪᓕᐊᔪᓄᑦ 
ᓇᑦᑎᓕᒃ ᐃᓕᓐᓂᐊᕐᕕᖓ ᓂᕈᑭᓗᐊᕐᓂᖓ. 

ᐸᕐᓇᐃᓂᖅ ᐊᓯᔾᔨᖅᑕᐅᓂᐊᕐᓂᖓᓄᑦ ᐃᓄᔭᖅ 
ᐃᓕᓐᓂᐊᕐᕕᒃ ᐃᒃᐱᐊᕐᔪᖕᒥ 
ᐱᓕᕆᕝᕕᒃ ᐱᕙᒌᔭᖅᐸᓪᓕᐊᖏᓐᓇᖅᐳᖅ 
ᑕᐅᑦᑐᒃᓴᓕᐅᖏᓐᓇᖅᖢᓂᓗ ᐊᓯᔾᔨᖅᑕᐅᔾᔪᑎᒃᓴᖓᓂ 
ᐃᒃᐱᐊᕐᔪᖕᒥ ᐃᓕᓐᓂᐊᕐᕕᖓ. ᓄᑖᖅ ᐃᓕᓐᓂᐊᕐᕕᒃ 
ᐊᓯᔾᔨᖅᑕᐅᓂᐊᖅᐳᖅ ᐃᓅᔭᖅ ᐃᓕᓐᓂᐊᕐᕕᖕᒥᑦ, ᑖᓐᓇ 
ᐱᐅᔪᓐᓃᖅᑐᖅ ᑕᑖᓗᐊᓕᖅᖢᓂᓗ. 



ᐃᓕᓐᓂᐊᕐᕕᖕᒥ ᐱᓕᕆᐊᒃᓴᑦ

ᐃᓚᒋᔭᐅᓪᓚᕆᒃᐳᖅ ᓴᖅᑭᑎᑦᑎᓂᐊᕐᓗᓂ ᐆᒻᒪᕆᒃᑐᒥᒃ ᐃᓕᓐᓂᐊᕐᕕᒃᓴᒥᒃ ᐃᓕᓐᓂᐊᖅᑎᓄᑦ ᖃᓄᑐᐃᓐᓇᖅ ᐅᑭᐅᓕᖕᓄᑦ 
ᑕᐅᑦᑐᒃᓴᖓ ᑲᔪᓯᑎᑕᐅᓂᖓᓗ ᐊᔾᔨᒌᙱᑦᑑᑎᓂᒃ ᐱᓕᕆᐊᒃᓴᓂᒃ ᐱᓕᕆᐊᖑᕙᓪᓕᐊᔪᒪᔪᓂᒡᓗ ᐊᑐᓂᑦ ᐃᓕᓐᓂᐊᕐᕕᖕᓂ. 
2024-25-ᒥ, ᐃᓕᓐᓂᐊᕐᕖᑦ ᓄᓇᕘᓕᒫᒥ ᐊᑐᓕᖅᑎᑦᑎᕙᓪᓕᐊᖏᓐᓇᓚᐅᖅᐳᑦ ᐱᓕᕆᐊᒃᓴᓂᒃ ᑐᙵᕕᓕᖕᓂᒃ ᐃᓄᐃᑦ 
ᐃᓕᖅᑯᓯᖏᓐᓂᒃ ᐱᒻᒪᕆᐅᒋᔭᖏᓐᓂᒡᓗ ᑭᐅᔪᓐᓇᕐᓗᑎᒡᓗ ᓄᓇᓕᖕᓂ ᐃᓕᓐᓂᐊᖅᑎᓪᓗ ᐱᔭᕆᐊᖃᖅᑕᖏᓐᓂᒃ 
ᐱᔪᒪᔭᖏᓐᓂᒡᓗ. ᐱᖃᓯᐅᑎᓪᓗᒋᑦ ᖃᖓᙳᕌᖓᑦ ᓄᓇᒥ ᐱᓕᕆᑎᑕᐅᕙᒡᓗᑎᒃ ᓲᕐᓗ ᐱᓱᔪᒡᓗᑎᒃ ᐃᖃᓪᓕᐊᕐᓗᑎᒡᓘᓐᓃᑦ, 
ᓄᓂᕙᒋᐊᕐᓗᑎᒃ, ᐱᕙᒌᔭᕈᓐᓇᖅᑎᑕᐅᓗᑎᒃ ᓂᕿᓕᕆᓂᕐᒥᒃ ᓂᕿᓪᓚᑦᑖᓂᒃ ᐃᓕᓐᓂᐊᕐᓗᑎᒡᓘᓐᓃᑦ ᐅᑭᐅᖅᑕᖅᑐᒥ ᐱᕈᖅᑐᓂᒃ, 
ᐊᖏᓂᖅᓴᓂᒡᓗ ᐅᓪᓗᓄᑦ ᖃᔅᓯᑲᓪᓚᖕᓄᑦ ᐊᖑᓇᓱᒃᐸᒡᓗᑎᒃ ᐊᐅᓪᓛᖅᐸᒡᓗᑎᒡᓘᓐᓃᑦ. ᑲᑎᙵᖃᑎᒌᒃᐸᒃᑐᑦ, ᐱᙳᐊᖃᑎᒌᑦ 
ᐊᒻᒪ ᐱᙳᐊᕐᓃᑦ ᐱᒻᒪᕆᐅᖃᑕᐅᒋᕗᑦ ᐃᓕᓐᓂᐊᕐᓇᐅᔪᓐᓃᕌᖓᑦ ᐱᓕᕆᐊᒃᓴᓂᒃ ᐃᓕᓐᓂᐊᖅᑎᓂᒃ ᐆᒻᒪᕆᒃᑎᑦᑎᕙᒃᖢᑎᒃ ᐊᒻᒪ 
ᐱᓕᕆᖃᑕᐅᕙᒃᖢᑎᒃ ᐊᒥᓱᓂ ᐃᓕᓐᓂᐊᕐᕕᖕᓂ. 

ᐊᒋᐊᒐᕆᐅᖅᓴᑎᑕᐅᓪᓗᑎᒃ. ᖃᓄᐃᓕᐅᕈᑎᑦ ᑕᐃᒪᐃᑦᑐᑦ 
ᐃᓕᓐᓂᐊᖅᑎᓂᒃ ᐃᓐᓇᕐᓂᒃ ᐱᓕᕆᖃᑎᖃᖅᑎᑦᑎᕙᒃᐳᑦ 
ᑲᑎᙵᖃᑎᖃᖅᖢᑎᒡᓗ, ᐃᓐᓇᐃᑦ ᐃᓚᐅᔪᓐᓇᙱᒃᑳᖓᒥᒃ 
ᐱᓕᕆᐊᖑᔪᓄᑦ ᐃᓕᓐᓂᐊᕐᕕᖕᒥ.

ᐊᒻᒪᓗᑦᑕᐅᖅ, ᐊᒥᓱᑦ ᐃᓕᓐᓂᐊᕐᕖᑦ ᐋᖅᑭᒃᓱᐃᕙᒃᐳᑦ 
ᐱᕕᒃᓴᓂᒃ ᐃᓚᒌᑦ ᓄᓇᓕᖕᒥᐅᓪᓘᓐᓃᑦ 
ᐃᓚᐅᖏᓐᓇᖃᑦᑕᖁᓪᓗᒋᑦ ᐱᓕᕆᐊᖑᔪᓂ. ᑖᒃᑯᐊ 
ᐊᔾᔨᒌᙱᑦᑑᑎᑦ ᑐᙵᓱᒃᑎᑦᑎᔪᑦ ᐊᖓᔪᖅᑳᓂᑦ 
ᐃᓕᓐᓂᐊᓕᓵᖅᑐᓄᑦ ᐃᓕᓐᓂᐊᖅᑎᓄᑦ ᐅᓛᔪᒃ 
ᐃᓕᓐᓂᐊᕐᕕᖕᒥ ᐱᕕᒃᓴᕆᔭᐅᒐᔪᒃᑐᑦ ᖃᑕᙳᑎᒌᓂᒃ 
ᐃᓚᐅᑎᑦᑎᓪᓗᑎᒃ ᓂᕿᓕᐅᖅᑎᓪᓗᒋᑦ ᓂᕆᖃᑎᒌᒃᖢᑎᒡᓗ, 
ᖃᑕᙳᑎᒌᓪᓗ ᐅᖃᓕᒫᖅᖢᑎᒃ ᐃᓚᒌᓪᓗ 
ᐱᙳᐊᖅᑎᑕᐅᓪᓗᑎᒃ ᐅᓐᓄᒃᑯᑦ ᓲᕐᓗ ᐊᐅᓚᑕᐅᔪᑦ ᔨᒥ 
ᕼᐃᑯᒃ ᐃᓕᕼᐊᒃᕕᒃ ᐃᓕᓐᓂᐊᕐᕕᖕᒥ ᐋᖅᑭᒃᓱᐃᕙᒃᑐᑦ, 
ᐊᖏᓂᖅᓴᓄᑦ ᐱᓕᕆᐊᖑᕙᓪᓕᐊᔪᒪᔪᓄᑦ ᓲᕐᓗ 

ᐃᓐᓇᐃᑦ ᐃᓚᐅᑎᑕᐅᓂᖏᑦ ᐱᓪᓗᐊᑕᐅᕗᑦ 
ᐊᒥᓱᓄᑦ ᓄᓇᒥ ᐱᓕᕆᐊᖑᕙᒃᑐᓄᑦ. ᖃᔅᓯᑲᓪᓚᑦ 
ᐃᓕᓐᓂᐊᕐᕖᑦ ᑲᑎᙵᑎᑦᑎᓲᖑᕗᑦ ᐃᓕᓐᓂᐊᖅᑎᓄᑦ 
ᐃᓐᓇᕐᓄᓪᓗ ᐊᕐᕌᒍᓕᒫᒥ, ᐃᓚᒋᔭᐅᓪᓗᓂ 
ᐱᓇᓱᐊᕈᓯᑕᒫᑦ ᐃᓕᓐᓂᐊᖅᓯᓐᓈᑦ ᑲᑎᒪᓯᓐᓈᑦ ᐊᒻᒪ 
ᐃᓕᓐᓂᐊᕐᓂᒃᑯᑦ ᐃᓚᐅᑎᑕᐅᕙᒃᖢᑎᒃ ᐃᓕᓐᓂᐊᕐᕕᖕᒥ. 
ᐃᓱᒪᒃᓴᖅᓯᐅᕈᑕᐅᑦᑎᐊᖅᓯᒪᔪᑦ ᐃᓚᓕᐅᔾᔨᓂᐊᕐᓗᓂ 
ᐃᓐᓇᐃᑦ ᐃᓚᐅᕙᖕᓂᖏᓐᓂᒃ ᐃᓕᓐᓂᐊᕐᕕᖕᒥ 
ᐃᓅᓯᕆᔭᐅᔪᓂ ᐃᓕᓐᓂᐊᕐᓇᐅᑉ ᐅᖓᑖᓄᑦ 
ᐃᓕᖅᑯᓯᑐᖃᒃᑯᓪᓗ ᐱᓕᕆᐊᖑᕙᓕᖅᖢᑎᒃ, ᓲᕐᓗ 
ᐃᓕᓐᓂᐊᖅᑏᑦ ᐃᓐᓇᐃᓪᓗ ᐱᓕᕆᖃᑎᒌᒃᐸᒃᖢᑎᒃ 
ᐅᓂᒃᑳᖅᑐᐊᓂᒃ ᐃᓱᒪᒃᑯᑦ ᖃᓄᐃᙱᑦᑎᐊᕐᓂᐅᑉ 
ᒥᒃᓵᓄᑦ ᔮᓐ ᐊᕐᓈᓗᒡᔪᐊᖅ ᐊᖓᔪᒃᖡᑦ ᐃᓕᓐᓂᐊᕐᕕᖓᓂ. 
ᖁᕐᓗᖅᑐᕐᒥ ᐊᖓᔪᒃᖡᑦ ᐃᓕᓐᓂᐊᕐᕕᖓ ᐃᓐᓇᕐᓂᒃ 
ᐳᓛᕆᐊᖅᑎᑦᑎᖃᑦᑕᖅᐳᑦ, ᐃᓕᓐᓂᐊᖅᑎᑦ ᓇᑲᓱᒃ 
ᐃᓕᓐᓂᐊᕐᕕᖕᒥ ᐃᖃᓗᖕᓂ ᐃᓐᓇᐃᑦ ᖃᕐᒪᖓᓄᐊᖅᖢᑎᒃ 

ᓇᓯᕝᕕᒃ ᐊᖓᔪᒃᖡᑦ ᐃᓕᓐᓂᐊᕐᕕᖕᒥ ᓴᖅᑭᑎᑕᖓᑦ 
ᐆᒻᒪᕆᐊᖅᑎᑦᑎᒃᑲᓐᓂᕐᓂᕐᒧᑦ ᐱᔪᒪᓂᕆᔭᐅᔪᒥᒃ, 
ᓴᙱᒃᑎᒋᐊᖅᑎᑦᑎᓂᕐᒥᒃ ᐃᓚᐅᑎᑦᑎᓂᕐᒥᒃ 
ᓴᙱᓂᖅᑖᖅᑎᑦᑎᓂᕐᒥᒡᓗ ᖃᑕᙳᑎᒌᓂᒃ (RISE) 
ᐱᓕᕆᐊᒃᓴᒥᒃ ᐃᑲᔪᖅᑐᐃᔪᒪᓪᓗᑎᒃ ᐊᖓᔪᖅᑳᕆᔭᓂᒃ 
ᐃᓐᓇᕐᓂᒡᓗ ᐃᓚᐅᑎᑦᑎᓂᕐᒥᒃ ᐅᓄᖅᓯᒋᐊᖅᑎᑦᑎᓗᑎᒃ 
ᐃᓕᓐᓂᐊᖅᑎᓂᒃ ᐃᓚᐅᕙᒃᑐᓂᑦ ᐅᐸᒃᐸᒃᑐᓂᒡᓗ. 

ᐃᓕᓐᓂᐊᕐᕖᑦ ᐃᓕᓐᓂᐊᖅᑎᑦᑎᖃᑦᑕᕆᕗᑦ ᓄᑖᓂᒃ 
ᐊᒻᒪ ᑲᑐᔾᔨᖃᑎᒌᖕᓂᒃᑯᑦ ᐱᓕᕆᖃᑎᒋᔭᖏᓐᓂᒃ 
ᑲᑐᔾᔨᖃᑎᒌᓂᒃ ᐃᓕᓐᓂᐊᖅᑎᑦᑎᑎᓪᓗᒋᑦ ᐅᕝᕙᓘᓐᓃᑦ 
ᐱᓕᕆᐊᖑᕙᓪᓕᐊᔪᒪᔪᓂᒃ: 

	• ᑯᓪᓕᒃ ᐃᓕᕼᐊᒃᕕᒃ ᐃᖃᓗᒃᑑᑦᑎᐊᒥ 
ᐳᓛᕆᐊᖅᑕᐅᓚᐅᖅᐳᖅ ᐅᓇᑕᖅᑐᒃᓴᓕᕆᔨᒃᑯᓐᓂ ᐊᒻᒪ 
ᑲᓇᑕᒥ ᐅᓇᑕᖅᑐᒃᓴᓕᕆᔨᒃᑯᓐᓂ ᐃᑲᔪᕆᐊᖅᑐᖅᖢᑎᒃ 
ᐃᖃᐃᓕᓴᕐᓂᕐᒧᑦ ᐃᓕᓐᓂᐊᖅᑎᑦᑎᓂᕐᒥᒃ

	• ᓇᑲᓱᒃ ᐃᓕᓐᓂᐊᕐᕕᒃ, ᐃᖃᓗᖕᓂ, ᑐᙵᓱᒃᑎᑦᑎᓚᐅᖅᐳᑦ 
ᐱᙳᐊᕕᒡᔪᐊᖅᑐᓂᒃ ᓯᐊᕐᕆᔮᖅᑎᓂᒃ ᐃᓕᓐᓂᐊᖅᑏᑦ 
ᑲᑎᙵᑎᑕᐅᓪᓗᑎᒃ

	• ᔮᓐ ᐊᕐᓈᓗᒡᔪᐊᖅ ᐃᓕᓐᓂᐊᕐᕕᐊᓗᒃ ᐊᕐᕕᐊᓂ 
ᑎᑭᑎᑦᑎᓚᐅᖅᐳᖅ ᑭᒡᒐᖅᑐᐃᔨᓂᒃ ᐋᒃᑎᒃ ᕉᔅ 
ᑐᙵᕕᒃᑯᖏᓐᓂᑦ ᓴᓇᙳᐊᕐᓂᕐᒧᑦ ᐃᓕᓐᓂᐊᖅᑐᓄᑦ 
ᐅᖃᐅᓯᖃᕆᐊᖅᑐᖅᖢᑎᒡᓗ ᐊᓂᒍᐃᔪᓐᓇᕐᓂᕐᒥᒃ

	• ᑕᑯᒋᓇᐃᒥᑦ ᖁᙱᐊᖅᑕᐅᓚᐅᖅᑐᑦ ᐲᑕ 
ᐱᑦᓯᐅᓛᖅ ᐃᓕᓐᓂᐊᕐᕕᐊᓗᖕᒧᑦ, ᑭᙵᕐᓂ, 
ᖁᙱᐊᖅᑕᐅᔭᖅᑐᖅᖢᑎᒃ

	• ᖃᖅᑲᓕᒃ ᐃᓕᓐᓂᐊᕐᕕᖓ ᑭᒻᒥᕈᒻᒥ 
ᑐᙵᓱᒃᑎᑦᑎᓚᐅᖅᐳᑦ Twin Flames ᑎᑕᒃᑎᓂᒃ 
ᐃᓕᓐᓂᐊᕐᕕᖕᒧᑦ ᖁᙱᐊᖅᑕᐅᔭᖅᑐᖅᖢᑎᒃ

 

ᐊᒥᓱᑦ ᐃᓕᓐᓂᐊᕐᕖᑦ ᐊᑐᐃᓐᓇᐅᑎᑦᑎᒋᕗᑦ ᓄᑖᓂᒃ 
ᖃᐅᔨᓴᖅᑐᓕᕆᓂᕐᒥᒃ ᐱᓕᕆᔾᔪᑎᓂᒡᓗ ᐃᓕᓐᓂᐊᒐᒃᓴᓂᒃ 
ᐱᓕᕆᐊᒃᓴᓂᒡᓗ ᐊᕐᕌᒍᓕᒫᒥ, ᐃᓚᒋᔭᐅᓪᓗᓂ 
Actua ᖃᐅᔨᓴᖅᑐᓕᕆᓂᖅ, ᐱᓕᕆᔾᔪᑎᓕᕆᓂᖅ, 
ᐊᐅᓚᐅᓯᕆᓂᖅ ᐊᒻᒪ ᓈᓴᐅᓯᕆᓂᖅ (STEM) 
ᐱᓕᕆᐊᒃᓴᓂᒃ. ᐃᓚᖏᑦ ᐃᓕᓐᓂᐊᕐᕖᑦ ᑐᙵᓱᒃᑎᑦᑎᕗᑦ 
ᖃᐅᔨᓴᖅᑎᓂᒃ ᑎᑭᓯᒪᔪᓂᒃ. ᐆᒃᑑᑎᒋᓗᒍ, ᖃᕐᒪᖅᑕᓕᒃ 
ᐃᓕᓐᓂᐊᕐᕕᖓ ᖃᐅᓱᐃᑦᑐᒥ, ᑐᙵᓱᒃᑎᑦᑎᓚᐅᖅᐳᑦ 
ᐃᒪᕐᒥᐅᑕᓂᒃ ᖃᐅᔨᓴᖅᑎᒥᒃ ᐅᓂᒃᑲᐅᓯᖃᕆᐊᖅᑐᖅᖢᑎᒃ 
ᐱᓕᕆᐊᖏᓐᓂᒃ ᐅᕝᕙᓘᓐᓃᑦ ᐱᓕᕆᖃᑎᖃᖅᖢᑎᒃ 
ᑲᓇᑕᒥ ᒥᕐᙳᐃᖅᓯᕐᕕᓕᕆᔨᒃᑯᓐᓂ ᑐᒃᑐᐃᑦ ᒥᒃᓵᓄᑦ 
ᐅᖃᐅᓯᖃᖅᖢᑎᒃ. ᐊᕐᕕᓕᒡᕈᐊᖅ ᐃᓕᓐᓂᐊᕐᕕᒃ ᑰᒑᕐᔪᖕᒥ 
ᐃᑲᔪᖅᑐᐃᓚᐅᕆᕗᖅ ᓴᓇᙳᐊᖅᑎᙳᕈᒪᔪᓂᒃ (ᓲᕐᓗ, 
ᒫᓐᓇᓕᓴᕐᓂᒃ ᓴᓇᙳᐊᖅᑎᓂᒃ, ᓴᓇᙳᐊᖅᑎᓂᒃ, ᐊᒻᒪ 
ᖁᕕᐊᒋᔭᖃᖅᐸᒃᑐᓂᒃ) ᑮᓇᐅᔭᖅᑖᖅᑎᑦᑎᕙᒃᖢᑎᒃ 
ᐅᐊᔭᒨᖅᑐᓂᒃ ᐱᓕᕆᔾᔪᑎᓂᒃ ᐊᒻᒪ ᐱᓕᕆᐊᒃᓴᓂᒃ, 
ᓇᑲᓱᒃ ᐃᓕᓐᓂᐊᕐᕕᒃ ᐃᖃᓗᖕᓂ, ᐱᓕᕆᑎᑦᑎᓚᐅᖅᖢᑎᒃ 
ᓴᓇᕝᕕᖕᒥ ᖃᐅᔨᓴᖅᑐᓕᕆᓂᕐᒧᑦ ᐱᓕᕆᐊᒃᓴᓂᒃ.

ᑖᒃᑯᐊ ᐱᓕᕆᐊᒃᓴᑦ ᐊᔾᔨᓕᐅᖅᑕᐅᓯᒪᑐᐃᓐᓇᖅᐳᑦ 
ᐱᓕᕆᐊᖑᔪᓂᒃ ᐊᒻᒪ ᐱᓕᕆᐊᖑᕙᓪᓕᐊᔪᒪᔪᓂᒃ 
ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑎᓄᑦ ᓄᓇᕘᓕᒫᒥ, 
ᖃᑕᙳᑎᒌᓂᒃ ᐱᓕᕆᖃᑎᖃᖅᖢᑎᒃ, ᐃᓐᓇᕐᓂᒃ 
ᐊᒻᒪ ᐱᓕᕆᖃᑎᒋᔭᖏᓐᓂᒃ, ᐋᖅᑭᒃᓱᐃᓪᓗᑎᒃ ᐊᒻᒪ 
ᐋᖅᑭᒃᓱᐃᕙᒃᖢᑎᒃ ᐃᓕᓐᓂᐊᖅᑎᓄᑦ ᐊᕐᕌᒍᓕᒫᖅ.

ᑐᓐᓂᖅᑯᓯᐊᑦ ᐃᓕᓴᕆᔭᐅᓂᕐᓗ
ᒪᐃ 2025-ᖑᑎᓪᓗᒍ, ᒪᕐᕉᒃ ᐃᓕᓐᓂᐊᖅᑏᒃ 
ᖁᓗᐊᖅ ᐃᓕᓐᓂᐊᕐᕕᖕᒥᙶᖅᑐᑦ ᑲᖏᖅᖢᒑᐱᖕᒥ, 
ᔫᔫ ᕿᓕᖅᑎ ᐊᒻᒪᓗ ᐃᒪᓕ ᐸᓕᑦᑐᖅ, 
ᑐᓂᔭᐅᓚᐅᖅᐴᒃ ᐅᑭᐅᖅᑕᖅᑐᒥᑦ ᑲᔪᖏᖅᓴᐃᓂᕐᒧᑦ 
ᓵᓚᒃᓴᐅᓯᐊᒥᑦ ᒥᖅᓱᖅᑎᑦᑎᖃᑦᑕᕐᓂᖏᓐᓄᑦ ᐊᒻᒪᓗ 
ᓴᐸᖓᓕᕆᑎᑦᑎᕙᒃᖢᑎᒃ. ᐅᑭᐅᖅᑕᖅᑐᒥ ᑲᔪᖏᖅᓴᐃᓂᕐᒧᑦ 
ᓵᓚᒃᓴᐅᓯᐊᖅ ᖁᕕᐊᓲᑎᖃᕈᑕᐅᖃᑦᑕᖅᑐᖅ 
ᐅᑭᐅᖅᑕᖅᑐᒥᐅᓄᑦ-ᐊᐅᓚᑕᐅᓪᓗᓂ ᓄᓇᕗᒻᒥᐅᓄᑦ 
ᐱᒻᒪᕆᐅᒋᔭᐅᔪᓂᑦ ᓲᕐᓗ ᒪᑯᐊ ᐃᓕᖅᑯᓯᓕᕆᓂᖅ, 
ᐅᖃᐅᓯᓕᕆᓂᖅ, ᖃᐅᔨᓴᖅᑐᓕᕆᓂᖅ, ᐊᒻᒪᓗ 
ᖃᐅᔨᒪᔭᑐᖃᖏᓐᓂᒃ. 

ᔫᔫᓗ ᐃᒪᓕᓗ ᑐᓂᔭᐅᓚᐅᖅᑑᒃ ᓵᓚᒃᓴᐅᓯᐊᕐᒥᑦ 
ᐃᓕᓴᕆᔭᐅᓪᓗᑎᒃ ᓴᓇᑐᓂᖏᓐᓄᑦ, ᓯᕗᓕᖅᑎᐅᓂᖏᓐᓄᑦ, 
ᐊᒻᒪᓗ ᐊᖏᖅᓯᒪᑦᑎᐊᖅᖢᑎᒃ ᑕᑯᒃᓴᐅᑎᑦᑎᔪᑦ 
ᒥᖅᓱᖅᑎᑦᑎᓂᒃᑯᑦ ᓴᐸᖓᓕᕆᑎᑦᑎᓂᒃᑯᓪᓗ, 
ᑖᔅᓱᒪ ᐃᓐᓇᕆᔭᐅᔫᑉ ᐊᐃᒡᒐ ᕼᐃᓐᓅᑉ 
ᐃᓕᓴᑎᖃᑦᑕᖅᑕᖏᑦ. ᐃᓕᓐᓂᐊᖅᓯᓐᓈ ᐱᓕᕆᑎᑦᑎᔪᑦ 
ᐃᓕᓐᓂᐊᖅᑎᑦᑎᔾᔪᑕᐅᓚᐅᖅᐳᑦ ᒪᒃᑯᒃᑐᓂᑦ 
ᐱᓗᐊᖅᑐᒥᑦ ᐃᓅᓯᕐᒥᑦ ᐊᔪᕈᓐᓃᖅᓴᕐᓂᕐᒧᑦ ᐊᒻᒪᓗ 
ᓴᙱᒃᑎᒋᐊᖅᑎᑦᑎᓂᕐᒧᑦ ᐃᓕᖅᑯᓯᕐᒥᓂᒃ ᑭᓇᐅᓂᖏᓐᓂ. 
ᐃᓐᓇᕆᔭᐅᔪᖅ ᕼᐊᐃᓐᓄ ᑖᓐᓇ ᐱᓕᕆᐊᖑᔪᒥᑦ 
ᐃᓕᓐᓂᐊᖅᑎᑦᑎᔨᒋᔭᐅᖃᑦᑕᖅᑐᖅ, ᖃᐅᔨᒪᔭᑐᖃᒥᓂᒃ 
ᐃᓕᓴᐃᓪᓗᓂ ᐊᒻᒪᓗ ᒥᖅᓱᕈᓐᓇᕐᓂᕐᒥᓂᒃ. ᐹᒥᓚ 
ᐹᒃᔅ, ᐃᓕᓐᓂᐊᕐᓂᕐᒥᑦ ᐊᔪᕆᖅᓱᐃᔨᐅᔪᖅ ᖁᓗᐊᖅ 
ᐃᓕᓐᓂᐊᕐᕕᖓᓐᓂᒃ, ᐱᒻᒪᕆᐊᓘᔪᒥᒃ ᑲᒪᒋᔭᖃᖅᓯᒪᔪᖅ 
ᐃᑲᔪᖅᑐᐃᓂᕐᒥᑦ ᑖᔅᓱᒥᖓ ᐱᒋᐊᖅᑎᑕᐅᓯᒪᔪᒥᑦ 
ᐱᓕᕆᐊᖓᓐᓂᒃ.

ᔫᔫᓗ ᐄᒪᓕᐅᓪᓗ ᐱᓕᕆᐊᖏᑦ ᑲᔪᖏᖅᓴᐃᖃᑦᑕᖅᑐᑦ 
ᐊᓯᒥᓂᒃ ᐊᒻᒪᓗ ᑕᑯᒃᓴᐅᑎᑦᑎᓪᓗᑎᑦ 
ᐊᒃᑐᐃᔪᓐᓇᓪᓚᕆᖕᓂᖓᓂᑦ ᒪᒃᑯᒃᑐᐃᑦ ᓯᕗᓕᖅᑎᓪᓗᒋᑦ 
ᓄᓇᒋᔭᑦᑎᓐᓂᑦ. ᑲᔪᓯᔪᓐᓇᑦᑎᐊᖅᓯᒪᔫᒃ 
ᑕᐅᑐᒐᖃᕐᓂᖏᓐᓄᑦ, ᓯᕗᓕᖅᑎᐅᓂᖏᓐᓄᑦ, ᐊᒻᒪᓗ 
ᐊᖏᖅᓯᒪᑦᑎᐊᕐᓂᖏᓐᓄᑦ ᑕᒪᓐᓇ ᐃᓕᖅᑯᓯᑐᖃᕐᒥᑦ 
ᐊᔪᙱᓐᓂᖃᕐᓂᖅ ᑲᔪᓯᑎᑕᐅᔪᓐᓇᕐᒪᑦ ᓱᓕ 
ᓯᕗᓂᔅᓴᑎᓐᓂᑦ ᑭᖑᕚᒃᓴᕆᔪᒫᖅᑕᑎᓐᓄᑦ. ᔫᔫ ᐊᒻᒪ ᐄᒪᓕ 
ᐃᓕᓴᕆᔭᐅᓚᐅᖅᑑᒃ ᒪᓕᒐᓕᐅᕐᕕᖕᒥ ᔫᓂ 2025-ᒥ, 
ᐃᓚᒋᔭᐅᓪᓗᑎᒃ ᐃᓐᓇᖅ ᐊᐃᒡᒐ ᕼᐊᐃᓐᓄ ᐊᒻᒪ ᐹᒥᓚ ᐹᒃᔅ. 

25ᐊᕐᕌᒍᒧᑦ ᐅᓂᒃᑳᖅ 2024 - 2025



ᐅᓂᒃᑳᖅ ᐃᓚᐅᑎᑦᑎᓂᕐᒧᑦ  
ᐃᓕᓐᓂᐊᖅᑐᓕᕆᓂᕐᒥ/ᐃᓄᒡᓗᒋᔭᐃᑦᑐᖅ

ᓄᓇᕗᑦ ᒐᕙᒪᖓ ᓈᒪᔪᒥᒃ ᐃᑲᔪᖅᑐᐃᔪᒥᒃ 
ᐃᓕᓐᓂᐊᕈᑎᖃᖅᑎᑦᑎᔪᒪᔪᖅ ᐃᓕᓐᓂᐊᖅᑎᓕᒫᓄᑦ ᐊᒻᒪᓗ 
ᑲᒪᒋᔭᖃᕐᓗᓂᑦ ᐱᔭᐅᔭᕆᐊᓕᖕᓄᑦ ᓴᙱᓂᕆᔭᐅᔪᓄᓪᓗ 
ᐃᓕᓐᓂᐊᖅᑎᓂᒃ. ᐃᓚᓕᐅᔾᔨᓗᑎᒃ ᐃᓕᓐᓂᐊᖅᑎᑦᑎᓂᖅ 
ᑐᓗᖅᑕᕈᑎᖃᙱᑎᑦᑎᕗᑦ, ᑲᔪᓯᑎᑦᑎᓪᓗᓂ 
ᐊᑦᑕᕐᓇᙱᑦᑐᒥᒃ ᐃᓚᒋᔭᐅᓂᕐᒥᒡᓗ, ᐃᑲᔪᖅᑐᐃᓪᓗᓂᓗ 
ᐃᓕᓐᓂᐊᖅᑎᓂᑦ ᐃᓕᓐᓂᐊᖅᑐᓂᒃ, ᑎᒥᒃᑯᑦ ᐃᓅᖃᑎᒌᓪᓗ-
ᐃᒃᐱᒋᔭᖏᓐᓂᒃ ᐃᓕᓐᓂᐊᕐᓂᕐᒧᑦ. ᐃᓚᓕᐅᔾᔨᓯᒪᓂᒃᑯᑦ 
ᐃᓕᓐᓂᐊᖅᑎᑦᑎᓂᖅ ᐃᑲᔪᖅᑐᐃᕗᖅ ᐃᓕᓐᓂᐊᖅᑎᓕᒫᓂᒃ 
ᐃᓕᓐᓂᐊᕐᕕᖕᒥ ᐊᓂᒍᐃᑦᑎᐊᖁᓪᓗᒋᑦ. ᖃᓄᑐᐃᓐᓇᑦᑎᐊᖅ 
ᐃᖅᑲᓇᐃᔭᖅᑏᑦ ᐱᓕᕆᖃᑎᒌᒋᐊᖃᖅᐳᑦ 
ᐃᓕᓐᓂᐊᕐᕕᖕᓂ ᑲᔪᓯᑎᑦᑎᔪᒪᓪᓗᑎᒃ ᐃᓄᑐᐃᓐᓇᕐᓂᒃ, 
ᐊᔪᙱᓐᓂᖃᑦᑎᐊᖅᑐᓂᒃ ᐃᓄᖕᓂᒃ.

ᐱᓕᕆᕝᕕᒋᔭᐅᔪᖅ ᐊᑐᓕᖅᑎᑦᑎᕙᓪᓕᐊᖏᓐᓇᖅᐳᖅ 
ᐃᓄᒡᓗᒋᔭᐃᑦᑐᕐᒥᒃ, ᐊᑐᖅᑕᐅᔪᓐᓇᖅᑐᖅ ᖃᔅᓯᑲᓪᓚᖕᓄᑦ 
ᐃᓕᓐᓂᐊᕐᓂᓕᕆᓂᕐᒧᑦ ᐃᑲᔪᖅᑐᐃᔪᓂᑦ ᐃᓚᓕᐅᔾᔨᓯᒪᓪᓗᓂ 
ᐱᓕᒻᒪᒃᓴᕈᑎᒃᓴᓂᒃ, ᐊᔪᕈᓐᓃᖅᓴᖅᑎᑦᑎᓂᕐᒥᒃ, 
ᐅᖃᖃᑎᖃᕐᓂᕐᒥᒃ, ᐊᑐᖅᑕᐅᔪᓐᓇᖅᑐᓂᒃ ᐱᔨᑦᑎᕋᐅᑎᓂᓪᓗ. 
ᑖᓐᓇ ᐃᑲᔫᑕᐅᓇᓱᒃᐳᖅ ᐃᓕᓐᓂᐊᖅᑎᓕᒫᑦ 
ᐊᑐᕈᓐᓇᖁᓪᓗᒋᑦ ᐃᓕᓐᓂᐊᖅᑕᐅᔪᒃᓴᓂᒃ 
ᐊᒻᒪ ᐱᕙᓪᓕᐊᓗᑎᒃ ᑕᓪᓕᒪᐅᓕᖅᑲᖓᔪᒃᑯᑦ 
ᐃᓕᑦᑎᕙᓪᓕᐊᖏᓐᓇᕐᓗᑎᒃ, ᐅᑯᓂᖓᓗ: 

1.	ᖃᐅᔨᓕᓵᖅᑐᖅ: ᓴᖅᑭᑉᐸᓪᓕᐊᔪᓂᒃ ᐃᓕᓐᓂᐊᖅᑎ 
2.	ᑐᑭᓯᓕᖅᑐᖅ: ᐊᓯᔾᔨᖅᐸᓪᓕᐊᓂᕐᒧᑦ ᐃᓕᑦᑎᕙᓪᓕᐊᓂᖅ 
3.	ᑐᑭᓯᓇᖅᓯᓕᖅᑐᖅ: ᑐᓴᐅᒪᑎᑦᑎᓂᕐᒧᑦ 

ᐃᓕᑦᑎᕙᓪᓕᐊᔪᖅ 
4.	ᐱᓇᓱᒍᓐᓇᖅᓯᔪᖅ: ᖁᓱᙱᖦᖢᓂ ᐃᓕᑦᑎᕙᓪᓕᐊᔪᖅ 
5.	ᐱᔪᓐᓇᖅᓯᔪᖅ: ᐊᔪᙱᑦᑎᐊᖅᑐᒥᒃ ᐃᓕᑦᑎᕙᓪᓕᐊᔪᖅ

 
ᐃᓕᓐᓂᐊᕐᕕᖕᒥ ᐃᓱᒪᒧᑦ ᖃᓄᐃᙱᑦᑎᐊᕐᓂᕐᒧᑦ 
ᐃᑲᔪᖅᑐᖅᑕᐅᓂᕐᒧᑦ ᐱᔨᑦᑎᕋᐅᑏᑦ, ᒪᓕᒃᑐᑦ 
ᐃᓄᒡᓗᒋᔭᐃᑦᑐᖅ ᐋᖅᑭᒃᑕᐅᓯᒪᔪᑦ ᐃᑲᔪᖅᑐᐃᓂᕐᒧᑦ, 
ᐃᓗᓕᖃᖅᑐᑦ ᐱᖓᓱᓂᒃ ᖁᕝᕙᓯᓕᕇᓂᒃ, 
ᓇᓗᓇᐃᔭᖅᑕᐅᓯᒪᔪᑦ ᓇᓗᓇᐃᒃᑯᑕᖅ 8: 2024-
25-ᒥ, ᐃᓚᒋᐊᖅᑕᐅᓚᐅᖅᐳᖅ ᖁᑦᑎᖕᓂᖓ 4. 
ᑖᓐᓇ ᖁᕝᕙᓯᖕᓂᖓ ᐃᓕᓴᖅᓯᔪᖅ ᐃᓕᓐᓂᐊᖅᑎᑦ 
ᐱᔭᕆᐊᖃᑐᐃᓐᓇᕆᐊᖃᕐᓂᖏᓐᓂᒃ ᐅᖓᑖᓄᑦ 
ᐃᓕᓐᓂᐊᕐᕕᐅᑉ ᓇᓃᓐᓂᖓ ᐱᔭᕆᐊᖃᕐᓗᓂ 
ᐊᖏᓂᖅᓴᒥᒃ ᐱᓕᕆᖃᑎᒌᖕᓂᕐᒥᒃ ᐱᔨᑦᑎᕋᖅᑎᓄᑦ, 
ᐱᓕᕆᕝᕕᖕᓂ ᐱᓕᕆᖃᑎᒌᑦ ᐱᓕᕆᖃᑎᒋᔭᐅᔪᓪᓘᓐᓃᑦ. 
ᐆᒃᑑᑎᒋᓗᒍ, ᐊᑐᐃᓐᓇᐅᑎᑦᑎᑐᐃᓐᓇᕆᐊᓕᑦ 
ᐱᔭᕆᑐᔪᓂᒃ ᐃᓗᐊᖅᓴᖅᑕᐅᓂᕐᒧᑦ ᐃᑲᔪᖅᓱᐃᔾᔪᑎᓂᒃ 

ᐱᔭᕆᐊᖃᖅᑐᓄᑦ ᐊᔾᔨᐅᙱᑦᑐᒥᒃ ᐱᓕᒻᒪᒃᓴᕐᓂᕐᒥᒃ 
ᐱᖁᑎᓂᒡᓘᓐᓃᑦ, ᑲᒪᒋᔭᖃᕐᓗᓂ ᓄᑕᖅᑲᓂᒃ 
ᓴᐳᔾᔨᓂᕐᒧᑦ ᐃᓱᒫᓘᑕᐅᔪᓂᒃ ᖃᑕᙳᑎᖏᓐᓂᒡᓗ 
ᐃᑲᔪᖅᓱᐃᓂᕐᒥᒃ, ᐃᑲᔪᖅᓱᐃᓂᕐᒥᒡᓘᓐᓃᑦ ᐃᓕᓐᓂᐊᖅᑎᒥᒃ 
ᐅᐸᒍᑎᒃᑲᓐᓂᖅᑐᓄᑦ ᐃᓱᒪᒥᒍᑦ ᐊᔪᕈᑎᓕᖕᓄᑦ 
ᐊᒃᓱᕈᕐᓇᖅᑐᒃᑰᖅᑐᓄᑦ. 

ᖁᕝᕙᓯᓕᕇᑦ ᖁᓛᓂ ᓇᓗᓇᐃᖅᓯᒪᔪᑦ ᖄᒃᑲᓐᓂᐊᒍᑦ, 
ᑐᐊᕕᕐᓇᖅᑐᑦ/ᐊᒃᓱᕈᕐᓇᖅᑐᓂᑦ ᐃᑲᔪᖅᑐᐃᓂᖅ 
ᐃᓕᓐᓂᐊᖅᑎᓂᒃ ᐊᑦᑕᕐᓇᖅᑑᓂᖓ ᖃᓄᐃᙱᑦᑎᐊᕐᓂᖓᓗ 
ᐅᓗᕆᐊᓇᖅᑐᒦᑦᑐᑦ (ᓲᕐᓗ ᐋᓐᓂᖅᓯᖅᑕᐅᓂᖅ, ᐃᓅᓯᕐᒥᒃ 
ᑭᐱᓯᓂᖅ, ᐱᑦᑎᐊᖅᑕᐅᙱᓐᓂᖅ) ᐅᕝᕙᓘᓐᓃᑦ ᐊᑐᖅᑕᒥᓄᑦ 
ᑐᐊᕕᕐᓇᖅᑐᒥᒃ ᑲᒪᒋᔭᐅᔭᕆᐊᖃᓕᕐᓗᑎᒃ ᓇᓗᓇᐃᖅᓯᒪᔪᒧᑦ 
ᐊᒻᒪ ᐃᕐᖐᓐᓈᖅ ᑲᒪᒋᔭᐅᔭᕆᐊᖃᕐᓗᑎᒃ. ᑕᒪᓐᓇ 
ᐃᑲᔪᖅᑕᐅᓂᖅ ᐊᑐᐃᓐᓇᐅᑎᑕᐅᔪᓐᓇᑐᐃᓐᓇᕆᐊᓕᒃ 
ᓯᓚᑖᒍᑦ ᑎᒥᐅᔪᓂᑦ. ᐃᕐᖐᓐᓇᖅ ᐃᑲᔪᖅᑕᐅᔭᕆᐊᖃᕐᓂᖅ 
ᑲᒪᒋᔭᖃᖅᐸᑦ ᐃᓱᒫᓘᑕᐅᔪᒥᒃ, ᐃᓕᓐᓂᐊᖅᑎ 
ᐃᓱᒪᒋᖃᓯᐅᔾᔭᐅᑐᐃᓐᓇᕆᐊᓕᒃ ᐃᑲᔪᖅᑐᖅᑕᐅᖏᓐᓇᕐᓗᓂ 
ᒪᓕᒡᓗᑎᒃ ᐃᓄᒡᓗᒋᔭᐃᑦᑐᖅ ᐋᖅᑭᒃᓯᒪᓂᖓᓂᒃ.

26 ᐃᓕᓐᓂᐊᕐᓂᓕᕆᔨᒃᑯᑦ



ᓇᓗᓇᐃᒃᑯᑕᖅ 8: ᐃᓄᒡᓗᒋᔭᐃᑦᑐᖅ ᐃᑲᔫᑎᒃᓴᑦ

1

2

3

4

ᐱᓕᕆᐊᒃᓴᖅ 1: ᓄᓇᕐᔪᐊᕐᒥ
ᑕᒪᐃᓐᓅᖓᔪᑦ ᐅᕝᕙᓘᓐᓃᑦ ᖁᕝᕙᓯᓕᕇᑦ 1 ᐃᑲᔪᖅᑐᐃᔪᖅ 
ᐃᓚᐅᑎᑦᑎᓕᒃᑲᓐᓂᕐᓗᑎᒃ ᐃᓕᓐᓂᐊᕐᕕᖕ ᐊᒻᒪᓗᑦᑕᐅᖅ 
ᐃᓕᓐᓂᐊᕐᕕᖕᒥ ᐃᓕᖅᑯᓯᓕᕆᓂᖅ ᐱᐅᓯᐅᕙᒃᑐᓪᓗ 
ᐃᑲᔫᑎᖃᕐᓗᑎᒃ ᑭᒃᑯᓕᒫᓂᒃ ᐃᓕᓐᓂᐊᕐᕕᖕᒦᑦᑐᓕᒫᓂᒃ 
ᓄᓇᓕᖕᓂ. ᑕᒪᐃᓐᓅᖓᔪᑦ ᐱᐅᓯᐅᕙᒃᑐᑦ ᐱᓕᕆᔾᔪᓰᓪᓗ 
ᐊᑐᓕᖅᑎᑕᐅᓯᒪᔪᑦ ᐃᓕᓐᓂᐊᖅᑐᓕᕆᓂᕐᒧᑦ ᐋᖅᑭᒃᓯᒪᓂᐅᔪᓂ 
ᑕᒪᐃᓐᓂᒃ. 

ᐱᓕᕆᐊᒃᓴᖅ 2: ᑐᕌᕐᕕᐅᔪᑦ
ᑐᕌᒐᖅ ᐱᓕᕆᐊᒃᓴᕐᓘᓐᓃᑦ 2 ᐃᑲᔪᖅᑐᐃᓂᖅ ᐊᑐᐃᓐᓇᐅᑎᑦᑎᔪᖅ ᐱᐅᓯᒋᐊᖅᑕᐅᖁᓪᓗᒋᑦ ᐃᓚᐅᔪᑦ, 
ᐃᓕᓐᓂᐊᕐᓂᕐᒥᑦ ᖃᓄᐃᙱᑦᓯᐊᕐᓂᕐᒥᓪᓗ.  ᐃᓚᖏᑦ ᐃᓕᓐᓂᐊᖅᑎᑦ ᑐᕌᒐᖃᖅᑐᒥᒃ ᐃᑲᔪᖅᑕᐅᔭᕆᐊᖃᖅᐳᑦ 
ᖄᒃᑲᓐᓂᐊᒍᑦ ᑕᒪᐃᓐᓄᑦ ᐱᓕᕆᐊᖑᕙᒃᑐᒥᑦ. ᐃᑲᔫᑎᐅᓵᓕᔪᓐᓇᑐᐃᓐᓇᕆᐊᓕᑦ ᑲᔪᓰᓐᓇᕐᓂᕐᓘᓐᓃᑦ, 
ᐃᑲᔪᖅᑐᐃᓚᐅᑲᖕᓂᖅ ᐃᓕᓐᓂᐊᖅᑎᓂᒃ ᐊᑐᖅᓯᒪᔪᓂᒃ ᐃᓕᓐᓂᐊᕐᓂᕐᒥ, ᖃᓄᐃᙱᑦᑎᐊᕐᓂᕐᒥ, 
ᐊᑦᑕᕐᓇᖅᑕᐃᓕᒪᓂᕐᒧᑦ, ᐅᕝᕙᓘᓐᓃᑦ ᐃᓱᒫᓘᑕᐅᖏᓐᓇᖅᑐᓄᑦ. 

ᐱᓕᕆᐊᒃᓴᖅ 3: ᓈᒻᒪᒃᓯᓕᖅᓯᒪᔪᑦ
ᐋᖅᑭᑦᑕᐅᓯᒪᔪᖅ ᐅᕝᕙᓘᓐᓃᑦ ᖁᕝᕙᓯᓐᓂᖓ 3 ᐊᔾᔨᐅᙱᑦᑐᓄᑦ ᑭᙴᒪᒋᔭᐅᔪᓄᑦ ᐃᓗᓕᖏᓐᓂᓪᓗ. 
ᐃᓚᖏᑦ ᐃᓕᓐᓂᐊᖅᑎᖁᑎᕗᑦ ᖄᒃᑲᓐᓂᐊᒍᑦ ᖃᐅᔨᓴᖅᑕᐅᔭᕆᐊᓖᑦ ᐊᒻᒪ ᐃᑲᔪᖅᑐᖅᑕᐅᔭᕆᐊᓖᑦ 
ᐃᑲᔪᕐᓂᐊᕐᓗᓂ ᐱᕙᓪᓕᐊᓂᖏᓐᓄᑦ. ᐃᒪᓐᓇᐅᒐᔪᒃᐳᖅ, ᖁᕝᕙᓯᓐᓂᖓ 3 ᐱᔾᔪᑎᖃᖅᐳᖅ 
ᐃᓂᒃᓴᕆᓂᐊᖅᑕᖏᓐᓂᒃ ᐅᕝᕙᓘᓐᓃᑦ ᐃᒻᒥᒃᑰᖓᔪᖅ ᐃᑲᔪᖅᓱᐃᔾᔪᑎᑦ ᐅᕝᕙᓘᓐᓃᑦ ᐱᔨᑦᑎᕋᐅᑎᑦ.

ᖁᕝᕙᓯᓕᕇᑦ 4: ᐊᐅᓚᑦᑎᓂᖅ, ᐱᓕᕆᖃᑎᒌᖕᓂᖅ ᐃᑲᔪᖅᑐᐃᓂᕐᓗ
ᐱᓕᕆᐊᒃᓴᖅ 4 ᐃᑲᔪᖅᑐᐃᕗᖅ ᐊᐅᓚᑦᑎᓂᕐᒥᒃ, ᐱᓕᕆᖃᑎᖃᕐᓂᕐᒥᒃ, ᐃᑲᔪᖅᑐᐃᓂᕐᒥᓪᓗ 
ᐱᓕᕆᕝᕕᒋᔭᐅᔪᓂᒃ, ᑐᑦᑕᕐᕕᒋᔭᐅᔪᓂᒃ, ᐊᒻᒪᓗ/ᐅᕝᕙᓘᓐᓃᑦ ᖃᔅᓯᑲᓪᓚᖕᓄᑦ ᐃᑲᔪᖅᑐᐃᔨᓄᑦ 
ᐃᓕᓐᓂᐊᖅᑎᓄᑦ ᐃᓚᒌᓄᓪᓗ ᐅᖓᑖᓄᑦ ᐃᓕᓐᓂᐊᕐᕕᐅᑉ ᓇᓃᓐᓂᖓᑕ ᐅᖓᑖᓄᑦ. ᐱᓕᕆᖃᑎᒌᒃᑐᓄᑦ 
ᐃᓚᒋᔭᐅᔪᑦ ᐊᔾᔨᒌᒃᐸᙱᓚᑦ ᒪᓕᒃᖢᒍ ᖃᓄᐃᓕᖓᓂᖓ ᓇᓗᓇᐃᖅᑕᐅᓯᒪᔪᓪᓗ ᐱᔭᐅᔭᕆᐊᓕᑦ, 
ᐃᓚᖃᕈᓐᓇᖅᖢᑎᒡᓗ ᐃᓕᓐᓂᐊᕐᕕᖕᒥ ᓯᕗᓕᖅᑎᒋᔭᐅᔪᓂᒃ, ᐃᓕᓐᓂᐊᖅᑏᑦ ᐃᑲᔪᖅᑐᐃᔨᖏᑦ ᐃᓕᓴᐃᔨᓂᒃ, 
ᐃᓕᓐᓂᐊᕐᕕᖕᒥ ᐃᓅᓯᓕᕆᔩᑦ, ᐃᓕᓐᓂᐊᕐᓂᓕᕆᓂᕐᒧᑦ ᐃᑲᔪᖅᑐᐃᓂᕐᒧᑦ ᐱᔨᑦᑎᕋᖅᑎᒋᔭᐅᔪᑦ, ᐃᓚᒋᔭᐅᔪᑦ 
ᐃᓕᓐᓂᐊᖅᑏᑦ ᐊᓂᒍᖅᐸᓪᓕᐊᓂᖏᓐᓄᑦ ᐱᓕᕆᖃᑎᒌᒃᐸᒃᑐᓄᑦ, ᐊᓯᖏᓐᓄᓪᓗ ᐱᓕᕆᕝᕕᒋᔭᐅᔪᓄᑦ 
ᐱᖃᖃᑕᐅᔪᓄᓪᓗ.

ᐃᓕᓐᓂᐊᕐᓂᕐᒧᑦ ᐃᑲᔪᖅᑐᐃᓂᕐᒧᑦ ᐱᔨᑦᑎᕋᐅᑎᑦ 2024-2025 ᓴᖅᑭᑎᑕᐅᔪᑦ
ᐃᓕᓐᓂᐊᕐᓂᓕᕆᓂᕐᒧᑦ ᐃᑲᔪᖅᑐᐃᓂᕐᒧᑦ ᐱᔨᑦᑎᕋᐅᑎᑦ ᐊᐅᓚᑕᐅᕙᒃᐳᑦ ᐃᓕᓐᓂᐊᖅᑏᑦ ᐱᔭᕇᖅᐸᓪᓕᐊᔪᓄᑦ ᐱᓕᕆᕝᕕᖕᒥᑦ 
ᐊᑐᐃᓐᓇᐅᑎᑦᑎᓪᓗᑎᒡᓗ ᑕᒪᐃᓐᓂ ᖃᕆᑕᐅᔭᒃᑯᑦ ᐃᓕᓐᓂᐊᕐᕕᖕᒥᓗ ᐱᔨᑦᑎᕋᐅᑎᓂᒃ. ᑕᒪᒃᑯᐊ ᐱᔨᑦᑎᕋᐅᑎᑦ 
ᑕᑯᒃᓴᐅᑎᑦᑎᕗᑦ ᐱᓕᕆᖃᑎᒌᖕᓂᕐᒥᒃ, ᐱᓕᕆᖃᑎᒌᖕᓂᕐᒥᒃ ᐊᔾᔨᒌᒥᒃ ᐱᔾᔪᑎᖃᖅᖢᑎᒃ, ᐅᑯᓂᖓᓗ ᐅᖃᖃᑎᖃᕐᓂᖅ, 
ᖃᐅᔨᓴᕐᓂᖅ, ᐊᑲᐅᓂᖅᓴᒃᑰᕆᐊᖅᑎᑦᑎᓂᖅ, ᐃᓚᐅᑎᑦᑎᓂᕐᓗ ᐃᓚᒌᓂᒃ ᐱᓕᕆᖃᑎᒋᔭᐅᔪᓂᒡᓗ ᐃᑲᔪᕈᒪᓪᓗᑎᒃ 
ᓇᓗᓇᐃᖅᓯᓂᕐᒥᒃ ᑐᓗᖅᑕᕈᑕᐅᔪᓪᓗ ᐃᓕᓐᓂᐊᓂᕐᒧᑦ ᑲᒪᒋᔭᐅᓗᑎᒃ, ᐃᓕᓐᓂᐊᖅᑏᑦ ᓴᙱᒃᑎᕙᓪᓕᐊᑎᓪᓗᒋᑦ, ᓈᒻᒪᒃᑐᓂᒃ 
ᐋᖅᑭᒋᐊᖅᓯᖁᓪᓗᒋᑦ ᐃᑲᔪᖅᑐᐃᑦᑎᐊᕐᓗᑎᒡᓗ. 

ᖄᒃᑲᓐᓂᐊᒍᑦ ᐊᔾᔨᒌᙱᑦᑑᓂᑦ ᐃᓕᓐᓂᐊᕐᓂᕐᒧᑦ ᐃᑲᔪᖅᑐᐃᔾᔪᑎᑦ ᐱᔨᑦᑎᕋᐅᑎᖏᑦ ᐊᑐᕈᓐᓇᖅᑐᓪᓗ ᐱᔨᑦᑎᕋᐅᑎᑦ 
ᒪᓂᒪᑎᑕᐅᔪᑦ, ᐱᓕᕆᕝᕕᒃ ᐃᑲᔪᖅᑐᐃᕙᒃᐳᖅ ᐱᕙᓪᓕᐊᔪᓂᒃ ᐊᑐᓕᖅᑎᑕᐅᔪᓂᓪᓗ ᐃᓛᒃᑰᖅᑐᓄᑦ ᐃᓕᓐᓂᐊᖅᑎᓄᑦ 
ᐃᑲᔪᖅᑐᐃᓂᕐᒧᑦ ᐸᕐᓇᐅᑎᓂᑦ (ISSPs). ᐃᓕᓐᓂᐊᖅᑎᒧᑦ ᐃᑲᔪᖅᑕᐅᔾᔪᑎᒧᑦ ᐸᕐᓇᐅᑎᑦ ᐃᓗᓕᖃᖅᐳᑦ ᐋᖅᑭᒋᐊᖅᑕᐅᔪᓂᒃ 
ᐊᒻᒪ ᐃᑲᔪᖅᓱᐃᔾᔪᑎᓂᒃ ᐊᑐᐃᓐᓇᕈᖅᑎᑕᐅᔪᓂᒃ ᐃᓕᓐᓂᐊᖅᑎᓄᑦ ᖃᐅᔨᒪᔭᐅᖁᓪᓗᒋᑦ ᐃᓕᓐᓂᐊᕈᓐᓇᑦᑎᐊᕐᓂᖏᓐᓂᒃ 
ᐃᓕᓐᓂᐊᖅᑕᐅᔪᒃᓴᓂᒃ.  ᐱᓕᕆᕝᕕᒋᔭᐅᔪᖅ ᐊᑕᐅᓰᓐᓇᒃᑰᓕᖅᑎᑦᑎᓯᒪᕗᖅ ᐊᑐᖅᑕᐅᔪᓐᓇᖅᑐᓂᒃ ᒪᕐᕉᖕᓄᑦ ᐊᔾᔨᒌᙱᑦᑐᓄᑦ 
ᖃᓄᐃᑦᑑᓂᖏᑦ ᐃᓛᒃᑰᖅᑐᓄᑦ ᐃᓕᓐᓂᐊᖅᑎᓄᑦ ᐃᑲᔪᖅᑐᐃᓂᕐᒧᑦ ᐸᕐᓇᐅᑎᓂᑦ: ᐃᓄᑑᓗᓂ ᐃᓂᖃᖅᑎᑦᑎᓂᕐᒧᑦ ᐱᕙᒌᔭᐅᑦ 
ᐃᓛᒃᑯᓪᓗ ᐃᓕᓐᓂᐊᕐᓂᕐᒧᑦ ᐱᕙᒌᔭᐅᑦ, ᐊᒻᒪᓗᑦᑕᐅᖅ ᐅᖃᓕᒫᒐᖅ ᐃᓕᓴᐃᔨᓄᑦ ᐱᕙᓪᓕᐊᑎᑦᑎᓂᕐᒧᑦ ᐊᑐᓕᖅᑎᑦᑎᓂᕐᒧᓪᓗ 
ᐃᓛᒃᑰᖅᑐᓄᑦ ᐃᓕᓐᓂᐊᖅᑎᓄᑦ ᐃᑲᔪᖅᑐᐃᓂᕐᒧᑦ ᐸᕐᓇᐅᑎ. 

ᑎᑎᖅᓯᒪᔪᖅ 11: ᐃᓕᓐᓂᐊᕐᓂᕐᒧᑦ ᐃᑲᔪᖅᑐᐃᓂᕐᒧᑦ ᐱᔨᑦᑎᕋᐅᑎᑦ ᐱᔨᑦᑎᕋᐅᑎᓪᓗ ᒪᓂᒪᔪᑦ ᐃᓕᓐᓂᐊᕐᕕᖕᓂ

ᐱᔨᑦᑎᕋᕐᓂᖅ ᐱᔨᑦᑎᕋᖅᑎᑦ ᖃᔅᓯᐅᓂᖏᑦ

ᐊᒥᐊᓕᒃᑲᒥᐅᑎᑐᑦ ᐆᒃᑐᕋᐅᓯᑦ ᐅᖃᓪᓚᒍᓯᑦ ᑎᓴᒪᑦ ᐆᒃᑐᕋᐅᓯᑦ ᐅᖃᓪᓚᒍᓯᑦ ᐃᓕᓴᐃᔨᖏᑦ

ᐃᓕᓐᓂᐊᕈᑎᓄᑦ ᐃᓱᒪᓕᕆᓂᖅ ᐱᖓᓱᑦ ᐃᓕᓐᓂᐊᕐᕕᖕᒥ ᐃᓱᒪᓕᕆᔨᑦ

ᐱᒡᒐᖅᑐᓄᑦ ᐃᖃᐃᓕᓴᖅᑎ ᐊᕐᕕᓂᓕᑦ ᐅᓪᓗᓕᒫᖅ ᐱᓕᒻᒪᒃᓴᐃᔨᑦ ᐃᖃᐃᓕᓴᖅᑎᑦᑎᔨᑦ

ᐃᖃᐃᓕᓴᖅᑎᑦᑎᔨ ᒪᕐᕉᒃ ᐅᓪᓗᓕᒫᖅ ᐃᖃᐃᓕᓴᖅᑎᑦᑎᔩᒃ

ᐃᓕᓐᓂᐊᕐᕕᖕᒥ ᐃᓱᒪᓕᕆᔨᑦ ᐃᑲᔪᖅᑐᐃᔨᑦ 
ᐱᔨᑦᑎᕋᐅᑎᖏᑦ ᐊᕙᑎᓪᓗ ᑎᓴᒪᑦ ᓄᑕᖅᑲᑦ ᒪᒃᑯᒃᑐᓪᓗ ᐃᓱᒪᓕᕆᔨᒻᒪᕆᖏᑦ

ᐅᖃᕆᐅᖅᓴᑎᑦᑎᔨ ᐊᕐᕕᓂᓕᑦ ᐅᓪᓗᓕᒫᖅᓯᐅᑎᑦ ᐅᖃᕆᐅᖅᓴᑎᑦᑎᔨᑦ ᐅᖃᐅᓯᕐᓂᓪᓗ 
ᖃᐅᔨᓴᖅᑎᑦ

ᐃᑲᔪᖅᑐᐃᔨᑦ ᐃᓕᓐᓂᐊᖅᑎᓂᑦ ᑕᐅᑐᙱᑦᑐᓂᑦ 
ᐅᕝᕙᓘᓐᓃᑦ ᑕᐅᑐᑦᑎᐊᙱᑦᑐᓂᑦ ᐊᑕᐅᓯᖅ ᐊᐅᓚᑦᑎᔨ, ᑕᐅᑐᙱᑦᑐᓄᑦ ᑕᐅᑐᑦᑎᐊᙱᑦᑐᓄᓪᓗ

ᐃᑲᔪᖅᑐᐃᔨᑦ ᐃᓕᓐᓂᐊᖅᑎᓄᑦ ᑐᓵᙱᑦᑐᓄᑦ 
ᐅᕝᕙᓘᓐᓃᑦ ᑐᓵᑦᑎᐊᙱᑦᑐᓄᑦ

ᐊᑕᐅᓯᖅ ᐃᓕᓴᐃᔨ; ᐅᖄᓚᐅᑎᕋᓛᑦ ᐊᑐᐃᓐᓇᐅᔪᑦ 
ᐃᓕᓐᓂᐊᕐᕕᓕᒫᓂᑦ

ᖄᒃᑲᓐᓂᐊᒍᑦ ᑭᒡᓕᓯᓂᐊᖅᑕᐅᓯᒪᔪᑦ ᐃᓕᓐᓂᐊᕐᓂᓕᕆᓂᕐᒧᑦ ᐃᑲᔪᖅᑐᐃᓂᕐᒧᑦ ᐱᔨᑦᑎᕋᐅᑎᑦ ᒪᓂᒪᑎᑕᐅᔪᑦ 2024-25-
ᒥ ᐊᕐᕌᒍᖏᓐᓂ ᑎᑎᕋᖅᓯᒪᔪᓂᑦ ᐊᑖᓂ. ᐱᓕᕆᕝᕕᐅᑉ ᓯᕗᓪᓕᐊᑎᑕᖏᑦ ᐅᓄᖅᓯᒋᐊᖅᑎᓪᓗᒋᑦ ᐱᐅᓯᒋᐊᖅᑎᓪᓗᒋᓪᓗ 
ᐅᓂᒃᑲᐅᓯᖃᕈᓐᓇᖅᑎᑕᐅᔪᑦ, ᐃᓚᖏᑦ ᐊᓯᔾᔨᖅᑕᐅᓯᒪᕗᑦ ᖃᓄᖅ ᑭᒡᓕᓯᓂᐊᖅᑕᐅᓯᒪᔪᑦ ᐃᓕᓐᓂᐊᕐᓂᓕᕆᓂᕐᒧᑦ 
ᐃᑲᔪᖅᑐᐃᓂᕐᒧᑦ ᐱᔨᑦᑎᕋᐅᑎᑦ ᐅᓂᒃᑲᐅᓯᐅᕙᖕᓂᖏᓐᓂᒃ ᑕᐅᑐᒃᖢᒋᑦ ᐊᑐᖅᑕᐅᓚᐅᖅᑐᑦ ᐊᕐᕌᓂ ᐊᕐᕌᒍᑕᒫᖅᓯᐅᒻᒧᑦ 
ᐅᓂᒃᑲᐅᓯᐅᓚᐅᖅᑐᒧᑦ. ᐱᔾᔪᑎᖃᓗᐊᖅᑐᑦ ᑕᒪᑐᒪᓂ ᐊᕐᕌᒍᒥ ᐅᓂᒃᑳᒥ ᖁᑦᑎᖕᓂᖓ 3 ᐃᓛᒃᑰᖓᔪᓄᑦ ᐱᔨᑦᑎᕋᐅᑎᓄᑦ 
ᓴᖅᑭᑎᑕᐅᔪᓄᑦ, ᐃᑲᔪᖅᓱᐃᔾᔪᑎᑦ ᖁᑦᑎᖕᓂᓕᒃ 1 ᐊᒻᒪ 2-ᒥ ᑎᑎᕋᖅᓯᒪᔪᑦ ᑭᒃᑯᓕᒫᓄᑦ ᐊᑐᖅᑕᐅᓂᖅᓴᐅᖕᒪᑕ ᐊᑐᖅᑕᐅᓗᑎᒡᓗ 
ᐅᓄᖅᑐᓄᑦ ᐃᓕᓐᓂᐊᖅᑎᓄᑦ. 

28 ᐃᓕᓐᓂᐊᕐᓂᓕᕆᔨᒃᑯᑦ



ᐃᖅᑲᓇᐃᔭᕐᕕᖕᒥᑦ ᐃᓅᓯᓕᕆᔭᐅᓂᕐᒧᑦ ᐱᔨᑦᑎᕋᐅᑏᑦ  
ᐃᖅᑲᓇᐃᔭᕐᕕᖕᒥ ᐃᓅᓯᓕᕆᔩᑦ ᐃᓕᓐᓂᐊᕐᕕᒥ ᑐᕌᒐᖃᖅᑐᑦ ᐃᑲᔪᖅᑐᐃᓗᑎᒃ ᓄᑕᖅᑲᑦ ᑕᒪᐃᓐᓂᒃ ᐃᓚᐅᔪᓐᓇᖅᑎᑦᑎᓗᑎᒃ 
ᐃᓕᓐᓂᐊᕐᕕᖕᒥᓪᓗ ᐃᓚᐅᔪᓐᓇᖅᑐᓕᒫᓂᑦ. ᐱᓕᒻᒪᒃᓴᐃᔨᑦ ᐃᓕᓴᐃᔨᓂᒃ ᐊᖓᔪᖅᑳᓂᒡᓗ ᐃᑲᔪᕈᓐᓇᖅᐳᑦ 
ᑐᑭᓯᐅᒪᑦᑎᐊᒃᑲᓐᓂᕐᓂᕐᒥᒃ ᐃᓕᓐᓂᐊᖅᑎᑦ ᐃᒻᒥᓂᒃ-ᐊᐅᓚᑦᑎᔪᓐᓇᕐᓂᖏᓐᓂᒃ, ᐊᐅᓚᔪᓐᓇᑦᑎᐊᕐᓂᕐᒥᒃ, ᐃᒃᐱᒋᔭᖃᕐᓂᕐᒥᒃ, 
ᐃᓅᖃᑎᒌᓂᑦ ᐃᒃᐱᒋᔭᖃᕐᓂᕐᒥᒃ ᐃᓕᓐᓂᐊᕐᕕᐊᕈᓯᕐᒥᓗ ᐋᖅᑭᒃᓯᒪᓂᖏᓐᓂᒃ ᓴᖅᑭᑎᑦᑎᓗᑎᒃ ᖃᓄᐃᓕᐅᖅᑕᐅᕙᓪᓕᐊᔪᒪᔪᓂᒃ 
ᑲᔪᓯᑦᑎᐊᖁᓪᓗᒋᑦ. 

ᑎᑎᖅᓯᒪᔪᖅ 12: ᐱᒡᒐᖅᑐᓄᑦ ᐃᖃᐃᓕᓴᖅᑎᑦ ᐱᔨᑦᑎᕋᐅᑎᖏᑦ ᐃᓕᓐᓂᐊᕐᕕᖕᒥ ᐊᑐᐃᓐᓇᐅᑎᑕᐅᓚᐅᖅᑐᑦ  
2024-2025-ᒥ

ᐱᒡᒐᖅᑐᓄᑦ ᐃᖃᐃᓕᓴᖅᑎᑦ 
ᐱᔨᑦᑎᕋᐅᑎᖏᑦ

ᐱᔨᑦᑎᕋᐅᑎᑦ ᓄᓇᕗᒻᒥ 
ᐃᓕᓐᓂᐊᕐᕕᖏᓐᓂ 

ᐱᒡᒐᖅᑐᓄᑦ ᐃᖃᐃᓕᓴᖅᑎᑦ 
ᑲᑎᖦᖢᒋᑦ - ᓄᓇᕘᓕᒫᒥ:

ᐱᓕᕆᐊᒃᓴᖅ  
3-ᐃᒻᒥᑰᖅᑐᓄᑦ ᐱᔨᑦᑎᕋᐅᑎᑦ 
ᖃᖓᒃᑯᑦ ᐃᑲᔪᖅᑐᐃᔪᑦ 
ᐃᓕᓐᓂᐊᕐᕖᑦ:

ᑲᑎᖢᒋᑦ ᐃᓕᓐᓂᐊᖅᑏᑦ ᐃᑲᔪᖅᑐᖅᑕᐅᔪᑦ 585
ᑲᑎᖢᒋᑦ ᐃᑲᕐᕋᑦ ᐱᔨᑦᑎᕋᕐᓂᕐᒧᑦ 5466

ᐱᓇᓱᐊᕈᓰᑦ ᓄᓇᓕᖕᓃᑦᑐᑦ 235
 
ᐅᖃᕆᐅᖅᓴᑎᑦᑎᔨ
ᐅᖃᕆᐅᖅᓴᑎᑦᑎᔩᑦ ᖃᓄᓕᒫᖅ ᐃᓕᓐᓂᐊᖅᑎᑦ ᑐᓴᐅᒪᖃᑎᒌᒍᑎᖏᓐᓂᒃ ᐃᑲᔪᖃᑦᑕᖅᐳᑦ ᐱᖃᓯᐅᑎᓪᓗᒋᑦ 
ᐊᒃᑐᐊᖃᑎᒌᖕᓂᖏᑦ ᑖᒃᑯᐊ ᐅᑯᓇᓂ ᓈᓚᖕᓂᖅ, ᐅᖃᓪᓚᖕᓂᖅ, ᐅᖃᓕᒫᕐᓂᖅ, ᑎᑎᕋᕐᓂᖅ, ᐊᒻᒪᓗ ᐊᓯᒥᓂᒃ ᐃᓅᖃᑎᖃᕐᓂᖅ. 
ᐅᖃᕆᐅᖅᓴᑎᑦᑎᔨᑦ ᐱᔨᑦᑎᕋᐅᑎᖏᑦ ᐃᑲᔪᖅᑐᐃᕗᑦ ᑲᔪᓯᑦᑎᐊᕐᓂᕐᒥᒃ, ᐃᑲᔪᖅᑐᐃᕙᒃᖢᑎᒃ ᐃᓚᒋᐊᖅᑕᐅᔪᓂᒃ ᐊᒻᒪ 
ᐊᓯᐊᒍᖔᖅ ᑐᓴᐅᒪᖃᑎᒌᒍᑎᓂᒃ, ᓂᐱᓕᐅᖅᓯᒪᔪᓂᒃ, ᐅᖃᑦᑎᐊᕈᓐᓇᕐᓂᕐᒥᒃ, ᐊᒻᒪ ᑕᑯᒃᓴᐅᔪᓂᒃ ᐃᓂᒃᓴᓕᐅᖅᓯᒪᔪᓂᒃ 
ᐊᓯᖏᓐᓂᒡᓗ.  

ᑎᑎᖅᓯᒪᔪᖅ 13: ᐅᖃᕆᐅᖅᓴᑎᑦᑎᓂᕐᒧᑦ ᐱᔨᑦᑎᕋᐅᑏᑦ ᐊᑐᐃᓐᓇᐅᑎᑕᐅᓚᐅᖅᑐᑦ ᐃᓕᓐᓂᐊᕐᕕᖕᓂ 2024-2025-ᒥ

ᐅᖃᕆᐅᖅᓴᑎᑦᑎᔨ ᐱᔨᑦᑎᕋᐅᑎᑦ ᓄᓇᕗᒻᒥ 
ᐃᓕᓐᓂᐊᕐᕕᖏᓐᓂ 

ᐅᖃᕆᐅᖅᓴᑎᑦᑎᓂᕐᒧᑦ 
ᑲᑎᖢᒋᑦ – ᓄᓇᕘᓕᒫᒥ:

ᖁᕝᕙᓯᓕᕇᑦ 3 –  
ᐃᒻᒥᑰᖅᑐᓄᑦ ᐱᔨᒃᓯᕋᐅᑏᑦ 
ᖃᖓᒃᑯᑦ ᐃᑲᔪᖅᑐᐃᔪᑦ 
ᐃᓕᓐᓂᐊᕐᕖᑦ:

ᑲᑎᖢᒋᑦ ᐃᓕᓐᓂᐊᖅᑏᑦ ᐃᑲᔪᖅᑐᖅᑕᐅᔪᑦ 535

ᑲᑎᖢᒋᑦ ᐃᑲᕐᕋᑦ ᐱᔨᑦᑎᕋᕐᓂᕐᒧᑦ 3248

ᐱᓇᓱᐊᕈᓰᑦ ᓄᓇᓕᖕᓃᑦᑐᑦ 218

ᐃᓕᓐᓂᐊᕐᕕᖕᒥ ᐃᓱᒪᒧᑦ ᖃᓄᐃᙱᑦᑎᐊᕐᓂᕐᒧᑦ ᐃᑲᔪᖅᑐᖅᑕᐅᓂᕐᒧᑦ ᐱᔨᑦᑎᕋᐅᑏᑦ

29ᐊᕐᕌᒍᒧᑦ ᐅᓂᒃᑳᖅ 2024 - 2025



2023-24-ᒥ ᐱᒋᐊᖅᖢᓂ, ᐃᓕᓐᓂᐊᕐᕕᓕᒫᑦ ᐊᑕᐅᓯᕐᒥᒃ ᐃᓕᓐᓂᐊᕐᕕᖕᒥ ᐃᓱᒪᓕᕆᔨᖃᖅᐳᑦ; ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᐃᓱᒪᓕᕆᔨᒻᒪᕆᖕᓂᒃ ᐅᑭᐅᖅᑕᖅᑐᒥ ᐱᓕᕆᖃᑦᑕᖅᓯᒪᓂᑰᔪᓂᒃ.  ᑐᕌᖓᑎᑕᐅᓪᓗᑎᒃ ᓇᓗᓇᐃᖅᑕᐅᓯᒪᔪᓄᑦ 
ᐅᓄᙱᑦᑐᓄᓪᓗ ᐃᓕᓐᓂᐊᕐᕕᖕᓄᑦ, ᑖᒃᑯᐊ ᐃᖅᑲᓇᐃᔭᖅᑎᑦ ᐱᐅᔪᓂᒃ, ᐅᒃᐱᕆᔭᖃᑦᑎᐊᖅᖢᑎᒃ ᐊᒻᒪ ᐃᑲᔪᖅᓱᐃᑦᑎᐊᖅᖢᑎᒃ 
ᐱᓕᕆᖃᑎᒌᒃᐸᒃᖢᑎᒃ ᑕᒪᐃᓐᓂᒃ ᐅᐸᒍᑎᓯᒪᓪᓗᑎᒃ ᐊᒻᒪ ᖃᕆᓴᐅᔭᒃᑯᑦ ᐱᔨᑦᑎᕋᖅᐸᒃᖢᑎᒃ ᐃᓕᓐᓂᐊᕐᕕᖕᓄᑦ. 
ᐱᖃᓯᐅᑎᓪᓗᒋᑦ ᐱᓕᒻᒪᒃᓴᖅᑎᑦᑎᓂᖅ ᐅᕝᕙᓘᓐᓃᑦ ᐅᖃᖃᑎᖃᕐᓂᖅ ᐋᖅᑭᒃᓱᖅᑕᐅᓯᒪᔪᓂᒃ ᐃᓕᓐᓂᐊᕐᕕᖕᒥ 
ᓇᓗᓇᐃᖅᑕᐅᓯᒪᔪᓂᑦ ᐱᔭᐅᔭᕆᐊᓕᖕᓂᑦ ᓲᕐᓗ ᑭᐅᔭᐅᓗᑎᒃ ᐃᒻᒥᓂᒃ-ᐋᓐᓂᖃᑦᑕᖅᑐᑦ, ᐊᒃᓱᕈᓗᐊᕈᓐᓃᖅᑎᑦᑎᓂᖅ 
ᐊᐅᓚᑦᑎᖃᑎᒌᖕᓂᕐᓗ, ᐃᑲᔪᖅᑐᐃᓗᓂ ᐃᓕᓐᓂᐊᖅᑎᓂᒃ ᕿᒃᓵᒃᑐᓂᒃ ᐃᓚᙵᖅᓯᒪᔪᓂᒡᓘᓐᓃᑦ ᐊᐅᓚᑦᑎᔪᓂᓪᓘᓐᓃᑦ 
ᐃᓄᑭᑦᑐᓂ ᑲᑎᙵᔪᓂᑦ ᐃᒻᒥᓂᒃ-ᐅᐱᒋᔪᓐᓇᕐᓂᕐᒥᒃ ᓴᓇᙳᐊᕐᓂᕐᒥᒡᓗ ᓴᖅᑭᑎᑦᑎᓂᕐᒥᒃ ᐊᓯᖏᓐᓂᒡᓗ. 
ᐱᓕᕆᖃᑎᖃᑦᑎᐊᖅᖢᑎᒃ ᐃᓕᓐᓂᐊᕐᕕᖕᒥ ᐃᓅᓯᓕᕆᔨᓂᒃ, ᐃᓅᓯᓕᕆᖃᑦᑕᕆᕗᑦ, ᐊᑦᑕᕐᓇᖅᑕᐃᓕᒪᓂᕐᒧᑦ ᐸᕐᓇᐃᕙᒃᖢᑎᒃ 
ᐊᒻᒪ ᐃᓄᖕᒧᑦ ᐊᑕᐅᓯᕐᒧᑦ ᐃᑲᔪᖅᑐᐃᕙᒃᖢᑎᒃ ᐃᓕᓐᓂᐊᖅᑎᓄᑦ.  

ᑎᑎᖅᓯᒪᔪᖅ 14: ᐃᓕᓐᓂᐊᕐᕕᖕᒥ ᐃᓱᒪᒃᑯᑦ ᖃᓄᐃᙱᑦᑎᐊᕐᓂᕐᒧᑦ ᐱᔨᑦᑎᕋᐅᑎᑦ ᐃᓕᓐᓂᐊᕐᕕᖕᓂ  
2024-2025-ᒥ

ᐃᓕᓐᓂᐊᕐᕕᖕᒥ ᐃᓱᒪᒧᑦ 
ᖃᓄᐃᙱᑦᑎᐊᕐᓂᕐᒧᑦ 
ᐱᔨᑦᑎᕋᐅᑏᑦ

ᐱᔨᑦᑎᕋᐅᑎᑦ ᓄᓇᕗᒻᒥ 
ᐃᓕᓐᓂᐊᕐᕕᖏᓐᓂ

ᐃᓕᓐᓂᐊᕐᕕᖕᒥ ᐃᓱᒪᒧᑦ 
ᖃᓄᐃᙱᑦᑎᐊᕐᓂᕐᒧᑦ 

ᐱᔨᑦᑎᕋᐅᑏᑦ ᑲᑎᖦᖢᒋᑦ-
ᓄᓇᕘᓕᒫᒥ

ᐱᓕᕆᐊᒃᓴᖅ  
3-ᐃᒻᒥᑰᖅᑐᓄᑦ ᐱᔨᑦᑎᕋᐅᑎᑦ  
ᖃᖓᒃᑯᑦ ᐃᑲᔪᖅᑐᐃᔪᑦ 
ᐃᓕᓐᓂᐊᕐᕖᑦ:

ᑲᑎᖢᒋᑦ ᐃᓕᓐᓂᐊᖅᑏᑦ ᐃᑲᔪᖅᑐᖅᑕᐅᔪᑦ 525
ᑲᑎᖦᖢᒋᑦ ᐃᑲᕐᕋᑦ ᖃᕆᑕᐅᔭᒃᑯᑦ 
ᐱᔨᑦᑎᕋᐅᑎᑦ 3892.5

ᑲᑎᖦᖢᒋᑦ ᐅᔭᕋᖕᓂᐊᕐᕕᖕᒥ ᐅᓪᓗᐃᑦ 789.25
 
ᐃᖃᐃᓕᓴᖅᑎᑦᑎᓂᕐᒧᑦ ᐱᔨᑦᑎᕋᐅᑏᑦ
ᐃᖃᐃᓕᓴᖅᑎᑦᑎᓃᑦ ᐃᓕᓐᓂᐊᕐᕕᖕᒥ ᐱᔪᒥᓴᐃᔪᑦ ᐃᓚᐅᓗᑎᒃ ᐃᓕᓐᓂᐊᖅᑐᓕᕆᓂᕐᒥ. ᑐᕌᒐᓪᓗᐊᑕᖅ ᐃᓕᓐᓂᐊᕐᕕᖕᒦᖢᓂ 
ᑎᒥᒃᑯᑦ ᐃᖃᐃᓕᓴᕐᓂᖅ ᓴᙱᒃᑎᒋᐊᖁᓪᓗᒋᑦ, ᓇᓕᒧᒌᒃᑎᓪᓗᒋᑦ, ᐱᓕᕆᔪᓐᓇᕐᓂᖅ ᐊᒻᒪᓗ/ᐅᕝᕙᓘᓐᓃᑦ ᓅᑦᑐᓐᓇᕐᓂᖅ. 
ᐃᖃᐃᓕᓴᖅᑐᓕᕆᔨᑦ ᐱᓕᕆᖃᑎᖃᖅᐸᒃᐳᑦ ᐃᓕᓐᓂᐊᕐᕕᖕᒥ ᐱᓕᕆᖃᑎᒌᓂᒃ ᐃᓚᓕᐅᔾᔨᓪᓗᑎᒃ ᐊᐅᓚᓂᕐᒥᒃ 
ᖃᓄᐃᓕᐅᕐᓂᕐᒥᒡᓗ ᐊᔪᕈᓐᓃᖅᓴᖅᑎᑦᑎᔪᖃᓕᕌᖓᑦ ᐊᒻᒪᓗᑦᑕᐅᖅ ᓄᖅᑲᖓᓚᐅᑲᒃᑎᓪᓗᒋᑦ, ᐃᖃᐃᓕᓴᕐᓂᖅ, 
ᐊᐅᓚᔪᓐᓇᖅᓯᕙᓪᓕᐊᓂᖅ, ᑐᓄᒃᑯᑦ ᑲᒪᒋᔭᐅᓂᖅ, ᐃᓅᓯᕐᒥᒃ ᓅᑎᑦᑎᕙᓪᓕᐊᓂᕐᒥᒡᓗ ᐱᓕᒻᒪᒃᓴᕐᓂᖅ ᐃᖃᐃᓕᓴᕐᕕᖕᒥᓗ 
ᐃᓚᓕᐅᔾᔨᓂᕐᒥᒃ ᐱᓕᕆᐊᖑᕙᒃᑐᑦ. 

ᑎᑎᖅᓯᒪᔪᖅ 15: ᐃᖃᐃᓕᓴᖅᑎᑦᑎᓂᕐᒧᑦ ᐱᔨᑦᑎᕋᐅᑏᑦ ᐊᑐᐃᓐᓇᐅᑎᑕᐅᓚᐅᖅᑐᑦ ᐃᓕᓐᓂᐊᕐᕕᖕᓂ 2024-2025-ᒥ 
 

ᐃᖃᐃᓕᓴᖅᑎᑦᑎᓂᕐᒧᑦ 
ᐱᔨᑦᑎᕋᐅᑏᑦ

ᐱᔨᑦᑎᕋᐅᑎᑦ ᓄᓇᕗᒻᒥ 
ᐃᓕᓐᓂᐊᕐᕕᖏᓐᓂ 

ᐃᖃᐃᓕᓴᖅᑎᑦᑎᔩᑦ ᑲᑎᖢᒋᑦ 
– ᓄᓇᕘᓕᒫᒥ:

ᖁᕝᕙᓯᓕᕇᑦ 3 –  
ᐃᒻᒥᑰᖅᑐᓄᑦ ᐱᔨᒃᓯᕋᐅᑏᑦ 
ᖃᖓᒃᑯᑦ ᐃᑲᔪᖅᑐᐃᔪᑦ 
ᐃᓕᓐᓂᐊᕐᕖᑦ:

ᑲᑎᖢᒋᑦ ᐃᓕᓐᓂᐊᖅᑏᑦ ᐃᑲᔪᖅᑐᖅᑕᐅᔪᑦ 148

ᑲᑎᖢᒋᑦ ᐃᑲᕐᕋᑦ ᐱᔨᑦᑎᕋᕐᓂᕐᒧᑦ 1044

ᐱᓇᓱᐊᕈᓰᑦ ᓄᓇᓕᖕᓃᑦᑐᑦ 64

ᑐᓵᙱᑦᑐᓄᑦ ᑐᓵᑦᑎᐊᙱᑦᑐᓄᓪᓗ ᐱᓕᕆᔨᑦ

30 ᐃᓕᓐᓂᐊᕐᓂᓕᕆᔨᒃᑯᑦ



ᑐᓵᙱᑦᑐᑦ/1 ᑐᓵᑦᑎᐊᙱᑦᑐᓪᓗ ᐃᑲᔪᖅᑐᐃᓂᕐᒧᑦ ᐱᔨᑦᑎᕋᐅᑎᑦ ᐅᑯᐊᖑᕗᑦ ᓇᓗᓇᐃᖅᓯᕙᒡᓗᑎᒃ ᐃᑲᔪᖅᑕᐅᔭᕆᐊᓕᖕᓂᒃ 
ᑐᓵᙱᑦᑐᓄᑦ ᑐᓵᑦᑎᐊᙱᑦᑐᓄᓪᓗ ᐃᓕᓐᓂᐊᖅᑎᓄᑦ ᐃᓕᓐᓂᐊᕐᕕᐊᕈᓯᕐᒥ ᖃᓄᐃᓕᐅᖁᔭᐅᔪᓂᒃ ᑐᓂᓯᕙᒡᓗᑎᒃ, 
ᐱᓕᕆᖃᑎᖃᖅᐸᒃᖢᑎᒃ ᐃᓕᓐᓂᐊᕐᕕᖕᒥ ᐱᓕᕆᖃᑎᒌᓂᒃ, ᓯᐅᑎᓕᕆᔨᓂᒃ, ᐊᒥᐊᓕᑲᒥᐅᓄᑦ ᑐᓵᙱᑦᑐᓄᑦ 
ᐅᖃᓪᓚᒍᓯᕐᓂ ᐃᓕᓐᓂᐊᖅᑎᑦᑎᔨᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᒡᓗ. ᐅᑯᐊᓗ ᐱᓕᒻᒪᒃᓴᖅᑎᑦᑎᓪᓗᑎᒃ ᐃᓕᓐᓂᐊᕐᕕᖕᒥ 
ᐃᖅᑲᓇᐃᔭᖅᑎᒋᔭᐅᔪᓂᒃ, ᐃᓄᑭᖦᖢᑎᒃ ᑲᑎᙵᓗᑎᒃ ᐊᑲᐅᓂᖅᓴᒃᑰᕆᐊᖅᑎᑦᑎᓇᓱᖕᓂᖅ, ᑐᑭᓕᐅᕆᓂᖅ ᓯᐅᑎᓕᕆᔨᓂᑦ 
ᑐᑭᓯᒋᐊᕈᑎᒃᓴᓂᑦ, ᑐᓵᑦᑎᐊᙱᑦᑐᓂᑦ ᖃᐅᔨᓴᖅᐸᒡᓗᓂ, ᐃᑲᔪᖅᑐᐃᕙᒡᓗᓂᓗ ᐊᑐᖅᑕᐅᔪᒥᒃ ᑐᓵᑦᑎᐊᙱᑦᑐᓄᑦ ᓂᐱᖃᐅᑎᒥᒃ 
ᖃᐅᔨᓇᓱᒃᐸᒡᓗᓂᓗ ᐊᑲᐅᙱᓕᐅᕈᑎᒋᔭᐅᔪᓂᒃ ᑐᓵᔾᔪᑎᓂᑦ. ᑖᒃᑯᐊ ᐱᔨᑦᑎᕋᐅᑎᑦ ᑕᒪᐃᓐᓂᒃ ᖃᕆᑕᐅᔭᒃᑯᑦ ᑕᐃᑲᓂᓗ 
ᐃᓂᒃᓴᓕᐅᖅᑎᑦᑎᕙᒃᐳᑦ.  

ᑎᑎᖅᓯᒪᔪᖅ 16: ᑐᓵᙱᑦᑐᓄᑦ ᑐᓵᑦᑎᐊᙱᑦᑐᓄᓪᓗ ᐱᔨᑦᑎᕋᖅᑎᑦ ᐃᓕᓐᓂᐊᕐᕕᖕᓂ 2024-2025

ᑐᓵᙱᑦᑐᓄᑦ 
ᑐᓵᑦᑎᐊᙱᑦᑐᓄᓪᓗ 
ᐱᔨᑦᑎᕋᖅᑎᑦ

ᐱᔨᑦᑎᕋᐅᑎᑦ ᓄᓇᕗᒻᒥ 
ᐃᓕᓐᓂᐊᕐᕕᖏᓐᓂ

ᑐᓵᙱᑦᑐᑦ 
ᑐᓵᑦᑎᐊᙱᑦᑐᓄᑦ 

ᐱᔨᑦᑎᕋᐅᑎᑦ ᑲᑎᖦᖢᒋᑦ - 
ᓄᓇᕘᓕᒫᒥ

ᐱᓕᕆᐊᒃᓴᖅ  
3-ᐃᒻᒥᑰᖅᑐᓄᑦ ᐱᔨᑦᑎᕋᐅᑎᑦ 
ᖃᖓᒃᑯᑦ ᐃᑲᔪᖅᑐᐃᔪᑦ 
ᐃᓕᓐᓂᐊᕐᕖᑦ: 

ᑲᑎᖦᖢᒋᑦ ᐃᓕᓐᓂᐊᖅᑏᑦ 
ᓇᓗᓇᐃᖅᑕᐅᓯᒪᔪᑦ ᐱᕚᓪᓕᕈᑎᖃᕐᓂᖏᓐᓂᒃ 
ᐃᑲᔪᖅᑐᖅᑕᐅᓂᕐᒧᑦ

372

ᑲᑎᖦᖢᒋᑦ ᐃᑲᕐᕋᑦ ᖃᕆᑕᐅᔭᒃᑯᑦ 
ᐱᔨᑦᑎᕋᐅᑎᑦ 621

ᑲᑎᖦᖢᒋᑦ ᐃᓂᒋᔭᐅᔪᒥ ᐅᓪᓗᐃᑦ 10
 
ᐊᒥᐊᓕᑲᒥᐅᓄᑦ ᑐᓵᙱᑦᑐᓄᑦ ᐅᖃᓪᓚᒍᓯᕐᒧᑦ ᐱᔨᑦᑎᕋᐅᑎᑦ
ᐊᒥᐊᓕᑲᒥᐅᑦ ᑐᓵᙱᑦᑐᓄᑦ ᐅᖃᓪᓚᒍᓯᖏᓐᓂᒃ ᐱᔨᑦᑎᕋᖅᑎᑦ ᐱᔾᔪᑎᖃᓪᓗᐊᑕᖅᐳᑦ ᐱᐅᓯᒋᐊᖅᑎᓪᓗᒋᑦ ᐊᑐᖅᑕᐅᔪᓐᓇᖅᑐᑦ, 
ᐃᑲᔪᖅᑐᑉᓗᒋᑦ ᐃᓚᓕᐅᔾᔨᔪᑦ ᐃᓕᓐᓂᐊᕐᕕᒋᔭᐅᔪᑦ ᐊᔾᔨᒌᒥᓪᓗ ᐊᑐᕈᓐᓇᕐᓂᕐᒥᒃ ᐃᓕᓐᓂᐊᕐᓂᕐᒧᑦ. ᐱᓕᕆᖃᑎᖃᖅᐸᒃᐳᑦ 
ᐃᓕᓐᓂᐊᕐᕕᖕᒥ ᐱᓕᕆᖃᑎᒌᒃᑐᓂᒃ ᓴᖅᑭᔮᖅᑎᒃᑲᓐᓂᕐᓗᒋᑦ ᐊᑐᕈᓐᓇᖅᑐᑦ ᐊᒡᒐᒃᑯᑦ ᐅᖃᓪᓚᒍᓯᕐᓂᒃ ᐊᑐᐃᓐᓇᐅᑎᑦᑎᓗᑎᒡᓗ 
ᐊᒥᐊᓕᑲᒥᐅᑦ ᑐᓵᙱᑦᑐᓄᑦ ᐅᖃᓪᓚᒍᓯᕐᒥᒃ ᐊᔪᕈᓐᓃᖅᓴᕈᑎᓂᒃ ᑐᓴᐅᒪᑎᑕᐅᑦᑎᐊᒃᑲᓐᓂᕐᓗᑎᒡᓗ ᑐᓵᙱᑦᑐᑦ, 
ᑐᓵᑦᑎᐊᙱᑦᑐᑦ, ᑐᓵᙱᑦᑐᑦ-ᐊᔪᕈᑎᖃᖅᑐᑦ ᐅᖃᓪᓚᒍᓐᓇᙱᑦᑐᓪᓗ ᐃᓕᓐᓂᐊᖅᑎᓄᑦ ᐊᒻᒪᓗᑦᑕᐅᖅ ᐃᓕᓴᐃᔨᓄᑦ, 
ᐃᓕᓐᓂᐊᖃᑎᒋᔭᐅᔪᓄᑦ ᐃᓚᒌᓄᓪᓗ ᐃᑲᔪᖅᑐᐃᕙᒃᑐᓄᑦ. ᑖᒃᑯᐊ ᐱᔨᑦᑎᕋᐅᑎᑦ ᑕᒪᐃᓐᓂᒃ ᖃᕆᑕᐅᔭᒃᑯᑦ ᑕᐃᑲᓂᓗ 
ᐃᓂᒃᓴᓕᐅᖅᑎᑦᑎᕙᒃᑐᓂᑦ. 

ᑎᑎᖅᓯᒪᔪᖅ 17: ᐊᒥᐊᓕᑲᒥᐅᑦ ᑐᓵᙱᑦᑐᓄᑦ ᐅᖃᓪᓚᒍᓯᓄᑦ ᐱᔨᑦᑎᕋᐅᑏᑦ ᐊᑐᐃᓐᓇᐅᑎᑕᐅᓚᐅᖅᑐᑦ 
ᐃᓕᓐᓂᐊᕐᕕᖕᓂ 2024-2025-ᒥ

ᐊᒥᐊᓕᑲᒥᐅᓄᑦ ᑐᓵᙱᑦᑐᓄᑦ 
ᐅᖃᓪᓚᒍᓯᕐᒧᑦ ᐱᔨᑦᑎᕋᐅᑎᑦ

ᐱᔨᑦᑎᕋᐅᑎᑦ ᓄᓇᕗᒻᒥ 
ᐃᓕᓐᓂᐊᕐᕕᖏᓐᓂ

ᐊᒥᐊᓕᑲᒥᐅᓄᑦ 
ᑐᓵᙱᑦᑐᓄᑦ ᐅᖃᓪᓚᒍᓯᕐᒧᑦ 
ᐱᔨᑦᑎᕋᐅᑎᑦ ᑲᑎᖦᖢᒋᑦ - 

ᓄᓇᕘᓕᒫᒥ
ᐱᓕᕆᐊᒃᓴᖅ  
3-ᐃᒻᒥᑰᖅᑐᓄᑦ ᐱᔨᑦᑎᕋᐅᑎᑦ  
ᖃᖓᒃᑯᑦ ᐃᑲᔪᖅᑐᐃᔪᑦ 
ᐃᓕᓐᓂᐊᕐᕖᑦ:

ᑲᑎᖢᒋᑦ ᐃᓕᓐᓂᐊᖅᑏᑦ ᐃᑲᔪᖅᑐᖅᑕᐅᔪᑦ 11
ᑲᑎᖦᖢᒋᑦ ᐃᑲᕐᕋᑦ ᖃᕆᑕᐅᔭᒃᑯᑦ 
ᐱᔨᑦᑎᕋᐅᑎᑦ 267

ᑲᑎᖦᖢᒋᑦ ᐃᓂᒋᔭᐅᔪᒥ ᐅᓪᓗᐃᑦ 0

ᐃᓕᓐᓂᐊᕈᑎᓄᑦ ᐃᓱᒪᓕᕆᓂᖅ

31ᐊᕐᕌᒍᒧᑦ ᐅᓂᒃᑳᖅ 2024 - 2025

 
3 ᑲᓇᑕᒥ ᑲᑐᔾᔨᖃᑎᒌᑦ ᑐᓵᙱᑦᑐᓄᑦ ᐅᖃᖅᓯᒪᔪᑦ ᑖᓐᓇ ᐅᖃᐅᓯᖅ ᑐᓵᑦᑎᐊᙱᑦᑐᓄᑦ/ᑐᓵᙱᑦᑐᓄᑦ ᐊᑐᖅᑕᐅᕙᒃᐳᖅ ᑲᑎᙵᓪᓗᑎᒃ ᑕᐃᒎᓯᕆᔭᐅᓪᓗᓂ ᐱᔾᔪᑎᖃᖅᖢᓂ 
ᑕᒪᐃᓐᓄᑦ “ᑐᓵᙱᑦᑐᓄᑦ” ᐃᓄᖕᓄᑦ ᓇᓗᓇᐃᖅᓯᔪᑦ ᑐᓵᙱᑦᑐᑦ ᐃᓕᖅᑯᓯᖏᓐᓂ ᑕᐃᒃᑯᓄᖓᓗ “ᑐᓵᙱᑦᑐᓄᑦ” ᐃᓄᖕᓄᑦ ᑕᐃᒪᐃᙱᑦᑐᑦ. “ᑐᓵᙱᑦᑐᑦ” ᐃᓅᖃᑎᒌᓄᑦ 
ᑕᐃᒎᓯᐅᕗᖅ ᐱᔾᔪᑎᖃᖅᖢᓂ ᐃᓄᖕᓂᒃ ᑐᓵᙱᑦᑐᓂᒃ ᑐᓵᑦᑎᐊᙱᑦᑐᓂᒡᓘᓐᓃᑦ ᓇᓗᓇᐃᖅᓯᔪᓂᒃ ᐃᓚᐅᕙᒃᑐᓂᒡᓗ ᐃᓕᖅᑯᓯᖏᓐᓂ, ᐃᓅᖃᑎᒌᓂᒃ, ᐅᖃᐅᓯᕆᔭᐅᔪᓂᒡᓗ 
ᑐᓵᙱᑦᑐᓄᑦ, ᑐᙵᕕᖃᖅᑎᑕᐅᓪᓗᓂᓗ ᐊᒡᒐᒃᑯᑦ ᐅᖃᓪᓚᒍᓯᕐᓂᒃ, ᑖᒃᑯᐊᓕ “ᑐᓵᙱᑦᑐᑦ” ᐋᓐᓂᐊᕐᕕᖕᒥ/ᓯᐅᑎᓕᕆᔨᒥᒃ  ᑕᐃᒎᓰᑦ ᐱᔾᔪᑎᖃᖅᑐᑦ ᐃᓄᖕᓄᑦ ᑐᓵᙱᑦᑐᓄᑦ 
ᑐᓵᑦᑎᐊᙱᑦᑐᓄᓪᓘᓐᓃᑦ (ᑐᓵᙱᑦᑐᑦ, ᑐᓵᙱᑦᑐᑦ, ᑐᓵᙱᑦᑐᓪᓗ). ᑕᑯᓗᒍ https://cad-asc.ca/our-work/terminology/ ᑐᑭᓯᒋᐊᒃᑲᓐᓂᕈᒪᒍᕕᑦ ᑕᐃᒎᓯᐅᑉ ᒥᒃᓵᓄᑦ.



ᐃᓕᓐᓂᐊᕐᓂᓕᕆᓂᕐᒧᑦ ᐃᓱᒪᓕᕆᔨᑦ ᐅᖃᖃᑎᖃᖃᑦᑕᖅᐳᑦ, 
ᐱᓕᒻᒪᒃᓴᖅᑎᑦᑎᕙᒃᖢᑎᒃ ᖃᐅᔨᓴᖅᐸᒃᖢᑎᒡᓗ 
ᓇᓗᓇᐃᖅᓯᕙᒃᖢᑎᒃ ᐃᓕᓐᓂᐊᖅᑎᑦ ᐃᓕᑉᐸᓪᓕᐊᓂᖏᓐᓂᒃ, 
ᐱᔭᕆᐊᖃᖅᑕᖏᓐᓂᒃ ᑐᓗᖅᑕᕈᑕᐅᕙᒃᑐᓂᒡᓗ. 
ᑕᒪᓐᓇ ᐃᓚᖃᖅᐳᖅ ᑲᔪᓯᑎᑦᑎᓂᕐᒥᒃ ᐅᐸᒍᑎᓯᒪᓗᓂ 
ᐃᓱᒪᓕᕆᓂᕐᒧᑦ-ᐃᓕᓐᓂᐊᖅᑎᑦᑎᓂᕐᒧᑦ 
ᖃᐅᔨᓴᕐᓂᕐᒥᒃ, ᐃᖅᑲᓇᐃᔭᖅᑎᓂᒃ ᐅᖃᖃᑎᖃᖅᑐᑦ, 
ᓴᖅᑭᑎᑦᑎᓪᓗᑎᒃ ᐃᓕᓐᓂᐊᕐᕕᐊᕈᓯᕐᒥ ᐊᑐᓕᖁᔭᐅᔪᓂᑦ, 
ᐊᑲᐅᓂᖅᓴᒃᑰᕆᐊᖅᑎᑦᑎᓂᕐᒧᑦ ᐸᕐᓇᐃᓂᖅ, 
ᐱᓕᒻᒪᒃᓴᖅᑎᑦᑎᓂᕐᓗ. ᐃᓕᓐᓂᐊᕐᓂᓕᕆᓂᕐᒧᑦ ᐃᓱᒪᓕᕆᔨ 
ᐃᑲᔪᖅᐸᒃᐳᖅ ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑎᓂᒃ 
ᑐᑭᓯᐅᒪᑦᑎᐊᒃᑲᓐᓂᖁᓪᓗᒋᑦ ᐃᓕᓐᓂᐊᖅᑎᓂᑦ 
ᐃᓕᓐᓂᐊᖅᑐᓂᑦ, ᐱᐅᓯᖏᓐᓂᒃ, ᐱᕙᓪᓕᐊᓂᕐᒧᑦ 
ᐱᔭᐅᔭᕆᐊᓕᖕᓂᒃ ᐊᑐᓕᖅᑎᑦᑎᓂᕐᒥᒡᓗ ᐃᑲᔪᖅᑐᐃᓂᕐᒧᑦ 
ᖃᓄᐃᓕᐅᕈᑎᒃᓴᓂᑦ.  

2024-25 ᐊᕐᕌᒍᖓᓂ, ᑲᑎᖦᖢᒋᑦ 13-ᓂᒃ 
ᖃᐅᔨᓴᖅᑐᖃᓚᐅᖅᐳᖅ ᑕᐃᑲᓂ ᐱᖓᓱᐃᖅᓱᖅᖢᑎᒡᓗ 
ᖃᕆᓴᐅᔭᒃᑯᑦ ᑐᓴᕋᓱᒡᕕᐅᓚᐅᖅᖢᑎᒃ.

ᓇᐃᒡᓕᒋᐊᖅᓯᒪᔪᑦ ᐃᓛᒃᑰᖓᔪᑦ ᖁᕝᕙᓯᖕᓂᖓ 3 

ᐱᔨᑦᑎᕋᐅᑎᑦ
ᑎᑎᕋᖅᓯᒪᔪᑦ ᐊᑖᓂ ᓈᒪᔪᒥᒃ ᓇᐃᒡᓕᒋᐊᖅᓯᒪᔪᒥᒃ 
ᑎᑎᕋᖅᓯᒪᕗᑦ ᖁᕝᕙᓯᖕᓂᖓ 3 ᐃᓛᒃᑰᖓᔪᓄᑦ 
ᐱᔨᑦᑎᕋᐅᑎᓂᑦ ᓴᖅᑭᑎᑕᐅᔪᓂᑦ 2024-25 ᐊᕐᕌᒍᖏᓐᓂ. 

ᑎᑎᖅᓯᒪᔪᖅ 18: ᐃᓕᓐᓂᐊᕐᓂᕐᒧᑦ ᐃᑲᔪᖅᑐᐃᔨᑦ 
ᐱᔨᑦᑎᕋᐅᑎᖏᑦ ᐃᓄᑑᔪᓄᑦ ᐱᔨᑦᑎᕋᐅᑏᑦ 
ᓇᐃᓈᖅᓯᒪᔪᑦ 2024-2025

ᐃᑲᔪᖅᑐᐃᔪᑦ ᐱᔨᑦᑎᕋᐅᑎᖏᑦ
ᐃᓕᓐᓂᐊᖅᑏᑦ 
ᐱᓯᒪᔪᑦ ᖁᕝᕙᓯᖕᓂᖓ 
3 ᐱᔨᑦᑎᕋᐅᑎᓂᑦ 

ᐊᒥᐊᓕᒃᑲᒥᐅᑎᑐᑦ 
ᐆᒃᑐᕋᕐᓂᕐᒧᑦ ᐅᖃᐅᓰᑦ 11

ᐃᓕᓐᓂᐊᖅᑐᓕᕆᓂᕐᒥᑦ 
ᐃᓱᒪᓕᕆᓂᖅ 16

ᐱᒡᒐᖅᑐᓄᑦ ᐃᖃᐃᓕᓴᐃᔨ 585

ᐃᖃᐃᓕᓴᖅᑎᑦᑎᔨ 148
ᐃᓕᓐᓂᐊᕐᕕᖕᒥ ᐃᓱᒪᒧᑦ 
ᖃᓄᐃᙱᑦᑎᐊᕐᓂᕐᒧᑦ 
ᐱᔨᑦᑎᕋᐅᑏᑦ

525

ᐅᖃᕆᐅᖅᓴᑎᑦᑎᓂᖅ 535

ᑐᓵᙱᑦᑐᓄᑦ ᐊᒻᒪᓗ/
ᐅᕝᕙᓘᓐᓃᑦ ᑐᓵᑦᑎᐊᙱᑦᑐᓄᑦ 
ᐃᑲᔪᖅᑐᐃᔾᔪᑏᑦ

372*

*ᐃᓕᓐᓂᐊᖅᑏᑦ ᓇᓗᓇᐃᖅᑕᐅᔪᑦ ᐃᑲᔫᑎᖃᕋᔭᖅᑐᑦ 
ᑐᓵᙱᑦᑐᓄᑦ ᑐᓵᑦᑎᐊᙱᑦᑐᓄᓪᓗ ᐃᑲᔪᖅᑐᐃᓂᕐᒧᑦ

ᐱᓕᕆᐊᒃᓴᖅ 4 ᐃᑲᔪᖅᑐᐃᓂᕐᒧᑦ ᐱᔨᑦᑎᕋᐅᑎᑦ
ᐱᓕᕆᐊᒃᓴᖅ 4 ᐱᔨᑦᑎᕋᐅᑎᑦ ᐋᖅᑭᒃᑕᐅᓯᒪᓕᖅᐳᑦ 
ᓈᒪᓂᖅᓴᓂᒃ ᐊᒻᒪ ᐊᐅᓚᑕᐅᑦᑎᐊᖅᑐᓂᒃ ᐃᑲᔫᑎᒃᓴᓂᒃ 
ᐃᓕᓐᓂᐊᖅᑎᓄᑦ ᐊᔪᕐᓇᕐᓂᖅᐹᓂᒃ ᐱᔭᕆᐊᖃᖅᑐᓄᑦ 
ᐊᔾᔨᒌᙱᑦᑐᓄᑦ ᐃᓕᓐᓂᐊᕐᓂᓕᕆᓂᕐᒧᑦ ᐃᑲᔪᖅᑐᐃᔨᓄᑦ 
ᐊᓯᖏᓐᓄᓪᓗ ᐱᓕᕆᕝᕕᖕᓄᑦ. ᐱᖓᓱᑦ ᐃᓕᓐᓂᐊᖅᑏᑦ 
ᐱᑎᑕᐅᓚᐅᖅᐳᑦ ᐱᓕᕆᐊᒃᓴᑦ 4-ᒥ ᐃᑲᔪᖅᑐᐃᔪᓂᑦ 2024-
25-ᒥ ᐃᓕᓐᓂᐊᕐᓇᒥ ᐊᕐᕌᒍᒥ.  ᐃᑲᔪᖅᑐᐃᔪᑦ ᐅᑯᐊᖑᕗᑦ: 
ᐃᓚᐅᒃᑲᓐᓂᕐᓂᖅ ᐱᕙᒌᔭᕐᓂᕐᒥᒃ, ᐱᔪᓐᓇᖅᓯᕙᓪᓕᐊᓂᖅ 
ᐊᐅᓚᑦᑎᖃᑎᒌᖕᓂᒃᑯᑦ ᐱᕙᓪᓕᐊᓂᖓᓄᓪᓗ 
ᐊᑐᖅᑕᐅᕙᒃᑐᓂᒃ ᐃᓚᐅᑎᑦᑎᓪᓗᑎᒃ ᓄᓇᓕᖕᓂ 
ᐱᓕᕆᖃᑎᒌᒃᑐᓂᒃ, ᑲᔪᓯᑎᑦᑎᓗᑎᒃ ᐊᑐᕈᓐᓇᖅᑐᒥᒃ 
ᖁᐊᖅᓵᕐᓇᖅᑐᒃᑰᖅᑐᓂᑦ ᐃᓱᒪᓕᕆᔨᓄᓪᓗ ᖃᐅᔨᓴᕐᓂᕐᒥᒃ, 
ᐊᐅᔭᒃᑯᑦ ᐱᓕᕆᐊᖑᕙᒃᑐᓂᒃ ᐃᓚᒌᓄᓪᓗ ᐃᑲᔪᖅᑐᐃᓂᕐᒥᒃ, 
ᐊᐅᓚᑦᑎᓂᕐᒥᒡᓗ ᑕᒪᐃᓐᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ 
ᐃᓄᓕᕆᔨᒃᑯᓐᓂᓗ.  

ᐊᒃᓱᕈᕐᓇᖅᑐᒃᑰᖅᑐᓂᒃ ᑲᒪᒋᔭᖃᕐᓂᖅ 
ᐊᒻᒪ ᐃᓅᖃᑎᒌᑦ ᐃᓱᒪᔮᕈᑎᖏᓐᓄᑦ 
ᐃᑲᔪᖅᑕᐅᓂᖏᑦ
ᑐᒃᓯᕋᖅᑕᐅᑎᓪᓗᒋᑦ ᐊᕕᒃᑐᖅᓯᒪᔪᓂ 
ᐃᓕᓐᓂᐊᕐᕕᓕᕆᔨᑦ ᐃᓕᓐᓂᐊᕐᕕᖕᒥᖕᒥᓪᓗ ᓯᕗᓕᖅᑎᑦ 
ᑐᐊᕕᕐᓇᖅᑐᖃᓚᐅᖅᑎᓪᓗᒍ ᐅᕝᕙᓘᓐᓃᑦ ᐱᕐᔪᐊᒥᒃ 
ᖃᓄᐃᑦᑐᖃᓚᐅᖅᑎᓪᓗᒍ, 12-ᓂᒃ ᐃᓱᒪᓕᕆᔨᓂᑦ 
ᑐᐊᕕᕐᓇᖅᑐᓂᒃ ᖃᓄᐃᓕᐅᖅᑎᓂᒃ ᓴᖅᑭᑦᑎᔪᖃᓚᐅᖅᐳᖅ 
9-ᓂᒃ ᓄᓇᓕᖕᓂ. ᐱᖃᓯᐅᑎᓪᓗᒋᑦ 7-ᖑᔪᑦ ᖃᕆᑕᐅᔭᒃᑯᑦ 
ᐃᓱᒪᓕᕆᔨᓂᑦ ᑭᐅᔭᐅᔪᑦ, ᑕᓪᓕᒪᓂᒡᓗ ᑲᑎᙵᔪᓂᒃ 
ᑭᐅᔭᐅᔪᑦ ᐅᑯᓂᖓ ᖃᕆᓴᐅᔭᒃᑯᑦ ᐅᐸᒍᑎᔪᓂᓪᓗ 
ᐱᓕᕆᐊᖑᔪᓂᑦ. ᑭᐅᔾᔪᑕᐅᔪᑦ ᐅᑯᐊ ᐊᔾᔨᒌᙱᑦᑐᑦ 
ᐃᑲᔪᖅᑐᐃᔾᔪᑎᑦ, ᐅᑯᐊᓗ ᓯᕗᓪᓕᖅᐹᒥ ᖃᐅᔨᓴᖅᑕᐅᔪᑦ, 
ᐃᓱᒪᓕᕆᓂᕐᒧᑦ ᐋᓐᓂᖅᑐᓕᕆᓂᕐᒥᑦ ᐱᓕᒻᒪᒃᓴᖅᑎᑦᑎᔪᑦ 
ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑎᖏᓐᓄᑦ, ᐃᓛᒃᑰᖅᑐᑦ 
ᖃᓄᐃᙱᑦᑎᐊᕐᓂᕐᒧᑦ ᖃᐅᔨᒋᐊᖅᑕᐅᔪᑦ, ᖃᕆᓴᐅᔭᒃᑯᑦ 
ᐱᔪᓐᓇᕐᓂᖃᖅᑎᑦᑎᓂᕐᒧᑦ ᑲᑎᙵᔪᑦ ᒪᒃᑯᑦᑐᓄᑦ, 
ᐃᑲᔪᖅᑐᐃᔪᑦ ᐱᓕᕆᖃᑎᒌᒃᑐᓂᑦ, ᐊᑦᑕᕐᓇᖅᑕᐃᓕᒪᓂᕐᒧᑦ 
ᐸᕐᓇᐃᓂᖅ ᖃᐅᔨᑎᑦᑎᓂᕐᓗ ᑐᕌᒐᖏᓐᓂᒃ ᐃᑲᔫᑎᓂᒃ. 
ᑖᒃᑯᐊ ᐊᐅᓚᑕᐅᓚᐅᖅᐳᑦ ᐃᒪᐃᓕᐅᖅᖢᑎᒡᓗ 
ᖃᐅᔨᒋᐊᒃᑲᓐᓂᖅᖢᑎᒃ ᐃᑲᔪᖅᑐᐃᓂᕐᒥᒃ ᐃᓕᓐᓂᐊᕐᕕᖕᒥ 
ᐃᓱᒪᓕᕆᓂᕐᒧᑦ ᐅᖃᐅᔾᔪᐃᔨᓂᑦ. 

ᐃᓕᓐᓂᐊᖅᑎᓂᑦ ᐃᑲᔪᖅᑐᐃᔪᑦ 
ᐊᑐᒐᒃᓴᖏᑦ 
ᐱᓕᕆᕝᕕᒋᔭᐅᔪᖅ ᐋᖅᑭᒃᓱᐃᕙᒃᐳᖅ ᐊᑐᖅᑕᐅᔪᓐᓇᖅᑐᓂᒃ 
ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑎᒋᔭᐅᔪᓄᑦ 
ᐊᑐᐃᓐᓇᐅᑎᑦᑎᓪᓗᑎᒃ ᐃᑲᔪᖅᑐᐃᔪᓂᒃ ᐃᑭᐊᖅᑭᕕᒃᑯᑦ, 
ᑕᓚᕖᓴᒃᑯᑦ ᑲᑎᒪᖃᑎᒌᖕᓂᒃᑯᑦ, ᖃᕆᑕᐅᔭᒃᑯᑦ 
ᐅᖃᓕᒫᒐᖃᕐᕕᖕᒥᑦ, ᐃᕐᙲᓐᓈᖅᑕᐅᒃᑯᓪᓗ 
ᑎᑎᕋᖃᑦᑕᐅᑎᕝᕕᒃᑯᑦ ᐃᑲᔪᖅᑐᐃᓂᕐᒥᒃ ᓇᓗᓇᐃᖅᓯᒪᔪᓄᑦ 
ᐊᐱᖅᑯᑎᒃᓴᓄᑦ ᐱᔪᒪᔾᔪᑕᐅᔪᓄᓪᓗ ᐊᒃᑐᐊᓂᓕᖕᓂᒃ 
ᐃᓚᓕᐅᔾᔨᓯᒪᓂᕐᒧᑦ ᐱᓕᕆᐊᒃᓴᓄᑦ. ᐅᑯᐊ ᐃᑲᔫᑎᒃᓴᑦ 
ᑭᖑᓪᓕᖅᐹᖅᓯᐅᑎᖏᑦ ᐋᖅᑭᒃᑕᐅᓚᐅᖅᐳᑦ 2024-25 
ᐃᓕᓐᓂᐊᕐᓇᐅᑉ ᐊᕐᕌᒍᖓᓂ: 

ᐊᖅᑯᑏᑦ ᐃᓱᒪᓕᕆᓂᕐᒧᑦ ᐃᓅᓯᖃᑦᑎᐊᕐᓂᕐᒧᓪᓗ 
ᐃᑲᔪᖅᑐᐃᓂᖅ ᐃᓕᓐᓂᐊᖅᑎᓄᑦ-ᐅᑭᐅᓕᖕᓄᑦ 
ᓄᑕᖅᑲᓄᑦ ᒪᒃᑯᑦᑐᓄᓪᓗ: ᑲᑐᔾᔨᖃᑎᒌᖕᓂᖅ 
ᒪᓕᒃᑕᐅᕙᓪᓕᐊᕙᒃᑐᖅ 

ᑖᓐᓇ ᑎᑎᕋᖅᓯᒪᔪᖅ ᐋᖅᑭᒃᓱᖅᑕᐅᓚᐅᖅᐳᖅ 
ᐱᓕᕆᖃᑎᖃᖅᖢᑎᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ 
ᐱᑎᑕᐅᓗᑎᒃ ᓇᐃᒡᓕᒋᐊᖅᓯᒪᔪᓂᒃ ᐃᑲᔪᖅᑐᐃᔪᓂᒃ, 
ᐆᒃᑑᑎᒋᔭᐅᔪᓂᒃ ᐊᔪᕆᖅᓲᔾᔨᔪᓂᓪᓗ ᐱᓕᕆᕝᕕᖕᒥ 
ᐃᖅᑲᓇᐃᔭᖅᑎᖏᓐᓄᑦ ᐃᓕᓐᓂᐊᕐᓂᓕᕆᓂᕐᒧᓪᓗ 
ᐱᓕᕆᖃᑎᒋ.ᐅᔪᓄᑦ (ᐃᓚᒋᔭᐅᓪᓗᑎᒃ 

ᐃᓕᓐᓂᐊᖅᑐᓕᕆᔨᒃᑯᑦ, ᐊᖓᔪᖅᑳᕆᔭᐅᔪᑦ, 
ᐱᔨᑦᑎᕋᖅᑎᒋᔭᐅᔪᓪᓗ) ᐃᓱᒪᒃᑯᑦ ᖃᓄᐃᙱᑦᑎᐊᕐᓂᐅᑉ 
ᐃᓅᓯᖃᑦᑎᐊᕐᓂᕐᒧᓪᓗ ᐱᓕᕆᔾᔪᑎᓂᑦ ᐱᔨᑦᑎᕋᐅᑎᓂᓪᓗ 
ᐊᑐᐃᓐᓇᐅᔪᓂᑦ ᐃᓕᓐᓂᐊᖅᑎᓄᑦ, ᓄᑕᖅᑲᓄᑦ ᒪᒃᑯᒃᑐᓄᓪᓗ. 
ᐆᒃᑑᑎᒃᓴᖅᑕᖃᕆᕗᖅ ᐊᔪᕆᖅᓲᔾᔨᓯᒪᓪᓗᓂᓗ ᖃᓄᖅ 
ᐱᓕᕆᕝᕖᑦ ᐱᓕᕆᖃᑎᒋᔭᖏᓪᓗ ᐱᓕᕆᖃᑎᒌᒍᓐᓇᕐᒪᖔᑕ 
ᓈᒪᔪᒥᒃ ᐃᑲᔪᖅᑐᐃᔪᓂᑦ ᑲᔪᓯᑎᑦᑎᑦᑎᐊᖁᓪᓗᒋᑦ.

ᓲᖑᓴᒃᑕᐃᓕᑎᑦᑎᓂᕐᒧᑦ 
ᐊᑲᐅᓂᖅᓴᒃᑰᕆᐊᖅᑎᑦᑎᓂᕐᒧᓪᓗ ᐃᑲᔫᑎᒃᓴᑦ

ᓲᖑᓴᖕᓂᖅ ᐅᖃᐅᓯᐅᑦᑎᐊᓛᖑᖃᑦᑕᖅᐳᖅ 
ᑲᑐᔾᔨᖃᑎᒌᖕᓂᒃᑯᑦ ᖃᓄᐃᓕᐅᕈᑕᐅᔪᒪᔪᓂᑦ 
ᐃᓱᒪᒋᔭᖃᖅᑐᒥᑦ ᐱᔭᕆᑐᓂᖓᓂ ᐊᑲᐅᙱᓕᐅᕈᑕᐅᔪᑦ 
ᐃᓚᒋᔭᐅᔪᑦ ᐅᑯᐊ ᐸᕐᓇᐅᑕᐅᔭᕆᐊᖃᖅᖢᑎᒃ 
ᐃᓕᓐᓂᐊᕐᕕᖕᒥ ᓯᕗᓕᖅᑎᖏᓐᓄᑦ, ᐃᖅᑲᓇᐃᔭᖅᑎᓄᑦ, 
ᓯᓚᑖᓂᖔᖅᑐᑦ ᑐᑦᑕᕐᕖᑦ, ᐃᓕᓐᓂᐊᖅᑏᑦ ᐊᒻᒪᓗ 
ᐊᖓᔪᖅᑳᕆᔭᐅᔪᑦ ᐃᓚᒋᔭᐅᓗᑎᒃ.

ᑖᓐᓇ ᐃᑲᔫᑎᒃᓴᖅ, ᐊᑐᖅᑕᐅᔪᒃᓴᖅ ᐃᓕᓐᓂᐊᓕᓵᖅᑐᓂᑦ 
ᖁᕝᕙᓯᖕᓂᓕᖕᓄᑦ 12-ᒧᑦ, ᐃᓗᓕᖃᖅᐳᖅ ᑐᓴᖅᑕᐅᔪᒃᓴᓂᒃ 
ᐃᓕᓴᐃᔨᓄᑦ ᓇᓗᓇᐃᖅᓯᖁᓪᓗᒋᑦ ᐊᔾᔨᒌᙱᓐᓂᖏᓐᓂᒃ 
ᓲᖑᓴᖃᑦᑕᖅᑐᑦ, ᐃᓕᓴᖅᓯᔪᓐᓇᕐᓗᑎᒃ ᐊᔾᔨᒌᙱᓐᓂᖏᓐᓂᒃ 
ᐃᓚᐃᓐᓇᖅᓯᐅᖃᑦᑕᖅᑐᑦ, ᐸᒡᕕᓵᕆᕙᒃᑐᑦ, ᓲᖑᓴᖃᑦᑕᖅᑐᑦ, 
ᐊᒃᑐᐃᕙᒃᑐᑦ ᓇᓗᓇᐃᖅᓯᔾᔪᑕᐅᔪᓐᓇᖅᑐᓪᓗ ᓲᖑᓴᖕᓂᕐᒧᑦ, 
ᖃᓄᐃᓕᐅᕈᓯᖏᓪᓗ ᓲᖑᓴᒃᑐᑦ. ᐃᑲᔫᑎᒃᓴᑦ ᐃᓚᖃᖅᐳᑦ 
ᐱᓕᕆᐊᒃᓴᓂᒃ ᐊᑐᖅᑕᐅᔪᓐᓇᖅᑐᓂᒃ ᐃᓕᓐᓂᐊᕐᕕᐊᕈᓯᕐᓂ 
ᐊᒡᒍᖅᑐᖅᑕᐅᓗᑎᒃ ᖁᕝᕙᓯᖕᓂᖏᑦᑎᒍᑦ, ᐊᓯᖏᓪᓗ 
ᐃᑲᔫᑎᒃᓴᑦ ᐃᓚᒌᓄᑦ:

	• ᓇᓂ ᓲᖑᓴᒃᑐᖃᖃᑦᑕᖅᐸ -  
ᐃᓕᓐᓂᐊᕐᕕᖕᒥ ᓄᓇᙳᐊᓕᐅᕐᓗᑎᒃ

	• ᓲᖑᓴᒃᑕᐃᓕᒪᑎᑦᑎᓂᖅ ᐊᑲᐅᓂᖅᓴᒃᑰᕆᐊᖅᑎᑦᑎᓂᕐᓗ 
PowerPoint ᐅᑯᓄᖓ ᐃᓕᓐᓂᐊᕐᕕᖕᒥ  
ᐃᓅᓯᓕᕆᔩᑦ (II)

	• ᐅᖃᓕᒫᒐᕋᓛᑦ ᖃᑕᙳᑎᒌᓄᑦ X 2 – ᓲᖑᓴᒃᑐᓄᑦ 
ᓇᓗᓇᐃᒃᑯᑕᑦ ᐃᑲᔪᖅᓱᐃᓂᕐᓗ ᕿᑐᕐᖓᕐᓂᒃ

 

ᐃᓕᓴᐃᓗᓂ ᐃᓕᓐᓂᐊᕐᕕᖕᓂ 
ᐃᓕᖅᑯᓯᖃᑦᑎᐊᕈᓐᓇᕐᓂᕐᒥᒃ: ᐃᑲᔪᖅᓱᕐᓗᒋᑦ 
ᐃᓚᐅᖃᑕᐅᖁᓗᒋᑦ, ᐃᓕᓐᓂᐊᕐᓗᑎᒡᓗ

ᐊᐃᕐᕆᓕ 2025-ᒥ, ᐱᓕᕆᕝᕕᒃ ᓴᖅᑭᑎᑦᑎᓚᐅᖅᐳᖅ 
ᐃᓕᓴᐃᓂᖅ ᐃᓕᖅᑯᓯᖃᑦᑎᐊᖁᓪᓗᒋᑦ ᐃᓕᓐᓂᐊᕐᕕᖕᓂ: 
ᐃᑲᔪᖅᑐᐃᓂᖅ ᐃᓚᐅᑎᑦᑎᓂᕐᒥᒃ, ᐃᓚᐅᓂᕐᒥᒃ, 
ᐃᓕᑦᑎᕙᓪᓕᐊᓂᕐᒥᒡᓗ, ᐃᓚᖃᖅᖢᓂ ᐃᓚᓕᐅᑎᓯᒪᔪᒥᒃ 
ᐅᖃᖃᑎᒌᖕᓂᕐᒧᑦ ᒪᓕᒃᑕᐅᕙᓪᓕᐊᕙᒃᑐᒥᒃ ᐃᓕᓴᐃᔨᓄᑦ. 
ᑖᒃᑯᐊ ᐃᑲᔫᑎᒃᓴᑦ ᐊᑐᐃᓐᓇᕈᖅᑎᑦᑎᓲᖑᕗᑦ 
ᖃᓄᐃᓕᐅᕈᑕᐅᔪᒪᔪᓂᒃ ᑐᙵᓱᒃᑎᑦᑎᓂᕐᒧᑦ, 
ᐃᒃᐱᒋᔭᖃᑦᑎᐊᕐᓂᕐᒧᑦ, ᐊᒻᒪ ᐃᑲᔪᖅᓱᐃᑦᑎᐊᖅᑐᓄᑦ 
ᐃᓕᓐᓂᐊᕐᕕᖕᓄᑦ ᑐᙵᕕᓕᖕᓂᒃ ᐃᓄᐃᑦ ᖃᐅᔨᒪᔭᑐᖃᖏᑕ 
ᑐᙵᕕᖏᓐᓂᒃ.

Teaching for Positive Behaviour:  
Supporting Engagement,  
Participation, and Learning
A MAKITTATIARNIQ RESOURCE FOR NUNAVUT SCHOOLS

ᐅᓂᒃᑳᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ

ᐃᓕᓴᐃᔾᔪᑎᒃᓴᑦ
2024-25-ᒥ ᐊᕐᕌᒍᒋᔭᐅᔪᒥ, ᐊᑐᖅᑕᐅᔪᓐᓇᖅᑐᓄᑦ 
ᐱᔨᑦᑎᕋᖅᑎᑦ ᐱᓕᕆᕝᕕᒃ ᐱᔾᔪᑎᖃᓗᐊᓚᐅᖅᐳᖅ 
ᐋᖅᑭᒃᓱᐃᕙᓪᓕᐊᓗᑎᒃ ᓴᖅᑭᑎᑦᑎᓗᑎᒡᓗ 
ᐊᑐᖅᑕᐅᔪᓐᓇᖅᑐᓂᒃ ᐃᑲᔪᖅᑐᐃᓗᑎᑦ ᐊᑐᓕᖅᑎᑕᐅᔪᒥᑦ 
ᐃᓕᓐᓂᐊᓕᓵᖅᑐᓄᑦ ᐊᔪᙱᓐᓂᓕᖕᓄᑦ 1-ᒥᓗ 
ᐃᓕᓐᓂᐊᕈᑕᐅᖃᑦᑕᕐᓂᐊᖅᑐᓂᒃ. ᐃᓕᓐᓂᐊᕈᑎᓕᖕᓄᑦ 
1 ᐃᓕᓴᐃᔨᓄᑦ ᐅᖃᓕᒫᒐᑦ ᓴᖅᑭᑕᐅᓚᐅᖅᐳᑦ 
ᐃᑲᔫᑕᐅᓇᓱᒃᖢᑎᒃ ᐃᓕᓴᐃᔨᓄᑦ ᐃᓕᓐᓂᐊᕈᑎᒃᓴᓂᒃ 
ᐃᓕᓐᓂᐊᖅᑎᑦᑎᑎᓪᓗᒋᑦ ᐊᔾᔨᒌᙱᑦᑐᓂᒃ, ᐱᔾᔪᑕᐅᔪᓂᒃ 
ᐱᓕᕆᔾᔪᓯᕐᓂᒃ ᐃᑲᔪᖅᓱᐃᔪᓂᒃ ᐃᓕᑦᑎᕙᓪᓕᐊᓂᕐᒥᒃ 
ᐃᓕᓐᓂᐊᕐᓇᐅᑉ ᐊᕐᕌᒍᖓᓂ.

ᐊᒻᒪᓗᑦᑕᐅᖅ, ᐊᔾᔨᒌᙱᕈᓘᔭᖅᑐᓂᒃ ᐃᓕᓐᓂᐊᖅᑎᓄᑦ 
ᐊᑐᖅᑕᐅᔪᓐᓇᖅᑐᓂᒃ ᑕᒪᐃᓐᓂ ᐃᓄᒃᑐᑦ ᖃᓪᓗᓈᑎᑐᓪᓗ 
ᐋᖅᑭᒃᓱᖅᑕᐅᔪᖃᓚᐅᖅᐳᖅ ᑐᓂᐅᖅᑲᐅᑕᐅᓪᓗᑎᒡᓗ 
ᐃᓕᓐᓂᐊᕐᕕᖕᓄᑦ. ᑖᒃᑯᐊ ᐃᑲᔫᑎᒃᓴᑦ ᐋᖅᑭᒃᑕᐅᓚᐅᖅᐳᑦ 
ᐃᑲᔪᖅᓱᐃᔾᔪᑕᐅᓇᓱᒃᖢᑎᒃ ᐃᓕᓐᓂᐊᖅᑎᑦ 
ᐃᓕᓐᓂᐊᖅᑕᖏᓐᓂᒃ ᐊᔾᔨᒌᙱᑦᑐᓂᒃ, ᐱᔾᔪᑎᖃᓗᐊᖅᖢᑎᒃ 
ᓴᙱᒃᑎᒋᐊᖅᑎᑦᑎᓂᕐᒥᒃ ᐅᖃᓕᒫᕈᓐᓇᑦᑎᐊᕐᓂᕐᒥᒃ 
ᐊᒻᒪ ᐱᔪᓐᓇᕐᓂᖅᑖᒃᑲᓐᓂᕐᓗᑎᒃ ᐃᓕᖅᑯᓯᕐᒧᑦ 
ᐅᖃᐅᓯᕐᓄᓪᓗ ᐊᒃᑐᐊᓂᓕᖕᓂᒃ ᑎᑎᕋᖅᓯᒪᔪᓂᑦ. ᓄᑖᖅ 
ᖃᕆᑕᐅᔭᒃᑯᑦ ᐃᓕᓐᓂᐊᒐᒃᓴᑦ ᓴᖅᑭᑕᐅᓚᐅᕆᕗᑦ 
ᐃᖏᕐᕋᑦᑎᐊᓕᒃᑲᓐᓂᖁᓪᓗᒋᑦ ᐃᑲᔫᑎᒃᓴᑦ ᐃᓕᓴᐃᔨᓄᑦ 
ᓄᓇᕗᒻᒥ. 

ᐱᓕᕆᕝᕕᒋᔭᐅᔪᖅ ᐱᓕᕆᐊᖃᓪᓚᕆᒍᒪᕗᖅ 
ᐃᓕᐅᖅᑲᐃᔪᒪᓪᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑕ 
ᑐᙵᕕᖏᓐᓂᒃ ᓄᓇᕘᑉ ᐃᓕᓐᓂᐊᕐᓂᓕᕆᓂᕐᒧᑦ 
ᐊᑐᖅᐸᒃᑕᖓᓄᑦ. 2024-25-ᒥ ᐊᑐᖅᑎᓪᓗᒍ, ᐃᓄᐃᑦ 
ᖃᐅᔨᒪᔭᖏᑦ, ᐱᒻᒪᕆᐅᒋᔭᖏᑦ, ᐊᒻᒪ ᐃᓕᑦᑎᕙᓪᓕᐊᔾᔪᓯᖏᑦ 
ᑐᑭᒧᐊᒍᑕᐅᖏᓐᓇᓚᐅᖅᐳᑦ ᐃᓕᓐᓂᐊᕈᑎᒃᓴᓂᒃ 
ᐱᕙᓪᓕᐊᑎᑦᑎᓂᕐᒧᑦ, ᐃᓕᓐᓂᐊᖅᑎᑦᑎᔾᔪᑎᒃᓴᓄᑦ, ᐊᒻᒪ 
ᐃᓕᓐᓂᐊᕐᕕᖕᒥ ᐃᓂᒃᓴᓕᐅᕐᓂᕐᒧᑦ.

ᓄᓇᕗᒻᒥ ᐃᓕᓐᓂᐊᕈᑎᒃᓴᑦ
ᐱᓕᕆᕝᕕᒋᔭᐅᔪᖅ ᑲᔪᓯᕙᓪᓕᐊᖏᓐᓇᖅᐳᖅ ᓈᒪᔪᒥᒃ 
ᐊᑐᓕᖅᑎᑦᑎᓂᕐᒥᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ-
ᑐᙵᕕᓕᖕᓂᒃ ᓄᓇᕗᒻᒥ ᐃᓕᓐᓂᐊᕈᑕᐅᖃᑦᑕᕐᓂᐊᖅᑐᓂᒃ 
2036-ᒧᑦ ᑎᑭᓪᓗᒍ. ᒫᑦᓯ 2025-ᒥ, ᐱᓕᕆᕝᕕᒋᔭᐅᔪᖅ 
ᐱᔭᕇᖅᓯᓚᐅᖅᐳᖅ ᐃᓕᓐᓂᐊᓕᓵᖅᑐᓂᑦ 
ᐊᔪᙱᓐᓂᓕᖕᓄᑦ 6-ᒧᑦ ᐃᓕᓐᓂᐊᕈᑕᐅᖃᑦᑕᕐᓂᐊᖅᑐᓂᒃ. 
ᐃᓕᓐᓂᐊᕈᑎᒃᓴᑦ ᐃᓚᓕᐅᔾᔨᓯᒪᕗᑦ ᓯᓚᑐᓂᖏᓐᓂᒃ 
ᐊᒻᒪ ᐱᓕᕆᖃᑦᑕᖅᓯᒪᔭᖏᓐᓂᒃ ᐃᓐᓇᐃᑦ, ᐃᓕᓴᐃᔨᑦ, 
ᐅᖃᐅᓯᓕᕆᔨᑦ, ᐊᒻᒪ ᐱᔾᔪᑕᐅᔪᓂᒃ ᖃᐅᔨᒪᔨᒻᒪᕇᑦ 
ᐱᓕᕆᖃᑎᒌᒃᓯᒪᔪᑦ ᐋᖅᑭᒃᓯᒪᓂᒃᓴᖓᓂᒃ 
2018-ᖑᓚᐅᕐᓂᖓᓂᑦ. 

ᐸᕐᓇᐅᑎᑦ ᖁᑦᑎᖕᓂᓕᖕᓄᑦ 7-ᒥᑦ 12-ᒧᑦ 
ᐃᓕᓐᓂᐊᕐᑎᑦᑎᔾᔪᑎᒃᓴᑦ ᐱᓕᕆᐊᖑᕙᓪᓕᐊᕗᑦ 
ᒪᓕᑦᑎᐊᖏᓐᓇᖅᖢᑎᒡᓗ ᐱᓕᕆᕝᕕᐅᑉ ᑭᖑᓪᓕᖅᐹᒥᑦ 
ᐊᑐᓕᖅᑎᑕᐅᓂᒃᓴᖓᓂᑦ.

ᖁᓪᓕᖅ ᐋᖅᑭᒃᓯᒪᔪᖅ: ᓄᓇᕗᒻᒥ 
ᓄᓇᓕᐅᔪᓄᑦ ᑐᕌᖓᔪᖅ ᐃᓄᒃᑐᑦ 
ᓯᕗᓪᓕᖅᐸᓪᓗᓂ ᐅᖃᐅᓯᐅᔪᖅ ᓄᓇᓕᐅᔪᒥ. 
ᑖᒃᑯᐊ ᓄᓇᓖᑦ ᐱᑕᖃᖅᑎᑦᑎᔭᕆᐊᓖᑦ 
ᐱᐅᔪᒥᒃ ᐅᖃᐅᓯᕐᒥᒃ ᓴᖅᑭᔮᖅᑎᑦᑎᔪᒥᒃ 
ᐊᒻᒪ ᐃᓚᓕᐅᑎᓯᒪᑦᑎᐊᕐᓗᓂ 
ᐊᑕᖏᖅᓯᒪᓗᓂ. ᐊᒥᓲᓂᖅᓴᐃᑦ ᓄᓇᓕᖕᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᓂᕈᐊᖅᓯᒪᔪᑦ ᑖᔅᓱᒥᖓ ᐱᓕᕆᔾᔪᓯᕐᒥᒃ.

ᐃᓚᓕᐅᑎᑎᑦᑎᓂᕐᒧᑦ ᐋᖅᑭᒃᓯᒪᔪᖅ:  
ᓄᓇᕗᒻᒧᑦ ᑐᕌᖓᕗᖅ ᓄᓇᓖᑦ ᐊᑐᖅᓯᒪᔪᑦ 
ᐅᖃᐅᓯᕐᒥᒃ ᐊᓯᐅᔨᕐᔪᐊᖅᓯᒪᓂᕐᒥᒃ. 
ᐊᒥᓲᓂᖅᓴᐃᑦ ᓄᓇᓕᖕᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᓂᕈᐊᖅᓯᒪᔪᑦ ᑖᔅᓱᒥᖓ ᐱᓕᕆᔾᔪᓯᕐᒥᒃ.

ᒪᕐᕈᐃᓕᖅᑲᖓᔪᑦ ᐋᖅᑭᒃᓯᒪᔪᑦ:   
ᓄᓇᕗᒻᒥ ᓄᓇᓕᖕᓄᑦ ᑐᕌᖓᔪᖅ 
ᑐᙵᕕᖃᕐᔪᐊᕐᓗᑎᒃ ᑕᒪᐃᓐᓂᒃ 
ᐃᓄᒃᑑᕈᓐᓇᑦᑎᐊᖅᑐᓄᑦ ᓯᕗᓪᓕᖅᐸᐅᓪᓗᓂ 
ᐅᖃᓪᓚᒃᑕᐅᓲᖅ ᐊᒻᒪ ᖃᓪᓗᓈᑐᑦ 
ᓯᕗᓪᓕᖅᐸᓪᓕᓂ ᐅᖃᐅᓯᖅ ᐅᖃᓪᓚᒃᑎᓄᑦ. 
ᖃᔅᓰᓐᓇᐃᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᓂᕈᐊᖅᓯᒪᔪᑦ ᑖᔅᓱᒥᖓ ᐱᓕᕆᔾᔪᓯᕐᒥᑦ. 

ᐅᓂᒃᑳᖅ ᐅᖃᐅᓰᑦ ᐃᓕᓐᓂᐊᖅᑎᑦᑎᓂᕐᒧᑦ

ᐊᑐᓕᖅᑎᑦᑎᓂᖅ ᒪᕐᕈᐃᓕᖅᑲᖓᔪᒥᒃ ᐃᓕᓐᓂᐊᖅᑐᓕᕆᓂᕐᒧᑦ ᐋᖅᑭᒃᓯᒪᓂᐅᔪᓂᒃ 
ᑐᙵᕕᒋᔭᐅᓪᓗᐊᑕᖅᑐᖅ ᓄᓇᕘᑉ ᐃᓕᓐᓂᐊᕐᓂᓕᕆᓂᖓᑕ ᐊᑐᖃᑦᑕᖅᑕᖓ ᐱᔭᕆᐊᖃᕐᓂᖅ ᐃᓕᓴᐃᔾᔪᑎᒃᓴᓂᒃ 
ᓴᖅᑭᑎᑦᑎᓗᑎᒃ ᒪᕐᕉᖕᓂᒃ ᓄᓇᕘᑉ ᐃᓕᓴᕆᔭᐅᓯᒪᔪᑦ ᐅᖃᐅᓰᖕᓂᒃ, ᐃᓄᒃᑐᑦ, ᐊᒻᒪᓗ ᓇᓕᐊᖕᓂᑐᐃᓐᓇᖅ ᖃᓪᓗᓈᑎᑐᑦ 
ᐅᐃᕖᑎᑐᓪᓘᓐᓃᑦ. ᑕᐃᒪᐃᑦᑕᕆᐊᖃᖅᑎᑕᐅᓪᓗᓂ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᒥ ᐊᒻᒪᓗ ᐅᖃᐅᓯᖅ 
ᐃᓕᓐᓂᐊᕐᑎᑦᑎᓂᖕᒧᑦ ᒪᓕᒃᑕᐅᔭᕆᐊᓖᑦ, ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐱᓕᕆᐊᒃᓴᓖᑦ ᓂᕈᐊᖅᖠᕐᓗᑎᒃ 
ᒪᕐᕈᐃᓕᖅᑲᖓᔪᒥᒃ ᐃᓕᓐᓂᐊᖅᑐᓕᕆᓂᕐᒧᑦ ᐋᖅᑭᒃᓯᒪᔪᓂᒃ ᐊᑐᖅᑕᐅᓗᑎᒃ ᐃᓕᓐᓂᐊᖅᑐᓕᕆᔨᓂᑦ ᑎᑎᕋᖅᓯᒪᔪᓂᒃ ᒪᓕᒐᕐᓂ. 

2024-25 ᓇᓗᓇᐃᖅᓯᓚᐅᖅᐳᖅ ᐊᐃᑉᐸᕆᓕᖅᑕᖓᓂ ᐊᕐᕌᓂ ᐃᓕᓐᓂᐊᖅᑐᓕᕆᔨᒃᑯᑦ ᐊᑐᓕᖅᑎᑦᑎᓪᓗᑎᒃ 2012-ᒥ 
ᐅᖃᐅᓯᖅ ᐃᓕᓴᐃᔾᔪᑕᐅᔪᒧᑦ ᐊᑐᐊᒐᐃᑦ ᐊᒃᑐᐊᓂᓕᖕᓄᓪᓗ ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᖅᑎᑦᑎᓂᕐᒧᑦ ᐊᑐᖅᑕᐅᕙᒃᑐᑦ, 
ᑕᒪᓐᓇᓗ ᐃᓚᖃᖅᖢᓂ ᖁᓪᓕᖅ ᐊᑐᖅᑕᐅᕙᒃᑐᒥᒃ, ᐃᓚᓯᕙᓪᓕᐊᓂᕐᒧᑦ ᐊᑐᖅᑕᐅᕙᒃᑐᒥᒃ, ᒪᕐᕉᖕᓂᒡᓗ ᐊᑐᖅᑕᐅᔪᓐᓇᖅᑐᒥᒃ. 
ᓇᐃᓈᖅᓯᒪᔪᒥᒃ ᐅᓂᒃᑳᖅᓯᒪᔪᑦ ᐊᑐᓂ ᓴᓇᙳᐊᒐᐃᑦ ᐊᑖᓂ ᑎᑎᕋᖅᓯᒪᔪᑦ.

ᐱᒋᐊᕐᓗᓂ 2025-26 ᐃᓕᓐᓂᐊᕐᓇᐅᑉ ᐊᕐᕌᒍᖓᓂ, 
ᓄᑖᖅ ᐋᖅᑭᒋᐊᖅᑕᐅᔪᖅ ᐅᖃᐅᓯᖅ ᐃᓕᓴᐃᔾᔪᑕᐅᔪᒧᑦ 
ᐊᑐᐊᒐᐃᑦ ᐊᑐᓕᕐᓂᐊᖅᑐᖅ. ᐃᓕᓐᐊᓂᖅᑐᓕᕆᔨᒃᑯᑦ 
ᓂᕈᐊᕆᐊᖃᕐᓂᐊᖅᑐᑦ ᒪᕐᕉᖕᓂᒃ ᐅᖃᐅᓯᓕᖕᓄᑦ 
ᐃᓕᓐᓂᐊᕐᑎᑦᑎᔾᔪᑎᒃᓴᓂᑦ ᓂᕈᐊᒐᒃᓴᓂᑦ ᑎᑎᕋᖅᓯᒪᔪᓂᑦ 
ᓄᑖᓂᑦ ᒪᓕᒋᐊᓕᖕᓂᑦ. ᓂᕈᐊᖅᑕᐅᔪᑦ ᐊᑐᖅᑕᐅᔪᓐᓇᖅᑐᑦ 
ᐊᑐᓕᖅᑎᑕᐅᓂᐊᖅᐳᑦ 2026-27-ᒥ ᐃᓕᓐᓂᐊᕐᓇᒥ 
ᐊᕐᕌᒍᒋᔭᐅᔪᒥ ᐃᓕᓐᓂᐊᓕᓵᖅᑐᓂᑦ ᐊᔪᙱᓐᓂᓕᖕᓄᑦ  
3-ᒧᑦ.  

ᐃᖃᓗᐃᑦ

ᓴᓂᑭᓗᐊᖅ

ᑭᒻᒥᕈᑦ
ᑭᙵᐃᑦ

ᑰᒑᕐᔪᒃ

ᐃᒡᓗᓕᒃ

ᒥᑦᑎᒪᑕᓕᒃ

ᖃᐅᓱᐃᑦᑐᖅ

ᐸᓐᓂᖅᑑᖅ

ᕿᑭᖅᑕᕐᔪᐊᖅ

ᑲᖏᖅᑐᒑᐱᒃ

ᓴᓪᓕᖅ

ᐊᕐᕕᐊᑦ

ᑎᑭᕋᕐᔪᐊᖅ
ᑲᖏᖅᖠᓂᖅ

ᐃᒃᐱᐊᕐᔪᒃ

ᓇᐅᔮᑦ

ᓴᓂᕋᔭᒃᐅᖅᓱᖅᑑᖅ

ᐃᖃᓗᒃᑑᑦᑎᐊᖅ

ᖁᕐᓗᖅᑑᖅ ᑕᓗᕐᔪᐊᖅ

ᐃᒡᓗᓕᒑᕐᔪᒃ

ᖃᒪᓂ’ᑐᐊᖅ

ᐊᐅᓱᐃᑦᑐᖅ

ᓂᐊᖁᙴᑦ

ᖁᓪᓕᖅ ᐋᖅᑭᒃᓯᒪᔪᖅ: 

ᐃᓚᓕᐅᑎᑎᑦᑎᓂᕐᒧᑦ 
ᐋᖅᑭᒃᓯᒪᔪᖅ

	
ᒪᕐᕈᐃᓕᖅᑲᖓᔪᑦ 
ᐋᖅᑭᒃᓯᒪᔪᑦ: 

ᐊᒡᒍᖅᑐᖅᓯᒪᔪᑦ ᒪᕐᕉᖕᓂᒃ ᐅᖃᐅᓯᓕᖕᓄᑦ 
ᐃᓕᓐᓂᐊᖅᑎᑦᑎᔾᔪᑎᒃᓴᑦ ᐋᖅᑭᒃᑕᐅᓯᒪᔪᑦ ᓄᓇᓕᖕᓂ 
2024-25-ᒥ: 

37ᐊᕐᕌᒍᒧᑦ ᐅᓂᒃᑳᖅ 2024 - 2025



38 ᐃᓕᓐᓂᐊᕐᓂᓕᕆᔨᒃᑯᑦ

ᐃᓕᓴᐃᔪᓐᓇᕐᓂᖅ ᐃᓄᒃᑐᑦ 
ᒪᕐᕉᖕᓂᒃ ᐅᖃᐅᓰᖕᓂᒃ ᐊᑐᕐᓗᓂ ᐃᓕᓐᓂᐊᖅᑎᑦᑎᔾᔪᑎᖃᕆᐊᖃᕐᓂᖅ ᐃᓕᓴᐃᔨᖃᕆᐊᖃᕐᓂᖅ ᐃᓕᓐᓂᐊᖅᑎᑦᑎᔪᓐᓇᖅᑐᓂᒃ 
ᐊᔾᔨᒌᙱᑦᑐᓂᒃ ᐅᖃᐅᓯᕐᓂᒃ ᐃᓕᓐᓂᐊᖅᑎᑦᑎᔾᔪᑕᐅᔪᓂᒃ. ᐊᒥᓱᑎᑐᑦ ᑭᒡᒐᖅᑐᐃᕕᐅᔪᓂᑦ ᑲᓇᑕᒥᑦ, ᓄᓇᕗᑦ ᐊᒃᓱᕉᑎᖃᖅᐳᑦ 
ᐃᓕᓴᐃᔨᑭᒃᓴᖕᓂᖕᒥᑦ ᐊᒃᓱᕈᕐᓇᕈᑕᐅᕙᒃᖢᓂᓗ ᐃᓕᓴᐃᔨᓕᒫᑦ ᐃᓐᓄᒐᓱᒋᐊᒃᓴᖅ. ᖃᔅᓯᐅᓂᖏᑦ ᐃᓐᓄᒃᑕᐅᓯᒪᔪᑦ ᐃᓕᓴᐃᔨᓄᑦ 
ᐃᖅᑲᓇᐃᔮᒃᓴᑦ ᐊᔾᔨᒌᖃᑦᑕᙱᒃᑲᓗᐊᖅᑎᓪᓗᒋᑦ ᐊᕐᕌᒎᑉ ᐃᓗᐊᓂ, 88%-ᖑᒐᔪᒃᑐᑦ ᐃᓕᓴᐃᔨᓄᑦ ᐃᖅᑲᓇᐃᔮᒃᓴᑦ 
ᑭᒡᒐᖅᑐᐃᓪ(ᓗᑎᒃ 794 ᐃᖅᑲᓇᐃᔮᒃᓴᓂᒃ) ᐃᓐᓄᒃᑕᐅᓚᐅᖅᐳᑦ 2024-25 ᐃᓕᓐᓂᐊᕐᓇᐅᑉ ᐊᕐᕌᒍᖓᓂ. 

ᓇᐃᒡᓕᒋᐊᖅᓯᒪᔪᑦ ᐃᓕᓴᐃᔨᓄᑦ ᐃᖅᑲᓇᐃᔮᒃᓴᑦ ᐃᓐᓄᒃᑕᐅᓯᒪᔪᑦ ᐊᕕᒃᑐᖅᓯᒪᔪᑎᒍᑦ, ᔭᓄᐊᕆ 2025-ᒥ ᐱᒋᐊᖅᖢᓂ, 
ᐊᑐᐃᓐᓇᐅᕗᑦ ᐅᕙᓂᑎᑎᖅᓯᒪᔪᖅ 19 .  

ᑎᑎᖅᓯᒪᔪᖅ 19: ᐃᓕᓴᐃᔨᓄᑦ ᐃᓐᓄᒃᑕᐅᓯᒪᔪᑦ ᐊᕕᒃᑐᖅᓯᒪᔪᑎᒍᑦ, ᔮᓄᐊᕆ 2025-ᒥ ᐱᒋᐊᖅᖢᓂ

ᓄᓇᓕᒃ

ᑲᑎᖦᖢᒋᑦ ᓄᓇᕗᒻᒥ 
ᐃᓕᓴᐃᔨᓄᑦ 
ᐃᖅᑲᓇᐃᔮᒃᓴᑦ 
ᐃᓕᓐᓂᐊᕐᕕᖕᓂ

ᑲᑎᓗᒋᑦ 
ᐃᓐᓄᒃᑕᐅ-
ᓯᒪᖏᑦᑐᑦ 
ᐃᖃᓇᐃᔭᑦ

ᑲᑎᖦᖢᒋᑦ 
ᐃᖅᑲᓇᐃᔮᒃᓴᑦ 
ᐃᓐᓄᒃᑕᐅᓯᒪᔪᑦ

ᐳᓴᓐᑎᖏᑦ 
ᐃᓂᐅᔪᑦ 

ᐃᓐᓄᒃᑕᐅᓯᒪᔪᑦ

ᕿᑭᖅᑕᓂ 461 39 422 92%

ᑭᕙᓪᓕᖅ 273 46 227 83%

ᕿᑎᕐᒥᐅᓂ 164 19 145 88%

ᑲᑎᖢᒋᑦ/ᑕᐃᒪᐃᒐᔪᒃᑐᑦ 898 104 794 88%

2024-25-ᒥ, ᑖᒃᑯᓇᙵᑦ 794-ᓂᒃ ᐃᓐᓄᒃᑕᐅᓯᒪᔪᓂᒃ 
ᐃᓕᓴᐃᔨᓄᑦ ᐃᓂᓂᒃ, 244 ᐃᓕᓴᐃᔩᑦ (31%-
ᐸᓗᖏᑦ) ᐃᓕᓴᐃᔩᑦ ᓄᓇᕘᓕᒫᒥ ᐃᓄᒃᑐᑦ ᐅᖃᐅᓯᕐᒧᑦ 
ᐃᑲᔫᓯᐊᖅᑖᖃᑦᑕᓚᐅᖅᑐᑦ. 

ᐱᓕᕆᕝᕕᒋᔭᐅᔪᖅ ᐅᓄᖅᓯᕙᓪᓕᐊᖏᓐᓇᖅᐳᑦ 
ᐱᔪᓐᓇᕐᓂᕆᔭᐅᔪᑦ ᐃᓕᓴᐃᓂᐊᕐᓗᑎᒃ ᐃᓄᒃᑐᑦ 
ᐊᖏᖅᓯᒪᐃᓐᓇᖅᐳᓪᓗ ᐱᕙᓪᓕᐊᑎᑦᑎᔪᒪᓪᓗᑎᒃ 
ᑭᖑᕚᕆᓂᐊᖅᑕᑦᑎᓐᓂᒃ ᐃᓄᒃᑐᑦ-ᐅᖃᓪᓚᒍᓐᓇᖅᑐᓂᒃ 
ᐃᓕᓴᐃᔨᓂᒃ. 2024-25-ᒥ, ᐱᓕᕆᕝᕕᒋᔭᐅᔪᖅ 
ᐃᑲᔪᖅᑐᐃᓚᐅᖅᐳᖅ ᓄᓇᕗᒻᒥ ᐅᑭᐅᖅᑕᖅᑐᒥ 
ᓯᓚᑦᑐᖅᓴᕐᕕᖕᒥᒃ ᑲᔪᓯᑎᑦᑎᔪᒪᓪᓗᑎᒃ ᓄᓇᕗᒻᒥ 
ᐃᓕᓴᐃᔨᕈᖅᓴᓂᕐᒧᑦ ᐱᓕᕆᐊᖑᕙᒃᑐᒥᒃ 
ᐊᔪᖅᑎᑦᑎᙱᖦᖢᑎᒃ ᐃᓕᓐᓂᐊᖅᑎᓂᒃ ᐱᔭᕇᖅᓯᔪᓐᓇᕐᓗᑎᒃ 
ᐃᓕᓐᓂᐊᕐᓂᕐᒧᑦ ᐊᔪᕈᓐᓃᖅᓴᕐᓂᕆᔭᒥᓂᒃ ᓄᓇᕗᒻᒥ 
ᐃᓕᓐᓂᐊᕐᕕᖕᓂ ᐃᖅᑲᓇᐃᔭᖅᑎᑦᑎᓪᓗᑎᒡᓗ ᓄᓇᕗᒻᒥ 
ᐃᓕᓴᐃᔨᒃᓴᓄᑦ ᐃᓕᓐᓂᐊᕐᓂᕐᒧᑦ ᐊᓂᒍᐃᓯᒪᔪᓂᒃ. 

ᑲᑎᖦᖢᒋᑦ 87-ᖑᓚᐅᖅᐳᑦ ᐃᓕᓐᓂᐊᖅᑏᑦ 15-ᓂ 
ᓄᓇᓕᖕᓂ ᐃᓕᓐᓂᐊᖃᑕᐅᓚᐅᖅᐳᑦ ᓄᓇᕗᒻᒥ 
ᐃᓕᓴᐃᔨᒃᓴᓄᑦ ᐃᓕᓐᓂᐊᕐᓂᖅ 2024-25-ᒥ.
ᑕᕝᕙᓂᔅᓴᐃᓐᓇᖅ ᐊᕐᕌᒍᒥ, 25-ᖑᔪᑦ ᓄᓇᕗᒻᒥ 
ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᕇᖅᓯᒪᔪᑦ ᐅᕝᕙᓘᓐᓃᑦ 
ᐱᔭᕇᕋᑖᓚᐅᖅᑐᑦ ᐃᓕᓴᐃᔨᙳᖅᑎᑕᐅᓚᐅᖅᑐᑦ ᓄᓇᕗᒻᒥ 
ᐃᓕᓐᓂᐊᕐᓂᓕᕆᓂᐅᑉ ᐊᐅᓚᓂᖓᓂ. 

ᐱᓕᕆᕝᕕᒃ ᐃᑲᔪᖃᑦᑕᕐᒥᔪᖅ ᐱᕙᓪᓕᐊᑎᑦᑎᓂᕐᒥᑦ 
ᐃᓕᓴᐃᔨᓂᑦ ᐅᑯᑎᒎᓇᖅ ᐱᓕᕆᕝᕕᖕᒥ ᐃᖅᑲᓇᐃᔭᖅᑎᑦ 
ᐃᓕᓐᓂᐊᕆᐊᕐᓗᑎᒃ ᓄᖅᑲᖓᕙᒃᑐᑦ ᑕᐃᔭᐅᓪᓗᓂ 
ᓯᕗᒻᒧᐊᒃᐹᓪᓕᕈᑎᒃᓴᑦ. ᐱᓕᕆᕝᕕᖕᒥ ᐃᖅᑲᓇᐃᔭᖅᑎᑦ, ᓲᕐᓗ 
ᐃᓕᓐᓂᐊᖅᑎᑦ ᐃᑲᔪᖅᑎᖏᑦ, ᐃᓕᓐᓂᐊᕐᕕᖕᒥ ᑎᑎᕋᖅᑎᑦ, 
ᐅᕝᕙᓘᓐᓃᑦ ᐃᓕᓐᓂᐊᕐᕕᖕᒥ ᐃᓅᓯᓕᕆᔩᑦ ᐊᑐᖅᓯᒪᕗᑦ 
ᐱᓕᕆᐊᒃᓴᒥᒃ 2024-25-ᒥᓗ, 7-ᓂᒃ ᐃᖅᑲᓇᐃᔭᖅᑎᓂᒃ 
ᐃᓚᐅᔪᖃᓚᐅᖅᐳᖅ ᑕᒪᑐᒧᖓ ᐱᓕᕆᐊᖑᔪᒧᑦ.

ᕿᒥᕐᕈᔭᐅᔪᑦ ᐅᖃᐅᓯᖅ 
ᐃᓕᓴᐃᔾᔪᑕᐅᔪᑦ ᒪᓕᒋᐊᓕᖏᑦ
2024-2025 ᐱᒻᒪᕆᐅᓚᐅᖅᐳᖅ ᐊᕐᕌᒍᒋᔭᐅᓪᓗᓂ 
ᕿᒥᕐᕈᔭᐅᔪᒥᒃ ᐅᖃᐅᓯᖅ ᐃᓕᓴᐃᔾᔪᑕᐅᔪᒧᑦ ᐊᑐᐊᒐᐃᑦ. 
ᐃᑲᔪᖅᑐᖅᑕᐅᓪᓗᑎᒃ ᐅᖃᐅᓯᕐᒧᑦ ᐃᓕᓴᐃᔾᔪᑕᐅᔪᒧᑦ 
ᒪᓕᒋᐊᓕᖕᓄᑦ ᐱᓕᕆᖃᑎᒌᓄᑦ, ᐱᓕᕆᕝᕕᒋᔭᐅᔪᖅ 
ᐱᓕᕆᐊᖃᓚᐅᖅᐳᖅ ᖃᔅᓯᑲᓪᓚᖕᓂᒃ ᐱᓪᓗᐊᑕᕐᓂᒃ 
ᐱᒋᐊᖅᑕᐅᓯᒪᔪᓂᒃ, ᐃᓱᓕᑦᑎᓪᓗᑎᒃ ᐱᔭᕇᖅᓯᓂᕐᒥᒃ 
ᓄᑖᙳᕆᐊᖅᓯᒪᔪᓂᒃ ᒪᓕᒋᐊᓕᖕᓂᑦ ᔫᓂ 2025-ᒥ.

ᐊᐅᔭᐅᑎᓪᓗᒍ ᐅᑭᐊᒃᓵᒃᑯᓪᓗ 2024-ᒥ, ᐱᓕᕆᕝᕕᒋᔭᐅᔪᖅ 
ᑲᔪᓯᑎᑦᑎᓚᐅᖅᐳᖅ ᕿᒥᕐᕈᓪᓗᑎᒃ ᒪᕐᕉᖕᓂᒃ ᐅᖃᐅᓯᓕᖕᓄᑦ 
ᐃᓕᓐᓂᐊᖅᑎᑦᑎᓂᕐᒧᑦ ᐊᑐᖅᑕᐅᕙᒃᑐᓂᒃ. ᕿᒥᕐᕈᔭᐅᔪᒥᑦ 
ᓴᖅᑭᑦᑐᑦ ᐃᑲᔪᖅᓱᐃᓚᐅᖅᐳᑦ ᐱᕙᓪᓕᐊᑎᑕᐅᓂᖓᓂ 
ᐊᑐᐊᒐᓄᑦ ᑐᕌᒐᕆᔭᐅᔪᓂ ᐅᑭᐊᒃᓵᖓᓂ 2024-ᒥ.

ᑎᑎᕋᖅᑕᐅᒋᐊᕐᖓᖅᑐᑦ ᐊᑐᐊᒐᓄᑦ ᑐᕌᒐᕆᔭᐅᔪᑦ 

ᐱᕙᓪᓕᐊᑎᑕᐅᑎᓪᓗᒋᑦ, ᐃᓕᓐᓂᐊᕐᓂᓕᕆᔨᒃᑯᑦ 
ᐅᓪᓘᖕᓄᑦ ᒪᕐᕉᖕᓄᑦ ᑲᑎᒪᓚᐅᖅᐳᑦ ᐅᖃᐅᓯᕐᒧᑦ 
ᐃᓕᓐᓂᐊᖅᑎᑦᑎᔾᔪᑕᐅᓂᐊᖅᑐᒧᑦ ᒪᓕᒋᐊᓕᖕᓄᑦ 
ᐱᓕᕆᖃᑎᒌᓄᑦ ᐅᖃᐅᓯᖃᖅᖢᑎᒃ ᐋᖅᑭᒋᐊᖅᓯᔪᒪᓪᓗᑎᒡᓗ 
ᑎᑎᕋᖅᑕᐅᒋᐊᕐᖓᖅᑐᓂᒃ ᐊᑐᐊᒐᕐᒧᑦ ᑐᕌᒐᕆᔭᐅᔪᓂᒃ. 
ᐃᓚᖏᑦ ᐅᖃᐅᓯᐅᓚᐅᖅᑐᑦ ᐅᓪᓘᖕᓄᑦ ᒪᕐᕉᖕᓄᑦ 
ᑲᑎᒪᑎᓪᓗᒋᑦ ᐅᑯᐊᖑᓚᐅᖅᐳᑦ:

	• ᖃᓄᖅ ᐱᐅᓛᒥᒃ ᓄᑖᙳᕆᐊᕈᓐᓇᕐᒪᖔᑦ 
ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᖅᑎᑦᑎᓂᖅ 
ᐋᖅᑭᒃᓱᖅᑕᐅᓯᒪᔪᓄᑦ ᐋᖅᑭᒃᓱᐃᔪᓐᓇᖁᓪᓗᒋᑦ 
ᐅᖃᕈᓐᓇᖅᓯᑦᑎᐊᕐᓂᕐᒥᒃ ᓴᖅᑭᔮᖅᑎᑦᑎᓯᓐᓈᕐᓗᑎᒃ 
ᐃᓕᓐᓂᐊᖅᑎᑦᑎᔪᓐᓇᕐᓂᕐᒥᒃ ᐊᑐᐃᓐᓇᐅᔪᓂᑦ 
ᓄᓇᓕᖕᓂ.

	• ᐊᓯᖏᑦ ᐱᒻᒪᕆᐅᔪᑦ ᐅᖃᐅᓯᐅᔪᑦ 
ᐅᖃᖃᑎᒌᒍᑕᐅᓚᐅᖅᑐᑦ ᐱᖃᓯᐅᔾᔨᔪᑦ ᖃᓄᖅ ᐱᐅᓛᒥᒃ 
ᐃᑲᔪᖅᑐᐃᔪᓐᓇᕐᒪᖔᑕ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓂᒃ ᐱᓕᕆᐊᖃᕐᓂᓕᒫᖏᓐᓂᒃ 
ᓂᕈᐊᖅᖠᕐᓂᕐᒧᑦ ᐱᕙᓪᓕᐊᓂᐅᔪᓂᒃ ᒪᕐᕈᐃᓕᖅᑲᖓᔪᓄᑦ 
ᐃᓕᓐᓂᐊᖅᑐᓕᕆᓂᕐᒧᑦ ᐋᖅᑭᒃᓱᖅᑕᐅᓯᒪᔪᓄᑦ, 
ᐊᒻᒪ ᐱᓕᕆᐊᒃᓴᖏᑦ ᐃᓕᓐᓂᐊᖅᑐᓕᕆᔨᒃᑯᑦ 
ᐱᓕᕆᐊᖑᓪᓗᐊᖅᑐᑦ ᐊᑐᐃᓐᓇᖃᖅᑎᑦᑎᓗᑎᒃ 
ᐃᑲᔪᖅᑐᖅᑕᐅᒍᒪᒍᑎᒃ. 

ᐅᖃᐅᓰᑦ ᐃᓕᓴᐃᔾᔪᑕᐅᓂᐊᖅᑐᑦ ᐱᓕᕆᖃᑎᒌᑦ 
ᐊᖏᖃᑎᒌᓚᐅᖅᐳᑦ ᑭᖑᓪᓕᖅᐹᖅᓯᐅᑎᓂᒃ ᐊᑐᐊᒐᕐᒧᑦ 
ᑐᕌᒐᕆᔭᐅᔪᓂᒃ ᐃᓚᖃᖅᑐᓂᒃ ᐱᖓᓱᓂᒃ ᓄᑖᓂᒃ 
ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᖅᑎᑦᑎᔾᔪᑎᒃᓴᓂᒃ 
ᖃᐅᔨᓴᕈᑕᐅᓚᐅᖅᑐᓂᒃ ᒪᓕᒃᑐᓂᒃ, ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓂᒃ ᐊᔾᔨᒌᙱᑦᑐᓂᒃ ᓂᕈᐊᒐᒃᓴᖃᕐᓗᑎᒃ 
ᓂᕈᐊᕐᕕᒋᔪᓐᓇᖅᑕᖏᓐᓂᒃ, ᐃᓚᓕᐅᔾᔭᐅᓗᑎᒡᓗ 
ᐊᑐᖅᑕᐅᓚᐅᑲᖕᓂᐊᖅᑐᑦ ᓇᓃᓐᓂᖏᑦ 
ᐊᒃᑐᐊᓂᖃᑦᑎᐊᕐᓂᖅᓴᐅᖁᓪᓗᒋᑦ ᐃᓕᓐᓂᐊᕐᕕᖕᓂ. 
ᐃᓚᖃᓚᐅᕆᕗᖅ ᐊᑐᖅᑕᐅᔭᕆᐊᓕᖕᓂᒃ 
ᐱᔪᓐᓇᕐᓂᖅᑖᖅᐸᓪᓕᐊᖁᓗᒋᑦ ᐱᐱᕙᓪᓕᐊᑎᑦᑎᓗᑎᒃ 
ᒪᕐᕉᖕᓂᒃ ᐅᖃᐅᓯᓕᖕᓄᑦ ᐃᓕᓐᓂᐊᕈᑕᐅᔪᓐᓇᖅᑐᓂᒃ 
ᐊᑐᓕᖅᑎᑦᑎᓗᑎᒃ ᐸᕐᓇᐅᑎᒥᒃ ᖃᐅᔨᓴᖅᐸᓪᓕᐊᓗᑎᒡᓗ 
ᐊᑐᓕᖅᑎᑕᐅᕙᓪᓕᐊᔪᓂᒃ ᑕᖅᑭᑕᒫᑦ ᐅᓂᒃᑳᓕᐅᖅᐸᒡᓗᓂ 
ᐃᓕᓐᓂᐊᕐᕕᖕᒥ ᐃᓕᓴᐃᔩᑦ ᐊᖓᔪᖅᑳᖏᑦ ᐅᖃᐅᓯᕐᒥᒃ 
ᐃᓕᓐᓂᐊᖅᑎᑦᑎᔾᔪᑕᐅᔪᒥᒃ. 

ᐊᑐᐊᒐᐃᑦ ᑐᕌᒐᖏᑦ ᐱᐊᓂᒃᑕᐅᒃᐸᑕ, ᐱᓕᕆᕝᕕᒃ 
ᐱᓕᕆᐊᖃᓕᓚᐅᖅᑐᑦ ᐃᓚᐅᒃᑲᓐᓂᖁᓪᓗᒋᑦ 
ᓄᓇᓕᖕᓂ. ᔮᓄᐊᕆᒥᑦ ᓄᙳᐊᓄᑦ ᒫᔾᔨ 2025-ᒧᑦ, 
ᐃᓕᓐᓂᐊᖅᑐᓕᕆᔨᒃᑯᑦ ᐅᑎᓚᐅᖅᑐᑦ ᓄᓇᓕᓗᒃᑖᓄᑦ 
ᑲᑎᖅᑐᐃᔭᖅᑐᖅᖢᑎᒃ ᐅᖃᐅᓯᒃᓴᓂᒃ ᐊᑐᐊᒐᕐᒥ 
ᑐᕌᒐᕆᔭᐅᔪᑦ ᒥᒃᓵᓄᑦ.

ᑲᑎᖢᒋᑦ, ᐅᖓᑖᓂ 1,600 ᐱᓕᕆᖃᑎᒋᔭᐅᔪᑦ 
ᐊᒻᒪ ᐱᖃᖃᑕᐅᔪᑦ ᐃᓚᐅᓚᐅᖅᑐᑦ ᓄᓇᓕᖕᓂ 
ᑲᑎᒪᖃᑎᖃᕐᓂᕐᒧᑦ ᑲᑎᓐᓂᐅᔪᓂ, ᐱᖃᓯᐅᑎᓪᓗᒋᑦ 
ᐃᓕᓐᓂᐊᖅᑏᑦ, ᐃᓕᓴᐃᔩᑦ, ᐃᓚᒋᔭᐅᔪᑦ ᐃᓄᓕᒫᓂᓄᑦ, ᐊᒻᒪ 
ᐃᓕᓐᓂᐊᖅᑐᓕᕆᔨᒃᑯᓐᓂ ᑲᑎᒪᔨᐅᔪᓄᑦ ᐃᓚᒋᔭᐅᔪᑦ. 

ᑎᑎᖅᓯᒪᔪᖅ 13ᐊᑖᓃᑦᑐᑦ ᓇᐃᒡᓕᒋᐊᖅᓯᒪᔪᑦ ᓄᓇᓖᑦ 
ᐅᐸᒃᑕᐅᓚᐅᖅᑐᑦ ᐱᒋᐊᓕᓵᖅᑎᓪᓗᒍ 2025-ᒥ.

ᑎᑎᖅᓯᒪᔪᖅ 20: ᓇᐃᒡᓕᒋᐊᖅᓯᒪᔪᑦ ᓄᓇᓕᖕᓂ 
ᐃᓚᐅᑎᑕᐅᓚᐅᖅᑐᑦ 2024-2025-ᒥ

ᓄᓇᓕᒃ ᐅᓪᓗᖓ

ᐃᒃᐱᐊᕐᔪᒃ ᔭᓄᐊᕆ 22, 2025

ᐊᕐᕕᐊᑦ ᕖᕝᕗᐊᕆ 3, 2025

ᖃᒪᓂ’ᑐᐊᖅ ᕖᕝᕗᐊᕆ 19, 2025

ᐃᖃᓗᒃᑑᑦᑎᐊᖅ ᔭᓄᐊᕆ 13, 2025

ᐃᒡᓗᓕᒑᕐᔪᒃ ᕖᕝᕗᐊᕆ 6, 2025

ᑲᖏᖅᑐᒑᐱᒃ ᒫᔾᔨ 6, 2025

ᓴᓪᓕᖅ ᕖᕝᕗᐊᕆ 18, 2025

ᐅᖅᓱᖅᑑᖅ ᔭᓄᐊᕆ 15, 2025

ᐊᐅᓱᐃᑦᑐᖅ ᔭᓄᐊᕆ 21, 2025
ᐃᖃᓗᐃᑦ  
(ᓂᐊᖁᙴ ᐃᓚᐅᓪᓗᓂ) ᒫᔾᔨ 10, 2025

ᐃᖃᓗᐃᑦ ᒫᔾᔨ 11-13, 2025

ᐃᒡᓗᓕᒃ ᒫᔾᔨ 4, 2025

ᑭᒻᒥᕈᑦ ᒫᔾᔨ 24, 2025

ᑭᙵᐃᑦ ᕖᕝᕗᐊᕆ 17, 2025

ᑰᒑᕐᔪᒃ ᔭᓄᐊᕆ 16, 2025

ᖁᕐᓗᖅᑑᖅ ᔭᓄᐊᕆ 14, 2025

ᓇᐅᔮᑦ ᕖᕝᕗᐊᕆ 20, 2025

ᐸᓐᓂᖅᑑᖅ ᔭᓄᐊᕆ 28, 2025

ᒥᑦᑎᒪᑕᓕᒃ ᔭᓄᐊᕆ 23, 2025

ᕿᑭᖅᑕᕐᔪᐊᖅ ᕖᕝᕗᐊᕆ 25, 2025

ᑲᖏᖅᖠᓂᖅ ᕖᕝᕗᐊᕆ 5, 2025

ᖃᐅᓱᐃᑦᑐᖅ ᔭᓄᐊᕆ 20, 2025

ᓴᓂᑭᓗᐊᖅ ᔭᓄᐊᕆ 30, 2025

ᓴᓂᕋᔭᒃ ᒫᔾᔨ 5, 2025

ᑕᓗᕐᔪᐊᖅ ᒫᔾᔨ 3, 2025

ᑎᑭᕋᕐᔪᐊᖅ ᒫᔾᔨ 26, 2025

ᐅᐃᒍᖓ 1 -ᓇᐃᓈᖅᓯᒪᔪᑦ ᐊᕕᒃᑐᖅᓯᒪᔪᑦ ᐱᓕᕆᕝᕕᖕᓂ

ᐊᖓᔪᖅᑲᐅᑎᖃᕐᕕᒃ
ᐅᑯᐊ ᐊᖓᔪᖅᑲᐅᑎᖃᕐᕕᖕᒥᐅᑦ ᐃᓚᖃᖅᑐᑦ 
ᐊᐅᓚᑦᑎᕕᖕᒥᐅᓂᒃ, ᐱᖃᖅᑎᐅᖃᑕᐅᔪᓂᒃ, ᐱᓕᕆᕝᕕᖕᒥ 
ᐊᐅᓚᑦᑎᓂᕐᒧᑦ ᐱᔨᑦᑎᕋᖅᑎᓂᑦ, ᐊᒻᒪ ᐊᑐᐊᒐᓕᕆᔨᒃᑯᑦ 
ᐊᒻᒪ ᐸᕐᓇᐃᔨᒃᑯᑦ ᐊᐅᓚᓂᕆᔭᖏᓐᓂᑦ. ᒥᓂᔅᑕᐅᑉ 
ᑐᒡᓕᐊ ᐊᒻᒪ ᐃᑲᔪᖅᑎᖏᑦ ᐅᖃᐅᔾᔪᐃᕙᒃᑐᑦ 
ᒥᓂᔅᑕᖓᓂᒃ ᐃᓕᓐᓂᐊᕐᓂᓕᕆᔨᒃᑯᑦ ᐊᒻᒪ 
ᒥᓂᔅᑕᐅᖃᑎᒌᓄᑦ ᐱᔾᔪᑎᒋᓪᓗᒋᑦ ᐱᓕᕆᐊᖑᔪᑦ 
ᐃᓕᓐᓂᐊᕐᕕᖕᒥ. ᐱᖃᖅᑎᐅᔪᓄᑦ ᐃᓚᐅᑎᑕᐅᔪᓄᑦ 
ᑐᑭᒧᐊᒃᑎᑦᑎᔨ ᐊᐅᓚᑦᑎᖃᑦᑕᖅᐳᖅ 
ᐱᓕᕆᕝᕕᖕᒥᐅᑦ ᑐᓴᐅᒪᔭᐅᑎᓐᓇᓱᒃᑕᖏᓐᓂᒃ ᐊᒻᒪᓗ 
ᐱᓕᕆᖃᑎᒋᓇᓱᒃᑕᖏᓐᓂᒃ ᑲᑐᔾᔨᖃᑎᒌᒡᓗᑎᒃ 
ᐊᒻᒪ ᐃᑲᔪᖅᑐᐃᓗᑎᒃ ᐱᓕᕆᖃᑎᒋᓪᓗᐊᑕᖅᑕᖏᑕ 
ᑲᑐᔾᔨᖃᑎᒌᖏᓐᓂᒃ. ᐱᓕᕆᕝᕕᖕᒥ ᐊᐅᓚᑦᑎᔩᑦ 
ᖃᓄᖅᑑᕈᑏᒃᓴᓂᒃ ᓴᖅᑭᑦᑎᖃᑦᑕᖅᐳᑦ ᑮᓇᐅᔭᓂᒃ 
ᐊᐅᓚᑦᑎᓂᕐᒧᑦ ᐱᓕᕆᕝᕕᖕᒧᑦ ᐊᒻᒪ ᐊᐅᓚᑦᑎᕙᒃᖢᑎᒃ 
ᐱᕙᓪᓕᐊᑎᑕᐅᔪᓂᒃ, ᑕᐅᑦᑐᒃᓴᖓᓂᒃ ᐊᒻᒪ 
ᐸᕐᓇᒃᑕᐅᔪᓂᒃ ᐊᑭᑐᔫᑎᑦ ᓄᓇᓖᑦ ᓇᐸᔾᔪᑎᖏᑕ 
ᐱᓕᕆᐊᒃᓴᖏᓐᓂᒃ. ᐱᓕᕆᕝᕕᖕᒥ ᐊᐅᓚᑦᑎᓂᕐᒧᑦ 
ᐱᔨᑦᑎᕋᖅᑏᑦ ᑲᒪᒋᔭᖃᕐᒥᔪᑦ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐊᐅᓚᓂᖏᓐᓂᒃ, ᖃᓄᐃᙱᑦᑎᐊᕐᓂᕐᒧᑦ 
ᐊᑦᑕᕐᓇᖅᑕᐃᓕᒪᓂᕐᒧᓪᓗ, ᐊᒻᒪ ᖃᕆᑕᐅᔭᒃᑯᑦ 
ᑐᓴᐅᒪᔪᓕᕆᕝᕕᖕᓂᑦ. ᐃᖅᑲᓇᐃᔭᖅᑐᓕᕆᔨᒃᑯᑦ ᐃᑲᔪᖅᑐᐃᓲᑦ 
ᐅᖃᐅᔾᔨᒋᐊᖅᐸᒃᖢᑎᒡᓗ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ 
ᐱᓕᕆᔾᔪᓯᕐᓂᒃ, ᐃᖅᑲᓇᐃᔭᖅᑎᓂᒃ ᑭᒡᒐᖅᑐᐃᓂᕐᒥᒃ, 
ᐃᖅᑲᓇᐃᔭᓚᐅᑲᒃᑐᓂᒃ ᐊᒻᒪ ᐃᓇᖐᔪᓂᒃ, ᐊᒻᒪ 
ᐃᖅᑲᓇᐃᔭᖅᑎᓂᒃ ᐃᑲᕐᕋᓕᕆᔨᓂᒃ; ᑲᒪᒋᔭᒃᓴᖃᕆᕗᕐᓗ 
ᐱᓇᔪᒃᑕᐅᔪᓂᒃ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒥᒃ 
ᐃᖅᑲᓇᐃᔭᖅᑎᖃᐃᓐᓇᕐᓂᕐᒥᒡᓗ ᐃᓕᓴᐃᔨᓂᒃ. 
ᐊᑐᐊᒐᓕᕆᔨᒃᑯᑦ ᐸᕐᓇᐃᔨᓪᓗ ᑲᒪᔭᕆᐊᖃᓲᑦ 
ᐋᖅᑭᒃᓱᐃᓗᑎᑦ ᐊᑐᐊᒐᕐᓂᑦ ᒪᓕᒐᕐᓂᓪᓗ 
ᐱᕙᓪᓕᐊᑎᑦᑎᓗᑎᑦ ᐊᒻᒪᓗ ᓯᕗᓕᖅᑎᐅᓗᑎᑦ ᐱᓕᕆᕝᕕᐅᑉ 
ᖃᓄᖅᑑᕈᑎᒃᓴᖏᓐᓂᑦ ᐊᒻᒪᓗ ᐱᓕᕆᐊᒃᓴᓄᑦ ᐸᕐᓇᐅᑎᓂᑦ. 

ᐱᓕᕆᐊᒃᓴᑦ
ᐊᖓᔪᖅᑲᐅᑎᖃᕐᕕᒃ

ᐊᖓᔪᖅᑲᐅᑎᖃᕐᕕᖕᒥᐅᑦ ᑲᒪᒋᔭᖃᖅᐳᑦ 
ᑕᒪᐃᓐᓂᒃ ᐱᓕᕆᕝᕕᐅᑉ ᐊᐅᓚᓂᕆᔭᖏᓐᓂᒃ 
ᐊᒻᒪ ᑐᕌᒐᒃᓴᓕᐅᖁᔨᓪᓗᑎᒃ, ᑎᑭᑕᐅᔪᒪᔪᓂᒃ ᐊᒻᒪ 
ᒪᓕᒃᑕᐅᖃᑦᑕᕐᓂᐊᖅᑐᓂᒃ ᒥᓂᔅᑕᒧᑦ. ᐊᐅᓚᑦᑎᕕᒃ 
ᑲᒪᒋᔭᒃᓴᖃᓪᓗᐊᑕᖅᐳᖅ ᐱᓕᕆᐊᖑᔪᒪᔪᒧᑦ 
ᑐᕌᒐᖓᑕ ᒪᓕᒋᐊᓕᖏᓐᓂᒃ ᐱᓕᕆᕝᕕᖕᒧᑦ, ᐊᒻᒪᓗ 
ᓇᓗᓇᐃᖅᓯᕙᒡᓗᑎᒃ ᒐᕙᒪᒃᑯᓐᓄᑦ ᑎᓕᐅᕈᑕᐅᓯᒪᔪᑦ ᐊᒻᒪ 
ᒥᓂᔅᑕᒧᑦ ᑎᓕᐅᕈᑕᐅᔪᖅ ᐊᑐᓕᖅᑎᑕᐅᑦᑎᐊᖃᑦᑕᖁᓪᓗᒋᑦ 
ᓱᓕᑦᑎᐊᖅᑐᒃᑯᑦ.

ᐱᖃᖅᑎᐅᖃᑕᐅᔪᓂᒃ ᐃᓚᐅᑎᑦᑎᓂᖅ

ᐱᖃᖅᑎᐅᖃᑕᐅᔪᓂᒃ ᐃᓚᐅᑎᑦᑎᓂᖅ ᑲᒪᒋᔭᒃᓴᖃᖅᐳᑦ 
ᑐᓴᐅᒪᔪᓕᕆᔾᔪᑎᓂᒃ ᐊᒻᒪ ᐱᓕᕆᖃᑎᒋᔭᐅᔪᓂᒃ. 
ᑐᓴᒐᒃᓴᓕᕆᔩᑦ ᐊᑐᐃᓐᓇᐅᑎᑦᑎᓲᑦ ᑐᓴᒐᒃᓴᓕᕆᓂᕐᒧᑦ 
ᐅᖃᐅᔾᔨᒋᐊᕐᓂᕐᒥᒃ ᐊᒻᒪᓗ ᐃᑲᔪᖅᓱᐃᓂᕐᒥᒃ 
ᐱᓕᕆᕝᕕᓕᒫᒥ ᐊᒻᒪᓗ ᖁᕝᕙᖅᓴᐃᓪᓗᑎᒃ 
ᐃᓚᔭᐅᓯᒪᔾᔪᑎᓂᒃ ᐊᒻᒪᓗ ᖃᓄᖅᑑᕈᑎᓂᒃ 
ᐃᓗᐊᓂ ᐊᒻᒪᓗ ᓯᓚᑖᓂ ᑐᓴᐅᒪᔪᓕᕆᔨᒃᑯᓐᓄᑦ. 
ᐱᓕᕆᖃᑎᒌᖕᓂᕐᒧᑦ ᐱᓕᕆᕝᕕᒃ ᑲᒪᒋᔭᖃᖅᐸᒃᐳᖅ 
ᐱᓕᕆᕝᕕᐅᖃᑎᒌᙱᑦᑐᓂᒃ, ᒐᕙᒪᒥᐅᑕᐅᖃᑎᒌᙱᑦᑐᓂᒃ, 
ᐃᓕᓐᓂᐊᕐᓂᕐᒥᒃ, ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, 
ᓇᖕᒥᓂᕆᔭᐅᔪᓄᓪᓗ ᐱᓕᕆᖃᑎᒌᒃᐸᖕᓂᕆᔭᐅᔪᓂᒃ. 
ᐱᓕᕆᖃᑎᒌᖕᓂᖅ ᑲᒪᒋᔭᒃᓴᖃᖅᐳᖅ ᐃᑲᔪᖅᑐᐃᓂᕐᒥᒃ 
ᐱᓕᕆᖃᑎᖃᕐᓂᕐᒥᒡᓗ ᐃᓕᓐᓂᐊᖅᑐᓕᕆᔨᒃᑯᓐᓂᒃ, 
ᐃᓚᒋᔭᐅᓪᓗᓂ ᐱᓕᕆᕝᕕᒋᔭᐅᔫᑉ ᐱᓕᕆᖃᑎᒌᑦ ᓄᓇᕗᒻᒥ 
ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᒌᖕᓂᖏᓐᓂᒃ.

ᐊᑐᐊᒐᓕᕆᓂᖅ ᐸᕐᓇᐃᓂᕐᓗ

ᐱᓕᕆᕝᕕᖓ ᐊᐅᓚᑦᑎᖃᑦᑕᖅᐳᑦ ᐱᓕᕆᕝᕕᒋᔭᐅᔪᑦ 
ᖃᐅᔨᓴᕈᒪᔭᖏᓐᓂᒃ, ᐋᖅᑭᒃᓱᐃᓗᑎᒃ ᐊᒻᒪ 
ᐱᓕᕆᖃᑕᐅᔪᓂᒃ ᑐᓴᕋᓱᒡᓗᑎᒃ, ᐊᖏᕈᑕᐅᔪᓂᒃ 
ᐱᑎᑕᐅᕙᒡᓗᑎᒃ, ᐊᒻᒪ ᐊᐅᓚᑦᑎᓪᓗᑎᒃ ᐊᑐᓕᖅᑎᑕᐅᔪᓂᒃ 
ᐊᔾᔨᒌᙱᑦᑐᑦ ᐱᔪᓐᓇᖅᑎᑦᑎᓂᕐᒧᑦ ᑎᑎᖅᑲᓂᒃ 
ᐊᑐᐊᒐᕐᓂᒃ ᑎᓕᐅᕈᑎᓂᒡᓗ ᒪᒃᐱᖅᑐᒐᕐᓄᑦ ᐊᒻᒪ 
ᖃᐅᔨᒪᔾᔪᑎᓄᑦ. ᐱᓕᕆᕝᕕᒃ ᓯᕗᓕᖅᑎᒋᔭᐅᕗᑦ 
ᐱᓕᕆᕝᕕᐅᑉ ᖃᓄᖅᑑᕈᑎᒃᓴᖏᑕ ᐸᕐᓇᐅᑎᖏᓐᓄᑦ 
ᑐᕌᖓᔪᓂᒃ ᐊᒻᒪ ᐅᓂᒃᑳᓕᐊᖑᕙᓪᓕᐊᔪᓂᒃ, ᐅᑯᓂᖓᓗ 
ᐱᓕᕆᔾᔪᑎᒃᓴᓄᑦ ᐸᕐᓇᐅᑎᓂᒃ, ᐊᕐᕌᒍᓕᒫᒧᑦ 
ᐸᕐᓇᒃᑕᐅᔪᓂᒃ, ᐊᓯᖏᓐᓂᒡᓗ. ᐊᐅᓚᑦᑎᖃᑦᑕᕆᕗᑦ 
ᐱᓇᔪᒃᑕᐅᔪᓂᒃ ᓇᓗᓇᐃᖅᓯᖃᑦᑕᖁᓪᓗᒍ ᐱᓕᕆᕝᕕᖕᒥ 
ᐅᓂᒃᑳᓕᐅᖅᑕᐅᔪᑦ ᐱᓕᕆᐊᖏᑕ ᑲᔪᓯᑦᑎᐊᕐᓂᖓᓂᒃ 
ᓴᖅᑭᑎᑕᐅᓯᒪᓂᖓᓂᒃ, ᐊᒻᒪ ᐱᓕᕆᕝᕕᒃ ᐱᓕᕆᐊᒃᓴᖏᓐᓂᒃ 
ᑲᒪᒋᔭᖃᖅᖢᓂ ᖃᓄᐃᑉᐸᓪᓕᐊᓂᖓᓂᒃ ᒪᓕᒐᓕᐅᖅᑎᓄᑦ 
ᐅᓂᒃᑳᖅᑕᐅᓂᐊᖅᑐᒥᒃ. 

ᐱᓕᕆᕝᕕᒃ ᐊᐅᓚᑦᑎᖃᑦᑕᕆᕗᖅ ᖃᐅᔨᓴᕈᑎᑦᑎᐊᕙᖕᓂᒃ 
ᒪᓕᒐᕐᒥᒃ ᐱᕙᓪᓕᐊᑎᑦᑎᓂᕐᒧᑦ ᐊᒻᒪ ᕿᒥᕐᕈᕙᒃᖢᑎᒃ 
ᓄᑖᙳᕆᐊᖅᑎᑦᑎᕙᒃᖢᑎᒡᓗ ᒪᓕᒐᕐᓂᒃ ᓄᓇᕗᒻᒥᐅᑦ 
ᐱᔭᕆᐊᖃᖅᑕᖏᑦ ᒪᓕᒃᑕᐅᓪᓗᑎᒃ.

ᐊᐅᓚᑦᑎᕕᒃ 

ᑖᒃᑯᐊ ᐊᐅᓚᑦᑎᕖᑦ ᑲᒪᒋᔭᒃᓴᖃᖅᐳᑦ ᑕᒪᐃᓐᓂᑦ 
ᐱᓕᕆᕝᕕᐅᑉ ᑮᓇᐅᔭᖅᑑᑎᒃᓴᖏᓐᓂᑦ, ᐊᒻᒪ ᐊᑭᓕᐅᑎᑦ 
ᐊᐅᓚᑦᑎᔾᔪᑎᖏᓐᓂᑦ ᐊᐅᓚᑦᑎᔨᐅᓪᓗᑎᑦ,ᑕᒪᐃᓐᓄᑦ 
ᐱᓕᕆᕝᕕᖕᒥ ᑮᓇᐅᔭᑦ ᐊᑐᖅᑐᒃᓴᓄᑦ ᐊᑭᓕᐅᑎᓄᓪᓗ 
ᐊᐅᓚᑕᐅᒋᐊᓕᖕᓄᑦ, ᓴᖅᑭᑎᑦᑎᕙᒃᖢᑎᑦ ᑮᓇᐅᔭᓕᕆᓂᕐᒧᑦ 
ᐸᕐᓇᐅᑎᓂᑦ ᐊᒻᒪᓗ ᐅᖃᐅᔾᔪᐃᕙᒃᖢᑎᑦ. ᐊᐅᓚᑦᑎᕕᒃ 
ᐊᑐᐃᓐᓇᐅᑎᑦᑎᖃᑦᑕᕆᕗᑦ ᐊᑭᑐᔫᑎᓂᒃ ᐸᕐᓇᐃᓂᕐᒥᒃ 
ᖃᐅᔨᒪᔨᒻᒪᕆᖕᓂᒃ ᐊᒻᒪ ᐃᑲᔪᖅᓱᐃᔾᔪᑎᓂᒃ 
ᐱᕙᓪᓕᐊᑎᑦᑎᓂᕐᒧᑦ ᓄᑖᓂᒃ ᐃᒡᓗᕐᔪᐊᓂᒃ, 
ᐃᓚᒋᐊᖅᑕᐅᔪᓂᒃ, ᐊᒻᒪ ᓄᑖᙳᕆᐊᖅᑕᐅᔪᓂᒃ 
ᐃᒡᓗᖁᑎᒋᔭᐅᔪᓂᒃ. ᐱᓕᕆᖃᑎᖃᕐᓗᑎᑦ ᓄᓇᓕᖕᓂ 
ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂᑦ, ᑖᒃᑯᐊ 
ᐱᓕᕆᕝᕖᑦ ᑭᐅᖃᑕᐅᖃᑦᑕᖅᐳᑦ ᐃᓕᓐᓂᐊᕐᕖᑦ ᐊᒻᒪ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ ᐱᔭᕆᐊᖃᖅᑕᖏᓐᓂᑦ 
ᐱᔭᐅᔭᕆᐊᓖᑦ ᓴᖅᑭᑎᑕᐅᑦᑎᐊᖁᓪᓗᒋᑦ ᕿᓚᒻᒥᐅᓂᖅᐹᒃᑯᑦ.

ᐊᐅᓚᑦᑎᕕᖕᒥ ᖃᐅᔨᒪᔨᐅᓂᐊᖅᑐᓂᒃ 
ᐊᑐᐃᓐᓇᐅᑎᑦᑎᖃᑦᑕᖅᐳᑦ ᐊᒻᒪ ᐱᓕᕆᕝᕕᖕᒥ 
ᐊᔪᕆᖅᓲᔾᔨᓯᒪᔪᓂᒃ ᖃᐅᔨᒋᐊᕈᑎᒃᓴᓂᒃ 
ᑐᓴᐅᒪᖃᑦᑕᐅᑎᔾᔪᑎᓂᒡᓗ ᖃᕆᑕᐅᔭᒃᑯᑦ ᐊᔾᔨᒌᙱᑦᑐᓂᒃ 
ᐃᑲᔪᖅᑐᐃᔪᓂᒃ ᐃᕐᖐᓐᓈᖅᑕᐅᒃᑯᑦ ᐃᓕᓐᓂᐊᕈᒪᔪᓂᒃ, 
ᖃᕆᑕᐅᔭᒃᑯᑦ ᑐᖅᑯᖅᑐᐃᕕᖕᒥ, ᐊᒻᒪ ᖃᕆᑕᐅᔭᒃᑯᑦ 
ᐱᕙᓪᓕᐊᑎᑦᑎᓂᕐᒥᒃ ᐊᒻᒪ ᐋᖅᑭᐅᒪᑎᑦᑎᓂᕐᒥᒃ, 
ᖃᕆᑕᐅᔭᐃᑦ ᐋᖅᑭᐅᒪᓂᖏᓐᓂᒃ ᐊᒻᒪ ᐃᑲᔪᖅᑐᐃᔾᔪᑎᑦ, 
ᐊᒻᒪ ᖃᕆᑕᐅᔭᓕᕆᔾᔪᑎᑦ ᐊᒻᒪ ᖃᕆᑕᐅᔭᕐᒧᑦ ᐊᑐᒐᐃᑦ 
ᐱᓕᕆᐊᒃᓴᖏᓐᓂᒃ ᐊᐅᓚᑦᑎᓂᕐᒧᑦ.

ᐋᓐᓂᐊᖅᑕᐃᓕᒪᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᓗ 
ᐱᓕᕆᕝᕕᖕᒥ ᐊᐅᓚᑦᑎᓂᕐᒧᑦ ᐱᔨᑦᑎᕋᖅᑏᑦ 
ᐊᑖᓃᒃᑭᕗᑦ, ᖃᐅᔨᒪᔨᑕᐅᓪᓗᑎᒃ ᐊᔪᕆᖅᓲᔾᔨᕙᒃᖢᑎᒡᓗ 
ᐱᕙᓪᓕᐊᑎᑦᑎᓂᕐᒧᑦ ᖃᓄᐃᙱᑦᑎᐊᕐᓂᕐᒧᑦ 
ᐊᑦᑕᕐᓇᖅᑕᐃᓕᒪᓂᕐᒧᓪᓗ ᐱᓕᕆᔾᔪᓯᕐᓂᒃ 
ᐃᑲᔪᖅᑐᐃᓪᓗᑎᒃ ᐃᓕᓐᓂᐊᕐᕕᖕᓂᒃ, ᐃᓕᓐᓂᐊᕐᕕᖕᒥ 
ᐊᒻᒪ ᐃᓕᓐᓂᐊᖅᑐᓕᕆᔨᒃᑯᑦ ᐊᐅᓚᑕᖏᓐᓂᒃ 
ᐸᐃᕆᕕᖕᓂᑦ, ᐊᒻᒪ ᒐᕙᒪᒃᑯᑦ ᑎᑎᕋᕐᕕᖏᓐᓂᑦ. 
ᖃᕆᑕᐅᔭᓕᕆᔾᔪᑎᑎᒍᑦ ᐃᑲᔪᖅᓱᐃᕙᒃᐳᑦ, 
ᐊᔪᕆᖅᓲᔾᔨᓪᓗᑎᒃ ᐅᖃᐅᔾᔪᐃᕙᒃᖢᑎᒡᓗ ᐊᐅᓚᑦᑎᕕᖕᒥ 
ᒪᓕᒐᕐᓂᒃ, ᐊᑐᐊᒐᕐᓂᒃ ᐊᒻᒪ ᒪᓕᒃᑕᐅᔭᕆᐊᖃᖅᑐᓂᒃ 
ᒪᓕᑦᑎᐊᕋᓗᐊᕐᒪᖔᑕ, ᓇᓗᓇᐃᖅᓯᕙᒡᓗᓂᓗ 
ᐱᐅᓯᕚᓪᓕᕈᑕᐅᔪᓐᓇᖅᑐᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, 
ᐊᑦᑕᕐᓇᖅᑕᐃᓕᒪᓂᕐᒧᑦ, ᐊᒻᒪ ᑐᐊᕕᕐᓇᑐᖃᕋᔭᖅᐸᑦ 
ᐅᐸᓗᖓᐃᔭᖅᓯᒪᓂᕐᒧᑦ ᐃᓕᓐᓂᐊᕈᑎᓂᒃ, ᐱᓕᕆᐊᒃᓴᓂᒃ, 
ᐊᒻᒪ ᐊᑐᓕᑎᑦᑎᕙᓪᓕᐊᓂᕐᒥᑦ.

ᐃᖅᑲᓇᐃᔭᖅᑐᓕᕆᔨᒃᑯᑦ

ᐃᖅᑲᓇᐃᔭᖅᑐᓕᕆᔨᒃᑯᑦ ᖃᐅᔨᒪᔨᒻᒪᕆᐅᕗᑦ 
ᐱᓕᕆᕝᕕᐅᑉ ᐊᐅᓚᑦᑎᔨᒻᒪᕆᖏᓐᓄᑦ ᓄᓇᕗᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᒃᓴᖅᓯᐅᕈᓯᖏᓐᓂᒃ, ᐃᖅᑲᓇᐃᔭᖅᑎᓂᒃ 
ᑭᒡᒐᖅᑐᐃᓂᕐᒥᒃ, ᐃᖅᑲᓇᐃᔭᓚᐅᑲᒃᑐᓂᒃ ᐊᒻᒪ ᐃᓇᖐᔪᓂᒃ, 
ᐊᒻᒪ ᓄᖅᑲᖓᓂᖅ ᐃᖅᑲᓇᐃᔭᕆᐊᖃᑦᑕᕐᓂᕐᓗ. 
ᓯᕗᒃᑲᖅᑕᖅᑎᐅᕗᑦ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒥᒃ 
ᐃᖅᑲᓇᐃᔭᖅᑎᖃᐃᓐᓇᕋᓱᖕᓂᕐᒥᒡᓗ, ᐱᕙᓪᓕᐊᑎᑦᑎᓂᕐᒥᒡᓗ 
ᐊᑐᓕᖅᑎᑦᑎᓂᕐᒥᒡᓗ ᐱᓕᕆᕝᕕᒋᔭᐅᔫᑉ ᐃᓄᖕᓂᒃ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᒧᑦ. ᑕᒪᓐᓇ 
ᐊᕕᒃᑐᖅᓯᒪᓂᐅᔪᖅ ᕿᒥᕐᕈᓲᖑᕗᖅ ᐊᒻᒪ ᖃᐅᔨᓴᖅᐸᒃᐳᑦ 
ᐃᓕᓴᐃᔨᑦ ᐊᔪᙱᔾᔪᑎᖏᓐᓂᒃ ᐃᓱᒪᓕᐅᕆᓂᕐᒧᑦ 
ᐱᔪᓐᓇᕋᔭᕐᓂᖓᓂᒃ ᐃᓗᐊᓂ ᓄᓇᕗᒻᒥ ᐃᓕᓐᓂᐊᕐᕕᖕᓄᑦ. 
ᑕᒪᓐᓇ ᐃᓚᖃᖅᐳᖅ ᐱᕙᓪᓕᐊᑎᑦᑎᓂᕐᒥᑦ ᐊᒻᒪᓗ 
ᓄᑖᙳᕆᐊᖅᑎᑦᑎᓂᕐᒥᑦ ᐊᑐᐊᒐᓂᒃ ᐊᒻᒪᓗ ᐱᓕᕆᔾᔪᓯᕐᓂᑦ 
ᐃᓚᒋᔭᐅᔪᓂᑦ ᐃᓕᓴᕆᔭᐅᔾᔪᑎᑖᖅᑎᑦᑎᓂᕐᒥᑦ 
ᐊᒻᒪᓗ ᐊᑐᖅᑕᐅᔭᕆᐊᓕᖏᓐᓂᑦ, ᐱᓕᕆᓗᑎᑦ 
ᑐᒃᓯᕋᐅᑕᐅᔪᓂᑦ ᐃᓕᓴᕆᔭᐅᔾᔪᑎᑖᖅᑎᑦᑎᓂᕐᒧᑦ, 
ᐃᓱᒪᓕᐅᕆᓂᖅ ᑮᓇᐅᔾᔭᒃᓴᓂᖓᓄᑦ ᑭᒡᓕᖓᓐᓂ, 
ᐊᒻᒪᓗ ᓄᖅᑲᖓᓚᐅᑲᒃᑎᑦᑎᓂᕐᒧᑦ ᐊᒻᒪᓗ/ᐅᕝᕙᓘᓐᓃᑦ 
ᓄᖅᑲᖅᑎᑕᐅᓂᖓᓂᒃ ᐃᓕᓴᕆᔭᐅᔾᔪᑎᑖᕆᓇᔭᖅᑕᖓᓂ.

ᐃᓕᓐᓂᐊᓕᓵᖅᑐᓂᑦ ᖁᕝᕙᓯᖕᓂᓕᖕᓄᑦ 
12-ᒧᑦ ᐃᓕᓐᓂᐊᖅᑕᐅᔪᑦ 
ᐊᐅᓚᓂᕆᔭᖏᑦ 
ᐃᓕᓐᓂᐊᓕᓵᖅᑐᓂᑦ ᖁᕝᕙᓯᖕᓂᓕᖕᓄᑦ 12-
ᒧᑦ ᐃᓕᓐᓂᐊᕐᕖᑦ ᐊᐅᓚᓂᕆᔭᖏᑦ ᐅᑯᐊᖑᕗᑦ 
ᐃᓕᓐᓂᐊᕐᕖᑦ ᐊᒻᒪ ᐊᕕᒃᑐᖅᓯᒪᔪᑦ ᑎᑎᕋᕐᕕᖏᑦ 
ᐃᓕᓐᓂᐊᕐᓂᓕᕆᔨᒃᑯᓐᓂ. ᑲᒪᒋᔭᒃᓴᖃᖅᐳᑦ 
ᑲᔪᓯᑎᑦᑎᓂᕐᒥᒃ, ᑲᒪᒋᔭᖃᕐᓂᕐᒥᒃ, ᐃᑲᔪᖅᑐᐃᓂᕐᒥᒡᓗ 
ᑲᔪᓯᑎᑦᑎᓂᕐᒥᒃ ᓄᓇᕘᑉ ᐃᓕᓐᓂᐊᕐᓂᓕᕆᓂᕐᒧᑦ 
ᐱᓕᕆᐊᒃᓴᕆᕙᒃᑕᖏᓐᓂᒃ ᑕᒫᓂᓕᒫᖅ ᐅᑭᐅᖅᑕᖅᑐᒥ 
ᐊᕕᒃᓯᒪᓂᕐᒥ. ᐃᓕᓐᓂᐊᓕᓵᖅᑐᓂᑦ ᖁᕝᕙᓯᖕᓂᓕᖕᓄᑦ 12-ᒧᑦ 
ᐃᓕᓐᓂᐊᕐᓂᖅᑕᖃᖅᐳᖅ ᓄᓇᓕᓕᒫᓂ ᐊᔾᔨᒌᙱᑦᑑᑎᓂᒃ 
ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑎᓂᑦ, ᐃᓚᒋᔭᐅᓪᓗᑎᒃ 
ᐃᓕᓴᐃᔨᑦ ᐊᖓᔪᖅᑳᖏᑦ, ᐃᓕᓴᐃᔨᑦ ᐊᖓᔪᖅᑳᖏᑕ 
ᑐᒡᓕᖏᑦ, ᐃᓕᓴᐃᔨᑦ, ᐃᓕᓐᓂᐊᖅᑎᑦ ᐃᑲᔪᖅᑎᖏᑦ, 
ᐃᓕᓐᓂᐊᕐᕕᖕᒥ ᐃᓅᓯᓕᕆᔩᑦ, ᑎᑎᕋᖅᑏᑦ, ᓴᓗᒻᒪᖅᓴᐃᔩᓪᓗ, 
ᐊᓯᖏᓪᓗ. ᐊᕕᒃᑐᖅᓯᒪᔪᓂᑦ ᐃᓕᓐᓂᐊᕐᕖᑦ ᐊᐅᓚᑕᐅᓂᖏᑦ/
ᑲᒥᓴᒃᑯᑦ ᐅᐃᕖᑦ ᐃᓕᓐᓂᐊᖅᑐᓕᕆᔨᖏᑕ ᑲᑐᔾᔨᖃᑎᒌᖏᑦ 
ᓄᓇᕗᒻᒥ ᐊᓪᓚᕝᕕᖏᑦ ᖁᕐᓗᖅᑐᒦᑦᑐᑦ, ᖃᒪᓂ’ᑐᐊᕐᒥ, 
ᒥᑦᑎᒪᑕᓕᖕᒥ ᐊᒻᒪ ᐃᖃᓗᖕᓂ. ᑲᒪᒋᔭᒃᓴᖃᖅᐳᑦ ᖃᐅᑕᒫᑦ 
ᐊᐅᓚᓂᕆᔭᖏᓐᓂᒃ ᐃᓕᓐᓂᐊᕐᕕᖕᓂ, ᑲᒪᒋᔭᖃᖅᐸᒃᖢᑎᒃ 
ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑎᒋᔭᐅᔪᓂᒃ, ᐊᐅᓚᑦᑎᓂᕐᒧᑦ 
ᑐᓴᐅᒪᑎᑦᑎᓂᕐᒥᒃ ᐃᓕᓐᓂᐊᖅᑐᓕᕆᔨᒃᑯᓐᓂ, 
ᑲᔪᓯᑎᑦᑎᓂᕐᒥᒡᓗ ᐃᓕᓐᓂᐊᕐᓂᓕᕆᓂᕐᒧᑦ 
ᐱᓕᕆᐊᒃᓴᓂᒃ ᐃᓕᓐᓂᐊᕐᓂᓕᕆᓂᕐᒧᓪᓗ 
ᐱᔨᑦᑎᕋᕐᓂᕆᔭᐅᕙᒃᑐᓂᒃ ᐃᓕᓐᓂᐊᖅᑎᓄᑦ. ᑖᒃᑯᐊ 
ᐊᓪᓚᕝᕕᐅᔪᑦ ᑐᓂᓯᕙᒃᐳᑦ ᑐᕌᖓᑦᑎᐊᖅᑐᒥᒃ 
ᐃᑲᔪᖅᓱᐃᓂᕐᒥᒃ ᐃᓕᓐᓂᐊᕐᕕᖕᓄᑦ ᑲᒪᒋᔭᖃᕐᓂᒃᑯᑦ 
ᐊᒻᒪᓗ ᐃᑲᔪᖅᓱᐃᓂᒃᑯᑦ ᐃᓕᓴᐃᔩᑦ ᐊᖓᔪᖅᑳᖏᓐᓄᑦ, 
ᐃᓕᓴᐃᔨᓄᑦ ᐊᒻᒪᓗ ᐊᓯᖏᓐᓄᑦ ᐃᓕᓐᓂᐊᕐᕕᖕᒥ 
ᐃᖅᑲᓇᐃᔭᖅᑎᐅᔪᓄᑦ ᓇᓗᓇᐃᖅᓯᓂᕐᒥᒃ ᖁᑦᑎᒃᑐᒥᒃ 
ᐃᓕᓴᐃᓂᕐᒧᑦ, ᖃᐅᔨᓴᕐᓂᕐᒧᑦ ᐊᒻᒪᓗ ᐃᓕᓐᓂᐊᖅᑎᓄᑦ 
ᐃᑲᔪᖅᓱᐃᓂᐅᔪᑦ ᐱᓕᕆᐊᖑᕙᓪᓕᐊᓂᖏᓐᓂᒃ 
ᐱᔭᕆᐊᖃᕆᔭᐅᑎᓪᓗᒋᑦ ᒥᓂᔅᑕᒧᑦ. ᑖᒃᑯᐊ ᐊᓪᓚᕝᕖᑦ 
ᑲᒪᒋᔭᖃᕆᕗᑦ ᐃᖅᑲᓇᐃᔮᖅᑖᖅᑎᑦᑎᓂᕐᒧᑦ, ᐊᓯᐊᓄᑦ 
ᓄᓇᒧᑦ ᓅᑕᐅᓂᖏᓐᓄᑦ, ᑲᒪᒋᔭᐅᓂᖏᓐᓄᑦ ᐊᒻᒪᓗ 
ᐱᓕᕆᑦᑎᐊᕐᓂᖏᓐᓄᑦ ᐊᐅᓚᑕᐅᓂᖏᓐᓂᒃ ᐃᓕᓐᓂᐊᕐᕕᐅᑉ 
ᐃᖅᑲᓇᐃᔭᖅᑎᖏᓐᓄᑦ. 

ᐱᓕᕆᐊᒃᓴᑦ
ᐃᓕᓐᓂᐊᓕᓵᖅᑐᓂᑦ ᖁᕝᕙᓯᖕᓂᓕᖕᓄᑦ 12-ᒧᑦ 
ᐃᓕᓐᓂᐊᕐᕕᖕᒥ ᐱᓕᕆᐊᒃᓴᑦ

ᐃᓕᓐᓂᐊᕐᕖᑦ ᓄᓇᕘᓕᒫᒥ ᑲᔪᓯᑎᑦᑎᕙᒃᐳᑦ 
ᓄᓇᕗᒻᒥ ᐃᓕᓐᓂᐊᓕᓵᖅᑐᓂᑦ ᖁᕝᕙᓯᖕᓂᓕᖕᓄᑦ 
12-ᒧᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᖑᕙᒃᑐᓂᑦ, 
ᐃᓚᒋᔭᐅᓪᓗᓂ ᒪᕐᕉᖕᓂᑦ ᐅᖃᐅᓯᓕᖕᓄᑦ 
ᐃᓕᓐᓂᐊᖅᑎᑦᑎᓂᖅ ᐃᓄᒃᑐᑦ ᖃᓪᓗᓈᑐᓪᓗ 

ᐅᐃᕖᑐᓪᓘᓐᓃᑦ. ᐃᓕᓐᓂᐊᖅᑎᑦ ᐃᓕᓐᓂᐊᕐᓂᖏᑦ 
ᐊᐅᓚᑕᐅᓲᖑᕗᑦ ᒪᓕᒃᖢᑎᑦ ᐋᖅᑭᒃᑕᐅᓯᒪᔪᓂᑦ 
ᐃᓕᓐᓂᐊᕈᑎᒃᓴᓄᑦ ᖃᓄᐃᓕᖓᓕᕐᓂᕆᔭᐅᔪᓂᑦ, 
ᐃᓚᓕᐅᔾᔨᓯᒪᓂᒃᑯᑦ ᐃᓕᓐᓂᐊᖅᑎᑦᑎᔾᔪᑎᒃᑯᑦ, 
ᓴᖅᑭᑦᑎᔪᒪᓪᓗᑎᑦ ᐃᓕᖅᑯᓯᕆᔭᐅᔪᓄᑦ ᐊᒃᑐᐊᓂᓕᖕᓂᑦ, 
ᐱᐅᔪᓂᑦ ᐃᓕᑦᑎᕙᓪᓕᐊᓂᕐᒧᑦ ᐊᕙᑎᓕᖕᓂᑦ. 
ᐃᓕᓐᓂᐊᖅᑎᓂᑦ ᐃᑲᔪᖅᑐᐃᓂᖅ ᐊᑐᓕᖅᑎᑕᐅᕙᒃᐳᖅ 
ᐅᔾᔨᕐᓇᖅᓯᑎᑦᑎᔪᒪᓪᓗᓂ ᐃᓛᒃᑰᖅᑐᓂᑦ ᐃᓕᓐᓂᐊᖅᑎᓂᑦ 
ᑲᔪᓯᓂᖃᑦᑎᐊᕈᓐᓇᕐᓂᕐᒥᒃ ᓇᐅᒃᑯᓕᒫᖅ ᓇᓃᓐᓂᕆᔭᐅᔪᓂᑦ. 

ᐃᓕᓐᓂᐊᕐᕕᖕᒥ ᐱᓕᕆᐊᒃᓴᑦ ᐋᖅᑭᒃᑕᐅᓲᖑᕗᑦ 
ᐅᓄᖅᓯᕚᓪᓕᖁᓪᓗᒋᑦ ᐊᒻᒪ ᐃᓕᓐᓂᐊᖅᑎᑦ 
ᐃᓕᓐᓂᐊᕆᐊᖏᓐᓇᖁᓪᓗᒋᑦ ᐊᒻᒪ 
ᐃᓕᓐᓂᐊᖃᑕᐅᖏᓐᓇᖁᓪᓗᒋᑦ ᑐᕌᒐᖃᕐᓗᑎᒃ 
ᐃᓕᓐᓂᐊᖅᑕᒥᓂᒃ ᐊᓂᒍᐃᔪᓄᑦ ᒪᕐᕉᖕᓂᑦ 
ᐅᖃᐅᓯᓕᖕᓂᑦ ᓄᓇᕐᔪᐊᕐᒥᐅᓂᑦ ᐃᓚᐅᔪᓐᓇᖅᓯᓗᑎᒃ 
ᐃᖅᑲᓇᐃᔮᖃᕈᓐᓇᖅᑐᓂᑦ ᐊᒻᒪ ᐃᑲᔪᑦᑎᐊᕐᓗᑎᑦ 
ᐃᓅᖃᑎᒌᓄᑦ.

ᐋᓐᓂᐊᖅᑕᐃᓕᒪᓂᖅ ᐊᑦᑕᕐᓇᖅᑕᐃᓕᒪᓂᕐᓗ 
ᐃᓕᓐᓂᐊᖅᑎᓄᑦ ᐃᖅᑲᓇᐃᔭᖅᑎᓄᓪᓗ ᐃᓕᓐᓂᐊᕐᕕᖕᓂ 
ᓯᕗᓪᓕᖅᐸᐅᔾᔭᐅᓯᒪᒋᕗᖅ ᐱᓕᕆᕝᕕᖕᒧᑦ 
ᐃᓱᒪᒋᔭᐅᓪᓗᐊᑕᖅᐸᒃᖢᓂᓗ ᐃᓕᓐᓂᐊᕐᕕᓕᒫᑦ 
ᐊᐅᓚᓂᕆᔭᖏᓐᓄᑦ.

ᐃᓕᓐᓂᐊᕐᕕᑦ ᐊᐅᓚᓂᖏᑦ - ᐊᕕᒃᑐᓯᒪᔪᓂ

ᐱᖓᓱᑦ ᐊᕕᒃᑐᖅᓯᒪᔪᓂ ᐃᓕᓐᓂᐊᕐᕕᓕᕆᔩᑦ 
ᐊᑐᐃᓐᓇᖃᖅᑎᑦᑎᓪᓗᑎᑦ ᐃᑲᔪᕈᑎᒃᓴᓂᑦ 
ᐊᒻᒪ ᐃᑲᔪᖅᓯᓯᒪᓪᓗᑎᑦ ᐊᕕᒃᑐᖅᓯᒪᔪᑎᒍᑦ 
ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔨᓂᑦ, ᐃᓕᓐᓂᐊᕐᕕᖕᓂ 
ᐃᖅᑲᓇᐃᔭᖅᑎᓂᑦ ᐊᐅᓚᑦᑎᔨᐅᔪᓂᓪᓗ 
ᐃᖅᑲᓇᐃᔭᖅᑐᓕᕆᔨᒃᑯᓐᓂ. ᐊᕕᒃᑐᖅᓯᒪᔪᓂᑦ ᐃᓕᓐᓂᐊᕐᕖᑦ 
ᐊᐅᓚᓂᖏᑦ ᐃᓚᖃᖅᑐᑦ ᑲᒪᔨᐅᓂᕐᒥᑦ ᐃᑲᔪᖅᑐᐃᓂᕐᒥᓪᓗ 
ᐃᓕᓐᓂᐊᕐᕕᓕᒫᓂᑦ, ᐃᖅᑲᓇᐃᔭᖅᑐᓕᕆᓂᕐᒧᑦ ᐊᐅᓚᓂᖏᑦ 
ᐃᓚᒋᔭᐅᓪᓗᑎᒃ ᐃᖅᑲᓇᐃᔭᖅᑎᑖᕐᓃᑦ ᐃᓕᓴᐃᔨᓂᑦ, 
ᑮᓇᐅᔭᓂᓪᓗ ᐊᐅᓚᑦᑎᓂᕐᒧᑦ ᐃᑲᔫᓯᐊᖅᑎᑦᑎᓂᕐᒧᑦ 
ᐊᖏᖃᑎᒌᒍᑎᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ.  

ᐅᐃᕖᑦ ᐃᓕᓐᓂᐊᖅᑐᓕᕆᔨᒃᑯᑦ  
ᑲᑐᔾᔨᖃᑎᒌᖏᑦ ᓄᓇᕗᒻᒥ

ᑮᓇᐅᔭᖃᖅᑎᑦᑎᓲᑦ ᐃᓕᓐᓂᐊᕈᑎᒃᓴᓄᑦ ᐅᐃᕖᑦ 
ᐃᓕᓐᓂᐊᕐᕕᐊᓄᑦ ᐃᖃᓗᖕᓂ ᓄᓇᕘᓕᒫᒥᓗ ᐊᐃᓯᒪᓪᓗᑎᒃ 
ᐃᓕᓐᓂᐊᖅᑐᑦ ᑐᒃᓯᕋᖅᑕᖏᓐᓄᑦ.

ᐃᑲᔪᖅᑐᐃᔩᑦ ᐱᔨᑦᑎᕋᖅᑎᖏᑦ
ᐃᑲᔪᖅᑐᐃᔩᑦ ᐱᔨᑦᑎᕋᖅᑎᖏᑕ ᐱᓕᕆᕝᕕᖓᑦ ᐅᑯᓂᖓ 
ᐃᓚᖃᖅᐳᖅ, ᐃᓕᓐᓂᐊᕈᑎᒃᓴᓄᑦ ᐱᕙᓪᓕᐊᑎᑦᑎᓂᕐᒥᑦ, 
ᐊᑐᖅᑕᐅᔪᓐᓇᖅᑐᓄᑦ ᐱᔨᑦᑎᕋᕐᓂᕆᔭᐅᕙᒃᑐᓂᑦ, 
ᐃᓕᓐᓂᐊᖅᑐᓕᕆᓂᕐᒥᑦ ᐅᐃᕖᑐᑦ, ᐃᓕᓐᓂᐊᖅᑏᑦ 
ᐊᓂᒍᐃᕙᓪᓕᐊᕙᖕᓂᖏᓐᓄᑦ, ᐃᓕᓴᐃᔨᓄᓪᓗ 
ᐱᕙᓪᓕᐊᑎᑦᑎᓂᕐᒧᑦ ᐱᓕᕆᕝᕕᒋᔭᐅᕙᒃᑐᓂᒃ. ᑕᒪᕐᒥᒃ 
ᐱᓕᕆᕝᕖᑦ ᓇᖕᒥᓂᖅ ᐱᓕᕆᐊᒃᓴᒥᓂᑦ ᓇᒃᓴᖅᐳᑦ, ᑭᓯᐊᓂ 
ᐱᓕᕆᐊᖏᑦ ᑲᑎᙵᑦᑎᐊᖏᓐᓇᖅᐳᑦ ᑲᑐᔾᔨᓪᓗᑎᒃ 
ᐃᑲᔪᖅᓱᐃᓂᖏᓐᓄᑦ ᐊᑐᓕᖅᑎᑕᐅᕙᓪᓕᐊᔪᓂᑦ 
ᒪᕐᕉᖕᓂᑦ ᐅᖃᐅᓯᓕᖕᓄᑦ ᐃᓕᓐᓂᐊᖅᑎᑦᑎᔾᔪᑎᒃᓴᓂᒃ 
ᑐᙵᕕᒋᔭᐅᓪᓗᑎᑦ ᐅᖃᐅᓯᖅ ᐃᓕᓐᓂᐊᖅᑎᑦᑎᔾᔪᑕᐅᔪᖅ 
ᐊᒻᒪ ᐃᓄᐃᑦ ᐃᓕᖅᑯᓯᖓᑦ. ᐊᑕᐅᑦᑎᒃᑯᑦ, ᑖᒃᑯᐊ ᐱᓕᕆᕝᕖᑦ 
ᐃᑲᔪᖃᑦᑕᖅᐳᑦ ᑲᑐᔾᔨᖃᑎᒌᖕᓂᒃᑯᑦ ᐃᒪᐃᓕᐅᖅᖢᑎᒃ: 
	• ᐋᖅᑭᒃᓱᖅᖢᒋᑦ ᐃᓕᓐᓂᐊᖅᑎᑦ ᐃᓕᑉᐸᓪᓕᐊᔭᖏᑦ, 
ᐅᓂᒃᑲᐅᓯᖃᖅᐸᒡᓗᓂ ᐃᓕᓐᓂᐊᖅᑎᑦ 
ᐊᓂᒍᖅᑎᑉᐸᓪᓕᐊᔭᖏᓐᓂᒃ ᐊᒻᒪ ᑲᔪᓯᑎᑦᑎᕙᒡᓗᓂ 
ᑕᒻᒪᖅᑕᖅᓯᒪᙱᑦᑐᓂᑦ ᐃᓕᓐᓂᐊᖅᑎᑦ 
ᑎᑎᖅᑲᖁᑎᖏᓐᓂᑦ.

	• ᐋᖅᑭᒃᓱᐃᕙᓪᓕᐊᓂᖅ ᐱᑎᑕᐅᔪᓪᓗ 
ᐃᓕᓐᓂᐊᕐᕕᐊᕈᓯᕐᓂ ᐊᑐᖅᑕᐅᔪᓐᓇᖅᑐᓂᑦ 
ᐊᒃᑐᐊᓂᖃᖅᑐᓂᑦ ᓄᓇᕘᑉ ᐃᓕᓴᕆᔭᐅᓯᒪᔪᑦ 
ᐅᖃᐅᓯᖏᓐᓂᑦ ᐃᓄᐃᓪᓗ ᐃᓕᖅᑯᓯᖏᓐᓂᑦ.

	• ᒪᓂᒪᑎᑦᑎᓗᓂ ᐊᔪᕈᓐᓃᖅᓴᒐᒃᓴᓂᑦ ᐱᕙᒌᔭᖅᑎᑦᑎᔪᓂᑦ 
ᐃᓕᓴᐃᔨᓂᑦ ᑲᔪᓯᑎᑦᑎᔪᓐᓇᕐᓂᕐᒥᑦ ᐱᐅᔪᓂᑦ 
ᐃᓕᓐᓂᐊᖅᑎᑦᑎᔾᔪᑎᓂᑦ

	• ᑖᒃᑯᐊ ᐱᓕᕆᕝᕖᑦ ᑲᒪᒋᔭᖃᕆᕗᑦ ᐃᑲᔪᖅᑐᐃᓂᕐᒥᑦ 
ᑕᒪᐃᓐᓂᒃ ᐃᓕᓐᓂᐊᖅᑎᑦᑎᓂᕐᒥᑦ ᐃᓕᓐᓂᐊᖅᑎᓄᑦ 
ᐃᑲᔪᖅᑐᐃᓂᕐᒧᑦ ᐱᔨᑦᑎᕋᕐᓂᒃᑯᑦ, ᐃᓚᒋᓪᓗᒋᑦ 
ᐃᓕᓐᓂᐊᕐᕕᖕᒥ ᐃᓱᒪᓕᕆᓂᕐᒧᑦ ᐃᑲᔪᖅᑐᐃᓃᑦ 
ᐃᓕᓐᓂᐊᖅᑎᓄᑦ. 

ᐱᓕᕆᐊᒃᓴᑦ
ᐃᓕᓐᓂᐊᕈᑎᒃᓴᓄᑦ ᐱᕙᓪᓕᐊᑎᑦᑎᓂᖅ

ᐃᓕᓐᓂᐊᕈᑎᒃᓴᓕᐅᕐᓂᕐᒧᑦ ᐱᓕᕆᕝᕕᒃ ᑲᒪᒋᔭᒃᓴᖃᖅᐳᑦ 
ᐱᕙᓪᓕᐊᑎᑦᑎᓂᕐᒥᑦ ᐋᖅᑭᒋᐊᖅᓯᓂᕐᒥᒡᓗ 
ᐃᓕᓐᓂᐊᓕᓵᖅᑐᓂᑦ ᖁᕝᕙᓯᖕᓂᓕᖕᓄᑦ 12-
ᒧᑦ ᓄᓇᕗᒻᒥ ᐃᓕᓐᓂᐊᕈᑎᒃᓴᓂᑦ. ᖄᒃᑲᓐᓂᐊᒍᑦ, 
ᑲᒪᒋᔭᖃᖅᐳᑦ ᓇᓗᓇᐃᖅᓯᓂᕐᒥᑦ ᑕᒪᕐᒥᒃ ᐃᓕᓐᓂᐊᕐᕖᑦ 
ᐊᑐᐃᓐᓇᖃᕐᓂᖏᓐᓂᑦ ᐊᒻᒪᓗ ᐊᑐᕐᓂᖏᓐᓂᑦ 
ᐊᖏᖅᑕᐅᓯᒪᔪᓂᒃ ᐃᓕᓐᓂᐊᕈᑎᒃᓴᓂᑦ ᑕᒪᐃᓐᓂ ᓄᓇᕘᒥ 
ᐃᓕᓐᓂᐊᕈᑎᒃᓴᑦ ᑐᙵᕕᖏᓐᓂᒃ.

ᐃᑲᔫᑎᒃᓴᓄᑦ ᐱᔨᑦᑎᕋᕐᓂᖅ

ᑐᑭᓯᒋᐊᒐᒃᓴᓄᑦ ᐱᔨᑦᑎᕐᓂᕐᒧᑦ ᓴᓇᖃᑦᑕᕆᐊᖃᕆᕗᑦ, 
ᓴᖅᑭᑦᑎᓗᑎᒃ, ᑐᓐᓂᖅᓴᐃᓗᑎᒡᓗ 
ᐃᓕᓐᓂᐊᖅᑎᑦᑎᔾᔪᑎᒃᓴᓂᑦ ᐃᓕᓐᓂᐊᕈᑎᒃᓴᓂᒡᓗ 
ᐊᓯᖏᓐᓂᒡᓗ ᐊᐅᓚᑦᑎᔾᔪᑎᓄᑦ ᐊᑐᖅᑕᐅᔭᕆᐊᓕᖕᓂᑦ 
ᐊᖏᕈᑕᐅᓯᒪᔪᓂᑦ ᒥᓂᔅᑕᒧᑦ, ᐊᑐᖅᑕᐅᔪᒃᓴᑦ 
ᒪᓕᑦᑎᐊᕋᓗᐊᕐᒪᖔᑕ ᐃᓕᓐᓂᐊᕈᑎᒃᓴᑦ 
ᓇᓗᓇᐃᖅᑕᐅᓯᒪᓂᖏᓐᓂ ᐃᓕᓐᓂᐊᕈᑎᒃᓴᓕᐊᓂᑦ. 
ᐊᕕᒃᑐᖅᓯᒪᓂᐅᔪᖅ ᑲᒪᒋᔭᖃᕆᕗᖅ ᐱᖁᑎᖏᓐᓂᑦ 
ᐊᒻᒪᓗ ᑐᓐᓂᖅᓴᐃᓂᕐᒧᑦ ᐃᖏᕐᕋᕙᓪᓕᐊᓂᖓᓄᑦ 
ᐊᐅᓚᑕᐅᓂᖓᓂᑦ ᐃᓕᓴᐃᓂᕐᒧᑦ ᐊᒻᒪᓗ ᐃᓕᑦᑎᓂᕐᒧᑦ 
ᐃᑲᔫᑎᒃᓴᓂᑦ, ᐃᓚᖃᕐᓗᓂ ᐊᔾᔨᓕᐅᖅᑕᐅᓕᖅᑎᑦᑎᓂᕐᒧᑦ 
ᐊᐅᓚᑕᐅᓂᖓᓂᑦ, ᐊᒻᒪᓗ ᖃᕆᑕᐅᔭᒃᑰᖅᑎᑦᑎᓂᕐᒧᑦ ᐊᒻᒪᓗ 
ᑐᖅᑯᖅᑕᐅᓂᖏᓐᓂᑦ ᐃᓕᓐᓂᐊᕈᑎᓄᑦ ᓱᓇᒃᑯᑖᖏᑦ.

ᐃᓕᓐᓂᐊᖅᑎᑦ ᐊᓂᒍᐃᕙᓪᓕᐊᔪᑦ

ᐃᓕᓐᓂᐊᖅᑏᑦ ᐊᓂᒍᐃᕙᓪᓕᐊᔪᓄᑦ ᐱᓕᕆᕝᕕᒃ 
ᑲᒪᒋᔭᖃᖅᑐᑦ ᐃᑲᔪᖅᑐᕐᓂᕐᒥᑦ ᖃᐅᔨᓴᕐᓂᕐᒥᑦ, 
ᖃᐅᔨᓴᕐᓂᕐᒥᑦ ᐅᓂᒃᑳᓕᐅᕐᓂᕐᒥᓪᓗ ᐊᒃᑐᐊᓂᓕᖕᓂᑦ 
ᓄᓇᕗᒻᒥ ᐃᓕᓐᓂᐊᕐᓂᕐᒧᑦ ᐱᓕᕆᐊᓂᑦ. 
ᐊᒻᒪᓗᒃᑲᓐᓂᖅᑕᐅᖅ, ᑖᓐᓇ ᐱᓕᕆᕝᕕᒋᔭᐅᔪᖅ 
ᑲᒪᒋᔭᖃᖅᐸᒃᐳᖅ ᐱᕙᓪᓕᐊᓂᕆᔭᐅᔪᓂᒃ ᖃᐅᔨᓴᖅᓯᓂᕐᒧᑦ 
ᖃᐅᔨᓴᕈᑎᓄᓪᓗ ᐱᓕᕆᔾᔪᑕᐅᕙᒃᑐᓂᑦ, ᐃᓚᒋᔭᐅᓪᓗᑎᒃ 
ᐅᓂᒃᑲᐅᓯᖃᕐᓂᕐᒧᑦ ᐊᑐᐊᒐᕐᓂᑦ ᐱᓕᕆᔾᔪᓯᑦ. ᐱᓕᕆᕝᕕᒃ 
ᑕᑎᒋᔭᐅᒋᕗᖅ ᐋᖅᑭᐅᒪᑎᑦᑎᓂᕐᒥᑦ, ᐊᐅᓚᑦᑎᓂᕐᒥᑦ 
ᐊᒻᒪ ᐊᑦᑕᕐᓇᔾᔭᐃᖅᓯᒪᓂᕐᒥᒃ ᐱᐊᓂᒃᓯᒪᑦᑎᐊᖅᑐᓂᑦ 
ᑕᒻᒪᖅᑕᖅᓯᒪᙱᑦᑐᓂᒡᓗ ᐃᓕᓐᓂᐊᖅᑎᑦ 
ᑎᑎᖅᑲᖁᑎᖏᓐᓂᑦ ᐊᒻᒪ ᑐᑭᓯᒋᐊᕈᑎᖏᓐᓂᑦ, ᐅᑯᓂᖓᓗ 
ᐊᐅᓚᑦᑎᓂᖅ ᐊᓂᒍᐃᔾᔪᑎᒧᑦ ᖃᐅᔨᓴᖅᑕᐅᔾᔪᑎᓂᒃ, ᐊᒻᒪ 
ᐊᔪᕆᖅᓲᔾᔨᕙᒡᓗᓂ ᖃᕆᑕᐅᔭᑎᒍᑦ ᐃᓕᓐᓂᐊᕈᑎᓂᒃ ᐊᒻᒪ 
ᐊᖏᕐᕋᒥ ᐃᓕᓐᓂᐊᖅᑐᓂᒃ.

ᐃᓕᓐᓂᐊᖅᑏᑦ ᐱᔭᕇᖅᐸᓪᓕᐊᓂᖏᓐᓄᑦ 
ᐱᓕᕆᕝᕕᒃ ᑲᒪᒋᔭᒃᓴᖃᖅᐳᑦ ᐅᔾᔨᕐᓇᖅᓯᑎᑦᑎᓂᕐᒥᑦ 
ᐃᓚᓕᐅᔾᔨᓯᒪᓂᒃᑯᑦ ᐃᓕᓐᓂᐊᖅᑎᑦᑎᓂᕐᒥᑦ ᓄᓇᕗᒻᒥ 
ᐃᓕᓐᓂᐊᕐᕕᖕᓂ. ᐱᓕᕆᕝᕕᖕᒥᐅᑦ ᐱᓕᕆᓲᖑᕗᑦ 
ᓇᓗᓇᐃᖅᓯᓇᓱᒃᖢᑎᒃ ᐃᓚᓕᐅᔾᔨᓂᕐᒥᑦ, ᐊᑦᑕᕐᓇᙱᑦᑐᒥᑦ, 

ᑲᒪᑦᑎᐊᖅᑐᓂᑦ ᐊᒻᒪ ᑐᙵᓇᖅᑐᓂᑦ ᐃᓕᓐᓂᐊᕐᕕᖕᓂ 
ᐱᓕᒻᒪᒃᓴᖅᑎᑦᑎᓂᒃᑯᑦ ᐊᒻᒪ ᐊᑐᐊᒐᑎᒍᑦ ᑐᙵᕕᓕᖕᓂᑦ 
ᐱᓕᕆᔾᔪᓯᑦᑎᐊᕙᐅᓛᓂᒃ. ᐱᓕᕆᕝᕕᒃ ᐱᑎᑦᑎᕙᒃᐳᖅ 
ᐊᐅᓚᑦᑎᕙᒃᖢᓂᓗ ᐱᑐᐃᓐᓇᐅᙱᑦᑐᓂᑦ, ᖃᔅᓯᑲᓪᓚᖕᓂᑦ-
ᐃᓂᖅᑎᕆᔾᔪᑎᓂᑦ ᐃᓕᓐᓂᐊᕐᓂᓕᕆᓂᕐᒧᑦ ᐃᑲᔪᖅᑐᐃᓂᕐᒧᑦ 
ᐱᔨᑦᑎᕋᕐᓂᕆᔭᐅᕙᒃᑐᓂᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ 
ᓇᓗᙱᑦᑎᐊᕈᒪᓂᕐᒧᑦ ᓈᒻᒪᒃᑐᒥᑦ ᓇᓕᒧᒌᒃᑐᒥᒡᓗ 
ᐊᑐᕈᓐᓇᕐᓂᕐᒥᒃ ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᐊᖑᕙᒃᑐᓂᑦ. 
ᐊᒻᒪᓗᑦᑕᐅᖅ, ᐃᓕᓐᓂᐊᖅᑏᑦ ᐃᓚᐅᑎᑕᐅᕙᖕᓂᖏᑦ 
ᖃᓄᐃᙱᑦᑎᐊᕈᓐᓇᕐᓂᖏᓪᓗ ᓴᙱᒃᑎᒋᐊᖅᑎᑕᐅᕙᒃᐳᑦ 
ᐊᑐᕈᓐᓇᕐᓂᕐᒥᒃ ᐃᓕᓐᓂᐊᕐᕕᖕᓂᒃ-ᑐᙵᕕᓕᖕᓂᒃ ᐃᓱᒪᒃᑯᑦ 
ᖃᓄᐃᙱᑦᑐᓐᓇᕐᓂᕐᒧᑦ ᐅᖃᐅᔾᔪᐃᔨᓂᒃ ᐊᐅᓚᑕᐅᔪᒃᑯᓪᓗ 
ᐊᒃᓱᕈᕐᓇᖅᑐᒃᑰᖅᑐᓄᑦ ᑭᐅᔭᐅᕙᒃᑐᑦ ᐅᑭᐅᖅᑕᖅᑐᒥ 
ᐊᕕᒃᑐᖅᓯᒪᔪᓂ.

ᐃᓕᓐᓂᐊᖅᑎᑦᑎᔨᓄᑦ ᐱᕙᓪᓕᐊᔾᔪᑎᒃᓴᑦ

ᐃᓕᓴᐃᔨᓄᑦ ᐱᕙᓪᓕᐊᑎᑦᑎᔨᑦ ᐃᑲᔪᖅᓱᐃᕗᑦ 
ᐊᑐᓕᖅᑎᑕᐅᑦᑎᐊᕐᓂᖓᓂᑦ ᓄᓇᕗᒻᒥ 
ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᐊᒃᓴᓂᒃ ᐊᔾᔨᒌᙱᑦᑐᓂᑦ 
ᐱᓕᒻᒪᒃᓴᖅᑎᑦᑎᕙᒃᖢᑎᒃ ᐊᒻᒪ ᐱᓕᕆᔨᒻᒪᕆᕈᖅᓴᓂᕐᒧᑦ 
ᐱᕕᒃᓴᓂᑦ ᑐᕌᖓᔪᓂᑦ ᐃᓕᓐᓂᐊᕐᕕᓕᒫᓄᑦ 
ᐃᖅᑲᓇᐃᔭᖅᑎᓄᑦ ᐱᔪᓐᓇᕐᓂᖅᑖᖅᑎᑦᑎᕙᓪᓕᐊᖁᓪᓗᒋᑦ 
ᐊᒻᒪ ᓈᒻᒪᒃᑐᓂᒃ ᑐᓴᐅᒪᑎᑕᐅᒐᓗᐊᕐᒪᖔᑕ ᐊᒻᒪ 
ᐱᖁᑎᖃᑦᑎᐊᕐᓗᑎᒃ ᐃᓕᓐᓂᐊᖅᑎᑦᑎᔪᓐᓇᑦᑎᐊᕐᓂᕐᒥᑦ 
ᓄᓇᕗᒻᒥ ᐃᓕᓐᓂᐊᖅᑎᓄᑦ. ᐱᖃᓯᐅᔾᔨᔪᖅ: 
ᐱᓕᒻᒪᒃᓴᐅᑎᒃᓴᓂᑦ ᐊᒃᓱᕈᓗᐊᖅᓯᒪᔪᓄᑦ-
ᑐᓴᐅᒪᑦᑎᐊᕐᓂᒃᑯᑦ ᐱᓕᕆᐊᖃᕐᓂᕐᒥᑦ, ᐃᑲᔪᖅᓲᑎᓂᑦ 
ᐃᖅᑲᓇᐃᔭᓕᓵᖅᑐᓄᑦ ᓲᕐᓗ ᐃᓕᓐᓂᐊᖅᑎᑦᑎᓂᒃᑯᑦ 
ᑲᔪᖏᖅᓴᐃᓂᒃᑯᓪᓗ, ᐃᓕᓐᓂᐊᕐᕕᖕᓂ ᐃᖅᑲᓇᐃᔭᖅᑎᓄᑦ 
ᑐᓴᐅᒪᔭᐅᔭᕆᐊᖃᓪᓚᕆᒃᑐᓂᑦ ᑐᓴᐅᒪᑎᑦᑎᓗᑎᑦ 
ᐊᔾᔨᒌᙱᑦᑐᒃᑯᑦ ᐃᑭᐊᖅᑭᕕᒃᑰᕈᓐᓇᕐᓗᑎᑦ 
ᑲᑎᒪᔪᓐᓇᕐᓗᑎᒡᓘᓐᓃᑦ.  

ᐃᓕᓴᐃᔨᓄᑦ ᐱᕚᓪᓕᕈᑎᒃᓴᑦ ᐃᑲᔪᖅᓱᖅᑕᐅᕙᒃᑭᕗᑦ 
ᐃᑲᔫᓯᐊᖅᑎᑦᑎᓂᕐᒧᑦ ᐊᖏᖃᑎᒌᒍᑎᒃᑯᑦ 
ᐋᖅᑭᒃᑕᐅᓯᒪᓪᓗᓂ ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᓄᑦ 
ᐊᖏᖃᑎᒌᒍᑎᒃᑯᑦ. ᑮᓇᐅᔭᖃᖅᑎᑕᐅᓂᖅ ᐊᐅᓚᑕᐅᔪᖅ 
ᐃᓕᓴᐃᔨᓄᑦ ᐱᕚᓪᓕᕈᑎᒃᓴᓄᑦ ᑲᑎᒪᔨᓄᑦ, ᑲᑎᙵᓪᓗᑎᒃ 
ᑲᑎᒪᔨᕋᓛᑦ ᐃᓚᖃᖅᑐᑦ ᑭᒡᒐᖅᑐᐃᔨᓂᒃ ᓄᓇᕗᒻᒥ 
ᐃᓕᓴᐃᔨᑦ ᑲᑐᔾᔨᖃᑎᒌᖏᓐᓂ ᐃᓕᓐᓂᐊᕐᓂᓕᕆᔨᒃᑯᓐᓂᓪᓗ. 
ᑖᓐᓇ ᑮᓇᐅᔭᖃᖅᑎᑕᐅᔾᔪᑎ ᐱᔪᓐᓇᖅᑎᑦᑎᔪᖅ 
ᐃᓕᓴᐃᔨᓂᒃ, ᐃᓄᑑᓗᑎᒃ ᑲᑎᙵᓗᑎᒡᓗ, ᐱᓇᔪᒍᓐᓇᕐᓗᑎᑦ 
ᐱᕙᓪᓕᐊᓂᕐᒧᑦ ᐱᕕᒃᓴᓂᑦ ᐊᑕᐅᑦᑎᒃᑰᖃᑎᖃᕐᓗᑎᒃ 
ᐱᓕᕆᔨᒻᒪᕆᐅᓂᕐᒧᑦ ᑐᕌᕆᔭᖏᓐᓄᑦ ᐃᓕᓴᐃᓂᕐᒧᓪᓗ 
ᐱᔭᕆᐊᖃᖅᑕᖏᓐᓄᑦ. 

ᐅᐃᕖᑐᑦ ᐃᓕᓐᓂᐊᖅᑐᓕᕆᓂᖅ

ᐅᐃᕖᑐᑦ ᐃᓕᓐᓂᐊᖅᑐᓕᕆᓂᖅ ᑲᒪᒋᔭᖃᖅᑐᑦ 
ᐋᖅᑭᒃᑕᐅᓯᒪᔪᑦ ᑎᑎᕋᖅᓯᒪᓂᖏᑎᒍᑦ ᐃᓕᓐᓂᐊᖅᑎᓄᑦ 
ᐃᓕᓐᓂᐊᓕᓵᖅᑐᓂᑦ ᖁᕝᕙᓯᖕᓂᓕᖕᓄᑦ  
12-ᒧᑦ. ᑖᓐᓇ ᐱᓕᕆᕝᕕᒃ ᐃᑲᔪᖅᑐᐃᕙᒃᐳᖅ ᐅᐃᕖᑦ 
ᐃᓕᓐᓂᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ 
ᐃᓕᓐᓂᐊᖅᑎᑦᑎᑎᓪᓗᒋᑦ ᐅᐃᕖᑐᑦ ᒪᓕᒃᖢᑎᑦ 
ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᐊᒃᓴᖏᓐᓂᑦ ᐅᑯᑎᒎᓇᖅ, 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᑦ, ᑖᓐᓇ ᐃᓕᓴᕆᔭᐅᓯᒪᔪᑦ 
ᐅᖃᐅᓰᑦ ᐱᖁᔭᖓ ᓄᓇᕗᒻᒥ ᐊᒻᒪᓗ ᑲᓇᑕᒥᐅᑦ 
ᒪᓕᒐᖅᑎᒍᑦ ᐱᔪᓐᓇᐅᑎᖏᑦ ᐃᓱᒪᖅᓱᕈᓐᓇᐅᑎᖏᓪᓗ, 
ᐃᓕᓴᖅᓯᓯᒪᓪᓗᓂ ᖃᓄᐃᓕᖓᓂᖏᓐᓂᒃ ᐅᐃᕖᑦ-
ᓄᓇᕗᒻᒥᐅᑦ ᐅᓄᙱᓐᓂᖅᓴᑦ. ᐱᓕᕆᕝᕕᖕᒥᐅᑦ 
ᑲᒪᒋᔭᖃᕐᒥᔪᑦ ᓈᒻᒪᓛᒥᑦ ᓴᖅᑭᑦᑎᓂᕐᒥᑦ ᐅᐃᕖᑐᑦ 
ᐃᓚᒋᐊᖅᑕᐅᓯᒪᔪᓂᑦ ᐅᖃᐅᓯᖅᑕᓕᖕᓄᑦ ᐃᓕᓐᓂᐊᕈᑎᒃᓴᓂᑦ 
ᓄᓇᕘᑉ ᐃᓕᓐᓂᐊᕐᕕᖏᓐᓄᑦ. ᐊᒻᒪᓗᑦᑕᐅᖅ, 
ᐊᐅᓚᑦᑎᖃᑦᑕᕆᕗᑦ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ 
ᐱᓕᕆᐊᒃᓴᖏᓐᓂᑦ ᖃᐅᔨᓇᓱᖕᓂᖅ, ᐅᐸᒐᓱᒃᑕᖓ clic 
ᐊᒻᒪ Odyssey ᐊᑐᐃᓐᓇᐅᑎᑕᐅᔪᖅ ᑲᓇᑕᒥᐅᓄᑦ 
ᒥᓂᔅᑕᐃᑦ ᑲᑎᒪᔨᖏᓐᓄᑦ, ᑲᓇᑕᒥ, ᐃᑲᔪᖅᑐᐃᕙᒃᖢᓂᓗ 
ᐱᓕᕆᖃᑎᒌᒃᑐᓂᒃ ᐃᓕᓐᓂᐊᕐᓂᓕᕆᓂᕐᒥᒃ ᒪᓂᒪᑎᑦᑎᔪᓂᒃ 
ᓄᓇᓕᖕᓂ ᐱᓕᕆᐊᖑᔪᓂᒃ, ᐃᓚᒋᔭᐅᓪᓗᑎᒃ 
ᐃᓕᓐᓂᐊᕆᐅᖅᓴᓕᓵᖅᑐᑦ ᐊᒻᒪ ᓯᓚᑦᑐᖅᓴᕐᕕᖕᒥ 
ᐃᓕᓐᓂᐊᖅᑐᑦ ᐅᐃᕖᑐᑦ ᐅᖃᐅᓯᖓᑎᒍᑦ.

ᐱᓕᕆᕝᕕᖕᒥᐅᑦ ᐋᔩᖃᑎᖃᖃᑦᑕᕆᕗᑦ ᐊᐅᓚᑦᑎᕙᒃᖢᑎᒡᓗ 
ᑲᓇᑕᒥ-ᓄᓇᕗᒻᒥ ᐊᖏᖃᑎᒌᒍᑎᒥᒃ ᐅᓄᙱᓐᓂᖅᓴᓄᑦ 
ᐅᖃᐅᓯᕐᓄᑦ ᐃᓕᓐᓂᐊᕐᓂᓕᕆᓂᖅ ᐊᐃᑉᐸᖓᓗ 
ᐃᓕᓴᕆᔭᐅᓯᒪᔪᖅ-ᐅᖃᐅᓯᖅ ᐃᓕᓐᓂᐊᕐᑎᑦᑎᔾᔪᑎᒃᓴᓄᑦ 
ᐊᖏᕈᑎ ᐅᓂᒃᑳᓕᐅᕆᐊᖃᖕᓂᖕᒧᓪᓗ.

ᐃᓕᓐᓂᐊᓕᓵᖅᑐᓄᑦ ᐊᒻᒪ 
ᐊᔪᕐᓇᕐᓂᖅᓴᓂᑦ ᐃᓕᓐᓂᐊᕐᓂᖅ
ᐃᓕᓐᓂᐊᓕᒻᒪᒃᓴᔪᓕᕆᓂᕐᒧᑦ ᓯᕗᕙᓯᖕᓂᖅᓴᓄᓪᓗ 
ᐃᓕᓐᓂᐊᕐᓂᕐᒧᑦ ᐱᓕᕆᕝᕕᒃ ᐃᓚᖃᖅᐳᖅ 
ᐃᓕᓐᓂᐊᓕᒻᒪᒃᓴᔪᓕᕆᕝᕕᖕᒥᒃ, ᐊᒻᒪᓗᑦᑕᐅᖅ ᖁᑦᑎᖕᓂᖅᓴᒥ 
ᐃᓕᓐᓂᐊᕐᓂᓕᕆᓂᕐᒥᒃ ᐊᒻᒪᓗ ᑮᓇᐅᔭᑎᒍᑦ ᐃᑲᔫᑎᑦ 
ᓄᓇᕗᒻᒥ ᐃᓕᓐᓂᐊᖅᑎᓄᑦ ᐊᕕᒃᑐᖅᓯᒪᓂᖏᑦ. 
ᐃᓕᓐᓂᐊᓕᒻᒪᒃᓴᔪᓕᕆᕝᕖᑦ ᐸᐃᕆᕖᓪᓗ ᑲᒪᒋᔭᒃᓴᖃᖅᐳᑦ 
ᓴᖅᑭᔮᖅᑎᑦᑎᔭᕆᐊᖃᖅᖢᑎᑦ ᑲᒪᒋᔭᐅᑦᑎᐊᕈᑎᒃᓴᓂᑦ 
ᐊᒻᒪ ᐃᓕᓐᓂᐊᕈᑎᒃᓴᓂᑦ ᓄᑕᖅᑲᓄᑦ ᑐᕌᖓᔪᓂᑦ 
ᐱᔪᓐᓇᐅᑎᖃᖅᑎᑦᑎᓪᓗᑎᒃ, ᖃᐅᔨᓴᖅᐸᒡᓗᑎᒃ, ᐊᒻᒪ 
ᐊᔪᕆᖅᓲᔾᔨᓯᒪᔪᓂᒃ ᐱᑎᑕᐅᕙᒡᓗᑎᒃ ᐱᔪᓐᓇᐅᑎᖃᖅᑐᓕᒫᑦ 
ᐸᐃᕆᕖᑦ ᐸᐃᕆᕕᖕᓄᑦ ᐱᖁᔭᖓᓂᒃ ᐊᒻᒪ ᒪᓕᒐᖏᓐᓂᒃ 
ᒪᓕᑦᑎᐊᖁᓪᓗᒋᑦ. ᐃᓕᓐᓂᐊᒃᑲᓐᓂᒐᒃᓴᓕᕆᔩᑦ 
ᑲᒪᒋᔭᖃᖅᐳᑦ ᐊᔪᕆᖅᓱᐃᓂᕐᒧᑦ ᐱᕙᓪᓕᐊᑎᑕᐅᓂᖓᓂᑦ 
ᐊᐅᓚᑦᑎᕝᕕᖃᕐᓂᕐᒥᑦ, ᐊᑐᐊᒐᓂᑦ ᐊᒻᒪᓗ ᖃᓄᖅᑑᕈᑎᒃᓴᓄᑦ 
ᐸᕐᓇᐅᑎᓂᑦ ᐃᓐᓇᕐᓄᑦ ᐃᓕᓐᓂᐊᖅᑐᓄᑦ ᓄᓇᕗᒻᒥ 
ᐃᓚᖃᖅᖢᓂ ᐱᓕᕆᓂᕐᒥᑦ ᐊᖏᒡᓕᒋᐊᖅᑎᑦᑎᓂᕐᒧᑦ 
ᐊᑐᐃᓐᓇᖃᕐᓂᖏᓐᓂᑦ ᐱᐅᑦᑎᐊᖅᑐᓂᑦ ᖁᑦᑎᖕᓂᖅᓴᒥᑦ 
ᓯᓚᑦᑐᖅᓴᕐᕕᖕᒥ ᐃᓕᓐᓂᐊᒐᒃᓴᓂᒃ ᐱᕕᒃᓴᖃᕐᓂᐅᔪᓄᑦ. 
ᐃᓕᓐᓂᐊᑲᓐᓂᒐᒃᓴᓕᕆᔨᒃᑯᓐᓄᑦ ᑲᒪᔨᐅᔪᑦ ᑮᓇᐅᔭᑎᒍᑦ 
ᐃᑲᔫᑎᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ ᐱᓕᕆᐊᒃᓴᖓᓐᓂᑦ, 
ᑖᒃᑯᐊ ᑮᓇᐅᔭᖅᑎᒍᑦ ᐃᑲᔪᖃᑦᑕᖅᑐᑦ ᓄᓇᕗᒻᒥᐅᓂᑦ 
ᐃᓕᓐᓂᐊᕆᐊᕈᓐᓇᖅᑎᑕᐅᔪᓄᑦ ᐃᓕᓐᓂᐊᕆᐊᒃᑲᓐᓂᕈᒪᔪᓄᑦ 
ᐊᐃᑦᑑᑎᑎᒍᑦ ᐊᒻᒪ ᐊᑐᖅᑐᐊᖅᑎᑦᑎᓂᒃᑯᑦ ᑮᓇᐅᔭᓂᑦ.

ᐱᓕᕆᐊᒃᓴᑦ
ᐃᓕᓐᓂᐊᕆᐅᖅᓴᔪᑦ ᐸᐃᕆᕖᓪᓗ

ᐃᓕᓐᓂᐊᓕᒻᒪᒃᓴᔪᓕᕆᓂᖅ ᐸᐃᕆᕕᓕᕆᓂᕐᓗ 
ᐱᓕᕆᕝᕕᖓ ᐃᑲᔪᖅᑐᐃᔪᑦ ᐃᓚᓕᐅᔾᔨᓯᒪᓂᒃᑯᑦ 
ᐱᐅᔪᒃᑯᓪᓗ ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐸᐃᕆᕕᖕᓄᓪᓗ 
ᓚᐃᓴᓐᓯᑖᖅᑎᑦᑎᓂᒃᑯᑦ ᖃᐅᔨᓴᕐᓂᒃᑯᓪᓗ ᐸᐃᕆᕕᖕᓂᑦ, 
ᐃᓚᒋᔭᐅᓪᓗᑎᒃ ᖃᑕᙳᑎᒌᓄᑦ ᐊᖏᕐᕋᕆᔭᐅᔪᓂ 
ᐸᐃᕆᕝᕖᑦ, ᐱᕙᓪᓕᐊᑎᑦᑎᓂᖅ ᑐᓂᐅᖅᑲᐃᓂᕐᓗ 
ᐃᓕᖅᑯᓯᕐᒨᖓᔪᓂᒃ ᐅᖃᐅᓯᕐᓄᓪᓗ ᓈᒻᒪᒃᑐᓂᒃ 
ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐃᑲᔫᑎᒃᓴᓂᒃ, ᐱᓕᒻᒪᒃᓴᕐᓂᕐᒥᒃ, 
ᐊᐃᑦᑑᑎᓂᒃ ᐃᑲᔫᑎᓂᒡᓗ. ᐃᑲᔪᖅᑐᐃᖃᑦᑕᕆᕗᑦ 
ᓴᖅᑭᑦᑎᓂᕐᒧᑦ ᓄᑖᓂᑦ ᐱᔪᓐᓇᐅᑎᓕᖕᓂᑦ ᐸᐃᕆᕕᖕᓂᑦ 
ᐃᓂᒃᓴᓂᒡᓗ ᐱᕚᓪᓕᖅᑎᑦᑎᓇᓱᒃᖢᑎᒃ ᐊᑐᕈᓐᓇᕐᓂᕐᒥᒃ 
ᓄᓇᕘᓕᒫᒥ. 

ᐱᓕᕆᕝᕕᖕᒥᐅᑦ ᐊᐅᓚᑦᑎᖃᑦᑕᕆᕗᑦ ᐊᒃᑐᐊᓂᓕᖕᓂᒃ 
ᒐᕙᒪᑐᖃᒃᑯᓐᓂ ᑮᓇᐅᔭᖃᖅᑎᑕᐅᓂᕐᒧᑦ ᐊᖏᖃᑎᒌᒍᑎᓂᒃ 
ᐊᒻᒪ ᐅᓂᒃᑳᓕᐅᕐᓂᕐᒥᒃ, ᖃᐅᔨᓴᖅᑎᑦᑎᕙᒃᖢᑎᒃ, ᐊᑐᐊᒐᕐᓂᒃ, 
ᐊᒻᒪ ᑐᓴᐅᒪᔪᓕᕆᔾᔪᑎᓂᒃ ᐱᕙᓪᓕᐊᑎᑦᑎᕙᒃᖢᑎᒃ 
ᐃᓕᓐᓂᐊᕆᐅᖅᓴᓕᓵᖅᑐᓄᑦ, ᑲᔪᓯᑎᑦᑎᕙᒃᖢᑎᒡᓗ ᓴᙱᔪᒥᒃ, 
ᐱᓕᕆᖃᑎᒌᒃᑐᓂᒃ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐊᒻᒪ 
ᒐᕙᒪᑐᖃᒃᑯᑦ-ᑲᓇᑕᒥ ᐊᕕᒃᑐᖅᓯᒪᔪᓂᒃ/ᐅᑭᐅᖅᑕᖅᑐᒥ 
ᐃᖅᑲᓇᐃᔭᖃᑎᖏᓐᓂᒃ.

ᖁᑦᑎᖕᓂᖅᓴᒥ ᐃᓕᓐᓂᐊᕐᓂᖅ 

ᓯᕗᕙᓯᖕᓂᖅᓴᒥ ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᕝᕕᒃ 
ᐃᑲᔪᖅᑐᐃᕙᒃᐳᖅ ᐱᓕᕆᕝᕕᒋᔭᐅᔫᑉ ᑲᒪᒋᔭᒃᓴᕆᔭᖏᓐᓂᒃ 
ᐊᒃᑐᐊᓂᓕᖕᓂᒃ ᐃᓐᓇᐃᑦ ᐃᓕᓐᓂᐊᕐᕕᖏᓐᓄᑦ 
ᐱᔪᓐᓇᐅᑎᖃᖅᑎᑕᐅᕙᖕᒪᖔᑕ ᐊᐅᓚᓂᐊᕐᓗᑎᒃ ᓄᓇᕗᒻᒥ. 
ᐱᓕᕆᕝᕕᖕᒥᐅᑦ ᐊᐅᓚᑦᑎᖃᑦᑕᕆᕗᑦ ᐃᓕᓐᓂᐊᖅᑎᓄᑦ 
ᑮᓇᐅᔭᑎᒍᑦ ᐃᑲᔫᓯᐊᖑᕙᒃᑐᓄᑦ ᐱᓕᕆᐊᖑᕙᓪᓕᐊᔪᓂᒃ 
ᖃᐅᔨᒪᔭᐅᖁᓪᓗᒋᑦ ᐊᔪᖅᑎᑕᐅᙱᑦᑐᑦ ᐱᓕᕆᐊᒃᓴᑦ 
ᐱᐅᑦᑎᐊᕋᓗᐊᕐᒪᖔᑕ.   

ᑕᒪᓐᓇ ᐱᓕᕆᐊᒃᓴᐅᔪᖅ ᐊᑐᐃᓐᓇᐅᑎᑦᑎᕗᖅ 
ᑮᓇᐅᔭᖃᖅᑎᑦᑎᓂᕐᒥᑦ ᑲᑐᔾᔨᖃᑎᒌᓄᑦ 
ᑕᑯᒃᓴᐅᑎᑦᑎᔪᓐᓇᖅᑐᓂᒃ ᐃᓗᓕᖃᕈᓐᓇᕐᓂᖓᓂᒃ 
ᐱᐅᔪᒧᑦ ᐊᒃᑐᐃᓂᖃᖅᑐᓄᑦ ᓄᓇᕗᒻᒥ ᓄᓇᓕᐅᔪᓂ 
ᐊᒻᒪᓗ ᐃᓐᓇᕐᓄᑦ ᐃᓕᓐᓂᐊᕐᓂᐅᔪᓂᒃ ᑐᓂᓯᓂᒃᑯᑦ 
ᐱᓕᒻᒪᒃᓴᕐᓂᕐᒥᑦ ᐅᕝᕙᓘᓐᓃᑦ ᐱᕙᓪᓕᐊᑎᑕᐅᓂᒃᑯᑦ 
ᐃᑲᔫᑎᒃᓴᓂᑦ ᐊᖏᒡᓕᒋᐊᖅᑎᑦᑎᓂᐊᖅᑐᓂᑦ ᐃᓐᓇᕐᓄᑦ 
ᐅᖃᓕᒫᕈᓐᓇᑦᑎᐊᕐᓂᕐᒧᑦ ᑕᒪᐃᓐᓂᑦ ᐅᖃᐅᓰᑦ 
ᐃᓕᓴᕆᔭᐅᓯᒪᔪᓂᑦ ᐊᒻᒪᓗᑦᑕᐅᖅ ᓈᓴᐅᓯᕆᓂᕐᒧᑦ ᐊᒻᒪᓗ 
ᐃᖅᑲᓇᐃᔮᖃᕈᓐᓇᕐᓂᕐᒧᑦ. 

ᐃᓐᓇᕐᓄᑦ ᐃᓕᓐᓂᐊᕌᓂᒍᒪᔪᓄᑦ ᐃᓕᓐᓂᐊᒃᑲᓐᓂᕈᓐᓇᐅᑦ, 
ᓄᓇᕗᒻᒥ ᐃᓕᓐᓂᐊᕐᕕᐊᓗᖕᒥᑦ ᐊᓂᒍᐃᓯᒪᔪᑐᑦ 
ᐱᔭᕇᖅᓯᔾᔪᓯᐊᕈᑕᐅᕗᖅ, ᐃᓕᓐᓂᐊᕐᕕᐊᓗᖕᒥ 
ᐊᓂᒍᐃᓚᐅᙱᑦᑐᓄᑦ ᐊᓂᒍᐃᓯᒪᔪᓐᓇᓕᕐᓗᑎᑦ. 
ᓯᕗᕙᓯᖕᓂᖅᓴᒥ ᐃᓕᓐᓂᐊᕐᓂᕐᒧᑦ ᐱᓕᕆᕝᕕᒃ 
ᐃᑲᔪᖅᑐᐃᕙᒃᐳᖅ ᓄᓇᕗᒻᒥ ᓯᓚᑦᑐᖅᓴᕐᕕᐅᑉ 
ᑲᔪᓯᑎᑦᑎᕙᖕᓂᖓᓂᒃ ᑖᔅᓱᒥᖓ ᐱᓕᕆᐊᒃᓴᒥᒃ. 
ᐱᓕᕆᕝᕕᐅᔪᖅ ᐸᐸᑦᑎᖃᑦᑕᕆᕗᑦ ᑎᑎᖅᑲᓂᑦ 
ᐊᑐᕈᓐᓃᖅᑎᑕᐅᔪᓂᑦ ᐃᓕᓐᓂᐊᕐᓂᓕᕆᓂᖕᒧᑦ 
ᐱᕙᓪᓕᐊᓂᕐᒧᑦ ᖃᐅᔨᓴᕈᑎᓂᑦ ᑐᓂᓯᕙᒃᖢᑎᒡᓗ 
ᖃᐅᔨᓴᕈᑎᓂᑦ ᑐᒃᓯᕌᖑᔭᕌᖓᑕ.

ᑮᓇᐅᔭᑎᒍᑦ ᐃᑲᔫᑎᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ

ᑮᓇᐅᔭᑎᒍᑦ ᐃᑲᔫᑎᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ 
ᐱᓕᕆᕝᕕᖓ ᐱᑎᑦᑎᕙᒃᐳᖅ ᐃᑲᔪᖅᑐᐃᓯᑲᐅᑎᒋᓂᕐᒥᒃ 
ᐃᓕᓐᓂᐊᕐᕕᖕᓂ ᐃᓐᓇᐃᑦ ᐃᓕᓐᓂᐊᕐᕕᖏᑦᑎᒍᑦ 
ᑐᓐᓂᖅᑯᓯᐊᑎᒍᑦ, ᐊᑐᖅᑐᐊᕐᓂᒃᑯᑦ ᑮᓇᐅᔭᐅᙱᑦᑐᒃᑯᓪᓗ 
ᐊᑕᖐᓪᓗᓂ ᐃᑲᔪᖅᑐᐃᓂᕐᒥᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ 
ᐅᐸᒃᑐᓄᑦ ᓇᓗᓇᐃᖅᑕᐅᓯᒪᔪᓂᑦ ᐃᓕᓐᓂᐊᕐᕕᖕᓂ ᐃᓐᓇᐃᑦ 
ᐃᓕᓐᓂᐊᕐᕕᖏᓐᓂᑦ ᐱᓕᕆᐊᖑᕙᒃᑐᓄᑦ. ᑮᓇᐅᔭᑎᒍᑦ 
ᐃᑲᔪᖅᑕᐅᔪᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ ᐃᑲᔫᑕᐅᕙᒃᐳᖅ 
ᐃᓕᓐᓂᐊᖅᑏᑦ ᐊᑭᓕᐅᑎᒃᓴᖏᓐᓄᑦ ᐃᓕᓐᓂᐊᕆᐊᕈᑎᒧᑦ, 
ᐅᖃᓕᒫᒐᕐᓄᑦ, ᖃᖓᑦᑕᐅᑎᓄᑦ, ᐃᓅᓇᓱᐊᕈᑎᓄᓪᓗ 
ᐊᑭᓕᖅᓱᕆᐊᓕᖕᓄᑦ. ᖄᒃᑲᓐᓂᐊᒍᑦ ᐊᐃᑦᑑᑎᑦ ᐊᑐᐃᓐᓇᐅᔪᑦ 
ᐃᓕᓐᓂᐊᖅᑎᓄᑦ ᑎᒥᒥᒍᑦ ᐊᔪᕈᑎᓕᖕᓄᑦ.

ᐱᓕᕆᕝᕕᒃ ᐱᓕᕆᖃᑎᖃᖃᑦᑕᕆᕗᖅ ᐊᓯᖏᓐᓂᒃ 
ᑮᓇᐅᔭᖃᖅᑎᑦᑎᔨᓂᒃ ᐅᐸᓗᖓᐃᔭᖅᓯᒪᔪᒃᑯᑦ 
ᐊᐅᓚᑦᑎᓪᓗᑎᒃ ᐃᑲᔪᖅᓱᐃᔾᔪᑎᓂᒃ ᓴᖅᑭᑦᑎᔪᒪᓪᓗᑎᒃ 
ᐱᐅᓛᓂᒃ ᐱᕕᒃᓴᓂᒃ ᐃᓕᓐᓂᐊᖅᑎᓄᑦ. 

       




